
Mirënjohje: 
 
Këshilli i Evropës dëshiron të falënderojë autoritetet kombëtare rregullative në fushën e medias 
elektronike nga Shqipëria, Bosnja dhe Hercegovina, Kroacia, Mali i Zi, Maqedonia e Veriut, 
Kosova dhe Serbia për përfshirjen e tyre në përgatitjen e këtij publikimi. Mirënjohje dhe 
falënderim i veçantë shkon për Asja Rokša - Zubčević, Stanislav Bender dhe Jadranka Vojvodić 
për angazhimin për angazhimin e tyre personal në hartimin e pjesëve të konsiderueshme të 
publikimit dhe për bashkërendimin e gjithë procesit të përgatitjes të këtij publikimi. Mirënjohje e 
veçantë edhe për Maida Ćulahoviq dhe Robert Tomljenoviq për kontributin e tyre të çmueshëm 
dhe informatat kthyese. Po, ashtu, mirënjohje për përfshirjen e tyre u shprehet edhe 
pjesëmarrësve të tjerë të autoriteteve kombëtare rregullative: Emilija Janevska, Milan Todoroviq, 
Jelena Kolo, Sunčica Bakić, Eriona Rusmali dhe Mirand Tafarshiku. Sikurse edhe me aktivitetet 
e mëparshme, kishte prapë bashkëpunim të AKR-ve nga ky rajon, që karakterizohet me punë të 
përkushtuar, iniciativë, përgjegjshmëri dhe punë në grup, krahas raporteve të ngushta dhe 
miqësore mes kolegëve dhe sërish ka rezultuar me krijimin e këtij publikimi të vlefshëm. 
 
Veç kësaj, Këshilli i Evropës dëshiron ta falënderojë Jean-François Furnemont për kontributin e 
tij dhe ekspertizën e çmueshme, e cila në mënyrë të veçantë i ka dhënë vlerë të shtuar kontekstit 
të synuar të këtij publikimi. 

1. Hyrje 
 

Në kuadër të projektit të Këshillit të Evropës dhe Bashkimit Evropian "Përforcimi i ekspertizës 
gjyqësore për lirinë e shprehjes dhe mediat në Evropën Juglindore” (JUFREX), janë organizuar 
disa konferenca rajonale për autoritetet mediale për tema të përbashkëta dhe adresim të 
përbashkët të tyre. Këto ngjarje, ndër të tjera, promovuan bashkëpunimin rajonal në fushën e 
gjuhës së urrejtjes dhe mbrojtjen e të miturve nga përmbajtjet e mediave potencialisht të 
papërshtatshme dhe të dëmshme.  
 
Pas një përgatitje shumë të suksesshme të publikimit kundër gjuhës së urrejtjes: “Autoritetet 
rregullatore të medias dhe gjuha e urrejtjes" (2017), organet rregullative kombëtare pjesëmarrëse 
nga Shqipëria, Bosnja dhe Hercegovina, Mali i Zi, Serbia, Maqedonia e Veriut dhe Kosova1, me 
mysafirë nga Kroacia dhe Sllovenia propozuan përgatitjen e publikimit të dytë, këtë herë duke u 
përqendruar në një temë po aq të rëndësishme që ka të bëjë me mbrojtjen e të miturve nga 
përmbajtja e dëmshme. U arrit pëlqimi që ky publikim të përfshinte informata rreth rasteve të 
rëndësishme të cilat janë trajtuar nga rregullatorët në rajon në lidhje me mbrojtjen e të miturve. 
Gjithashtu, u ra dakord që një pjesë e botimit duhet t'i kushtohet rolit të autoriteteve rregullatore 
kombëtare në këtë drejtim, përfshirë mandatet e tyre ligjore dhe rregullatore.  
 
Pasi që ky propozim është pranuar nga ekipi JUFREX, ky publikim është përgatitur si përpjekje e 
përbashkët e përfaqësuesve të autoriteteve rregullatore kombëtare të lartpërmendura, përfshirë atë 
nga Kroacia, e cila nuk është pjesëmarrëse e drejtpërdrejtë në këtë projekt, por kontributet e saj 
janë gjithashtu shumë të vlefshme nga këndvështrimi i afërsisë së të gjithë rajonit dhe kontekstit 
dhe kontekstit të përbashkët gjuhësor dhe kulturor. Përvojat e autoriteteve të ndryshme 
rregullatore kombëtare lehtësojnë ndërveprimin kuptimplotë mes tyre përmes ekzaminimit të një 
çështjeje që kërkon veprim të bashkëpunues dhe shkëmbim të praktikave të mira. 
    
Ky publikim është në dispozicion në format elektronik dhe të shtypur, si dhe në gjuhët e të gjitha 
vendeve të JUFREX. Brenda kornizës së projektit JUFREX, do të ndahet me përfaqësuesit e 
degëve gjyqësore kombëtare. Për më tepër, ai do të shpërndahet te palë të ndryshme të interesit, 
përfshirë parlamentet, institucionet akademike, organet vetërregulluese, gazetarët etj.  
 
Qëllimi i këtij publikimi është të kontribuojë, mes tjerash, në të kuptuarit më të mirë të konceptit 
të mbrojtjes së të miturve nga përmbajtjet e dëmshme në shërbimet e mediave audiovizuele, rolit 
të AKR-ve në këtë fushë, nevojës për të përfshirë palë të ndryshme në mënyrë që të sigurojnë një 
mjedis të sigurt, si offline ashtu edhe online, për zhvillimin e fëmijëve dhe të miturve dhe për të 
ofruar një pikënisje në drejtim të ofrimit të rekomandimeve dhe mekanizmave për mbrojtjen e të 
miturve dhe lehtësimin e përpjekjeve dhe nismave të mëtejme. Ai duhet të përfaqësojë një mjet të 
dobishëm dhe të rëndësishëm në aktivitetet e mëtejshme jo vetëm të organeve rregullative, por 
brenda diskursit të më shumë palëve të interesit në shoqëri.  

 
1 *– Ky përcaktim është pa paragjykuar pozicionet rreth statusit, dhe është në përputhje me Rezolutën 1244 të 
KS të OKB-së dhe opinionin e GJND-së mbi Deklaratën e Pavarësisë së Kosovës. 
.   
 



                                                                                                                                                                                                                                 
 

6 

  
2. Mbrojtja e të miturve - detyrë për të gjithë 

 
Në botën e sotme, me qasje të përhershme në media si kurrë më parë, shumica e informacioneve 
na servohen nga mediat, në forma nga më të ndryshmet. Mediat na ndihmojnë të mësojmë, të 
kuptojmë, që qëndrojmë në kontakt me njerëzit e tjerë dhe me botën në përgjithësi, të argëtohemi. 
Pavarësisht se a na pëlqen a jo, mediat luajnë rol jashtëzakonisht të rëndësishëm në jetën e 
fëmijëve tanë. Që nga dita kur lindin, fëmijët2 janë të rrethuar nga mediat - platforma mediale dhe 
të komunikimit dhe përmbajtja e tyre janë pjesë e mjedisit të tyre, jetës së tyre familjare, kohës së 
argëtimit dhe kohës së lojës, shprehive të tyre të të mësuarit dhe zhvillimit të aftësive shoqërore.  
 
Hulumtime të shumta mbi mediat dhe fëmijët tregojnë se mediat mund të kenë si ndikim pozitiv 
ashtu edhe negativ në zhvillimin e tyre. Termi i mbrojtjes së të miturve në kontekstin e mediave 
ka të bëjë pikërisht me sigurimin se përmbajtja e dëmshme në media nuk dëmton zhvillimin fizik 
dhe psikologjik të fëmijëve dhe të miturve. 
 
Meqenëse fëmijët janë të ekspozuar ndaj mediave që në moshë të hershme - duke filluar nga 
shprehitë e prindërve të tyre për të ndjekur mediat, sjelljet mediatike të miqve dhe kolegëve të 
tyre dhe shkolla - çështja e mbrojtjes së të miturve nga përmbajtjet e dëmshme të medias duhet të 
adresohet në të gjitha këto mjedise të ndryshme, andaj edhe kjo kërkon një qasje dhe përkushtim 
të gjerë dhe multidisiplinar. Ndonëse është detyrë e qeverive të krijojnë dhe sigurojnë miratimin 
efektiv dhe zbatimin e ligjeve dhe politikave adekuate, detyra e mbrojtjes së interesave më të 
mira të fëmijës duhet të angazhojë të gjithë anëtarët e shoqërisë -  brenda familjes, në shkolla dhe 
në institucionet e tjera që ofrojnë kujdes, arsim dhe shërbime të tjera për fëmijët, në komunitete të 
ndryshme dhe në të gjitha nivelet e administratës.  
 
Ky kapitull paraqet një vështrim të përgjithshëm të instrumenteve juridike më të rëndësishme 
ndërkombëtare në këtë drejtim, që shërbejnë si kontekst dhe arsyetim për nevojën e zbatimit të 
masave që synojnë mbrojtjen e të miturve, duke ruajtur njëkohësisht një nga të drejtat themelore 
të njeriut, të drejtat e lirisë shprehje - si të fëmijëve ashtu edhe të publikut të gjerë.  
 
Kombet e Bashkuara 
 
Dokumenti bazë në sistemin juridik ndërkombëtar për mbrojtjen e të drejtave të fëmijës është 
Konventa e OKB-së për të Drejtat e Fëmijës3 . Si instrumenti i parë ligjërisht i detyrueshëm 
ndërkombëtar, ai përmban standarde gjithëpërfshirëse për mbrojtjen e të drejtave të fëmijëve dhe 
zbatohet për të gjithë fëmijët, pa diskriminim të çfarëdo baze. Konventa nënvizon faktin se 
fëmijët (të përcaktuar në Konventë si të gjithë nën 18 vjeç) janë grup i ekspozuar në shoqëri që 
kanë nevojë për kujdes dhe mbrojtje të veçantë dhe për këtë arsye i obligon të gjitha palët të 
sigurojnë një mbrojtje dhe kujdes të tillë për fëmijët ashtu siç është e nevojshme për mirëqenien e 
tyre, me masa të përshtatshme legjislative dhe administrative.  
 
Mes tjerash, Konventa njeh rolin e rëndësishëm të mediave, si për lirinë e shprehjes së fëmijëve 
dhe mundësinë e tyre për t’u dëgjuar, për të drejtën e fëmijëve për informacion dhe mbi të gjitha 
për cilësinë e përmbajtjes që do të nxisë zhvillimin e tyre dhe mirëqenien e tyre. Ajo po ashtu 

 
2 Për qëllimet e këtij publikimi, termat fëmijë / fëmijë ose të mitur / të mitur do të kuptohen për të mbuluar çdo 
person nën moshën 18 vjeçare.  
3 https://www.ohchr.org/en/professionalinterest/pages/crc.aspx, shikuar më 6 dhjetor 2018. 

thekson nevojën që fëmijët të mbrohen nga materiale të cilat mund ta dëmtojnë mirëqenien e tyre. 
Çka është shumë e rëndësishme, Konventa merret me të drejtat dhe liritë qytetare të fëmijës, 
përfshirë edhe ato që kanë të bëjnë me median. Kështu, neni 12 i Konventës i garanton fëmijës të 
drejtën për të shprehur pikëpamjet e tij ose të saj mbi çështjet që prekin fëmijën, ndërsa neni 13 
përcakton të drejtën e fëmijës për lirinë e shprehjes. Neni 16 parasheh që asnjë fëmijë nuk do t'i 
nënshtrohet ndërhyrjes arbitrare dhe të paligjshme në jetën private të tij ose të saj, familjen, 
shtëpinë ose marrëdhëniet e tyre, as sulmeve të paligjshme në nderin dhe reputacionin e tij ose të 
saj, si dhe se fëmija ka të drejtën e mbrojtjes ligjore kundër një ndërhyrjeje të tillë, që është 
jashtëzakonisht e rëndësishme në raportimin e mediave. Neni 17 njeh funksionin e rëndësishëm 
të mediave në shpërndarjen e informacionit që ka ndikim pozitiv në fëmijët dhe u garanton atyre 
qasje në informacione dhe materiale nga një shumëllojshmëri burimesh kombëtare dhe 
ndërkombëtare, veçanërisht ato që synojnë nxitjen e mirëqenies sociale, shpirtërore dhe morale të 
tyre, dhe të shëndetit fizik dhe mendor4. 
 
Efekti potencial i dëmshëm i mediave, dhe sidomos ndikimet e ekspozimit të fëmijëve ndaj 
dhunës në ekran, janë hulumtuar dhe shkruar gjerësisht. Më herët dhe  për faktin se kryesisht 
përmes mediave elektronike ishte e mundur që përmbajtja potencialisht e dëmshme të vihej në 
dispozicion të të miturve, u bë miratimi i masave të posaçme siguruese për mbrojtjen e të 
miturve. Ashtu si shumë aspekte të tjera të rregullimit të shërbimeve mediatike audiovizuele, 
rregullimi në lidhje me mbrojtjen e të miturve duhet të jetë i balancuar me vlera të tjera të 
rëndësishme të një shoqërie demokratike siç është e drejta për lirinë e shprehjes. Kështu që 
përpjekjet për të rregulluar përmbajtjen e cila konsiderohet e dëmshme për të miturit, ka mundësi 
të rezultojë në efekte anësore të padëshiruara për lirinë e shprehjes së të rriturve dhe për këtë 
arsye palët e interesuara dhe qeveritë duhet të veprojnë me shumë kujdes. Kjo bëhet gjithnjë e më 
e rëndësishme në fushën e klasifikimit të përmbajtjes së shërbimeve të mediave audiovizuele, siç 
do të diskutohet në kapitujt vijues. 
 
Këshilli i Evropës 
 
Baza ligjore për rregullimin e ofruesve të shërbimeve të medias audiovizuele rrjedh, para së 
gjithash, nga formulimi i nenit 10 të Konventës Evropiane për të Drejtat e Njeriut (KEDNJ)5. 
E drejta e lirisë së shprehjes nuk është e drejtë absolute. Meqenëse ai parashikon detyra dhe 
përgjegjësi, Neni 10 i KEDNJ-së - përveç garantimit të së drejtës së lirisë për të marrë dhe për të 
dhënë informacione dhe ide pa ndërhyrje nga autoritetet publike - parashikon që ushtrimi i së 
drejtës për lirinë e shprehjes mund të jetë subjekt i formaliteteve të tilla, kushteve, kufizimeve 
ose gjobave të parashikuara me ligj, të cilat janë të domosdoshme në një shoqëri demokratike, në 
interes të sigurisë kombëtare, integritetit territorial ose sigurisë publike, për parandalimin e 
trazirave ose krimit, për mbrojtjen e shëndetit ose moralit, për mbrojtjen e reputacionit ose të 
drejtave të të tjerëve, për parandalimin e zbulimit të informacionit të siguruara në besim, ose për 
ruajtjen e autoritetit dhe paanshmërisë së gjyqësorit6.  
 

 
4 Përveç Konventës, ekzistojnë shumë traktate ndërkombëtare për aspekte të ndryshme të mbrojtjes së fëmijëve si 
kategoria më e rrezikuar e shoqërisë (p.sh. në lidhje me punën e fëmijëve, trafikimin, abuzimin seksual, shfrytëzimin 
etj.), Por pasi që ato nuk janë në korrelacion të drejtpërdrejtë me temën e publikimit, ato nuk do të përmenden në 
mënyrë specifike. 
5 https://www.echr.coe.int/Pages/home.aspx?p=basictexts&c, shikuar më 6 dhjetor 2018. 
6 Për më shumë detaje, ju lusim t’i referoheni publikimit të Këshillit të Evropës: “Autoritetet rregullatore të 
medias dhe gjuha e urrejtjes" (2017), në dispozicion në: https://edoc.coe.int/en/media/7431-media-rgulatory-
authorities-and-hate-speech.html. 

Një dispozitë tjetër veçanërisht e rëndësishme për mbrojtjen e të drejtave të fëmijëve është neni 8 
i KEDNJ, i cili garanton të drejtën për respektimin e jetës private dhe familjare dhe shpesh 
zbatohet në rastet kur fëmijët janë të përfshirë. Kjo e drejtë vjen edhe me masa mbrojtëse - 
ndërhyrja e një autoriteti publik në ushtrimin e kësaj të drejte lejohet në rastet e parashikuara me 
ligj, kur është e nevojshme në një shoqëri demokratike në interes të sigurisë kombëtare, sigurisë 
publike ose mirëqenies ekonomike të vendit, për parandalimin e trazirave ose krimit, për 
mbrojtjen e shëndetit ose moralit, ose për mbrojtjen e të drejtave dhe lirive të të tjerëve. 
 
Një aspekt veçanërisht i rëndësishëm i punës së Këshillit të Evropës në këtë fushë është mbrojtja 
e fëmijëve dhe të miturve në mjedisin digjital. Në këtë drejtim, Konventa mbi Krimet 
kibernetike  duhet të përmendet, duke krijuar një qasje të përbashkët për kriminalizimin e 
veprave penale që lidhen me sistemet kompjuterike dhe synon t’i bëjë më efikase hetimet penale 
në lidhje me veprat e tilla më efektive. Sipas kësaj konvente, të gjitha sjelljet që kanë të bëjnë me 
pornografinë e fëmijëve duhet të përcaktohen si vepër penale në shtetet shtetërore.  
 
Strategjia e Këshillit të Evropës për të drejtat e fëmijës (2016-2021)7 Fokusohet në të drejtat e 
fëmijëve në internet. Ajo është përforcuar kohëve të fundit me miratimin e Rekomandimi 
CM/Rec(2018)7 i Komitetit të Ministrave të Shteteve Anëtare për Udhëzimet për 
respektimin, mbrojtjen dhe përmbushjen e të drejtave të fëmijës në mjedisin digjital8. Në 
njërën anë, Rekomandimi promovon të drejtat e fëmijës në mjedisin digjital, siç është e drejta për 
arsim, e drejta për t'u dëgjuar dhe për të shprehur pikëpamjet e tyre, ndërsa në anën tjetër thekson 
të drejtën e tyre për mbrojtje nga dhuna, shfrytëzimi dhe abuzimi.    
 
Një fushë tjetër që ka ngritur shqetësime me vite të tëra dhe po bëhet gjithnjë e më e rëndësishme 
për autoritetet rregullatore, është mbrojtja e të miturve në lidhje me rrjetet sociale. Rekomandim 
CM/Rec(2012)4 i Komitetit të Ministrave të Shteteve Anëtare për mbrojtjen e të drejtave të 
njeriut në lidhje me shërbimet e rrjeteve sociale9 përmban një kapitull mbi mbrojtjen e 
fëmijëve dhe të rinjve kundër përmbajtjes dhe sjelljes së dëmshme, ku pranohet se shërbimet e 
rrjeteve sociale luajnë rol gjithnjë e më të rëndësishëm në jetën e fëmijëve dhe të rinjve, si pjesë e 
zhvillimit të personalitetit dhe identitetit të tyre dhe si pjesëmarrjes së tyre në debate dhe 
aktivitete sociale. Interneti i ekspozon fëmijët para një morie mundësish, por gjithashtu edhe para 
rreziqeve, përfshirë detyrimet në internet (cyberbullying), çështje që kanë të bëjnë me mbrojtjen e 
të dhënave, mashtrimet përmes internetit (online grooming), krimin kibernetik dhe abuzimin 
seksual të fëmijëve. Në këtë dokument jo detyrues, shtetet anëtare janë thirrur të marrin masat e 
duhura për të garantuar sigurinë e fëmijëve dhe të rinjve dhe për të mbrojtur dinjitetin e tyre, në 
veçanti duke u angazhuar me ofruesit e rrjeteve sociale për të marrë masa të tilla si sigurimi i 
informacionit të qartë rreth përmbajtjes ose shpërndarjes së përmbajtjeve, duke zhvilluar politika 
editoriale në mënyrë që përmbajtja ose sjellja përkatëse të mund të përkufizohet si "e 
papërshtatshme" përkitazi me kushtet e përdorimit të shërbimit të rrjeteve sociale, si dhe ngritjen 
e mekanizmave lehtësisht të qasshëm për raportimin e përmbajtjeve ose sjelljeve të 
papërshtatshme ose që qartazi janë të paligjshme të postuara në rrjetet sociale . Megjithatë, është 
e njohur gjithashtu se çdo intervenim duhet të sigurojë garancitë procedurale dhe të drejtën për 
lirinë e shprehjes dhe qasjen në informata, si dhe që prindërit, kujdestarët dhe edukatorët duhet të 
luajnë rol parësor në punën me fëmijët dhe të rinjtë për të siguruar që ata i përdorin këto shërbime 
në mënyrë të përshtatshme - duke dëshmuar edhe një herë se mbrojtja e të miturve është me të 

 
7 https://www.coe.int/en/web/children/children-s-strategy, shikuar më 6 dhjetor 2018. 
8 https://search.coe.int/cm/Pages/result_details.aspx?ObjectId=09000016808b79f7, shikuar më 6 dhjetor 2018. 
9 https://search.coe.int/cm/Pages/result_details.aspx?ObjectID=09000016805caa9b, shikuar më 6 dhjetor 2018. 

vërtetë një detyrë për të gjithë dhe se duhet të bëhen përpjekje të mëdha drejt edukimit dhe 
ngritjes së vetëdijes. 
 
 
 
 
Bashkimi Evropian 
 
Në nivel të Bashkimit Evropian, rregullimi i shërbimeve të mediave audiovizuele sigurohet nga 
Direktiva e Shërbimeve të Medias Audiovizuele (AVMSD). Duhet të theksohet se në kohën e 
përgatitjes së këtij botimi (dhjetor 2018), Direktiva e rishikuar AVMS sapo kishte hyrë në fuqi, 
me afatin prej 21 muajsh për transpozimin e saj në kornizën ligjore shtetërore. Prandaj, çdo 
përmendje e Direktivës AVMS në këtë botim, përveç rasteve kur thuhet ndryshe, i referohet 
Direktivës 2010/13/EU të Parlamentit Evropian dhe Këshillit të datës 10 mars 2010 për 
koordinimin e disa dispozitave të përcaktuara me ligj, rregullore ose veprim administrativ në 
Shtetet Anëtare në lidhje me ofrimin e shërbimeve të medias audiovizuele, pasi kjo është 
Direktiva e cila është aktualisht në fuqi deri në transpozimin e rregullores së rishikuar nga shtetet 
anëtare.     
 
Arsyeja kryesore për rregullimin e shërbimeve të mediave audiovizuele është obligimi për të 
mbrojtur interesat e caktuara publike, të cilat përfshijnë ato që kanë të bëjnë me mbrojtjen e të 
miturve. Prandaj, disa nga aspektet më të rëndësishme të AVMSD lidhen me mbrojtjen e të 
miturve nga përmbajtje të papërshtatshme. Siç shprehet në Recitalin (60), “Masat e marra për të 
mbrojtur zhvillimin fizik, mendor dhe moral të të miturve dhe dinjitetit njerëzor duhet të jenë të 
balancuara me kujdes me të drejtën themelore për lirinë e shprehjes siç përcaktohet në Kartën 
për të Drejtat Themelore të Bashkimit Evropian . Qëllimi i këtyre masave, si përdorimi i numrave 
identifikues personalë (kodet e PIN), sistemet e filtrimit ose etiketimi, duhet të sigurojnë një nivel 
të përshtatshëm të mbrojtjes së zhvillimit fizik, mendor dhe moral të të miturve dhe dinjitetit 
njerëzor, veçanërisht në lidhje me shërbimet e kërkuara të medias audiovizuale. Rekomandimi 
për mbrojtjen e të miturve dhe dinjitetit njerëzor dhe mbi të drejtën e përgjigjes tashmë e ka 
njohur rëndësinë e sistemeve të filtrimit dhe etiketimit dhe ka përfshirë një numër masash të 
mundshme për të mirën e të miturve, si furnizimi sistematik i përdoruesve me një sistem efektiv, 
përditësues dhe të lehtë për ta përdorur sistemin e filtrimit kur ata abonohen tek një ofrues i 
qasjes ose pajisjen e qasjes në shërbimet e dedikuara veçanërisht për fëmijët me sisteme filtrimi 
automatik".  
 
Qasja e përgjithshme e AVMSD-së, një sistem rregullator me dy nivele me shërbime mediatike 
audiovizive lineare që i nënshtrohet dispozitave më të rrepta nga shërbimet e videove të kërkuara, 
që vlejnë edhe për mbrojtjen e të miturve: dispozita për mbrojtjen e të miturve nga shërbimet 
tradicionale të TV-së deri të shërbimet e kërkuara 'mediatike audiovizuele 'nëpërmjet një sistemi 
të rregullimit gradual. Direktiva bën dallim mes mes dy kategorive bazë të përmbajtjes që ka 
mundësi të jetë e dëmshme për të miturit: përmbajtje që mund të dëmtojnë seriozisht dhe 
përmbajtje që mund të pengojnë zhvillimin e tyre fizik, mendor apo moral - por nuk përcakton 
konceptet kryesore si 'të miturit', ‘mund të dëmtojnë seriozisht’, 'ka gjasa që të dëmtojnë 'ose' 
pornografinë’ të cilat mbeten të trajtohen nga shtetet anëtare10. Ka vetëm disa udhëzime të 

 
10 Megjithatë, harmonizimi i mundshëm i qasjeve ka qenë çështje që është marrë në konsideratë në shumë raste në 
nivel të BE-së. Komunikimi nga Komisioni për Këshillin, Parlamentin Evropian dhe Komitetin Ekonomik dhe Social 
i datës 19 korrik 1999 mbi Studimin e Kontrollit Prindëror të Transmetimeve Televizive nënvizon: “ Një qasje e 

paqarta në këtë drejtim, duke përfshirë edhe ato të dhëna nga Këshilli Evropian - "... përmbajtje 
që është e ligjshme, por që mund të dëmtojë të miturit duke dëmtuar zhvillimin e tyre fizik, 
mendor ose moral ... " - dhe nga Komisioni Evropian - "... përmbajtje të cilën të rriturit 
përgjegjës për fëmijët (prindërit ose mësuesit) e konsiderojnë të dëmshme për ata fëmijë11 ". 
Meqenëse mbrojtja e të miturve është zakonisht një zonë e ndjeshme e karakterizuar nga 
shumëllojshmëria e perceptimeve kulturore, shteteve anëtare u lejohet të zbatojnë dispozita më të 
rrepta për shërbimet e mediave audiovizuele nën juridiksionin e tyre. Këto çështje diskutohen më 
në hollësi më vonë në botim.  
 
Ka dispozita të tjera jo më pak të rëndësishme të AVMSD, të cilat merren me mbrojtjen e të 
miturve si konsumatorë, duke pasur parasysh ndjeshmërinë e tyre të veçantë në këtë drejtim. 
Direktiva kështu njeh nevojën për të mbrojtur fëmijët, të cilët - për shkak të moshës së tyre - 
mund të mos jenë në gjendje të kuptojnë kontekstin komercial në të cilin funksionon reklamimi, 
nga ekspozimi ndaj komunikimeve komerciale të papërshtatshme, veçanërisht ato që kanë të 
bëjnë me ushqim jo të shëndetshëm dhe pije alkoolike. 
 
AVMSD është plotësuar me dy Rekomandime për mbrojtjen e të miturve, të cilat zbatohen për 
përmbajtjen e shërbimeve audiovizuele dhe informative të vëna në dispozicion të publikut 
nëpërmjet të gjitha formave të ofrimit, nga transmetimi në internet: Rekomandimi i Këshillit 
Evropian për Zhvillimin i vitit 1998 për zhvillimin të konkurrencës së industrisë 
audiovizuele dhe të shërbimeve informative evropiane duke promovuar kornizat 
kombëtare që synojnë arritjen e një niveli të krahasueshëm dhe efektiv të mbrojtjes së të 
miturve dhe dinjitetit njerëzor 12 , dhe Rekomandimi i vitit 2006 për mbrojtjen e të miturve 
dhe dinjitetit njerëzor në shërbimet audiovizive dhe informative13 që synon t'i përgjigjet 
sfidave të reja nga teknologjitë e lëvizshme dhe fikse të internetit dhe shërbimet e reja të të 
dhënave. Në vitin 2011, Komisioni publikoi një raport mbi zbatimin e këtyre dy rekomandimeve 
të titulluar "Raporti mbi Mbrojtjen e Fëmijëve në Botën Digjitale"14. Raporti gjeti se " Një 
përzierje e politikave, me një komponent të rëndësishëm të masave vetërregulluese, duket më e 
përshtatshme për të trajtuar në mënyrë sa më fleksibile dhe të përgjegjshme konvergjencën midis 
platformave (TV, PC, smartfonë, konsolë etj.) dhe përmbajtjes audiovizive ".  
 
Veç kësaj, Agjenda Digjitale 2010 e Komisionit Evropian  përmban veprime për të rritur më tej 
sigurinë e të miturve në internet, duke iu referuar pikave të raportimit për përmbajtjen ofenduese 
ose të dëmshme, ndarjen e praktikave më të mira midis Shteteve Anëtare dhe inkurajimin e 
vetërregullimit të mëtejshëm.  
 
Në vitin 2016, Komisioni Evropian filloi një proces të rishikimit të AVMSD në mënyrë që ta 
përshtatë më mirë me ndryshimet në tregun audiovizual, konsumin mediatik dhe teknologjinë, 

 
harmonizuar për vlerësimin e përmbajtjes audiovizuele është përjashtuar nga diversiteti i madh kulturor që 
karakterizon tregun audiovizual evropian. Megjithatë, hartimi i kritereve të përbashkëta përshkruese do të lejonte që 
përmbajtja audiovizuele të përshkruhej në mënyrë të ngjashme, duke ua lënë vlerësimin e përmbajtjeve të tilla 
autoriteteve kompetente kombëtare dhe rajonale. Kjo do të lehtësonte krahasueshmërinë midis sistemeve të 
klasifikimit që zbatohen në Shtetet Anëtare ... ".  
 
11 Për më shumë detaje, luteni t’i referoheni https://ec.europa.eu/digital-single-market/en/protection-minors-avmsd. 
12https://publications.europa.eu/en/publication-detail/-/publication/54fec083-08ad-461b-8c59-
6fad109f5e16/language-en, shikuar më 7 dhjetor 2018. 
13 https://eur-lex.europa.eu/legal-content/EN/TXT/?uri=LEGISSUM%3Al24030a, shikuar më 7 dhjetor 2018. 
14 https://eur-lex.europa.eu/legal-content/EN/ALL/?uri=CELEX:52011DC0556, shikuar më 7 dhjetor 2018. 

sidomos konvergjencën në rritje midis televizionit dhe shërbimeve të shpërndara nëpërmjet 
internetit dhe shfaqjes e lojtarëve të rinj (përveç ofruesve videove sipas kërkesës (on-demand), 
këto përfshijnë platforma për shpërndarjen e videove që mbajnë përmbajtje të krijuara nga 
përdoruesi) që ofrojnë përmbajtje audiovizive nëpërmjet internetit dhe konkurrojnë me audiencat 
e njëjta si transmetuesit tradicionalë. Kjo u materializua në Propozimin e tij për ndryshimin e 
Direktivës 2010/13/EU për koordinimin e disa dispozitave të përcaktuara me ligj, rregullore ose 
veprim administrativ në Shtetet Anëtare në lidhje me ofrimin e shërbimeve mediatike audiovizive 
në funksion të ndryshimit të realitetit të tregut, i cili pas një procesi legjislative prej dy vjetësh u 
bë AVSMD i rishikuar (Direktiva (EU) 2018/1808 e Parlamentit Evropian dhe e Këshillit e datës 
14 nëntor 2018 që ndryshon Direktivën 2010/13/EU për koordinimin e disa dispozitave të 
përcaktuara me ligj, rregullore ose veprim administrativ në Shtetet Anëtare lidhur me ofrimin e 
shërbimeve të medias audiovizive15) hyri në fuqi më 19 dhjetor 2018, me një afat deri më 20 
shtator 2020 për shtetet anëtare për të transpozuar tekstin në legjislacionin e tyre përkatës 
kombëtar. 
 
AVMSD-ja e rishikuar synon "mbrojtjen më të mirë të të miturve nga përmbajtjet e dëmshme në 
botën elektronike: rregullat e reja forcojnë mbrojtjen në shërbimet e videove sipas kërkesës dhe 
shtrijnë detyrimin për të mbrojtur të miturit edhe nga platformat për shpërndarjen e videove, të 
cilat tash duhet t’i caktojnë masat e duhura"16. Në vend të qasjes me dy nivele për mbrojtjen e të 
miturve, ajo paraqet një të re, të zbatueshme për të gjitha shërbimet mediatike audiovizive dhe që 
korrespondon me nivelin e dëmit, domethënë që përcakton se masat e mbrojtjes së të miturve nga 
shërbimet mediatike audiovizive, të cilat mund të dëmtojnë gjendjen fizike, mendore ose morale 
të të miturve duhet të jenë në proporcion me dëmin potencial të programit. Sërish, janë shtetet 
anëtare ato që duhet të vlerësojnë nivelet e dëmit dhe masat e duhura (përveç dhunës së 
panevojshme dhe pornografisë, të cilat "i nënshtrohen masave më të rrepta"), por theksi vihet në 
sigurimin e informatave të mjaftueshme për shikuesit me anë të mjeteve të një sistemi që 
përshkruan natyrën potencialisht të dëmshme të përmbajtjes. Siç është përmendur tashmë, teksti i 
rishikuar shtrin fushën e rregullimit në platformat e shpërndarjes së videove, të cilat, në aspektin 
e mbrojtjes së të miturve, gjithashtu duhet të marrin masat e duhura për mbrojtjen e të miturve 
nga programet, videot e krijuara nga përdoruesit dhe komunikimet komerciale të cilat mund ta 
dëmtojnë zhvillimin e tyre fizik, mendor ose moral. Këto masa duhet të jenë në proporcion me 
nivelin e dëmit (sërish, përmbajtja më e dëmshme do t’i nënshtrohet masave më të rrepta të 
kontrollit të qasjes) dhe mund të përfshijë një sërë mjetesh siç janë raportimi, mjetet e sinjalizimit 
ose vlerësimit, sistemet e verifikimit të moshës, sistemet e kontrollit prindëror, procedurat për 
trajtimin dhe zgjidhjen e ankesave të përdoruesve, si dhe masat dhe mjetet për edukimin 
mediatik. Teksti i ri në veçanti thekson rëndësinë e fuqizimit të përdoruesve - sidomos të 
prindërve dhe kujdestarëve - për t'u angazhuar në mënyrë aktive (dhe të marrin vendime të 
informuara) rreth ekspozimit të fëmijëve të tyre ndaj përmbajtjes së medias krahas përdorimit të 
vetërregullimit dhe bashkërregullimit, të cilat të gjitha janë në përputhje me ndryshimin në 
rregullore që në mënyrë të pashmangshme duhet të ndjekë ndryshimin në peizazhin dhe 
konsumin e mediave. 
 
Për më tepër, shtesë e rëndësishme për shërbimet e mediave audiovizive dhe për platformat e 
shpërndarjes së videove është një referencë specifike për mbrojtjen e të dhënave të fëmijëve: në 
nenin 6a, AVMSD e rishikuar përcakton që të dhënat personale të të miturve të mbledhura apo të 

 
15 https://eur-lex.europa.eu/eli/dir/2018/1808/oj, shikuar më 7 dhjetor 2018. 
16 https://ec.europa.eu/digital-single-market/en/revision-audiovisual-media-services-directive-avmsd, shikuar më 10 
dhjetor 2018. 

krijuara ndryshe nga ofruesit e shërbimeve mediatike "nuk mund të përpunohen për qëllime 
komerciale, si marketingu i drejtpërdrejtë, profilizimi dhe reklamimi i sjelljes së caktuar"17. 
Kompjuteri i kudondodhur nëpër pajisje mobile, platforma të rrjeteve sociale si Facebook, 
platforma për shpërndarjen e videove si YouTube etj., dhe prodhimi në rritje i "të dhënave të 
mëdha" shihen si kërcënime të mëdha për sigurinë e fëmijëve në internet (vjedhja e identitetit, 
keqpërdorimi i të dhënave personale, diskriminimi i kolegëve, detyrimet përmes internetit 
(cyberbullying), etj) 
 
Me miratimin e Rregullores së Përgjithshme për Mbrojtjen e të Dhënave (GDPR), Bashkimi 
Evropian hapi rrugën për mbrojtjen aktive të të dhënave personale të të miturve në internet. 
GDPR kërkon në seksionin "Kushtet e aplikueshme për pëlqimin e fëmijës në lidhje me 
shërbimet e shoqërisë së informacionit" pëlqimin e prindërve para se ofruesit e shërbimeve të 
internetit të mund të përpunojnë të dhënat personale të fëmijëve nën moshën 16 vjeçare, përmes: 
“Kur fëmija është nën moshën 16 vjeçare, përpunimi i tillë do të jetë i ligjshëm vetëm me pëlqim 
ose autorizim nga mbajtësi i përgjegjësisë prindërore mbi fëmijën dhe vetëm deri në masën e 
lejuar nga pëlqimi ose autorizimi".18 Si GDPR ashtu edhe AVMSD janë dizajnuar që të përpiqen 
të sigurojnë që këto kërcënime të shmangen duke vënë kritere për platformat e medias 
elektronike që të sigurojnë mbrojtje efektive të informacionit personal të përdoruesit dhe të 
publikojnë kushtet e mjeteve dhe shërbimeve që dikush përdor në atë mënyrë që të gjithë, duke 
përfshirë fëmijët, e kuptojnë.  
 
Duhet të theksohet sërish se mbrojtja e të miturve është një nocion ndërdisiplinor që kërkon palë 
të ndryshme të interesit dhe akterë, pasi që edhe korniza rregullative evropiane pranon se 
mbrojtja e të miturve nuk mund të jetë efektive apo gjithëpërfshirëse pa përgjegjësi prindërore, 
vetërregullim dhe bashkërregullim dhe pa përpjekje të harmonizuara për edukim mediatik. Ky 
arsyetim përfshin paradigmën e bashkëpunimit evropian dhe ndërkombëtar në mënyrë që t'u 
mundësojë të miturve të përdorin me përgjegjësi shërbime audiovizuele në internet dhe të 
inkurajojnë një koordinim më sistematik midis qeverive, industrive dhe palëve të interesuara në 
mënyrë që të përmirësohet niveli i ndërgjegjësimit midis prindërve, edukatorëve dhe mësuesve 
për potencialin e shërbimeve të reja.   
 

 
17 Po aty. 
18 Rregullorja (EU) 2016/679 e datës 27 prill 2016 mbi mbrojtjen e personave fizikë në lidhje me përpunimin e të 
dhënave personale dhe lëvizjen e lirë të këtyre të dhënave dhe shfuqizimin e Direktivës 95/46 /EC (Rregullorja e 
Përgjithshme e Mbrojtjes së të Dhënave) në: 
https://eur-lex.europa.eu/legal-content/EN/TXT/HTML/?uri=CELEX:32016R0679&from=EN,  
Siguruar më 18 dhjetor 2018. 

3. Mbrojtja e të miturve dhe roli i Autoriteteve Rregullative Kombëtare 
 
 
Mandati dhe roli i autoriteteve kombëtare rregullatore (NRA) në lidhje me mbrojtjen e të miturve 
mbështeten shumë në instrumentet ligjore ndërkombëtare, të cilat pak a shumë janë shndërruar në 
detyrimet e tyre ligjore, por edhe në detyrën e tyre të përgjithshme për të mbrojtur interesin 
publik dhe pjesëtarët e pambrojtur të shoqërisë, duke ruajtur të drejtën për lirinë e shprehjes.  
 
Natyrisht, fusha që mbulohet nga NRA-të sot kryesisht kufizohet në rregullimin e televizionit dhe 
radios “tradicionale”. Megjithatë, është fakt që fëmijët dhe të miturit dhe brezi i Mijëvjeçarit 
përmbajtjen e tyre audiovizive e marrin kryesisht nga interneti. Ata përdorin pajisje të ndryshme 
të lëvizshme dhe është bërë nevojë e pandashme e tyre qasja e papenguar në internet. Çështjet që 
lidhen me nevojën për të rregulluar shërbimet tradicionale audiovizuele në aspektin e mbrojtjes së 
të miturve vihen në pikëpyetje duke marrë parasysh të dhënat statistikore që dëshmojnë se të 
miturit dhe fëmijët kanë më shumë gjasa të gjenden on-line se sa para ekraneve televizive ose 
duke dëgjuar valët FM në radio. Statistikat tregojnë se kjo është e vërtetë në gjithë Evropën. 
Sipas raportit të Observatorit Audovizual Evropian: Mbrojtja e të miturve në një mjedis medial të 
konvergjuar, IRIS Plus 2015-1: 
 
“Deri kohëve të fundit porta kryesore hyrëse për përmbajtjen audiovizive në shtëpi ishte 
televizori dhe kjo mbetet pajisja e preferuar për shikimin e përmbajtjes audiovizive: për 
shembull, në Francë, gjatë gjashtëmujorit të parë të vitit 2014, fëmijët në moshë prej 2-14 vjeç 
kishin një konsum mujor të videove prej 4 orë dhe 2 minuta mesatarisht, në krahasim me 
mesataren ditore prej 2 orësh të shikimit të televizionit për fëmijët në moshën 4-14 vjeç.6 
Sidoqoftë, përdorimi i internetit nga fëmijët nuk përfshin vetëm shikimin e videove, por leximin në 
uebfaqe, bashkëveprimet në rrjetet sociale, bisedimet, etj. Sipas sondazhit të BE-së "Kids 
Online": 7 përdorues të internetit 9-16 vjeç shpenzojnë mesatarisht 88 minuta në ditë online; 
93% e përdoruesve 9-16 vjeçarë futen në internet të paktën gjatë javës (60% hyjnë në internet 
çdo ditë ose pothuajse çdo ditë); Vendndodhja më e zakonshme për përdorimin e internetit është 
shtëpia (87%), pasuar nga shkolla (63%); 49% futen në internet në dhomën e tyre të gjumit dhe 
33% futen në internet nëpërmjet një telefoni celular ose pajisje dore; 59% e 9-16-vjeçarëve kanë 
një profil në rrjete sociale, duke përfshirë 26% të atyre të moshës 9-10 vjeç, 49% të atyre të 
moshës 11-12 vjeç, 73% të atyre të moshës 13-14 vjeç dhe 82% të atyre të moshës 15 -16; Nga 
përdoruesit e rrjetit social, 26% kanë profile publike.19 " 
 
Me pak fjalë, fëmijët shikojnë më pak televizion tradicional, linear dhe gjithnjë e më shumë 
programe sipas përzgjedhjes në TV dhe video në internet. Sidoqoftë, AVMSD-ja e mëparshme i 
mbronte ata më shumë në TV dhe më pak në botën elektronike - një shqetësim që u trajtua nga 
Direktiva e rishikuar, rezultatet e së cilës ende nuk janë diskutuar dhe matur. Krahas ndryshimeve 
në teknologji, treg, përdorimin e medias së fëmijëve, por edhe në pritjet e audiencës lidhur me 
mbrojtjen rregullatore, roli i NRA-ve duhet të ndryshohet pashmangshëm për t’u përshtatur me 
trendët dhe të evoluojë, që me siguri do të jetë detyrë e NRA-s në periudhën e ardhshme të 
transpozimit të Direktivës së Rishikuar AVMS. Në këtë drejtim, është me rëndësi jetike që AKR-
ve ta shqyrtojnë nga brenda mënyrën e tyre të operimit dhe t'i përshtatin seriozisht dhe me 
përkushtim përgjigjet e tyre ndaj nevojave të botës së sotme. Sfidat e paraqitura para NRA-ve 

 
19 Raporti mund të gjendet në: 
file:///U:/CoE/protection%20of%20minors/IRIS%20The%20protection%20of%20minors%20in%20a%20converged
%20media%20environment.pdf, e siguruar më 14 gusht 2018. 

janë me të vërtetë mundësi që janë pritur për kohë të gjatë dhe duhet të përqafohen me 
gatishmëri, përshtatshmëri, duke qenë të hapur dhe imagjinativë për bashkëpunim.     
 
Me gjithë faktin se të miturit janë teknologjikisht shumë të zottë dhe posedojnë, në të shumtën e 
rasteve, më tepër aftësi teknologjike se prindërit e tyre, për të mos përmendur gjenerata e 
mëhershme që janë në një formë ose tjetër të përfshirë dhe përgjegjës për mbrojtjen e tyre, 
fëmijët janë ende fëmijë, të prekshëm dhe në nevojë për udhëzime dhe ndihmë specifike. 
Mbrojtja e tyre gjithnjë e më shumë theksohet duke pasur parasysh përshkrimin e dhunës, 
ngacmimin në internet, pornografinë, abuzimet seksuale të fëmijëve, gjuhën e urrejtjes, por edhe 
stereotipizimin, marketingun e tepërt, etj. në botën e sotme.  
 
Nëse i kthehemi kërkesave rregullatore të mbrojtjes së të miturve, që përbënin bazën e Direktivës 
AVMS, teksti i mëparshëm përcaktoi çështjet rregullatore që duhen marrë parasysh dhe të 
rregullohen, të cilat në përgjithësi mund të përmblidhen në tabelën e mëposhtme dhe jepen më 
hollësisht në paragrafët e mëposhtëm: 
  
Tabela 1: Kërkesat e përgjithshme të Direktivës AVMS   
 
 Shërbimet lineare Shërbimet jolineare 

Përmbajtja e cila "mund të 
dëmtojë seriozisht" të miturit 

• Ndalohet  • Lejohet me mbrojtje 

Përmbajtja që “ka mundësi të 
dëmtojë" të miturit 

• Lejohet me mbrojtje • Lejohet pa mbrojtje 

 
1. Përmbajtja që mund të dëmtojë seriozisht të miturit 
 
Ndalimi i përmbajtjes që mund të dëmtojë seriozisht zhvillimin fizik, mendor ose moral të të 
miturve, duke lejuar vetëm shërbimet e kërkuara (por vetëm të vihen në dispozicion në atë 
mënyrë që të miturit normalisht të mos dëgjojnë ose ta shohin atë - përdorimi i kodeve PIN ose 
sistemeve të tjera të verifikimit të moshës) ishte shtresa e parë e mbrojtjes.  
 
Megjithatë, nuk ka ndonjë përkufizim të qartë se cilat segmente programesh mund të përbëjnë 
përmbajtje e cila do të mund t’i dëmtonte seriozisht të miturit. Në këtë aspekt është e rëndësishme 
që të merren në konsideratë traditat kulturore si dhe besimet morale. Sidoqoftë, ndalimi i 
parashikuar nga Direktiva e AVMS, që lidhet, për shembull, me dhunën e paarsyeshme, 
përshkrimin e formave ekstreme të sjelljeve devijuese seksuale dhe të ngjashme, të cilat sigurisht 
që nuk përbëjnë të gjithë shembujt e përmbajtjeve të papranueshme. Ashtu si me çdo direktivë 
tjetër, secili shtet anëtar është i lirë të vendosë rregulla më të rrepta sesa kërkesat bazë, 
veçanërisht duke marrë parasysh çështjet thelbësore siç janë aspektet kulturore të çdo shoqërie, 
besimet morale dhe ndjeshmëritë etj.  
 
Tabela në vazhdim përmbledh elementet kryesore të përdorura në kërkesat rregullative për 
përmbajtjen që mund të dëmtojë seriozisht zhvillimin fizik, mendor apo moral të të miturve. 
 
 
Tabela 2: Elemente të përmbajtjes që "mund të dëmtojnë seriozisht"   

 “Mund të dëmtojnë seriozisht" 

Shqipëri Elementet të cilat përmbajnë pornografi ose përshkruajnë skena ekstreme dhe 
të paarsyeshme të dhunës 

Bosnje dhe 
Hercegovinë 

Përfshijnë, mes tjerash, shfaqjen e dhunës brutale dhe ekstreme e cila nuk 
arsyetohet nga konteksti, përmbajtja pornografike me elemente të dhunës 
ose fetisheve ekstreme seksuale e të ngjashme. 

Kroaci Në veçanti programet të cilat përmbajnë pornografi ose dhunë të paarsyeshme  

Maqedoni  Sidomos programet që përmbajnë pornografi ose dhunë të paarsyeshme 

Mal të Zi Programet që përmbajnë pornografi ose përmbajtjet e të cilëve theksojnë dhe 
mbështesin dhunën, varësinë nga droga ose forma të ngjashme të sjelljes 
kriminale, si dhe programet që shfrytëzojnë besueshmërinë e shikuesve apo 
dëgjuesve 

Kosovë Programet me përmbajtje pornografike ose dhunë ekstreme 

Serbi Pornografi, skena të dhunës brutale, pa ndonjë justifikim të veçantë ose artistik 
për programin; dhe material tjetër programor që mund të dëmtojë rëndë 
zhvillimin fizik, mendor ose moral të të miturve 

 
 
Shumica e shteteve anëtare, vendeve kandidate dhe atyre që janë të obliguara për të transpozuar 
rregulloret e BE-së me marrëveshjet mbi Asociimin dhe Stabilizimin, kanë transpozuar 
formulimin aktual të Direktivës së mëhershme AVMS në këtë drejtim, duke siguruar ndalimin e 
përmbajtjes së tillë.  
 
Megjithatë, zbatimi praktik i këtyre dispozitave në shumicën e rasteve lidhet me qasjen rast pas 
rasti, pasi shumica e vendeve nuk kanë një përkufizim të qartë të përmbajtjes së tillë, por 
kryesisht u referohen formave të lartpërmendura ekstreme të programimit.  
 
Disa vende pjesëmarrëse kanë përcaktuar elementë të tillë si dhuna e paarsyeshme dhe 
pornografia, siç përshkruhet në dy tabelat e mëposhtme. 
 
Tabela 3: Përkufizimi i "pornografisë" 

 

 “Pornografia" 

Shqipëri Jo  

Bosnje dhe 
Hercegovinë 

Përmbajtja me paraqitje të hollësishme të veprimeve seksuale, qëllimi kryesor i 
të cilëve është të ngacmohen emocionet seksuale ose stimulimi i audiencës 
duke treguar skena seksuale eksplicite, përfshirë penetrimin, si dhe skena të 

organeve seksuale gjatë një marrëdhënie seksuale 

Kroaci Jo  

Maqedoni  Jo  

Mal të Zi Portretizim eksplicit i organeve gjenitale apo marrëdhënieve seksuale pa 
programim të veçantë ose justifikim artistik 

Kosovë Përmbajtje e programit që tregon në mënyrë të qartë dhe të hapur organet 
seksuale njerëzore ose aktin seksual 

Serbi Pamje eksplicite të organeve seksuale ose marrëdhënieve seksuale pa ndonjë 
justifikim të veçantë ose artistik të programit 

 
 
Tabela 4: Përkufizimi i "dhunës së paarsyeshme"  

 

 “Dhuna e paarsyeshme"  

Shqipëri Jo  

Bosnje dhe 
Hercegovinë 

Jo 

Kroaci Jo  

Maqedoni  Përhapja e mesazheve tekstuale, verbale dhe vizuale, ..., të cilat i glorifikojnë 
format fizike, verbale ose psikologjike të sadizmit ose llojeve të ngjashme të 
dhunës që janë qëllim në vete dhe të cilat nuk mund të justifikohen as nga 
konteksti i zhanreve, as nga motivet e veprimi dramatik të programit të 
transmetuar 

Mal të Zi JO 
Dhuna seksuale: sjellja e detyrimit të një personi tjetër për marrëdhënie 
seksuale ose prekja e pjesëve të tyre intime duke përdorur forcën ose 
shtrëngimin 

Kosovë Përdorimi i qëllimshëm i forcës fizike, mekanike ose ndonjë forme tjetër për të 
dëmtuar, lënduar ose keqtrajtuar 

Serbi Dhuna e paarsyeshme - sjellja që përfshin përdorimin e forcës që rezulton në 
privimin e jetës ose shkaktimin e lëndimeve të rënda ose vuajtjes së rëndë të 
viktimës (p.sh. trajtimi mizor ose çnjerëzor, gjymtimi i njerëzve ose kufomave, 
aktet sadiste) dhe sjellja që rezulton me pasoja të shumta ose shkatërrimi i gjerë 
material;  

Dhuna seksuale - sjellja që përfshin përdorimin e forcës ose kërcënimit për të 

detyruar një individ tjetër të angazhohet në marrëdhënie seksuale ose kontakt 
seksual të padëshiruar kundër vullnetit të tij/saj 

 
 

 
2. Përmbajtje e cila ka mundësi të dëmtojë të miturit 

 
Asnjë ndalim i përmbajtjes së tillë, me kusht që një përmbajtje e tillë, përfshirë fragmentet e 
shkurtra, të transmetohen brenda një kohe të caktuar me shenja përkatëse të klasifikimit të 
moshës ose të mbrohet me ndonjë masë teknike (p.sh. enkriptim), që është një tjetër aspekt 
shumë i rëndësishëm i mbrojtjes. Kjo mund të bëhet duke përdorur kodet PIN ose sisteme të tjera 
më të sofistikuara të verifikimit të moshës. Kjo bëhet me qëllim që të sigurohet niveli i parë i 
mbrojtjes së të miturve, të cilat zakonisht nuk i dëgjojnë apo i shohin të miturit. Nëse e bëjnë 
këtë, kjo përgjegjësi bie tjetërkund, tek kontrolli prindëror dhe të ngjashme.  
 
Kjo paraqet një formë të kufirit rregullativ, që dëshmon nevojën për të pasur përpjekje të 
bashkërenduara dhe të organizuara për të punuar në mënyrë efektive në mbrojtjen e të miturve. 
Kjo do të thotë që qytetarët duhet të fuqizohen dhe aftësohen për të marrë vendimet e tyre lidhur 
me përmbajtjen të cilës i ekspozohen fëmijët e tyre, për sa kohë atyre, qytetarëve u ofrohen 
informata dhe paralajmërime të arsyeshme për programe të veçanta.  
 
Shembull i shkëlqyeshëm i kësaj është sistemi i klasifikimit për shërbimet mediatike 
audiovizuele. Në shumë vende evropiane, transpozimi i këtyre dispozitave përfshinte referimin në 
sistemet kombëtare të klasifikimit të vendosura më parë - për shembull, Bordi Britanik i 
Klasifikimit të Filmit (BBFC), një organizatë joqeveritare e themeluar nga industria e filmit dhe 
përgjegjëse për kombëtare klasifikimin e filmave dhe video punimeve. Vetëm këtë herë, 
ekzistonte nevoja për të balancuar lirinë e shprehjes dhe informacionit për shërbimet e Video 
Sipas Kërkesës (VoD), duke mos e ulur tepër nivelin e mbrojtjes së të miturve në këto shërbime 
në krahasim me qasjen më të rreptë të miratuar për transmetimin shërbimeve. Rezultati dominues 
ishte se përmbajtja e tillë është e lejuar në shërbimet e VoD me një formë të mbrojtjes së qasjes. 
 
Tabela më poshtë përshkruan elementët kryesorë të përdorur në kërkesat rregullative për 
përmbajtjen që ka të ngjarë të dëmtojë zhvillimin fizik, mendor ose moral të të miturve. 
 
Tabela 5: Elemente të përmbajtjes që "ka mundësi të dëmtojnë" 

 

 “Ka mundësi të dëmtojnë” 

Shqipëri Skena të dhunës së rëndë psikologjike dhe fizike, seks dhe përdorim i gjuhës, 
fjalorit dhe etikës joadekuate të komunikimit  

Bosnje dhe 
Hercegovinë 

Përfshihen, mes tjerash, skena të dhunës dhunës së egër, seksit, gjuhës profane 
dhe skenave të abuzimit me alkoolin dhe drogën 

Kroaci Përfshihen të gjitha llojet e programeve me skena që përshkruajnë dhunë 
eksplicite fizike dhe/ose verbale, skena të frikshme të vdekjeve ose plagosjes, 

seksi dhe shfrytëzimi seksual, gjuha dhe skena vulgare, abuzimi i duhanit, 
alkoolit, narkotikëve, lojërave të fatit, basteve dhe skena të tjera 

Maqedoni  Përshkrime, skena ose prezantime të dhunës, erotizëm, sjellje seksuale të 
ndaluara me ligj, gjuhë të pahijshme (vulgare), forma të sugjeruara të sjelljes të 
cilat janë të lehta për t’u imituar dhe janë të rrezikshme për shëndetin dhe 
sigurinë, sjellje fyese ndaj dinjitetit njerëzor, etj. 

Mal të Zi Dhuna dhe pasojat e saj; dhuna seksuale; trupi i zhveshur i njeriut; seksualiteti; 
skenat horror; pirja e duhanit dhe abuzimi i narkotikëve, alkoolit ose 
substancave të tjera të dëmshme; sjellja e rrezikshme; diskriminimi ose sjellja 
fyese  

Kosovë Përmbajtje me dhunë fizike, verbale, përmes gjesteve, emocionale, seksuale 
ose e përshkruar nga efektet speciale. Përmbajtja me skena seksuale mund të 
shfaqet në kontekstin e programimit shkencor, arsimor, dokumentar ose të 
informacionit. Përmbajtja dhe programimi që përmbajnë bixhozin, fallin, 
leximin e kartave, shërbimet psikike dhe të ngjashme që nuk janë provuar 
shkencërisht.  

Serbi Dhuna dhe pasojat e saj; dhuna seksuale; lakuriqësia; seksualiteti; skena që 
nxisin frikë; pirja e duhanit dhe/ose keqpërdorimi i substancave psikoaktive, 
alkoolit ose substancave të tjera të dëmshme; sjellja e rrezikshme; trajtimi 
diskriminues; sjellja e pahijshme 

 
 
 
Në disa nga vendet e rajonit të Evropës Juglindore në fakt është futur sistemi i klasifikimit nga 
autoritetet rregullatore, kryesisht për shkak të mungesës së sistemeve të klasifikimit të krijuara 
më parë nga industria. Këto dispozita i referohen përgjegjësisë së vetme të ofruesve të 
shërbimeve të medias audiovizive për sistemin e klasifikimit, ndërsa janë të rregulluara kategoritë 
që kanë të bëjnë me kufijtë e moshës dhe caktimin e intervaleve kohore. Kjo përfshin programet e 
siguruara nga burime të tjera që tashmë mund të kenë klasifikim të caktuar nga vendi i prodhimit. 
Në raste të tilla, shërbimet e mediave audiovizive duhet të shqyrtojnë dhe përshtatin klasifikimin 
në përputhje me dispozitat e dhëna. 
 
Tabela e mëposhtme jep informacion mbi sistemin e caktimit të intervaleve kohore dhe të 
klasifikimit kur mund të shfaqet një përmbajtje në vendet pjesëmarrëse. 
 
Tabela 6: Caktimi i intervaleve kohore në vendet pjesëmarrëse 

Vendimi për kohën e transmetimit të përmbajtjes që ka mundësi të dëmtojë të miturit duhet të 
bëhet nga ofruesi i shërbimit të medias audiovizive, duke u bazuar në elementet e mëposhtme : 
 

a) Skenat e dhunës, pasojat e dhunës dhe sjellja e rrezikshme dhe e dëmshme 
 
Çështjet që duhet të shqyrtohen këtu përfshijnë shqyrtimin nëse dhuna, pasojat e dhunës ose 
sjellja e dhunshme, veçanërisht format e saj më ekstreme si vetëvrasja dhe përdorimi i armëve të 
ndryshme, lehtë mund të kopjohen dhe përvetësohen nga të miturit në sjelljen e tyre dhe që mund 
të jenë të dëmshme për shëndetin dhe sigurinë e njerëzve. Në raste të tilla, është e rëndësishme të 
merret parasysh nëse sjelljet e tilla paraqiten me konotacione pozitive dhe/ose përshkruhen si 
sjellje shoqërore të pranueshme ose madje sugjerohen si mjete dhe mënyra për t'u ballafaquar me 
problemet dhe konfliktet. 
 
Është po aq e rëndësishme të konsiderohen se cilët janë personazhet e dhunshme në programe, 
meqë sjellja e figurave të dhunshme tërheqëse për audiencat mund të përjetohet si legjitime. 
Personazhet simpatike munden, në një masë të madhe, të reklamojnë nocione të ndryshme të 
dhunës të cilat mund të kopjohen dhe justifikohen si sjellje e suksesshme dhe pa pasoja, madje të 
perceptuara si sjellje të sakta, shembullore dhe që ia vlen të kopjohen. Në rastet e rrezikut të 
natyrshëm personal, si me disa anëtarë të audiencës, sidomos të miturit, perceptimi i sjelljes së 
dhunshme mund të pranohet si model për repertorin e sjelljes. Një personazh pozitiv i filmit kurrë 
nuk dënohet për sjelljen e tyre të dhunshme, por shpërblehet, dhe kjo siguron një model të 
shkëlqyeshëm të kopjimit për të miturit, sidomos grupmoshave të caktuara të të miturve, të cilët 
nuk janë në gjendje të perceptojnë nocionet e shkaqeve dhe pasojave të sjelljes. Fëmijët, deri në 
një moshë të caktuar, nuk janë në gjendje të transferojnë elementet fiktive në një kontekst të 
vërtetë, në kontekstin në të cilin ata jetojnë dhe në të cilin ata nuk janë personazhe filmash. 
Ngjashëm, personazhet pozitive që vuajnë nga dhuna ngjallin dhembshurinë emocionale të 
audiencës, ndërsa ata negativë ngjallin reagime distancuese (disociuese), duke justifikuar dhunën 

kundër tyre. Në këtë kuptim, fëmijët nuk e vënë në pikëpyetje drejtësinë e një personazhi "të 
mirë". 
 
Po aq e rëndësishme për t'u marrë parasysh është nëse të miturit janë shfaqur si viktima të 
dhunës. Këto situata konsiderohen veçanërisht të vështira, me konsideratë po aq të rëndësishme 
për vendndodhjen e dhunës. Veçanërisht problematike janë rastet kur dhuna ndodhë në shtëpitë, 
shkollat dhe ambientet e ngjashme, të cilat fëmijët normalisht i konsiderojnë të sigurta.  
 
Së fundmi, përdorimi i efekteve speciale, teknikave të veçanta të zmadhimit, muzikës, makijazhit, 
etj., si në skena të frikshme dhe të tmerrshme, janë gjithashtu të rëndësishme për t’u konsideruar, 
pasi ato mund të rrisin pasojat negative mbi të miturit dhe sidomos fëmijët. 
 

b) Keqpërdorimi i alkoolit dhe drogës 
 
Konsumi i alkoolit dhe i drogës është veçanërisht problematik për moshën adoleshente, periudha 
turbulente psikologjike, biologjike dhe zhvillimore nëpër të cilat kalojnë të miturit. Adoleshentët 
shpesh ndihen të keqkuptuar ose të papranuar dhe kur kësaj i shtohet mungesa e modeleve të 
duhura të sjelljes dhe mekanizmave mbrojtës, ata mund të mbështeten dhe inkurajohen nga 
shërbimet audiovizive të mediave, të cilat përfshijnë alkoolin dhe drogën, këto mund të çojnë në 
konsumimin e këtyre substancave nga të miturit.  
 
Konsumi i alkoolit dhe drogës nuk është i rrallë këto ditë, me zbehje graduale të kufizimeve të 
moshës. Këtu duhet të kihen parasysh të miturit, veçanërisht ata që janë të turpshëm, të pasigurt 
dhe të cilëve u mungojnë mekanizmat mbrojtës. Portretizimi i përdorimit të drogës në një 
kontekst pozitiv, si në format që parashikojnë përdorimin e tabletës ose drogave më të rënda si 
mjet për zgjidhje të çdo problemi, është një nga mënyrat për të paraqitur keqpërdorimin e 
substancave të tilla.  
 

c) Gjuha e papërshtatshme dhe vulgare 
 
Njësoj si me elementët e tjerë që janë shqyrtuar, përdorimi i gjuhës, sidomos i asaj të 
papërshtatshme dhe vulgare, është i rëndësishëm për t'u marrë parasysh, pasi ajo përfaqëson 
modelin ideal të kopjimit për të miturit. Shpesh ndodh që shërbimet mediatike audiovizuele, 
sidomos filmat e kinematografisë, seritë, programet që pasqyrojnë realitetin, etj., në të vërtetë 
shërbejnë si bazë për vendosjen dhe miratimin e frazave të gjuhës popullore, duke u bërë mënyra 
dhe modë e re e shprehjes gjuhësore te të miturit. Kur këto vulgaritete dhe gjuhë shumë të 
papërshtatshme është e shprehur gjithandej, ajo hap rrugën që një komunikim i tillë të bëhet 
natyror dhe madje edhe mënyrë e dëshiruar dhe e popullarizuar e shprehjes.  
 

d) Lakuriqësia dhe seksualiteti 
 
Programet e tilla mund të jenë të dëmshme për fëmijët dhe të miturit, pasi ato mund të ngjallin 
fantazi seksuale që mund të mos kenë të bëjnë asgjë me realitetin. Ato mund të jenë stimuluese 
për adoleshentët që kanë nevojë për përvoja seksuale, të cilat, nëse praktikohen shumë herët dhe 
pa këshillim të duhur, mund të çojnë në shtatzëni të padëshiruara të adoleshenteve, çrregullime në 
shëndetin riprodhues dhe të ngjashme, me pasoja të gjera.     

Këto elemente duhet të merren parasysh nga këndvështrimi i kontekstit në të cilin ato janë të 
portretizuara në shërbimet mediatike audiovizive, krahas shqyrtimit të zhanrit të programit dhe 
audiencës së synuar, duke bërë dallime mes, për shembull, kontekstit arsimor, historik ose komik, 
përshkrimit kritik të sjelljes së dëmshme ose treguesve që lidhen me rrezikun dhe dëmin e 
shkaktuar nga një sjellje e caktuar.    
 
Është me rëndësi kyçe që, pas shqyrtimit të të gjitha elementeve si më sipër, ofruesit e 
shërbimeve të medias audiovizive të vendosin për kohën e duhur të transmetimit të përmbajtjeve 
të tilla, rast pas rasti. Klasifikimi i duhur i përmbajtjes funksionon vetëm nëse vendoset brenda 
një kohe të caktuar, siç parashikohet në rregullat përkatëse. Është po aq e rëndësishme që të mos 
klasifikohen (si dhe të mos "mbi-klasifikohen") përmbajtjet që nuk kanë elemente që mund të 
jenë të dëmshme për të miturit. Kjo është e rëndësishme nga nocionet se klasifikimi i përmbajtjes 
në fakt u shërben atyre që në fund të fundit janë përgjegjës për të miturit: prindërve dhe 
kujdestarëve. Po ashtu, përfshirja e shenjave të klasifikimit në përmbajtje që nuk përmban imazhe 
dhe skena që mund të pengojnë zhvillimin fizik, mendor ose moral të të miturve, është 
çorientuese dhe duhet të shmanget. Informacioni i përmbajtjes duhet të jetë i saktë, pikërisht për 
shkak të faktit se mbrojtja e të miturve nga përmbajtjet e dëmshme është përpjekje e shumë 
disiplinave dhe kërkon përfshirjen e shumë palëve të interesuara (prindërit dhe kujdestarët e të 
miturve që janë në ballë të përpjekjeve). 
 
Kur është fjala për videot e porositura, siç është përcaktuar më lart, detyrimi i klasifikimit lidhet 
me katalogët e shërbimeve, ndërsa shumica e përmbajtjeve të tilla mund të transmetohet, me 
detyrimin për të ofruar disa mekanizma të mbrojtjes teknike, si numra PIN ose të ngjashme. 
 
Ofruesit e shërbimeve të medias audiovizuale herë pas here artikulojnë vështirësi të caktuara në 
ekzekutimin e sistemeve të klasifikimit, të cilat mund të dalin me rezultate të ndryshme dhe 
përfundimisht të arrijnë në një nivel të konfuzionit midis anëtarëve të audiencës. Këto janë 
supozime të arsyeshme. Ndonjëherë ka mungesë të dukshme të mirëkuptimit midis industrisë se 
si duhet të kryhet në mënyrë të përshtatshme klasifikimi i përmbajtjes që mund të jetë e 
dëmshme. Kjo ka të bëjë si me të kuptuarit se përse përmbajtja e caktuar mund të jetë e dëmshme 
për të miturit (duke përfshirë rëndësinë e kontekstit, aspektet kulturore etj.) ashtu edhe me të 
kuptuarit e procesit të klasifikimit (duke marrë përgjegjësi redaktoriale, planifikimi, etj.).  
 
Shumë autoritete rregullatore nëpër Evropë, duke përfshirë vendet pjesëmarrëse të JUFREX, 
kanë dalë me rekomandime ose udhëzime për aspekte të ndryshme të mbrojtjes së të miturve, siç 
janë klasifikimi i moshës, koha e shfaqjes së programeve, etiketimi ose elementë potencialisht të 
dëmshëm si dhuna, gjuha fyese, frika etj. të cilat vlejnë për të gjithë përmbajtjen. Përveç kësaj, 
disa shembuj të mjeteve të dobishme për të ndihmuar zbatimin e dispozitave që kanë të bëjnë me 
sistemin e klasifikimit janë përgatitja e studimeve të ekspertëve lidhur me ndikimin e programeve 
në grupmoshat e ndryshme të të miturve, siç është rasti në Bosnjë dhe Hercegovinë, përgatitur 
nga psikologu i zhvillimit akademik, si plotësim i udhëzimeve për zbatimin e rregullave 
përkatëse, të përgatitura nga vetë ARN. Përveç kësaj, rekomandohet që NRA-të, kur diskutojnë 
dhe përfundimisht vendosin për shkeljet e mundshme të këtyre dispozitave, të konsultohen me 
ekspertë në këtë fushë, lidhur me shfrytëzimin e marrëveshjeve kontraktuale me psikologët e 
zhvillimit, siç është praktikë e shprehur edhe në këtë rajon.  
 
Ende ekziston një nevojë e kahershme për zhvillimin e një sistemi të njëjtë të klasifikimit, qoftë 
përmes zhvillimit të një baze të dhënash ose ndonjë mjeti tjetër praktik që do të mundësonte 

identifikimin e lehtë dhe të drejtpërdrejtë të elementeve potencialisht të dëmshëm në një 
përmbajtje të caktuar të programit, duke e bërë më të lehtë për ofruesit e shërbimeve nga mediat 
audiovizive që në fund të fundit të marrin një vendim redaktues nëse përmbajtja në fjalë mund të 
jetë e dëmshme për të miturit dhe nëse po, si ta klasifikojë atë në mënyrën e duhur. Përveç kësaj, 
duke iu përmbajtur përfundimeve të nxjerra se mbrojtja e të miturve nga përmbajtja e dëmshme 
është nocion me shumë aspekte, duhet të theksohet se sistemi i klasifikimit mund të miratohet 
qoftë nga NRA ose nga vetë industria. Është me rëndësi parësore të sigurohet përfshirja e plotë në 
procesin e diskutimit dhe vendimmarrjes së sistemeve të klasifikimit, duke marrë në konsideratë 
në mënyrë të plotë të gjithë faktorët e rëndësishëm që përfundimisht formësojnë rezultatin, si 
aspektet kulturore dhe historike të çdo shoqërie të caktuar. Kjo nuk duhet të ngatërrohet me 
argumentin që mund të përdoret për rrezikimin e të drejtës së lirisë së shprehjes, por duhet të 
baraspeshohet me nevojën për të mbrojtur të miturit.  
 
Ekzistojnë shumë mënyra për të ndihmuar në arritjen e një sistemi të njëjtë dhe efektiv për 
shërbimet mediatike audiovizive. Një shembull i shkëlqyer i një sistemi të tillë mund të gjendet 
në Holandë, ku është bërë një zbatim shumë i suksesshëm i sistemit të klasifikimit  nga 
organizata e shoqërisë civile Instituti Holandez për Klasifikimin e Medias Audiovizuale - 
NICAM dhe plotësisht i mbështetur dhe i miratuar nga autoriteti rregullative të Holandës 
(Commissariaat voor de Media - CVDM). Nën kujdesin e NICAM-it udhëhiqet një sistem i 
quajtur Kijkwijzer, i përbërë nga kombinime të rekomandimeve rreth moshës (5 kategori: 
Kufizimet e moshës - 6 - 9 - 12 - 16) dhe përshkrim i përmbajtjes (6 kategori: dhunë - frikë - seks 
- diskriminim - abuzimi me drogë dhe alkool - gjuhë e vrazhdë). Ky mjet efektiv është gjithashtu 
një shembull i mirë i mekanizmit vetërregullues për klasifikimin e përmbajtjes, mbështetur 
gjerësisht nga industria20. 
 
Qëllimi kryesor që duhet theksuar në këtë kontekst është vullnetarizmi, i cili lidhet 
drejtpërsëdrejti me çështjen e vetë- dhe bashkë-rregullimit, një aspekt i rëndësishëm i kësaj teme 
që shtjellohet më tej në këtë botim. Ajo që është e rëndësishme të theksohet është se të gjitha 
palët e interesuara duhet të punojnë drejt zhvillimit dhe mbajtjes së një sistemi të njëjtë dhe 
efikas, pastaj edhe zbatimin e tij, që i bën të gjithë ofruesit e shërbimeve të medias audiovizive që 
vullnetarisht të pajtohen t'i përmbahen asaj. Në të vërtetë, për faktin se shumë programe që do të 
mund të binin nën kategoritë e ndonjë forme të përmbajtjes së dëmshme për të miturit, janë parë 
dhe ndjekur në gjithë rajonin, përpjekjet e përbashkëta dhe bashkëpunimi, edhe në përgatitjen e 
këtij publikimi, janë me rëndësi thelbësore. 
 
Duke pasur parasysh këtë, njësoj si edhe në shumë vende të tjera, theksohet nevoja dhe rëndësia e 
bashkëpunimit mes NRA-ve kombëtare dhe ndërkombëtare, përkitazi me juridiksionet mbi 
përmbajtjen e caktuar, por edhe me çështjet e klasifikimit, veçanërisht të rëndësishme në këtë 
rajon, ku përmbajtja më e madhe e programeve mund të sigurohet lehtë në gjithë rajonin, duke 
pasur parasysh afërsinë historike dhe gjuhësore të audiencës. Po ashtu, është i vlefshëm edhe roli 
i NRA-së në lidhje me edukimin mediatik, përfshirë përpjekjet në ngritjen e vetëdijes për çështjet 
që kanë të bëjnë me mbrojtjen e të miturve. Prandaj, bashkëpunimi i vazhdueshëm i NRA-ve 
ndërmjet tyre dhe përfshirja e të gjitha palëve të interesit në gjithë rajonin mbetet thelbësor dhe 
kyç për zhvillimet dhe përmirësimet e mëtejshme në këtë drejtim. 
 
Tabela në vijim përmbledh masat në lidhje me kriteret për mbrojtjen e të miturve.  

 
20 Për më shumë informata, shih: https://www.kijkwijzer.nl/about-kijkwijzer. 

Tabela 7: Masat mbrojtëse 

 Mund të dëmtojë seriozisht Ka mundësi të dëmtojë 

 linear jolinear linear jolinear 
Shqipëri qasje të kushtëzuar 

ose transmetim të 
enkriptuar  
 
pornografi: mbrojtje 
teknike + moslejim 
gjatë programeve të 
fëmijëve 

enkriptimi  
 
 
pornografi: qasje e 
kushtëzuar dhe pajisje 
të kontrollit prindëror 

kohë e caktuar e 
emetimit dhe njoftime 
paralajmëruese, ose 
masa teknike  

n/a 

Bosnje dhe 
Hercegovinë 

ndalohet mbrojtje teknike + e 
ndarë nga përmbajtja 
tjetër si pjesë e 
veçantë e katalogut 

mbrojtje teknike ose 
caktim i kohës së 
përshtatshme dhe 
klasifikim i 
përmbajtjes  
 
 
pornografi: mbrojtje 
teknike  

identifikim grafik i 
kategorizimit në katalog 
 
18+: mbrojtje teknike ose 
linja të caktuara kohore të 
emetimit 
 
pornografi: mbrojtje teknike 
+ e ndarë nga përmbajtja 
tjetër si pjesë e veçantë e 
katalogut 

Kroaci ndalohet 
 
pornografi: lejohet 
me mbrojtje teknike  

mbrojtje teknike mbrojtje teknike ose 
caktim i kohës së 
përshtatshme dhe 
klasifikim i 
përmbajtjes  
 

identifikim grafik i 
kategorizimit në katalog 
 

Maqedoni  ndalohet 
 
pornografi: lejohet 
me mbrojtje teknike 

mbrojtje teknike mbrojtje teknike ose 
caktim i kohës së 
përshtatshme dhe 
klasifikim i 
përmbajtjes  
 

identifikim grafik i 
kategorizimit në katalog 
 

 

Mal të Zi ndalohet 
 
 

mbrojtje teknike orar i përshtatshëm dhe 
klasifikim i 
përmbajtjes  
 
 

mbrojtje teknike 

Kosovë ndalohet 
 
 

mbrojtje teknike mbrojtje teknike ose 
caktim i kohës së 
përshtatshme dhe 
klasifikim i 
përmbajtjes  
 
pornografi: lejohet me 
mbrojtje teknike 

n/a 

Serbi ndalohet 
 

 
 

mbrojtje teknike ose 
caktim i kohës së 

identifikim grafik i 
kategorizimit në katalog  

pornografi: vetëm 
në shërbimet me 
qasje të kushtëzuar, 
PIN kode ose të 
ngjashme + 
paralajmërimi 18+ 

pornografi: qasje e 
kushtëzuar + 
paralajmërimi 18+ i 
ndarë nga përmbajtja 
tjetër si pjesë e 
veçantë e katalogut 

përshtatshme dhe 
klasifikim i 
përmbajtjes 

 
18: mbrojtje teknike ose orar 
i caktuar i emetimit 
 

 
e) Programet për të mitur ose që përfshijnë të miturit  

 
Fëmijët dhe të miturit janë disa prej pjesëve më të mira dhe më të bukura të kësaj bote dhe të 
jetës së përditshme. Përfshirja dhe pjesëmarrja e tyre në programe zakonisht rezulton me 
përmbajtje që ngroh zemrat e të rriturve. Karakteristikat tërheqëse të fëmijëve në programe janë 
normalisht të dashur, frymëzues dhe shumë të këndshëm. Megjithatë, fëmijët janë më lehtë të 
ndikueshëm, më pak kritikë dhe më të ndjeshëm sesa të rriturit pasi që ata kanë pak përvojë dhe 
si pasojë nuk kanë korniza mjaftueshëm të zhvilluara të referencës për ta udhëzuar gjykimin e 
tyre. Andaj, duhet të ekzistojnë orientime dhe/ose kufizime të caktuara kur është fjala për 
përfshirjen e të miturve në programe.  
 
Para së gjithash, duhet të ketë ndalesë të përgjithshme për çdo lloj abuzimi të të miturve në 
shërbimet e medias audiovizive, krahas ndalimit të shfrytëzimit të të miturve për qëllime politike. 
Kufizimet mund të aplikohen edhe më tej për ta mbuluar nevojën për pjesëmarrje të kushtëzuar të 
të miturve në shërbimet e medias audiovizive, sipas kritereve pas arritjes së pëlqimit të prindërve, 
kujdestarëve ose personave të tjerë ligjërisht përgjegjës për ta. Këto kushte normalisht nuk 
zbatohen në rastet kur e gjithë audienca pa përjashtim janë të mitur, dhe të cilët nuk marrin pjesë 
drejtpërsëdrejti në përmbajtjen e programit, materialet e regjistruara që shërbejnë si ilustrim dhe 
të cilat nuk rrezikojnë dinjitetin e të miturve, incizimet e të miturve si spektatorë, etj. 
 
Kur është fjala për pjesëmarrjen e drejtpërdrejtë të të miturve në shërbimet e medias audiovizive, 
ajo duhet të rregullohet në mënyrë të tillë që, në asnjë mënyrë, të mos shkaktojë ankth ose frikë, 
ose të pengojë zhvillimin fizik, mendor, emocional dhe dinjitetin e tyre, pavarësisht nëse vetë i 
mituri, prindi ose kujdestari i tij ose ndonjë person tjetër përgjegjës ligjor e ka dhënë pëlqimin. 
Duke pasur parasysh moshën e tyre, naivitetin dhe ndjeshmërinë, të miturit nuk duhet të merren 
në pyetje për çështje private të familjes, as për tema që ata mund të mos i kuptojnë. 
 
Në përmbajtjet kryesisht të destinuara për të miturit, kufizimet përqendrohen në ndalimin e 
konsumit të duhanit dhe produkteve të duhanit, alkoolit dhe drogës, përveç nëse kjo tregon dëmin 
e shkaktuar prej tyre. Ngjashëm ndalohen në përmbajtje të destinuar kryesisht për të mitur të 
gjitha format e dhunës ose sjellja e rrezikshme që të miturit mund ta imitojnë me lehtësi, përveç 
nëse kjo përsëri tregon dëmin e shkaktuar prej tyre. 
 

f) Programet e realitetit dhe shfaqjet e talenteve 
 
Pavarësisht shumë versioneve të programeve të realitetit dhe shfaqjeve të talenteve, kjo pjesë 
merret me elementin specifik të këtij lloji të programeve hibride, duke theksuar përzierjen e 
përmbajtjes dokumentare dhe imagjinare (dramatike) edhe me elemente të komunikimit 
komercial. Ajo që është e rëndësishme në këtë drejtim është të kuptohet se programet në të cilat 
grupet e njerëzve të cilët nuk janë aktorë profesionistë, por që shpesh drejtohen dhe inkurajohen 
nga producentët që të sillen në mënyrë të caktuar, perceptohen nga fëmijët jo si imagjinarë, por si 
të vërtetë dhe të pacensuruar. Programet e tilla shpesh përmbajnë konflikte dhe luftime midis 

pjesëmarrësve (të cilët, së pari vendosen në një mjedis shumë të panatyrshëm), sjellje të 
seksualizuar dhe elemente të tjera që skandalizojnë publikun dhe u shërbejnë interesave të 
caktuara.  
 
Këto programe mund të përmbajnë elemente të dëmshme për të miturit, si për ata që vetëm i 
shohin ato madje edhe për ata që marrin pjesë në to, pasi që siç u tha më lart, ato mund të 
përmbajnë stereotipe gjinore, theksojnë seksualitetin dhe pamjen fizike dhe nganjëherë kultivojnë 
dhe stimulojnë sjelljen e dhunshme dhe nxitjen e konflikteve mes njerëzve. Disa studime 
sugjerojnë se të miturit që shpesh i shikojnë këto programe besojnë se "ndjekja e lumturisë" 
kërkon apo varet nga pasuria, popullariteti dhe bukuria. Veç kësaj, pjesëmarrja e të miturve në 
këto programe nganjëherë nuk rekomandohet, pasi ajo mund të shkaktojë përzierjen e realitetit 
dhe aktrimit, ekspozimin ndaj stresit, si dhe ekspozimin ndaj krahasimeve të pajustifikuara me të 
tjerët në dëm të dikujt dhe më në fund, humbjen e privatësisë21. 
 
Një aspekt i mbrojtjes së të miturve nga përmbajtja e dëmshme që ka qenë veçanërisht i 
rëndësishëm në këtë rajon lidhet pikërisht me programet e realitetit dhe shfaqjet e talenteve. Siç u 
tha më lart, këto programe zakonisht, edhe pse jo doemos, konsiderohen si zbavitje, por marrin 
forma të shumta nëpër zhanre të ndryshme dhe ato zhvillohen vazhdimisht dhe mbi të gjitha 
gëzojnë popullaritet të madh. Përveç faktit se ato pak a shumë bazohen në jetën reale dhe njerëz 
të vërtetë, është e pamundur të përcaktohet klasifikimi, përvoja e shumë vendeve tregon se 
mbrojtja e të miturve përbën shqetësim të vërtetë në lidhje me këto programe, si dhe çështjet më 
të gjera të dinjitetit njerëzor dhe mbrojtjes së privatësisë. Ka shumë shqetësime të tjera që lidhen 
me shfaqjet televizive të realitetit që ngrenë çështje më të thella të besimeve themelore, vlerave 
qytetare dhe normave shoqërore; shumë nga këto çështje me të vërtetë bien jashtë fushëveprimit 
të rregullimit, qëllimi i të cilit kurrë nuk do të jetë të diktojë sjelljen ose miratimin e qëndrimeve 
morale, por megjithatë është e rëndësishme dhe duhet të jetë e hapur për diskutime me shoqërinë 
në përgjithësi. 
 
Nga këndvështrimi rregullator, shfaqjet e realitetit dhe të zbulimit të talenteve tashmë rregullohen 
nga dispozitat e përgjithshme për mbrojtjen e të miturve nga përmbajtjet e dëmshme që zbatohen 
për çdo shërbim tjetër mediatik audioviziv. Kjo, me sa duket, do të thotë se shfaqjet e realitetit 
dhe të talenteve janë të rregulluara mirë me një varg kriteresh me qëllim final për të siguruar që të 
miturit të mos ekspozohen ndaj përmbajtjes që mund të dëmtojë seriozisht zhvillimin e tyre 
moral, mendor dhe fizik, si dhe për të siguruar mbrojtje nga përmbajtjet që janë të 
papërshtatshme për ta, siç janë dhuna dhe sjellja e rrezikshme, lakuriqësia dhe skenat seksuale, 
gjuha ofenduese, abuzimi me alkoolin, pirja e duhanit etj. Po ato elemente janë shpesh të 
pranishme në shumë forma të shfaqjeve televizive të realitetit. Përveç "të dyshuarve të 
zakonshëm" që konsiderohen se mund të dëmtojnë zhvillimin e të miturve, edhe shfaqjet e 
realitetit mund të sjellin shqetësime të tjera. Çështjet në fjalë në shfaqjet e realitetit dhe talenteve 
zakonisht kanë të bëjnë me dinjitetin njerëzor ose me efektin e tyre të dëmshëm në veçanti ndaj të 
miturve.  
 
Një rast interesant nga këndvështrimi i pjesëmarrjes së të miturve dhe pëlqimeve të dhëna nga 
prindërit dhe kujdestarët ligjorë të të miturve lind nga rasti i fundit i rregullatorit britanik Ofcom. 
Në veçanti, ai ka të bëjë me një dokumentar që vëzhgonte nënat dhe vajzat kur ato angazhoheshin 
në trajtime bukurie, veshje magjepsëse, ose kur ndiqnin shfaqjet e konteksteve të bukurisë së 

 
21 https://www.medijskapismenost.hr/preporuke-za-zastitu-djece-i-sigurno-koristenje-elektronickih-medija/, qasur 
më 17 dhjetor 2018. 

fëmijëve me titull "Blinging Up Baby” (Fëmijët që bien në sy). Ofcom mori një numër ankesash 
në lidhje me pjesëmarrjen e një vajze katërvjeçare me një veshje sirene (Hooter), të bëra nga nëna 
e saj, dhe kryerjen e një vallëzimi rutinor që përfshinte disa lëvizje të seksualizuara (si përkulje 
prapa duke rënë në duar e këmbë dhe duke hedhur të pasmet prapa dhe përpara katër herë në 
drejtim të audiencës). Megjithëse ishin ndërmarrë masa të shumta për të mbrojtur fëmijën në 
lidhje me përfshirjen e saj në program para dhe gjatë produksionit, Ofcom theksoi se transmetuesi 
nuk kishte kryer një vlerësim të rrezikut në fazën pas produksionit për të marrë parasysh rreziqet 
që lidhen me transmetimin e performancës së fëmijëve me temë të Hooters dhe/ose se nuk kishte 
kërkuar këshilla shtesë nga ekspertët. Po ashtu, transmetuesi ishte mbështetur padrejtësisht në 
pëlqimin e nënës në vend që të bënte vlerësimin e vet dhe të pavarur për çdo pasojë të 
pafavorshme që vjen nga transmetimi i imazheve të fëmijës që mbante këtë veshje. Në këtë rast, 
u gjet se transmetuesi kishte shkelur një rregull të rëndësishme pasi që nuk ishte kujdesur sa 
duhet për mirëqenien dhe dinjitetin e fëmijës, pavarësisht pëlqimit të dhënë nga nëna e fëmijës22. 
 
Për faktin se seriale të njëjta të programeve të realitetit shfaqen në intervale të rregullta në këtë 
rajon dhe se përmbajtja e tyre shpesh paraqet disa nga shembujt më të këqij të shkeljeve të 
rregullave relevante të mbrojtjes së të miturve nga përmbajtjet e dëmshme23, në Bosnje dhe 
Hercegovinë, Serbi dhe Mal të Zi, dispozitat që përqendrohen në shfaqjet e realitetit janë akoma 
më specifike.  
 
Në Bosnje dhe Hercegovinë ekzistojnë kufizime në kohën e transmetimit të tyre duke deklaruar 
se programet e realitetit mund të transmetohen vetëm ndërmjet orës 24:00 dhe 06:00. Megjithatë, 
ky kufizim zbatohet vetëm për lloje të caktuara të programeve të realitetit, sipas përkufizimeve të 
dhëna në rregullat përkatëse, të cilat parashohin: “Për qëllime të kësaj dispozite, përkufizimi i 
programeve të realitetit ka qenë i kufizuar në versione gjoja pa skenar të këtij zhanri televiziv që 
tregojnë jetën e një grupi pjesëmarrësish në një hapësirë të izoluar, të cilët janë përgjithmonë në 
zonën e kamerave dhe mikrofonave dhe të cilët janë duke u përpjekur për të fituar ose janë duke 
konkurruar për një çmim.  Programet e pseudorealitetit janë përcaktuar si programe sipas 
skenarit që shfaqin rikonstruimin e ngjarjeve autentike ose tërësisht imagjinare, por që janë 
situata nga jeta reale të cilat përqendrohen në dramë dhe konflikte, si për shembull në tradhti 
bashkëshortore, vepra penale, situata të vështira të jetës, etj.  
 
Në Malin e Zi ka rregulla të kohës së shfaqjes së programeve të realitetit, të cilat mund të 
transmetohen vetëm nga ora 23:00 deri në ora 06:00 dhe me paralajmërimin si të papërshtatshme 
për audiencën nën moshën 18 vjeçare. Ky kufizim vlen për të gjitha programet e realitetit të 
përcaktuara si: “... përmbajtje që përshkruan, kryesisht për qëllime argëtimi, se sillen një ose më 
shumë pjesëmarrës, në mjedisin natyror ose artificial, në situata konkrete të jetës (p.sh. 
bashkëjetesa në një komunitet të caktuar, komunikimi i ndërsjellë, puna, koha të lirë, zgjidhja 
problemeve të caktuara apo të paparashikuara, etj.) që janë parashikuar, spontane ose të 
krijuara në një mënyrë tjetër, për një periudhë të caktuar kohore, pjesëmarrësit marrin pjesë, si 
rregull, për të siguruar përfitime të caktuara materiale ose jomateriale " . Sa për shfaqjet 
pseudorealiste, ato duhet të etiketohen si të papërshtatshme për audiencën nën moshën 16 vjeçare 
dhe si të tilla mund të transmetohen vetëm mes orës 22:00 dhe 06:00. Kufizimi i programeve 

 
22 Dokumenti i historikut të EPRA nga Maida Ćulahović (CRA) për Grupin Punues 2: “Studimi i rastit për mbrojtjen 
e të miturve: Shfaqjet e realitetit dhe talenteve", takimi i 43-të i EPRA në Barcelonë, 25-27 maj 2016.  
https://cdn.epra.org/attachments/files/2854/original/BCN_WG2_%20RealityTV_final_revised.pdf?1466159222, 
siguruar më 6 dhjetor 2018. 
23 Shih rastet në Aneksin 2 të këtij publikimi. 

"pseudorealiste" vlen vetëm për lloje të caktuara të kësaj përmbajtjeje sipas përkufizimit të 
mëposhtëm:  “Shfaqjet pseudorealiste janë përcaktuar si përmbajtje që përshkruan situata të 
caktuara autentike ose fiktive, sipas skenarit të përgatitur më parë" .  
 
Në Serbi, REM miratoi një Rregullore për mbrojtjen e të drejtave të të miturve lidhur me ofrimin 
e shërbimit të medias, e cila përcakton kërkesat e hollësishme për përmbajtjen e programit të 
realitetit: “Përmbajtja e programit të realitetit konsiderohet e papërshtatshme për të miturit nën 
moshën 16 vjeç, nëse tregon sjellje të ashpër që nuk përdoret si akt agresioni, apo fyerje të dikujt 
ose shfaqje të konsumit të pijeve alkoolike, përveç nëse hiqet nga incizimi ose mbulohet plotësisht 
duke përdorur një ton të frekuencave të larta (tingull bip), duke turbulluar foton ose metoda të 
tjera të ngjashme. Përmbajtja e programit të realitetit konsiderohet e papërshtatshme për 
personat nën moshën 18 vjeç, nëse paraqet dhunë, shprehje të vrazhda si akt agresioni, 
domethënë me qëllim të ofendimit; pirje të duhanit, konsumim të tepruar të pijeve alkoolike ose 
trupin e zhveshur të njeriut. Përmbajtja e programit të realitetit nuk mund të shfaqë dhunë 
serioze, seksualitet, abuzime me drogat, as kurrfarë sjelljeje që përbën gjuhë të urrejtjes ose që 
bie në kundërshtim me dinjitetin njerëzor ose me të drejta të tjera njerëzore. Nëse një 
përshkallëzim i dhunës ose paturpësi me qëllim fyerjeje ndodh gjatë programit të realitetit i cili 
transmetohet drejtpërdrejt (live), ofruesi i shërbimit të medias është i detyruar të ndërpresë 
menjëherë transmetimin e tij, nëse nuk mund të shmangë ndryshe transmetimin e një sjelljeje të 
tillë (p.sh., që t’ia ndalë zërin, ta ndërrojë stafin, etj.) ".  
 
Ka shumë shqetësime të tjera lidhur me këtë lloj programi të caktuar, si ato që kanë të bëjnë me 
shqetësimet rreth familjeve të një "mjedisi të ndërlikuar social", pamjeve të të miturve që ishin 
viktima të abuzimit seksual, çështjeve që kanë të bëjnë me dinjitetin njerëzor, abuzimi me alkool, 
seksizmi dhe mirësjellja, si dhe elemente të gjuhës së urrejtjes midis pjesëmarrësve të një 
shfaqjeje realiteti. Në disa raste, janë ngritur edhe çështje që kanë të bëjnë me mbrojtjen e rendit 
publik (nxitje për delikuencën, sjellje të rrezikshme ose të pacivilizuar), deklarata diskriminuese 
ose sjellje që mund të rrezikojnë shëndetin e pjesëmarrësve, portretizim jashtëzakonisht negativ i 
grave në bazë të stereotipeve gjinore, hiperseksualizimi i fëmijët, promovimi dhe nxitja e 
lojërave të fatit, shkelja e çështjeve të privatësisë etj.  
 
Për ta ilustruar këtë pikë, është siguruar nocioni i një prej "mashtrimeve ballkanike" të 
transmetuara në gjithë rajonin, zhanri i të cilit duhet të kuptohet nga përkufizimi i lartpërmendur i 
programit të pseudorealitetit. Koha e këtij episodi të veçantë ishte ora 14:00. 
 
Përmbajtja e këtij episodi përfshin një skenë të nënkuptuar të një mashkulli që masturbon, ndërsa 
është i përfshirë në seks përmes telefonit, me gjuhë erotike. Më tej ai përmban një skenë në të 
cilën shfaqet marrëdhënie seksuale (ekran në ekran), gjatë së cilës biseda në sfond siguron 
informacion mbi këtë marrëdhënie duke qenë një akt seksual i një të rrituri me një të mitur 16 
vjeçar, duke ofruar gjithashtu informacion mbi mënyrat se si të joshësh të miturit e tillë dhe të 
kryesh marrëdhënie seksuale me ta. Gjithashtu janë paraqitur skena të ritualeve, duke përfshirë 
fjalimin jokoherent, propagandimin e zgjidhjeve të problemeve me forca magjike, të mistershme 
dhe mashtrime, kur është fjala për infertilitetin24. 
 
Ajo që ishte veçanërisht interesante për këto programe ishte se pjesët e audiencës së tyre ishin në 
kontrast të thellë me pikëpamjen dhe pozitën e komunitetit të ekspertëve dhe autoriteteve 
kompetente. Përderisa këto programe, shumë komerciale për nga natyra, gëzonin një popullaritet 

 
24 Për informacion të detajuar, shih Aneksin 2, f. 120-122. 

të konsiderueshëm në mesin e një pjese të publikut, janë ngritur zëra shumë të artikuluar kundër 
përmbajtjes së tillë, nga nënshkrimi i peticioneve dhe marrja e një numri të madh të ankesave, 
përmbajtja e të cilave shprehte shqetësime të mëdha dhe zemërim, duke kërkuar ndërmarrjen e 
masave të forta nga rregullatorët. Këto çështje duhet të perceptohen edhe nga këndvështrimi i 
nivelit të edukimit mediatik në këtë rajon, i cili diskutohet më në hollësi në vazhdim. 
 
Nocionet e kufizimeve a priori të cilat zbatohen për vendosjen dhe strukturën e pjesshme të 
programeve, siç janë ato që gjenden në rajon në raport me shfaqjet e realitetit duhet të merren 
parasysh nga fakti se shumica e autoriteteve rregullatore nga rajoni kanë dëshmuar dhe kanë 
trajtuar raste të tilla të shkeljeve të dispozitave që lidhen me të miturit, pasi që ato rrallë shikohen 
nga këndvështrimi i seriozitetit të tyre (siç ilustrohet më poshtë).  
 
Përveç kësaj, siç është rasti në Malin e Zi, Gjykata Kushtetuese e Malit të Zi, duke vepruar sipas 
padisë së një stacioni televiziv komercial që transmeton në gjithë rajonin, duke pretenduar 
shkeljen e kushtetutshmërisë përmes këtyre kufizimeve, hodhi poshtë padinë dhe deklaroi se këto 
masa janë proporcionale dhe në përputhje me KEDNJ . 
 

g) Privatësia dhe të miturit 
 

Çështja e arritjes së baraspeshës ndërmjet të drejtës së privatësisë dhe të drejtës së lirisë së 
shprehjes është shumë e rëndësishme, shumë e debatuar dhe temë e gjerë, që kërkon një 
ekzaminim të veçantë dhe të detajuar, më së miri do të trajtohej me një botim të veçantë. Për 
qëllime të shqyrtimit në kuadër të këtij publikimi, do të preken vetëm pjesët që kanë të bëjnë me 
të miturit. 
 
Si parim i përgjithshëm, çdo ndërhyrje në jetën private me anë të ekspozimit ose zbulimit të 
informacionit të mbrojtur nga e drejta e privatësisë duhet të peshohet mirë në raport me interesin 
e justifikuar publik . E njëjta gjë është e qartë madje edhe më e zbatueshme në rastet që kanë të 
bëjnë me të miturit, ku është shumë e rëndësishme ruajtja e identitetit të tyre dhe e të dhënave 
personale, duke përfshirë, mes tjerash, detaje të jetës së tyre private dhe marrëdhënieve familjare 
kur ka mundësi që zbulimi i këtyre informatave mund të çojë në rrezikimin e mirëqenies dhe 
dinjitetit të të miturit. Veç kësaj, të miturit dhe personat e cenuar nuk duhet të merren në pyetje 
nga ofruesit e shërbimeve të medias audiovizive pa pëlqimin me shkrim të prindërve, 
kujdestarëve ose personave të tjerë ligjërisht përgjegjës për ta.  
 
Në rajon ka një numër të reportazheve dhe programeve audiovizive të cilat zhvillohen rreth 
paraqitjes së gjendjes së vështirë të një individi ose grupi të të miturve, veçanërisht në ekspozimin 
e vështirësive ekonomike. Ndonëse qëllimi i programeve të tilla mund të jetë filantropik për nga 
natyra, përveç ekspozimit të politikave sociale të dobëta dhe joadekuate të organeve qeverisëse, 
shërbimet e mediave audiovizive nganjëherë kalojnë kufirin dhe në vend të kësaj prodhojnë 
fragmente të bujshme, duke shkelur me të madhe çështjet private të të miturve. Disa nga rastet e 
trajtuara nga NRA-të në rajon e trajtojnë mu këtë çështje. Në raste të tilla, në vend që të rrezikojnë 
seriozisht mirëqenien dhe dinjitetin e të miturve, ofruesit e shërbimeve të medias audiovizive 
duhet në mënyrë të përgjegjshme ta nxisin publikun për të ofruar ndihmë dhe ta përcaktojnë qartë 
mënyrën në të cilën mund të ofrohet ndihma dhe mbi të gjitha të përmbahen nga sensacionalizmi 
dhe përpjekjet e lira për të  ngjallur simpatitë e audiencës për ta ose reklamuesit duke shkelur mbi 
privatësinë, sigurinë dhe dinjitetin e tyre. 

 Situata shumë më të vështira mund të lindin kur ato raportojnë për vepra penale/procedura ku ka 
edhe të mitur të përfshirë. Ekzistojnë rregulla për ofruesit e shërbimeve audiovizive që vlejnë për 
mbulimin e procedurave gjyqësore në përgjithësi, por ato më specifike kanë të bëjnë me rastet që 
përfshijnë të mitur. Dispozitat përkatëse pasqyrojnë dispozitat e përgjithshme ligjore lidhur me 
procedurat gjyqësore dhe i referohen ndalimit të zbulimit të informacionit që zbulon identitetin e 
të miturve të përfshirë në veprat ose procedurat penale. Në rastet kur zbatohen ndalime ose 
kufizime ligjore për zbulimin e identitetit të të miturve, ofruesi i shërbimit të medias audiovizive 
duhet t'i kushtojë vëmendje veçanërisht informacionit të transmetuar që mund të zbulojë ose të 
tregojë ndonjë detaj që mund të çojë në identifikimin e të miturve që mund të jenë të përfshirë si 
viktima, dëshmitarë, të dyshuar ose janë në ndonjë mënyrë të përfshirë në proceset hetuese ose 
gjyqësore në lidhje me një vepër penale dhe duhet, në rast dyshimi, të përmbahen nga çdo lloj 
publikimi. Përveç kësaj, vëmendje e veçantë duhet t'u kushtohet informatave të cilat së bashku 
me informacione që mund të gjenden diku tjetër, mund të çojnë në zbulimin e identitetit të të 
miturit, duke përfshirë informacionet dhe të dhënat nga këto procedura. Kjo nuk ua parandalon 
ofruesve të shërbimeve të medias audiovizuele që të raportojnë për vendimin përfundimtar të 
gjykatës në rastin e të miturve apo të rinjve, të shqiptuar në rastet e veprave penale të kryera nga 
ose kundër të miturve, si dhe në rastet kur të miturit janë dëshmitarë, por pa ofruar të dhëna 
personale apo çfarëdo informate që mund të ndihmojë në përcaktimin e identitetit. Raportimi mbi 
rezultatet përfundimtare të gjykatave duhet të peshohet gjithmonë kundrejt interesit të justifikuar 
publik. Duhet të ekzistojë një interes publik i provueshëm dhe i prekshëm që tejkalon mbrojtjen e 
identitetit të të miturit, si mbrojtja e shëndetit publik, siguria publike, etj.  
 
Vëmendje e veçantë duhet t'i kushtohet pozitës së pambrojtur të një të mituri të përfshirë në rast 
si viktimë ose dëshmitar, sidomos nëse ata janë në ndonjë mënyrë të përfshirë në sulme seksuale. 
Sulmi seksual është një lloj i dhunës jashtëzakonisht  dhe sidomos i vështirë dhe lë pasoja 
afatgjata. Identifikimi i viktimave të tilla është absolutisht i papranueshëm jo vetëm pasi që, 
përveç tjerash, edhe traumatizon viktimat, por sepse mund të çojë në tërheqjen e plotë të 
viktimave të tjera nga raportimi për krime të tilla. Në të gjitha rastet e tilla, informacioni mbi 
identitetin mund të transmetohet vetëm pas aprovimit paraprak nga autoriteti kompetent.  
 
Këto çështje janë të rëndësishme edhe nga perspektiva e rehabilitimit të të miturve të përfshirë në 
këto procedura, që do të dëmtohej seriozisht nëse të miturit etiketohen publikisht dhe ndërlidhen 
me vepra penale. Po ashtu, është e rëndësishme të krijohet një mjedis në të cilin mund të kryhen 
funksione gjyqësore pa ndërhyrje, pa rrezikuar rezultatet e proceseve gjyqësore dhe pa u bërë 
presion organeve gjyqësore për të kryer detyrat e tyre. Këtu përfshihen rastet kur identifikimi në 
raste të caktuara mund të çojë në tërheqjen e dëshmitarëve, për shkak të presionit publik.  
  
Raportimi për ngjarjet që kanë të bëjnë me veprat penale që përfshijnë të miturit është shumë 
kompleks dhe ofruesit e shërbimeve të medias audiovizive duhet të kryejnë detyrën e tyre për të 
informuar publikun, ndërsa njëkohësisht duhet të përpiqen të mbrojnë identitetin e të miturve të 
përfshirë. Përveç kësaj, është gjithashtu e rëndësishme të raportohet për sjellje të keqe të 
mundshme të organeve gjyqësore, pasi që qartazi kjo është me interes për publikun. Megjithatë, 
rastet që përfshijnë të miturit mund të mos jenë rruga më e mirë për të ndjekur në këtë kontekst, 
por, nëse veç është, atëherë duhet të vlejë një aplikim shumë i rreptë i rregullave të privatësisë. 
Kjo sidomos bëhet e vështirë në botën e sotme, me bollëk të shkeljeve të këtyre parimeve të 
rëndësishme nga përdoruesit e rrjeteve sociale, portaleve të papërgjegjshme në kërkim të 
klikimeve, etj. Dilemat për zgjedhjen e qasjes së raportimit mund të vështirësohen edhe më tej me 
zbulimin (rrjedhjen) e informatave të papërshtatshme nga organet përkatëse të zbatimit të ligjit 

dhe organet gjyqësore, madje edhe familjet. Prapëseprapë, ofruesit e shërbimeve të medias 
audiovizive përgjegjëse duhet të përmbahen nga mentaliteti i "tufës" dhe të raportojnë me 
përgjegjësi, profesionalisht, duke iu përmbajtur kodeve të sjelljes etike. Nëse kanë dyshime, 
ofruesit e shërbimeve të medias audiovizive duhet gjithmonë t'u referohen organeve përkatëse 
gjyqësore për udhëzime dhe informacione. 
 

h) Të miturit dhe komunikimet komerciale 
 
Përveç rregullave të përgjithshme që rregullojnë komunikimet komerciale në shërbimet e 
mediave audiovizive, duke përfshirë identifikimin e detyrueshëm dhe ndarjen e përmbajtjeve 
komerciale, ndalimin e komunikimeve komerciale të fshehta dhe mashtruese, respektimin e 
standardeve etike, etj., ka rregulla shtesë që kanë të bëjnë me të miturit në lidhje me komunikimet 
tregtare.  
 
Këto përfshijnë ndalimin e komunikimeve komerciale që inkurajojnë sjellje që mund të dëmtojnë 
shëndetin, zhvillimin mendor dhe/ose moral të të miturve. Komunikimet që synojnë ose 
përfshijnë të miturit duhet të shmangin çdo gjë që mund të dëmtojë interesat e tyre dhe duhet të 
kenë parasysh ndjeshmërinë e tyre të veçantë. Veç kësaj, komunikimet komerciale nuk duhet të 
rekomandojnë një produkt ose shërbim i cili nuk është i përshtatshëm për ta, të rekomandojnë 
ilaçe dhe trajtime mjekësore, mjete për rregullimin e peshës së trupit, pajisje ndezëse, lëndë të 
ndezshme dhe substanca të tjera të rrezikshme, të dërgojnë mesazhe fetare dhe që kanë 
përmbajtje erotike, të sugjerojnë se përdorimi i produkteve ose shërbimeve të caktuara mund të 
rezultojë në rritjen e aftësive fizike, intelektuale ose të tjera sociale, të përmbajë mesazhe që 
inkurajojnë drejtpërsëdrejti të miturit për të blerë ose marrë me qira një produkt ose shërbim duke 
shfrytëzuar papërvojën ose besueshmërinë e tyre, etj.  
 
Disa dispozita shtesë lidhen me çmimet, ku përcaktohet se çmimet e parashikuara për të miturit 
duhet të jenë të përshtatshme për moshën e tyre, ose, nëse komunikimet komerciale tregojnë 
rezultatin e vizatimit, hartimit, montimit dhe modelimit, aftësia për të arritur këtë rezultat duhet të 
përputhet me aftësinë mesatare të të miturve për të cilët janë të destinuara komunikimet 
komerciale.  
 
Ekzistojnë rregulla të aplikueshme për të siguruar mbrojtjen e të miturve nga përmbajtje të 
dëmshme, të cilat me siguri mund të vijnë edhe nga komunikimet komerciale, pasi fëmijët janë të 
ndjeshëm ndaj materialeve audiovizive, sidomos ndaj përmbajtjes komerciale, për shkak të 
mungesës së të kuptuarit të natyrës së saj komerciale.  

3. Përtej rregullimit - një qasje më e gjerë për mbrojtjen e të miturve 
 
Mbrojtja e të miturve është një detyrë ndërdisiplinore për shumë akterë në shoqëri. Fillon dhe 
përfundon me përgjegjësinë prindërore, por çështja del shumë përtej përgjegjësisë së tyre. Ajo 
shtrihet nga bërthama bazë - familja - në sistemin arsimor, deri në organet qeverisëse dhe në nivel 
rajonal e ndërkombëtar.  
 
Mekanizmat rregullatorë jotradicionalë, duke përfshirë bashkërregullimin dhe vetërregullimin, të 
gjitha kanë për qëllim rritjen e cilësisë së mbrojtjes së të miturve, nga niveli kombëtar në atë 
rajonal e ndërkombëtar. Mekanizmat e bashkërregullimit dhe vetërregullimit janë më fleksibilë 
dhe më të adaptueshëm sesa rregulluesit formalë, ose ata që kanë të bëjnë me parashkrimin 
ekskluziv ligjor në lidhje me mbrojtjen e të miturve. Pasi që situatat ku të miturit mund të 
ndikohen janë komplekse dhe të shumta, mekanizmat bashkë dhe vetërregullues mund të luajnë 
rol shumë të rëndësishëm25.  
 
Përveç kësaj, parimet e tregut të lirë (laissez-faire) nuk mund të vlejnë si bazë për mbrojtjen e të 
miturve, pasi ato do të linin hapësirë për papërgjegjshmëri të mundshme nga ofruesit e 
shërbimeve të medias audiovizive, që aspak nuk është e dëshirueshme në këtë fushë. Mbrojtja e 
të miturve konsiderohet të jetë me interes të veçantë publik. Masat mbrojtëse të zbatuara 
normalisht fillojnë nga premisa se fëmijët janë shumë më të ndikuar nga mediat sesa të rriturit, 
ata nuk janë në gjendje të vlerësojnë në mënyrë kritike përmbajtjen e medias dhe prandaj janë 
shumë më të rrezikuar. Fëmijëve u mungojnë përvojat dhe si pasojë nuk kanë nivel adekuat të 
mekanizmave njohës dhe emocionalë që do t'u mundësonin atyre që të merren me përgjegjësi me 
perceptimin e përmbajtjes së medias. Mu këtu është parë se kodet bashkërregulluese dhe 
vetërregulluese të sjelljes i plotësojnë shumë mekanizmat rregullatorë, një shtyllë e parë e 
mbrojtjes, e cila në vete bartë më shumë fleksibilitet dhe përshtatshmëri, përveç sigurimit të 
ekuilibrit mes efikasitetit dhe shpenzimeve. Masat për arritjen e qëllimeve me interes të 
përgjithshëm publik në sektorin e medias audiovizive janë më efektive nëse ndërmerren me një 
rol shumë aktiv të vetë ofruesve të shërbimeve. Iniciativat e tilla sigurisht nuk mund të jenë 
zëvendësim për obligimet ligjore në këtë fushë, pasi që vetëm një kombinim i balancuar i masave 
ligjore, teknike dhe arsimore, duke përfshirë parandalimin, mund të përfaqësojë një fushë loje të 
barabartë që mund të trajtojë në mënyrë adekuate rreziqet me të cilat përballen fëmijët në 
mjedisin mediatik bashkëkohor. 
 
Kjo bëhet e dukshme në fushën e edukimit medial. Parimet themelore lidhur me edukimin medial 
tashmë janë trajtuar në botimin e përmendur më parë të Këshillit të Evropës: “Autoritetet 
rregullatore të medias dhe gjuha e urrejtjes". Në këtë pjesë, aspekti i edukimit medial do të 
trajtohet nga perspektiva e mbrojtjes së të miturve. 
 
Mjedisi i ri medial ku konsumatorët janë gjithnjë e më aktivë dhe pritet të marrin përgjegjësi më 
të madhe për konsumimin e tyre të medias kërkon më shumë se vetëm një kornizë të duhur 
ligjore për të garantuar një mbrojtje efektive të të miturve. Palë të ndryshme të interesit, siç janë 
ministritë kompetente, rregullatori, industria, bashkësia akademike dhe sektori i OJQ-ve duhet të 
bashkëpunojnë, të iniciojnë dhe zbatojnë nisma të ndryshme. 
 

 
25 Shembuj të shumtë janë përmendur në kapitujt e mëparshëm dhe mund të përfshijnë, mes tjerash rrethanat në të cilat një i mitur 
është dëshmitar, viktimë ose po merr pjesë në aktivitete të paligjshme, situata të tentativës ose vetëvrasjes së të miturit etj. 

Siç tregon edhe Shtojca 3 e këtij publikimi, ekzistojnë aktivitete të shumta në lidhje me edukimin 
mediatik të kryera nga NRA-të pjesëmarrëse dhe/ose në të cilat NRA marrin pjesë në 
bashkëpunim me palët e tjera të interesit. Si përmbledhje, shumë aktivitete kanë të bëjnë me 
kryerjen e fushatave që synojnë të rrisin vetëdijesimin e prindërve, kujdestarëve, medias dhe 
shoqërisë më të gjerë për funksionimin e sistemeve të klasifikimit për përmbajtjen e programeve. 
NRA-të janë të përfshira në mënyrë shumë aktive në ofrimin e udhëzimeve dhe rekomandimeve 
për t’i kuptuar më mirë dispozitat ligjore që kanë të bëjnë me mbrojtjen e të miturve. Përveç 
kësaj, ata përqendrohen në përpjekjet për të krijuar dhe mbajtur një lloj platforme kombëtare për 
edukim mediatik (e cila zakonisht zbatohet përmes krijimit dhe mirëmbajtjes së uebfaqeve 
kombëtare të dedikuara për këtë temë), të cilat, siç ndodh edhe në këtë rajon, duket se 
funksionojnë shumë më mirë nëse NRA-të janë të përfshirë drejtpërsëdrejti në të, ose të paktën 
veprojnë si një katalizator pozitiv i aktiviteteve. NRA-të japin kontribute të shumta në seminare, 
punëtori dhe konferenca lidhur me këtë temë dhe/ose tema që lidhen me edukimin medial, përveç 
iniciativave dhe bashkëpunimeve dypalëshe dhe ndërkombëtare. Sipas raportimeve nga 
autoritetet rregullatore nga ky rajon, ata bashkëpunojnë me një numër të institucioneve, 
organizatave, akterëve dhe shumë faktorëve në fushën e mediave audiovizive. Nga institucionet 
akademike kombëtare, bashkëpunimi shtrihet tek OJQ-të, por edhe tek organizatat 
ndërkombëtare, siç është Këshilli i Evropës. Përgatitja e këtij publikimi është një shembull i 
shkëlqyeshëm i bashkëpunimit në këtë fushë dhe autorët shpresojnë se ai do të kujdeset për 
aktivitetet dhe projektet e ardhshme në fushën e mbrojtjes së të miturve. 
 
Po ashtu, NRA-të nga ky rajon ndjekin dhe marrin pjesë në mënyrë aktive në aktivitetet e 
rregullta të edukimit medial të kryera nën patronazhin e Platformës Evropiane të Autoriteteve 
Rregullatore dhe përpjekjet e tilla sigurojnë një burim të vlefshëm informacioni dhe nxitje për 
përfshirje të mëtejshme në këtë fushë. 

4. Rekomandime dhe konkluzione 

 
Mbrojtja e të miturve qartazi paraqet një nga shqetësimet dhe prioritetet më të mëdha të politikës 
publike si në nivel ndërkombëtar ashtu edhe në nivel kombëtar. Meqë përmbajtja audiovizive e 
dëmshme mund të lërë pasojat më të rënda në zhvillimin fizik, mendor dhe moral të të miturve, 
ajo është një fushë, përveç gjuhës së urrejtjes, në të cilën garantohet niveli më i lartë i mbrojtjes, 
madje duke përfshirë arsyet për kufizimin e lirisë e shprehjes duke e kufizuar seriozisht apo edhe 
duke ndaluar shfaqjen e materialeve të caktuara. 
 
Megjithatë, është e qartë se vetëm rregullimi nuk mund të adresojë të gjitha sfidat në lidhje me 
mbrojtjen e të miturve. Përmbajtja e disponueshme në platforma dhe në mënyra që janë përtej 
rregullimit ligjor tradicional po paraqet një sfidë gjithnjë e më të madhe për të siguruar që të mos 
lejohet shkaktimi i dëmit. Pasi që fëmijët dhe të miturit shikojnë më shumë përmbajtje në 
internet, sipas kërkimit të tyre, problemi i ekspozimit të tyre ndaj përmbajtjeve të dëmshme 
vetëm zmadhohet, por këtu lindin edhe çështje të tjera siç janë shqetësimet për privatësinë dhe 
krimin kibernetik. Andaj mbrojtja e të miturve është detyrë për të gjithë shoqërinë, ku secili 
pjesëtar i shoqërisë luan rol të rëndësishëm dhe plotësues. Ndonëse ky botim merret kryesisht me 
aktivitetet e NRA-ve në këtë drejtim, është e nevojshme gjithashtu të theksohen ato aktivitete të 
cilat nuk bien drejtpërsëdrejti në fushën e NRA-ve, por në të cilat ato megjithatë mund të ofrojnë 
mbështetjen e tyre dhe të angazhohen me palë të tjera të interesit drejt qëllimit të përbashkët të 
mbrojtjes së një kategorie më të ndjeshme të shoqërisë.   
 
BAZA LEGJISLATIVE 
 
Siç është paraqitur, masat legjislative në lidhje me mbrojtjen e të miturve shtrihen nga kodet 
penale, ligjet e familjes deri te normat nënligjore të miratuara nga autoritetet kombëtare 
rregullatore, por gjithashtu edhe mekanizmat vetërregullues të destinuara për mediat jashtë 
fushëveprimit dhe mandatit të NRA-ve.  
 
Duke pasur parasysh faktin se të gjitha vendet pjesëmarrëse e kanë transpozuar Direktivën e 
AVMD-së, normat që zbatohen për shërbimet mediatike audio dhe audiovizive sillen rreth 
përmbajtjes që mund të dëmtojë seriozisht ose ka gjasa të dëmtojë zhvillimin fizik, mendor apo 
moral të të miturve. Këto norma duhet të transformohen në disa norma ligjore që pasqyrojnë 
tekstin e Direktivës së re AVMS. Norma të tjera pasqyrojnë çështje që kanë të bëjnë me 
komunikimin komercial, mbrojtjen e të miturve në procedurat gjyqësore, çështje rreth zgjedhjeve, 
etj.   
 
Konteksti ligjor i vendeve pjesëmarrëse, si dhe çështje të tjera që kanë të bëjnë me mbrojtjen e të 
miturve, pasqyrojnë afërsinë e vendeve pjesëmarrëse, gjë e cila është e zakonshme në fushat ku 
ka përmbajtje të ngjashme ose të njëjtë të programit.  
 
VEPRIMI RREGULLATIV 
 
Mbrojtja e audiencave të prekshme nga dëmtimi, veçanërisht fëmijëve, është një nga detyrat më 
të rëndësishme të NRA-ve. Pavarësisht nga nevoja për ta miratuar qasjen rregullative për 
ndryshimin në peizazhin medial, kjo detyrë mbetet në thelbin e rregullimit, i cili gjithashtu njihet 
nga AVMSD e rishikuar përkitazi me platformat për shpërndarjen e videove dhe obligimin e tyre 

për të mbrojtur të mitur nga programet, videot e krijuara nga përdoruesit dhe komunikimet 
komerciale audiovizive të cilat mund të pengojnë zhvillimin e tyre fizik, mendor ose moral.  
 
Edhe pse analiza dhe raporte të shumta tregojnë se fëmijët shikojnë më pak televizor dhe marrin 
më shumë përmbajtje nga interneti26, televizioni ende përfaqëson një pjesë të konsiderueshme të 
konsumit të tyre në media, veçanërisht për moshat më të reja. Përvoja e NRA-ve nga ky rajon, siç 
demonstrohet nga rastet e paraqitura në këtë botim, tregon se rastet e shkeljeve të dispozitave që 
kanë të bëjnë me mbrojtjen e të miturve janë serioze dhe ende mjaft të shpeshta. Për më tepër, 
përvoja e disa NRA-ve nga rajoni (Bosnja dhe Hercegovina, Kroacia, Serbia) në lidhje me 
programet e realitetit27 gjithashtu tregon se pritjet e audiencës për mbrojtjen rregullatore janë ende 
mjaft të larta. Një përmbledhje e rasteve më të rëndësishme të trajtuara nga NRA-tënga rajoni 
tregon se shkelja e rregullave për mbrojtjen e të miturve nga përmbajtja e dëmshme dhe 
klasifikimi dhe caktimi i përmbajtjes së programeve përbëjnë shumicën dërrmuese të rasteve dhe 
ishte e vetmja çështje e cituar nga secila nga shtatë NRA-të. Ky fakt dëshmon se rregullimi i 
televizionit linear tradicional kur është fjala për mbrojtjen e të miturve ende mbetet shumë i 
rëndësishëm në rajon pavarësisht ndryshimeve në përdorimin e teknologjisë dhe konsumit të 
medias dhe është një çështje ku NRA-të ende kanë nevojë të përqendrojnë përpjekje të 
konsiderueshme. Në të vërtetë, pothuajse të gjitha rastet e trajtuara nga NRA-të rajonale kanë të 
bëjnë me transmetimet televizive.   
 
Një çështje tjetër që duket se është veçanërisht e dukshme në vendet e rajonit ka të bëjë me 
mbrojtjen e dinjitetit, privatësisë dhe identitetit të të miturve. Raste të tjera të përmendura nga 
NRA-të rajonale kanë të bëjnë me pjesëmarrjen e të miturve në programet, komunikimet 
komerciale dhe të miturit, mbrojtjen e të miturve në mbulimin mediatik të zgjedhjeve dhe 
raportimin e të miturve në lidhje me veprat dhe procedurat penale28.     
 
Duke pasur parasysh rregullat e sipërpërmendura, rregullimi "tradicional" i transmetimit duket të 
jetë jo vetëm i rëndësishëm, por gjithashtu shumë i nevojshëm. Për shkak të mandateve të tyre 
ligjore, mundësia për t'u kushtuar vëmendje të vazhdueshme rasteve me përmbajtje potencialisht 
të dëmshme duke monitoruar, duke reaguar shpejt dhe duke përdorur mekanizma për t’i 
korrigjuar këto raste, roli i AKR-ve në mbrojtjen e grupeve më të ndjeshme të shoqërisë mbetet 
kyç.  
 
Përveç rolit të tyre në miratimin e rregullave dhe sigurimin e pajtueshmërisë me të, NRA-të mund 
të ndihmojnë me mekanizma më të butë në formë të udhëzimeve të ndryshme në mënyrë që të 

 
26 6 deri në 15 vjeçarët kalojnë rreth 20% të kohës para ekranit duke shikuar videoklipe në internet. Burimi: Gilles 
Fontaine, Christian Grece, Marta Jimenez Pumares, Shpërndarja e videos në internet: Ofertat, audiencat, aspektet 
ekonomike, Observatori Evropian Audiovizual, Strasburg, 2018, qasur më 20 dhjetor 2018, 
27 Në vitin 2015, transmetimi i disa programeve rajonale të realitetit të diskutueshme nxiti një protestë masive 
publike në Bosnje dhe Hercegovinë, duke përfshirë kërkesat për veprim më të fortë rregullator, madje kishte edhe 
thirrje për ndalimin e këtyre programeve krejtësisht. Mes tjerash, CRA mori një peticion të nënshkruar nga më 
shumë se 5253 qytetarë duke kërkuar që një nga shfaqjet më të debatueshme të realitetit të transmetuara në atë 
moment, me titull Farma (Ferma) ose duhet të largohet ose lejohet të transmetohet vetëm pas mesnatës. 
28 Duhet të theksohet se ky botim përmban gjithashtu disa nga rastet në të cilat NRA nuk kishin gjetur shkelje të 
rregullave, me qëllim që të demonstronin diskutimet e AKR-së kur vendosnin për rastet, siç janë rastet në të cilat 
interesi publik mbizotëronte mbi të drejtën në privatësi. 



                                                                                                                                                                                                                                 
 

35 

ndihmojnë mediat që t’u përmbahen më mirë rregullave përkatëse, por gjithashtu si mjet për 
edukimin e shoqërisë në përgjithësi për standardet profesionale dhe etike29.  
 
Përveç kësaj, me qëllim që të reagojnë në mënyrë efektive ndaj sfidave aktuale, roli i NRA-ve 
duhet të shtrihet në ofrimin e mbështetjes për palët e tjera të interesit të cilët luajnë rol në detyrën 
e mbrojtjes së të miturve, për shembull duke kontribuar në profesionalizmin dhe efikasitetin e 
skemave vetërregulluese dhe bashkërregulluese si dhe në nismat e edukimit medial. 
 
PROKURORIA DHE AGJENCITË E ZBATIMIT TË LIGJIT  
 
Interneti është bërë një nga mjetet kryesore për individët për të ushtruar të drejtën e tyre për lirinë 
e shprehjes - megjithatë, ajo ka krijuar gjithashtu mundësi të shumta për t’u shkaktuar dëme të 
miturve në mënyra të ndryshme, në të cilat raste kërkohet veprim i shpejtë. Andaj, roli i 
prokurorive dhe agjencive të pavarura të zbatimit të ligjit, të cilat janë të mirëinformuara dhe 
shkathëta, është gjithnjë e më i rëndësishëm, prandaj duhet të bëhen përpjekje të vazhdueshme 
për forcimin e kapaciteteve të këtyre institucioneve.    
 
BASHKËPUNIMI 
 
Siç është theksuar tashmë, mjedisi i ri i medias në të cilin janë turbulluar rolet dhe përgjegjësitë 
tradicionale midis prodhuesve të përmbajtjes dhe shikuesve, dhe në të cilin janë shfaqur lojtarë të 
rinj dhe modele të reja të punës, kërkon një bashkëpunim të ngushtë ndërmjet palëve të ndryshme 
të interesit. Përveç bashkëpunimit në nivel kombëtar ndërmjet NRA-ve, agjencive të zbatimit të 
ligjit, gjyqësorit, ministrive kompetente, industrisë, komunitetit akademik, sektorit joqeveritar, 
etj, një bashkëpunim i zgjeruar ndërkombëtar bëhet i një rëndësie vendimtare për shkak të 
karakterit ndërkombëtar dhe transnacional të shërbimeve të mediave audiovizive dhe sidomos 
platformave për shpërndarjen e videove, të cilat paraqesin çështje - si ato mbi juridiksionin - të 
cilat nuk mund të zgjidhen vetëm nga një rregullator kombëtar.  
 
Bashkëpunimi i NRA-ve nga ky rajon - i lehtësuar edhe nga Këshilli i Evropës - mund të merret 
si shembull i mirë i shkëmbimit të suksesshëm të përvojave dhe praktikave30, por edhe i 
përpjekjeve për harmonizimin e qasjeve ndaj problemeve të përbashkëta duke pasur parasysh 
lidhjet e ngushta historike, kulturore dhe gjuhësore midis vendeve të rajonit, por edhe arsyet 
ekonomike të tregut të përbashkët dhe nganjëherë akterëve të njëjtë, prandaj një pjesë e madhe e 
përmbajtjes televizive në dispozicion në rajon ndan të njëjtën audiencë. Një nga këto çështje ishte 

 
29 Sa u përket shembujve të praktikave më të mira kur është fjala për pjesëmarrjen e të miturve në programe, 
Udhëzimi i Ofcom mbi Rregullat 1.28 dhe 1.29 - Përfshirja e personave nën moshën tetëmbëdhjetë në programe 
duhet të përmendet, pasi që përcakton disa praktika më të mira të industrisë, masat e rekomanduara që mbulojnë të 
gjitha fazat e produksionit: para produksionit (udhëzime të dokumentuara për ekipet e produksionit brenda dhe jashtë 
vendit, kontrollet e kontekstit, vlerësimet e rrezikut - ekspertët për konsultime fizike dhe emocionale/mendorë, 
mbajtjen e shënimeve, komunikimin me pjesëmarrësit e vegjël, prindërit dhe kujdestarët); gjatë prodhimit (pika e 
vetme e kontaktit, mbështetja e ekspertëve, ndikimi i formateve të ndryshme (drejtpërdrejt, me audiencë në studio, 
gara), dhe pas produksionit (monitorimi i pasefekteve, mbështetja profesionale, këshillimi mbi ndikimin e mediave 
sociale). 
30 Siç është ndarja e praktikave më të mira të shkrimit të mediave nga AEM kroat, i cili i dha rregullatorit malazez të 
drejtën për të përdorur spotin e tyre televiziv për fushatën Le të zgjedhim atë që shikojmë. 

me siguri ajo e programeve të realitetit31 që për arsyet e lartpërmendura, synonte audiencën nga i 
gjithë rajoni dhe kishte nxitur shumë polemika. Një fushë tjetër në të cilën përpjekjet duhet të 
përqendrohen në nivel të këtij rajoni është harmonizimi i mundshëm i sistemeve të klasifikimit32 .     
 
Nevoja për zhvillimin e një sistemi të njëjtë të klasifikimit tashmë është theksuar në këtë botim, 
por është gjithashtu një çështje diskutimi në nivel më të gjerë evropian, megjithëse dihet se 
dallimet dhe mospërputhjet në kontekste kulturore, si dhe pritjet dhe ndjeshmëritë specifike të 
publikut në gjithë kontinentin, do ta bënin këtë proces të pamundur. Megjithatë, disa hapa në këtë 
drejtim janë ende të mundshëm. Në vitin 2016, Grupi i Rregullatorëve Evropianë për Shërbimet e 
Medias Audiovizive (ERGA) miratoi një Raport mbi mbrojtjen e të miturve në një botë të 
konvergjuar, e cila nxjerr disa rekomandime kryesore për sistemin e ardhshëm të mbrojtjes së të 
miturve. Mes tjerash, rekomandohet që do të ishte e vlefshme që në nivel të BE-së të vendoset një 
listë e hapur treguese e karakteristikave të përbashkëta që lidhen me përmbajtjen që 'ka të ngjarë 
të dëmtojë' ose përmbajtje që 'mund të dëmtojë seriozisht' si për të eksploruar krijimin e 
kategorive universale të përmbajtjes që mund të përputhen me klasifikimet e moshës kombëtare. 
Studimi i Këshillit të Evropës "Analizë e zbatimit të dispozitave të AVMSD në lidhje me 
mbrojtjen e të miturve" nga nëntori i vitit 2014, i cili shqyrtoi mbrojtjen e të miturve në shtetet 
anëtare të BE-së dhe qasjet e zbatimit të Direktivës AVMS, duke përfshirë sistemet e klasifikimit, 
është një burim i rëndësishëm për informacione më të hollësishme në këtë drejtim33.  
 
VETËRREGULLIMI DHE BASHKËRREGULLIMI 
 
Në mjedisin e sotëm konvergjent të mediave digjitale, ofruesit e përmbajtjeve të mediave 
audiovizive, si dhe të platformave për ndarjen e videove, në mënyrë të pashmangshme duhet të 
marrin pjesën më të madhe të përgjegjësisë për mbrojtjen e të miturve. Jo më pak e rëndësishme 
është përgjegjësia individuale e vetë ofruesve dhe masat e tyre vullnetare të marra për këtë qëllim 
- në fund të fundit shumë ofrues janë të motivuar për të ndërmarrë veprime për të mbrojtur të 
miturit me dëshirën për t’i përmbushur pritjet e shikuesve me qëllim që ta ruajnë reputacionin e 
tyre. 
 
NRA-të mund të ofrojnë mbështetje dhe mbikëqyrje në këtë drejtim - shembulli kryesor që është 
theksuar në këtë botim është sistemi holandez, ku ekziston një përgjegjësi e përbashkët midis 
CvdM dhe NICAM: kryesisht përgjegjësia për funksionimin e sistemit të klasifikimit qëndron në 
NICAM , dhe CvdM vlerëson punën e tyre çdo vit dhe kryen metambikëqyrje. Në vendet 
JUFREX, për fat të keq, nuk ka organe profesionale që do ta merrnin përsipër këtë rol - një 
shembull i rëndësishëm ishte Qendra Audiovizive Kroate që ofron një bazë të dhënash të filmave 
të shoqëruar me kategorizimin e duhur të moshave.   
 
Meqë mbrojtja e të miturve është një përgjegjësi e përbashkët dhe fusha në të cilën roli i NRA-ve 
është pa dyshim kyç, por gjithsesi i kufizuar, forcimi i rolit dhe efikasitetit të mekanizmave të 
vetërregullimit dhe bashkërregullimit është me rëndësi të dorës së parë. Informata dhe 

 
31 Nën përkujdesjen e Këshillit të Evropës, në vitin 2015 u mbajtën dy takime me qëllim të shkëmbimit të 
përvojave dhe krahasimit të qasjeve në rregullim, veçanërisht në lidhje me shfaqjet reale të prodhuara në rajon, si " 
Big Brother", i cili u transmetua në pesë vende të rajonit .  
32 Për shembull, sipas rregullave aktuale në Bosnjë dhe Hercegovinë, kategoria 12+ mund të transmetohet vetëm pas 
orës 20:00, ndërsa vendet fqinje nuk kanë një ndarje të qartë për këtë kategori. 
33 Shih në:  
https://rm.coe.int/analysis-of-the-implementation-of-the-provisions-contained-in-the-avms/16807898a5, qasur më 15 
shkurt 2019. 

rekomandime shumë të dobishme në këtë drejtim mund të gjenden në një studim tjetër të 
Këshillit të Evropës: Praktikat bashkërregulluese evropiane të mediave, Analiza krahasuese dhe 
rekomandime me fokus në situatën në Serbi34. Kjo nuk kufizohet vetëm në klasifikimin e 
përmbajtjes televizive, por edhe në segmente të tjera audiovizuele dhe media si kinematografia, 
video lojërat, përmbajtja e krijuar nga përdoruesit ... Reklamimi për të miturit është një tjetër 
fushë shqetësuese dhe bëhet veçanërisht e shprehur në lidhje me shpërndarjen e video 
platformave të cilat financohen kryesisht nga reklamat. Në këtë kuptim, do të rekomandohej një 
bashkëpunim më i ngushtë ndërmjet NRA-ve dhe industrisë së reklamave, si dhe mbështetje për 
skemat e vetërregulluese dhe bashkërregulluese në këtë fushë.       
 
EDUKIMI MEDIATIK 
 
E fundit, por jo më pak e rëndësishme, duhet të nxiten aktivitete dhe veprime që kanë të bëjnë me 
mediat, edukimin rreth informimit dhe internetit. Ky botim ilustron disa shembuj nga rajoni se si 
mund të përdoren iniciativa të ndryshme të edukimit medial për të synuar të gjitha grupet 
relevante të shoqërisë dhe për t'i fuqizuar ata që të marrin pjesë aktive në parandalimin dhe 
reagimin adekuat në rastet që paraqesin rrezik për mirëqenien e të miturve. Ashtu siç është 
mbrojtja e të miturve detyrë për të gjithë, ashtu është edhe detyra e përhapjes së njohurive, dhe 
secili prej akterëve mund dhe duhet ta kenë rolin e tyre të caktuar. 
 
Roli i NRA-ve në këto përpjekje është i rëndësishëm, por jo kryesori. Roli i profesionistëve të 
medias, edukatorëve, organizatave të shoqërisë civile dhe, më në fund, prindërve dhe 
kujdestarëve të tjerë, është dhe duhet të mbetet në ballë të iniciativave për edukim mediatik. 
Megjithatë, është e rëndësishme të sigurohet korniza institucionale e cila do të garantonte 
qëndrueshmërinë dhe jetëgjatësinë e aktiviteteve të planifikuara. NRA-të janë natyrshëm në 
gjendje për të siguruar mbështetje institucionale, si dhe ekspertizën dhe njohuritë, përveç 
shfrytëzimit të rolit të tyre tashmë të rrënjosur në shoqëri si mbikëqyrës të mediave nga njëra anë 
dhe një institucioni me kontakt të drejtpërdrejtë me qytetarët nga ana tjetër, për të promovuar 
vetëdijesimin e përdorimit të mjeteve të ndryshme mbrojtëse, si klasifikimi i përmbajtjes dhe 
mjete të ndryshme për sigurinë në internet. 
 
Një nga detyrat primare të NRA-ve, jo vetëm për shkak të pozitës së tyre unike dhe raporteve me 
lojtarët e tregut, duhet të jetë kryerja e hulumtimeve, p.sh. për përdorimin e medies dhe shprehitë, 
të cilat do të ndihmonin në kuptimin më të mirë të situatës dhe bazës për veprime të mëtejshme 
konkrete. Nga aktivitetet e ndërmarra në vendet e rajonit deri më tash, këto qartazi mungojnë deri 
në njëfarë mase. Arsyet për këtë janë kryesisht por jo krejtësisht të natyrës financiare. Çështjet në 
lidhje me caktimin e prioriteteve të punës së NRA-ve e kanë lënë anash ose në pritje hulumtimin. 
Megjithatë, duke pasur parasysh rëndësinë e rezultateve të hulumtimit për një pamje të qartë të 
gjendjes dhe identifikimin e prioriteteve mbi të cilat duhet përqendruar përpjekjet, duke siguruar 
fonde adekuate për aktivitetet kërkimore, është shumë e rëndësishme që NRA-të në partneritet 
me të gjitha palët relevante të interesit të dalin me raporte të rregullta, të sigurta dhe të 
besueshme.    
 
Shifrat e mëposhtme ilustron rekomandimet dhe veprimet kryesore për të siguruar mbrojtjen 
efektive të të miturve. 
 

 
34 Shih në: 
https://rm.coe.int/european-co-regulation-practices-in-the-media/16808c9c74, qasur më 15 shkurt 2019. 

Shtojca 1: Vështrim i përgjithshëm i kornizës ligjore të vendeve pjesëmarrëse  

 
KONTEKSTI LIGJOR DHE INSTITUCIONAL NË SHQIPËRI 

 
1. Themelimi i autoritetit kombëtar rregullator, mandati dhe kompetencat 

 
Autoriteti Kombëtar Rregullator është Autoriteti i Mediave Audiovizive (AMA), i themeluar 
nga Kodi i Transmetimit të Autoritetit të Medias Audiovizive. AMA është autoritet 
rregullator në fushën e shërbimeve të transmetimit audio dhe audiovizive dhe shërbimeve të 
tjera mbështetëse. Kompetencat e AMA-s përfshijnë: shqyrtimin e aplikacioneve për 
ushtrimin e shërbimeve të transmetimit, duke përfshirë aplikimet për transmetim digjital dhe 
dhënien e autorizimeve ose licencave përkatëse, sigurimin e konkurrencës së drejtë, duke 
siguruar zhvillim të mëtejshëm, bashkëpunim me Komisionin për Mbrojtjen e Konsumatorit 
për të garantuar mbrojtjen e konsumatorit në fushën e media elektronike, vendosjen e 
sanksioneve për shkelje të rregullave përkatëse, zhvillimin e strategjive për ofrimin e 
shërbimeve të transmetimit, hartimin dhe miratimin e kodit të transmetimit audioviziv, 
rregulloret dhe legjislacionin tjetër dytësor, përcaktimin e tarifave për licenca, përgatitjen 
dhe lëshimin e udhëzimeve për PBS-të në lidhje me përmbushjen e detyrimeve të tyre, 
vendosjen e kritereve dhe masave rregullatore për bashkëpërdorim të infrastrukturës së 
transmetimit të PBS, zgjidhjen e mosmarrëveshjeve midis ofruesve të shërbimeve të 
transmetimit audio ose audiovizive, duke përfshirë mosmarrëveshjet me PBS, 
bashkëpunimin me ministrinë për hartimin e Planin Kombëtar të Frekuencave, 
bashkëpunimin me organe të tjera për përmbushjen e detyrimeve të përcaktuara në këtë ligj. 
Përveç kësaj, AMA mbledh, menaxhon dhe publikon informacione mbi sektorin e medias 
audiovizive, monitoron zhvillimin e aktiviteteve të medias audiovizive në nivel të sjelljes 
ndërkombëtare, organizon, mbështet dhe promovon hulumtimin mbi çështjet që lidhen me 
mediat audiovizive, bashkëpunon me organe të tjera, duke përfshirë organet përfaqësuese në 
kuadër të sektorit të medias audiovizive, për të ndihmuar aktivitetet e trajnimit në sektorin e 
medias audiovizive, për të bashkëpunuar me homologët e saj në vende të tjera, për të inicuar, 
inkurajuar dhe kujdesur për hulumtimet dhe aktivitetet e lidhura me të, lidhur me rolin e 
mediave, duke përfshirë bashkëpunimin me subjektet transmetuese dhe subjektet e tjera në 
terren, monitoron tërësinë e programeve të transmetuara. Procedura e apelimit përfshin 
procedurën e ankesës te AMA dhe Këshilli i saj i Ankesave, por ankesat mund të dorëzohen 
edhe në Gjykatë. 
 
Uebsajti: www.ama.gov.al. 
 
Të gjitha vendimet e saj publikohen. Në fillim të çdo viti raportet e AMA-s për aktivitetet e 
saj vjetore i dorëzohen Komisionit për Edukimin dhe Mjetet e Informimit Publik dhe 
Kuvendit. 

 
2. Legjislacioni në lidhje me mbrojtjen e të miturve 

 
(1) Ligji 97/2013 Për median audiovizive në Republikën e Shqipërisë (Ligji i ndryshuar nr. 

97/2013) 
 

Neni 4, paragrafi 1, b) 



                                                                                                                                                                                                                                 
 

41 

Transmetimi audiovizual qartazi respekton të drejtën e informacionit, bindjeve politike dhe 
besimeve fetare, personalitetit, dinjitetit dhe të drejtave dhe lirive të tjera themelore të njeriut. Ky 
aktivitet respekton në veçanti të drejtat, interesat dhe kërkesat morale dhe ligjore për mbrojtjen e 
të miturve. 
    
 
Neni 7, a) 
Shitja e drejtpërdrejtë dhe shitja e pijeve alkoolike duhet të përmbushë kërkesat e mëposhtme: 

a) ato nuk duhet t'u drejtohen të miturve ose të paraqesin të miturit duke konsumuar 
këto pije; 

 
Neni 20,2 
Objekti i punës së Këshillit të Ankesave është mbikëqyrja e zbatimit të kodit të transmetimit dhe 
rregulloreve të miratuara nga AMA, që kanë të bëjnë veçanërisht me respektimin e dinjitetit dhe 
të drejtave të tjera themelore të njeriut, në veçanti mbrojtjen e të miturve, të drejtën për informim 
dhe vetëdijesimin e opinionit publik në lidhje me respektimin e normave morale dhe etike në 
programet e ofruesve të shërbimeve audiovizive. 
 
Neni 33, pika e) 
Obligon të gjithë ofruesit e shërbimeve të medias që të mos transmetojnë programe pornografike 
pa u siguruar për mbrojtjen e të miturve nëpërmjet pajisjeve për qasje të kushtëzuar dhe kontroll 
prindëror. 
 
Neni 43. 4 
Transmetimi i programeve për të mitur mund të ndërpritet nga spote reklamuese ose shitje direkte 
jo më shpesh se çdo 30 minuta, nëse kohëzgjatja e programit është më shumë se 30 minuta. 
Përveç kësaj, AMA mbështet aktivitetin e saj bazuar në Ligjin e lartpërmendur dhe rregulloret 
përkatëse të miratuara nga Autoriteti, siç është Rregullorja "Për komunikimet audio dhe/ose 
audiovizuale të natyrës tregtare, formatin, kushtet dhe kohën e lejuar ditore për transmetimin e 
reklamave". Në të gjitha këto akte ligjore dhe nënligjore, mbrojtja e fëmijëve ka një fokus të 
veçantë dhe trajtohet me prioritet.  
 
b) Kodi i Transmetimit 

 
Seksioni 1  
Parimet themelore  
1.4 Aktivitetet e transmetimit audiovizual do të respektojnë në veçanti të drejtat dhe interesin më 

të mirë të fëmijës, si dhe kërkesat morale dhe ligjore për mbrojtjen e të drejtave të fëmijëve.  
1.13 Transmetimet audiovizive që përmbajnë elementë pornografikë ose dhunë ekstreme duhet 

t’u nënshtrohen rregullave specifike të një sistemi kontrolli, siç është ai i qasjes së 
kushtëzuar ose transmetimit të koduar. Asnjë përmbajtje pornografike nuk mund të 
transmetohet gjatë kohës së programeve të fëmijëve.  

1.16 Transmetimet audiovizive duhet të promovojnë dhe mbrojnë mirëqenien, shëndetin dhe 
zhvillimin e harmonishëm moral dhe fizik të fëmijëve. Parimi i interesit më të mirë për 
mbrojtjen e fëmijëve duhet të vijë në rend të parë në çdo vendimmarrje në lidhje me 
transmetimin, programimin, pjesëmarrjen ose informacionet që kanë të bëjnë me ta në 
mediat audio dhe audiovizuele.  

Seksioni 4 
Transmetimi i programeve informative  
4.10 Ofruesit e shërbimeve audiovizive të medias duhet t'u kushtojnë vëmendje të veçantë 

respektimit të të drejtave të fëmijëve gjatë raportimit të rasteve kur fëmijët janë viktimë ose 
kryerës të veprave të dhunshme, ngacmimeve, dhunës seksuale, krimeve të rënda etj.  

4.11 Ofruesit e shërbimeve audiovizive të medias nuk duhet të lejohen të transmetojnë programe 
që shfaqin ose komunikojnë dhe detyrojnë fëmijët të përfshihen në sjellje të dhunshme ose 
pornografike, të marrin pjesë në konflikte etj.  

 
Seksioni 5  
Fëmijët në transmetime audiovizive  
Identifikimi i fëmijës 
 5.1 Çdo raportim ose transmetim, i cili drejtpërsëdrejti ose tërthorazi çon drejt identifikimit 
vizual ose audio të çdo fëmije që mund të jetë viktimë, dëshmitar, person nën hetim, i paditur ose 
i gjetur fajtor për një vepër penale, duke zbuluar të dhënat e përgjithshme të tij/saj, adresën, ose 
ndonjë përshkrim të tyre është i ndaluar për ofruesit e shërbimeve të medias audiovizuele, përveç 
rasteve me interes publik.  
5.2 Duhet të shmanget çdo raportim ose transmetim që shpie drejtpërsëdrejti ose tërthorazi në 

identifikimin e çdo fëmije që mund të ketë qenë ose që ka qenë i përfshirë në një rast të rëndë 
të të drejtës familjare. Ndalohet intervistimi i një fëmije që mund të jetë i përfshirë në një 
situatë të rëndë si fëmijët e arratisur, fëmijët që kanë bërë tentim vetëvrasjeje, fëmijët e 
shfrytëzuar nga grupet kriminale dhe fëmijët që kanë qenë pjesë e një rrjeti të prostitucionit 
ose fëmijët me prindër të dënuar.  

5.3 Duhet të përdoret teknologjia adekuate që fsheh identitetin fëmijës në video ose audio në 
rastet e parashikuara në paragrafët 5.1 dhe 5.2 më lart.  

5.4 Të dhënat rreth fëmijëve në media duhet të shmangin: identitetin e fëmijës dhe inicialet; 
identitetin e prindërve ose të ndonjë të afërmi që do të mund të shpinte te identifikimi fëmijës; 
rrethanat dhe detajet mbi ngjarjen që mundësojnë identifikimin e fëmijës, duke shkelur 
dinjitetin e tij/saj dhe duke mos i shërbyer interesit publik; emrin e kopshtit, shkollës ose 
institucionit nëse abuzimi ose vepra penale nuk janë kryer në mjediset e atij institucioni; 
emrin e kryerësit në raporte farefisnore me viktimën.  

5.5 Kujdes kërkohet gjithashtu kur raportohet ose transmetohen informata për palët e treta që nuk 
janë fëmijë, por që mund të çojnë në identifikimin e drejtpërdrejtë ose të tërthortë të fëmijës, 
në përputhje me paragrafët 5.1 dhe 5.2 më lart.  

5.6 Pamjet ose fotot e fëmijëve nuk duhet të merren fshehurazi. Ato duhet të merren me lejen dhe 
miratimin e prindit ose kujdestarit ligjor të fëmijës, pasi të jenë informuar për qëllimin dhe 
mënyrën e përdorimit të tyre.  

5.7 Ofruesit e shërbimeve audiovizive të mediave duhet të shmangin transmetimin e pamjeve 
degraduese të fëmijëve dhe në vend të kësaj duhet të kultivojnë transmetimin e imazheve 
pozitive të fëmijëve.  

5.8 Ofruesve të shërbimeve të medias audiovizive u ndalohet transmetimi i imazheve seksualisht 
sugjestive të fëmijëve, ose që e përshkruajnë fëmijën në pozita të papërshtatshme. Ata 
gjithashtu duhet të shmangin transmetimin e imazheve të fëmijëve në situata ose mjedise që 
përcjellin mesazhe denigruese dhe që bëjnë identifikimin e fëmijës.  

5.9 Ofruesit e shërbimeve audiovizive të medias duhet të miratojnë rregulla të rrepta për 
arkivimin dhe shpërndarjen e materialeve dhe pamjeve të fëmijëve, duke kufizuar dhe 
parandaluar mundësinë e abuzimit me materiale të tilla.  

Intervistimi i fëmijëve  
5.10 Fëmija duhet të intervistohet në praninë e përfaqësuesit ligjor të tij/saj ose të një personi 

tjetër të emëruar prej tij/saj.  
5.11 Fëmija dhe përfaqësuesi i tij/saj ligjor duhet të informohen paraprakisht për qëllimin e 

intervistës dhe për përdorimin e saj të mundshëm. Duhet të respektohet edhe e drejta e 
fëmijës dhe e përfaqësuesit të tij/saj ligjor për të refuzuar të intervistohen.  

5.12 Në rast se përfaqësuesi ligjor refuzon që fëmija të intervistohet, atëherë intervista e tillë 
mund të bëhet vetëm nëse fëmija këmbëngul që ta bëjë këtë dhe vetëm nëse gjykimi i 
gazetarit se intervista do t'i shërbejë interesit të fëmijës është i bazuar në mënyrë specifike. 
Në rast të tillë, gazetari nuk do ta zhvillojë intervistën vetëm me fëmijën, por do të kërkojë 
praninë e një psikologu, zyrtari për mbrojtjen e të drejtave të fëmijëve, mësuesi të shkollës, 
edukatori, etj.  

5.13 Gazetari në asnjë rast nuk duhet të ushtrojë presion, të bëjë premtime ose t'i japë dhurata 
fëmijës ose përfaqësuesit të tij ligjor për të marrë intervistën.  

5.14 Nëse është e nevojshme, gazetari do të kërkojë ndihmën e një psikologu të specializuar ose 
punonjësi social gjatë intervistimit të fëmijës.  

5.15 Intervista duhet të kryhet në mjedise adekuate, në mënyrë që fëmija të ndihet i lirë e jo nën 
presion. Duhet të shmangen intervistat e gjata dhe filmimet e lodhshme që mund të ketë 
ndikim negative të fëmija dhe përsëritja e intervistës dhe filmimit me të njëjtin fëmijë pa 
shkaqe të arsyeshme.  

5.16 Pyetjet duhet të jenë të qarta dhe të drejtpërdrejta dhe nuk duhet të jenë sugjestive.  
5.17 Duhet shmangur pyetjet ose komentet paragjykuese të rrezikshme për fëmijën dhe ato që ua 

kujtojnë ngjarjet traumatike.  
5.18 Nëse gazetari kupton gjatë intervistimit se një vepër penale është kryer kundër fëmijës ose 

rrezikon fëmijën, ai/ajo duhet të informojë menjëherë autoritetet përkatëse.  
5.19 Nëse gazetari kupton gjatë intervistimit fakte, publikimi i të cilave mund të kërcënojë jetën, 

shëndetin, arsimin, mirëqenien fizike, emocionale dhe morale të fëmijës, intervista në tërësi 
ose pjesët e veçanta të saj nuk duhet të transmetohen.  

5.20 Ofruesit e shërbimeve të medias audiovizive duhet të shmangin intervistimin dhe 
transmetimin e intervistave me fëmijët viktima të abuzimit seksual ose ndonjë forme tjetër 
abuzimi, përveç nëse transmetimi i intervistës është në shërbim të interesit më të mirë të 
fëmijës dhe të interesit publik.  

 
Fëmijët dhe reklamat  
5.21 Ofruesit e shërbimeve të medias audiovizive nuk duhet të transmetojnë reklama që mund të 

dëmtojnë zhvillimin fizik, mendor ose moral të fëmijëve. Ofruesit e shërbimeve të medias 
audiovizuale nuk duhet të transmetojnë reklama të shërbimeve dhe produkteve që përbëjnë 
kërcënime për zhvillimin fizik, mendor dhe moral të fëmijëve.  

5.22 Ofruesit e shërbimeve të medias audiovizive nuk duhet të transmetojnë gjatë programeve të 
fëmijëve reklamat e kategorive të veçanta ushqimore dhe pijeve që konsiderohen të 
dëmshme për ta, veçanërisht ato me përmbajtje të lartë të yndyrës, sheqerit, kripës, etj.  

5.23 Ofruesit e shërbimeve të medias audiovizive duhet të kontrollojnë përmbajtjen e reklamave 
dhe porositë e programeve promovuese, sidomos të reklamave për dhe me fëmijë, duke 
garantuar që përdorimi i çdo fëmije ose imazhi të fëmijës në reklama të shoqërohet me 
pëlqimin me shkrim të prindit ose të kujdestarit ligjor të fëmijës.  

5.24 Ofruesit e shërbimeve të medias audiovizive duhet të sigurojnë që përfshirja e fëmijëve në 
reklama të mos jetë në dëm të edukimit, shëndetit dhe zhvillimit fizik dhe mendor të tyre.  

5.25 Reklamat nuk duhet t'i përshkruajnë fëmijët në situata, qëndrime dhe veprime të dhunshme, 
të rrezikshme, agresive ndaj të tjerëve apo vetvetes (autoagresive).  

5.26 Reklamat nuk duhet të përshkruajnë fëmijët ose të rriturit që konsumojnë pije alkoolike, 
duke pirë duhan, ose duke përdorur substanca të tjera të dëmshme në praninë e fëmijëve.  

5.27 Fëmijët nuk duhet të përshkruhen drejtpërsëdrejti duke blerë produktet e reklamuara, pasi 
kjo mund të përbëjë abuzim me besimin e tyre dhe mungesën e përvojës.  

5.28 Reklamimi i një shërbimi apo produkti nuk duhet të nënkuptojë që mungesa e atij shërbimi 
apo produkti do ta vendosë fëmijën në një pozicion inferior ose diskriminues krahasuar me 
fëmijët e tjerë.  

5.29 Reklamat për fëmijë duhet të zhvillohen në një gjuhë që është adekuate për 
aftësitë/kapacitetet e grupmoshës së synuar nga reklama.  

 
Programet kulturore dhe argëtuese, filmat dhe fëmijët  
5.30 Ofruesit e shërbimeve të medias audiovizive nuk do të lejohen të transmetojnë programe që 

mund të dëmtojnë seriozisht zhvillimin fizik, mendor ose moral të fëmijëve, veçanërisht 
filma ose programe që përmbajnë pornografi ose që përshkruajnë skena ekstreme dhe të 
paarsyeshme të dhunës.  

5.31 Ofruesit e shërbimeve të medias audiovizive duhet të jenë të kujdesshëm në lidhje me 
ndjeshmërinë publike dhe ndikimin e këtyre programeve në zhvillimin moral, mendor dhe 
fizik të fëmijëve kur transmetojnë programe kulturore dhe argëtuese, sidomos në lidhje me 
paraqitjen e sjelljeve të dhunshme dhe seksuale.  

5.32 Ofruesit e shërbimeve të medias audiovizive duhet të ndajnë intervale të përshtatshme 
kohore për programe të veçanta kulturore dhe argëtuese për fëmijët.  

5.33 Ofruesit e shërbimeve të medias audiovizive duhet të respektojnë plotësisht kërkesat etike 
dhe morale dhe të mbrojnë të drejtat e fëmijëve në programet kulturore dhe argëtuese për 
fëmijët.  

5.34 Ofruesit e shërbimeve të medias audiovizive duhet të ndajnë një kohë të caktuar për 
programet që mund të dëmtojnë zhvillimin mendor, fizik ose moral të fëmijëve, ose të 
marrin masa të tjera teknike për të kufizuar fëmijët nga shikimi ose dëgjimi i transmetimeve 
të tilla (koha e përshtatshme nga ora 22:00 deri në 06:00).  

5.35 Kur programet me përmbajtje që mund të dëmtojnë fëmijët transmetohen lirisht, ato duhet të 
paraprihen nga një paralajmërim akustik ose duhet të identifikohen me praninë e një shenje 
vizuale gjatë gjithë kohës së transmetimit.  

5.36 Ofruesit e shërbimeve të medias audiovizive duhet të marrin në konsideratë nivelin e dëmit 
të shkaktuar nga transmetimi i çdo përmbajtjeje të dëmshme për fëmijët, në programe të 
natyrës së përgjithshme apo specifike.  

5.37 Ofruesit e shërbimeve të medias audiovizive duhet gjithashtu të marrin parasysh kërkesat e 
fëmijëve në lidhje me sasinë dhe cilësinë e transmetimeve audiovizive për të shmangur 
varësinë e fëmijëve nga televizioni dhe garën (emulimin) e tyre me modelet televizive.  

5.38 Ofruesit e shërbimeve të medias audiovizive duhet t'i trajtojnë të gjithë fëmijët që marrin 
pjesë në programe audiovizuele me respekt, dinjitet dhe profesionalizëm.  

5.39 Ofruesit e shërbimeve të mediave audiovizive duhet të përmbahen nga përfshirja e fëmijëve 
me probleme patologjike ose aftësi të kufizuara në programet e tyre për qëllime propagande 
ose ndonjë qëllim tjetër që shkel të drejtat e tyre.  

5.40 Ofruesit e shërbimeve të medias audiovizive janë të obliguara të shfaqin etiketa 
paralajmëruese për mbrojtjen e fëmijëve për çdo program të transmetuar, veçanërisht gjatë 
filmave dhe programeve me përmbajtje dhe skena problematike.  



                                                                                                                                                                                                                                 
 

45 

5.41 Ofruesit e shërbimeve të medias audiovizive duhet t'u kushtojnë vëmendje të veçantë 
praktikave të komunikimit gjuhësor dhe etik në programet argëtuese dhe shfaqjet e 
prodhuara me dhe për fëmijë.  

5.42 Në rast të shërbimeve të porositura të medias audiovizuale, ofruesit e shërbimeve të medias 
audiovizive duhet të transmetojnë programe që mund të dëmtojnë seriozisht zhvillimin 
fizik, mendor dhe moral të fëmijëve vetëm në formë të enkriptuar. Ofruesit e shërbimeve 
audiovizive të medias nuk duhet të transmetojnë programe pornografike pa siguruar 
mbrojtjen e fëmijëve nëpërmjet qasjes së kushtëzuar dhe pajisjeve të kontrollit prindëror.  

 
Etiketat paralajmëruese në programimit audiovizuale për mbrojtje të fëmijëve 
5.44 Etiketat paralajmëruese për programet që cënojnë ose dëmtojnë fëmijët janë të detyrueshme 

për programet e transmetuara gjatë periudhës kohore mes 19:00 dhe 22:00.  
5.45 Ofruesit e shërbimeve të medias audiovizive duhet të transmetojnë programet e paraqitura 

në paragrafin 5.41 me shenjë paralajmëruese të përshtatshme, të cilat duhet të shfaqen në 
një pjesë të dukshme të ekranit, me ngjyra të qarta dhe të dallueshme.  

5.46 Ofruesit e shërbimeve të medias audiovizive duhet të përgatisin transmetimin e filmave ose 
programeve të përcaktuara në paragrafin 5.41 së bashku me shenjat përkatëse (kur programi 
nuk e përfshin atë), bazuar në rishikimin paraprak të programit, sipas kërkesave, 
standardeve dhe rregullave të kodit të transmetimit.  

5.47 Shenja paralajmëruese do të shfaqet në ekran që nga fillimi i filmit ose programit gjatë gjithë 
transmetimit të tij. Shenja paralajmëruese do të transmetohet para dhe pas të gjitha 
ndërprerjeve në transmetim, deri në përfundim të tij.  

5.48 Ofruesit e shërbimeve të medias audiovizive duhet të përdorin tre lloje të etiketave 
paralajmëruese:  
A. Etiketa e paralajmërimit e ngjyrës së kuqe për përmbajtje që duhet të transmetohet vetëm 

pas orës 22:00, që përmban skena të dhunës së rëndë psikologjike dhe fizike, seksit dhe 
përdorimit të papërshtatshëm të gjuhës, fjalorit dhe etikës së komunikimit.  

B. Etiketa e paralajmërimit e ngjyrës së portokalltë për përmbajtjen që duhet të shikohet nga 
fëmijët e shoqëruar nga të rriturit.  

        C. Etiketa e paralajmërimit e ngjyrës së gjelbër për përmbajtjen e përshtatshme për të gjitha 
moshat, përfshirë fëmijët.  

5.49 Ofruesit e shërbimeve të medias audiovizive mund të përdorin forma të ndryshme të 
paraqitjes grafike për këto etiketa paralajmëruese siç janë kategorizimi i moshës së grupit, 
duke siguruar që ngjyra dhe qartësia e etiketës së paralajmërimit të mbeten të pandryshuara 
dhe të detyrueshme për të gjithë.  

 
Seksioni 7  
Reklamat në transmetimet audiovizive  
7.4 Reklamat nuk duhet të inkurajojnë ose nxisin fëmijët të blejnë ose të marrin produkte ose 
shërbime, duke i drejtuar drejtpërsëdrejti ata që t'u kërkojnë prindërve ose të afërmve të tyre të 
marrin produktet ose shërbimet e reklamuara për ta, ose të shfrytëzojnë pozitën e fëmijës në 
raport me prindërit, mësuesit, ose të afërmit e tjerë.  
 
KONTEKSTI LIGJOR DHE INSTITUCIONAL NË BOSNJË DHE HERCEGOVINË 
 

1. Themelimi i autoritetit kombëtar rregullator, mandati dhe kompetencat 
 
Autoriteti kombëtar rregullator i Bosnjës dhe Hercegovinës është Agjencia Rregullatore e 
Komunikimeve e Bosnjës dhe Hercegovinës (CRA), e themeluar nga Ligji për 

Komunikimet. CRA është një rregullator i konvergjuar, që rregullon sektorët e transmetimit, 
telekomunikacionit dhe spektrit të frekuencave. Kompetencat e CRA-së janë: zhvillimi dhe 
promovimi i rregullave në sektorët e telekomunikacionit dhe transmetimit; bashkëpunimi në 
zhvillimin e të gjitha rregullave strategjike dhe vendimeve lidhur me këtë sektor, licencimi i 
operatorëve në sektorin e transmetimit dhe të telekomunikacionit; planifikimi, menaxhimi 
dhe ndarja e spektrit frekuencor; zbatimi i standardeve teknike dhe të tjera lidhur me 
cilësinë; krijimi dhe mirëmbajtja e tarifave dhe pagesave për licencë; shqiptimi i sanksioneve 
për shkeljet e rregullave përkatëse. Sanksionet në dispozicion të CRA përfshijnë: 
paralajmërimet me gojë dhe me shkrim, gjobat financiare, pezullimin dhe revokimin e 
licencës. CRA përbëhet nga sektorë dhe departamente të udhëhequra nga Drejtori i 
Përgjithshëm, i cili lëshon vendime të shkallës së parë. Këshilli i CRA-së vepron si organ i 
shkallës së dytë në lidhje me të gjitha vendimet e CRA-së. Procedura e kontesteve 
administrative mund të iniciohet para Gjykatës së Bosnjës dhe Hercegovinës. Procedura 
mund të iniciohet në Gjykatën Kushtetuese të Bosnjës dhe Hercegovinës në rastet e lidhura 
me KEDNJ. 
Uebsajti: www.rak.ba. 
 
CRA është duke përgatitur parakushtet teknike për publikimin e të gjitha vendimeve, 
përderisa aktualisht publikohen njoftime mujore, në lidhje me vendimet e saj lidhur me 
përmbajtjen e programit. Gjithashtu, CRA ka filluar ta publikun për rastet e hapura të 
shkeljeve të mundshme, veçanërisht ato që konsiderohen të jenë me interes publik. CRA 
përgatit raporte vjetore, si dhe raporte të rregullta për vendimet e CRA-së, së bashku me 
trendët e shkeljeve, të cilat publikohen të gjitha në uebsajt. 
 

2. Legjislacioni në lidhje me mbrojtjen e të miturve 
 

(1) Kodi Penal i Bosnjës dhe Hercegovinës  
 
Neni 1  
Kushtet themelore  
(13) Fëmijë, sipas këtij Kodi, është personi që nuk ka mbushur moshën katërmbëdhjetë vjeçare.  
(14) I mitur, në kuptim të këtij Kodi, është personi që nuk ka mbushur moshën tetëmbëdhjetë 
vjeçare. 
 

(2) Kodi i Procedurës Penale i Bosnjës dhe Hercegovinës 
 
Shqyrtimi gjyqësor  
Neni 235  
Përjashtimi i publikut  
Nga hapja deri në fund të shqyrtimit gjyqësor, gjykatësi ose kolegji i gjyqtarëve mundet në çdo 
kohë, sipas detyrës zyrtare, ose me propozim të palëve dhe avokatit mbrojtës, por gjithmonë pas 
dëgjimit të palëve dhe avokatit mbrojtës, të përjashtojë publikun për të gjithë shqyrtimin gjyqësor 
ose një pjesë të tij, nëse kjo është në interes të sigurisë kombëtare ose nëse është e nevojshme të 
ruhet një sekret biznesi kombëtar, ushtarak, zyrtar ose i rëndësishëm, nëse është për të mbrojtur 
rendin dhe qetësinë publike, për të ruajtur moralin në shoqërinë demokratike, për të mbrojtur 
jetën personale dhe intime të të akuzuarit ose të palës së dëmtuar ose për të mbrojtur interesin e të 
miturit ose dëshmitarit. 

Neni 349  
Njoftimi i rrjedhës së procedurës penale  
(1) Nuk mund të bëhen publike as rrjedha e procedurës penal kundër të miturit, as vendimi i 
dhënë në atë procedurë.  
(2) Vendimi i plotfuqishëm i Gjykatës mund të publikohet, por pa deklaruar të dhënat personale 
të të miturit që do të mund të shërbenin si bazë për identifikimin e të miturit. 
 
Procedura e shkallës së parë 
 
Neni 365  
Përjashtimi i publikut  
(1) Publiku duhet të përjashtohet gjithmonë kur i mituri është duke u gjykuar.  
(2) Gjyqtari për të mitur mund të lejojë që shqyrtimi gjyqësor të ndiqet nga personat 
profesionalisht të interesuar për mirëqenien dhe zhvillimin e të miturve ose për luftimin e 
delikuencës së të miturve, si dhe shkencëtarët. (3) Gjatë shqyrtimit gjyqësor, gjyqtari për të mitur 
mund të urdhërojë që të gjithë ose disa persona të largohen nga seanca përveç prokurorit, avokatit 
mbrojtës dhe përfaqësuesit të autoritetit për mirëqenien e të miturve.  
(4) Gjyqtari për të mitur mund të urdhërojë që i mituri të largohet nga seanca gjatë paraqitjes së 
provave të caktuara ose paraqitjes verbale të palëve. 
 

(3) Ligji për Familjen i Federatës së Bosnjës dhe Hercegovinës 
 
Neni 124 
3) Fëmija gëzon të drejtën e mbrojtjes nga ndërhyrjet e paligjshme në jetën private dhe familjen e 
tij/saj.  
 

(4) Ligji për komunikimet i Bosnjës dhe Hercegovinës 
 
Neni 3 
Përgjegjësitë e institucioneve të Bosnjës dhe Hercegovinës për respektimin e komunikimeve 
4. Këshilli i Ministrave dhe Agjencia sipas kompetencave përkatëse të përcaktuara me këtë 
ligj marrin të gjitha masat e arsyeshme me qëllim të arritjes së objektivave të mëposhtme:   
d) Mbrojtjen e të drejtës së autorit dhe e pronës tjetër intelektuale si dhe e të dhënave personale 
dhe të privatësisë; 
 
Neni 37 
Detyrat e Agjencisë 
1. Në përputhje me dispozitat e këtij ligji, detyrat e Agjencisë janë: 
1. Të nxjerrë rregulla për transmetimet dhe telekomunikimet, dhe të sigurojë 

respektimin e tyre;  
 
Legjislacioni dytësor i CRA-së 
 
1. Kodi i Shërbimeve të Medias Audiovizive dhe Shërbimeve të Radios  

 
Neni 2  
(Përkufizimet) 

(1) I mitur është personi nën moshën 18 vjeçare; 

- I rritur i ri është personi mes moshës 18 dhe 21 vjeçare; 
- Program i realitetit nënkupton një zhanër televiziv, zakonisht pa skenar të detajuar, që 

portretizon jetën e një grupi pjesëmarrësish në një hapësirë të izoluar të cilët janë gjatë 
gjithë kohës të mbuluar me vëzhgim nga kamerat dhe në zonën e mikrofonave të cilët 
konkurrojnë për të fituar dhe për ta marrë ndonjë shpërblim; 

- Program i pseudorealitetit nënkupton një program që tregon situata të caktuara autentike 
ose imagjinare të jetës dhe fokusohet në dramatizim dhe konflikte, sipas një skenari, p.sh. 
Rikonstruimi i ngjarjeve që mund të përfshijnë, mes tjerash, tradhtinë bashkëshortore, 
vepra penale, situata të vështira jete etj.; 

 
Neni 8  
(Dhuna dhe sjelljet e tjera të dëmshme) 
a) Transmetimi i skenave të dhunës dhe pasojave të dhunës, sjellja e dhunshme dhe 

përshkrimet audio ose vizuale të dhunës duhet të justifikohen nga konteksti dhe nuk duhet 
të ekzagjerohen në përmbajtjen e ofruesit të shërbimit medial. 

b) Përmbajtja e programit të ofruesve të shërbimit të medias nuk duhet, nëse veç justifikohet 
nga konteksti, të nxisë, inkurajojë ose lartësojë dhunën, sjelljen antisociale, sjelljen e 
dëmshme për shëndetin ose sigurinë, veçanërisht nëse publiku inkurajohet të imitojë një 
sjellje të tillë. 

c) Kur transmeton rikonstruimin e krimeve, dhunës dhe sjelljeve të tjera të dëmshme, ofruesi 
i shërbimit medial duhet të japë një paralajmërim vizual gjatë gjithë kohëzgjatjes së 
përmbajtjes së tillë, duke treguar se përmbajtja është rikonstruim. 

d) Abuzimi me alkoolin dhe drogën nuk duhet assesi të paraqitet si sjellje e pranueshme, as 
nuk do të inkurajohet ose justifikohet në përmbajtjen e ofruesit të shërbimit mediatik. 

 
Neni 9  
(Paralajmërimet për audiencën) 
Programet audio-vizuale dhe në radio, përfshirë segmentet në lajme, programet politike dhe 
aktualitetet, të cilat mund të jenë shqetësuese për audiencën (p.sh. skena të dhunës, pasojat e 
dhunës apo fatkeqësive natyrore, pamjet e viktimave të aksidenteve, skenat e pasojave të një 
aksidenti, etj.), shfaqen me paralajmërim të duhur. 

 
Neni 10  
(Programet e Realitetit dhe Programet e Pseudorealitetit) 
Programet e realitetit dhe programet e pseudorealitetit do të transmetohen vetëm në periudhën 
mes orës 24:00 dhe 06:00. Ky kufizim nuk vlen për përmbajtjen e transmetuar me mbrojtje 
teknike, e as për shërbimet e porositura mediale audiovizive. 
 
Neni 12  
(Fenomene Paranormale dhe Parapsikologjike) 
(2) Të gjitha përmbajtjet që promovojnë fenomene paranormale dhe parapsikologjike dhe 

fenomenet e ngjashme si metodat e trajtimit për problemet mjekësore dhe të tjera të jetës, 
veçanërisht ato që ofrojnë këshilla individuale për audiencën, do të transmetohen vetëm 
në periudhën prej orës 24:00 deri në orën 06:00. Ky kufizim nuk vlen për përmbajtjen e 
transmetuar me mbrojtje teknike, e as për shërbimet e porositura mediale audiovizive. 

 
Neni 17  
(Mbrojtja e privatësisë) 

a) Çdo shkelje e privatësisë duhet të justifikohet nga një interes i argumentueshëm publik, 
veçanërisht kur është fjala për të miturit dhe personat që nuk mbajnë zyra publike dhe që 
përndryshe nuk janë të ekspozuar në publik. Publikimi i fakteve nga jeta private e një 
personi, pa njohurinë dhe pëlqimin e tyre, është i mundur vetëm në rastin e interesit 
publik. 

... 
(6) Identiteti dhe të dhënat personale të të miturve, si dhe detajet e jetës së tyre private dhe 

marrëdhënieve familjare nuk do të zbulohen në rastet kur zbulimi i këtyre informatave 
mund të çojë në rrezikimin e mirëqenies dhe dinjitetit të të miturit. 

(7) Të miturit dhe personat e pambrojtur të cilët nuk janë në gjendje të kujdesen për veten e 
tyre, nuk do të merren në pyetje pa pëlqimin me shkrim të prindërve, kujdestarëve ose 
personave të tjerë që bartin përgjegjësinë ligjore për ta. Përmbajtja e cila zbulon 
pozicionin e tyre të vështirë me qëllimin kryesor që ta nxisin publikun për të ofruar 
ndihmë duhet të specifikojë qartë mënyrën në të cilën mund të ofrohet ndihma. Identiteti i 
tyre dhe të dhënat personale nuk do të zbulohen në rastet kur ekziston dyshimi i 
arsyeshëm se publikimi i këtij informacioni mund të rrezikojë mirëqenien dhe dinjitetin e 
tyre. 
 

Neni 19  
(Përmbajtja në mediat audovizuele dhe radio e planifikuar për të mitur) 
a) Konsumi i duhanit dhe produkteve të duhanit, alkoolit dhe drogës nuk do të transmetohet 

në përmbajtje të destinuara kryesisht për të miturit, nëse nuk tregon dëmin e shkaktuar 
prej tyre. 

(2) Asnjë nga format e dhunës ose sjelljes së rrezikshme që të miturit mund ta imitojnë me 
lehtësi nuk do të transmetohen në përmbajtje të destinuara kryesisht për të miturit, përveç 
nëse kjo tregon dëmin e shkaktuar prej tyre. 
 

Neni 20  
(Pjesëmarrja e të miturve në përmbajtje audiovizuale dhe radio) 
(1) Çdo abuzim i të miturve në përmbajtjen e ofruesve të shërbimeve mediatike është i 

ndaluar. 
(2) Çdo pjesëmarrje e një të mituri në përmbajtje kushtëzohet nga pëlqimi paraprak i 

prindërve, kujdestarëve ose personave të tjerë ligjërisht përgjegjës për ta. Kjo dispozitë 
nuk zbatohet në rastet kur të miturit janë ekskluzivisht një audiencë që nuk merr pjesë të 
drejtpërdrejtë në përmbajtjen e programit, materialeve të incizuara që shërbejnë si ilustrim 
dhe nuk rrezikojnë dinjitetin e të miturve, siç janë incizimet kolektive të fillimit të 
shkollës vit, filmimet e të miturve si kalimtarë, etj. 

(3) Shpërblimet e parashikuara për të miturit duhet të jenë të përshtatshme për moshën e tyre. 
(4) Pjesëmarrja e drejtpërdrejtë e të miturve në përmbajtje nuk do t'u shkaktojë ankth ose 

frikë në asnjë mënyrë, as nuk do të dëmtojë zhvillimin fizik, mendor, emocional dhe 
dinjitetin e tyre, pavarësisht nëse vetë i mituri ose prindërit ose kujdestari i tij ose ndonjë 
person tjetër përgjegjës ligjor e ka dhënë pëlqimin. 

(5) Ofruesi i shërbimit të medias nuk do të pyesë të miturit për çështjet private të familjes as 
për tema që mund të mos i kuptojnë. 

(6) Ndalohet shfrytëzimi i të miturve për qëllime politike. 
 

Neni 21  
(Raportimi për veprat penale/procedurat që kanë të bëjnë me të mitur) 

a) Emri dhe informacione të tjera që zbulojnë identitetin e të miturve të përfshirë në vepra 
ose procedura penale nuk duhet të transmetohen në asnjë fazë të procedurës. Në rastet kur 
aplikohen ndalime ose kufizime ligjore për zbulimin e identitetit të të miturve, ofruesi i 
shërbimit të medias duhet t'i kushtojë vëmendje të veçantë që të mos transmetojë 
informata që mund të zbulojnë ose të tregojnë një gjurmë që mund të çojë në 
identifikimin e të miturve që mund të jenë të përfshirë si viktima, dëshmitarë ose të 
dyshuar, ose që janë përfshirë në ndonjë mënyrë tjetër në hetim ose në procedurat 
gjyqësore në lidhje me një vepër penale. Për më tepër, vëmendje e veçantë duhet t’i 
kushtohet transmetimit të informacionit i cili, kur kombinohet me informacionin e 
siguruar diku tjetër, mund të çojë në zbulimin e identitetit të të miturit. 

b) Informacioni rreth rrjedhës së procedurës penale kundër të miturit dhe vendimet e marra 
në proces nuk transmetohen dhe nuk bëhen audio ose video incizime të këtyre 
procedurave. 

c) Mund të transmetohet një vendim i gjykatës i formës së prerë në rastin e një të mituri ose 
të riu, por pa transmetuar të dhëna personale ose informacione që mund të ndihmojnë në 
përcaktimin e identitetit të tij. E njëjta vlen edhe në rastin e veprave penale të kryera 
kundër të miturve, si dhe në rastet kur të miturit janë dëshmitarë. 

d) Në rast të zbulimit të informacionit në lidhje me veprat/procedurat penale, ofruesi i 
shërbimit medial i kushton vëmendje të veçantë pozitës së pambrojtur të një të mituri të 
përfshirë në rast si viktimë ose dëshmitar. Kjo vlen sidomos për transmetimin e emrave, 
adresave të shtëpisë, fotografive ose video incizimeve të personit në fjalë, shkollës së të 
miturit ose vendit të punës. 

 
e) Vëmendje e veçantë i kushtohet mbrojtjes së identitetit të të miturve në çfarëdo mënyre të 

përfshirë në sulme seksuale. Në të gjitha rastet e tilla, informacioni mbi identitetin mund 
të transmetohet vetëm pas aprovimit paraprak nga autoriteti kompetent. 

 
Neni 22  
(Detyrimet lidhur me mbrojtjen e të miturve dhe kategorizimi i përmbajtjes) 
- Ofruesi i shërbimit të medias do të sigurojë mbrojtjen e të miturve nga përmbajtje 

potencialisht të papërshtatshme dhe të dëmshme. 
- Ofruesi i shërbimit të medias është përgjegjës për kategorizimin e gjithë përmbajtjes. 
- Ofruesi i shërbimit të medias, kur kategorizon përmbajtjen, duhet t'u kushtojë vëmendje 

pasojave të mundshme etike dhe sociale të transmetimit të përmbajtjes së tillë dhe duhet 
të marrë në konsideratë si më poshtë: 

a) nëse dhuna, pasojat e dhunës apo sjelljeve që mund të imitohen me lehtësi dhe që mund të 
jenë të dëmshme për shëndetin dhe sigurinë e njerëzve, portretizohen pozitivisht dhe 
paraqiten si të pranueshme nga shoqëria ose sugjerohen si mënyrë për zgjidhjen e 
konflikteve/problemeve; 

b) nëse të miturit portretizohen si objekte/viktima të dhunës; 
c) shkallën e realizmit të paraqitjes së skenave të dhunshme, pasojat e dhunës ose sjelljes që 

mund të imitohen lehtë dhe që mund të jenë të dëmshme për shëndetin dhe sigurinë e 
njerëzve; 

d) shpeshtësinë, shkëlqimin dhe detajet në transmetimet e skenave të dhunës, aktiviteteve 
seksuale, gjuhës së papërshtatshme, sjelljes sugjestive që mund të imitohen lehtë dhe që 
mund të jenë të dëmshme për shëndetin dhe sigurinë e njerëzve; 

e) nëse është transmetuar sjellja fyese ndaj dinjitetit njerëzor; 

f) shpeshtësinë, intensitetin dhe kohëzgjatjen e xhirimeve nga afërsia dhe/ose përshkrimet e 
hollësishme verbale, grafike dhe/ose tekstuale të brutalitetit dhe vulgaritetit; 

g) efektet estetike përcjellëse (muzika, maskat, makijazhi etj.) që mund të shqetësojnë ose 
shkaktojnë frikë në publik; 

h) konteksti dhe/ose zhanri i programit në të cilin shfaqet përmbajtja. 
 

Neni 23  
(Përmbajtja që mund të dëmtojë seriozisht zhvillimin fizik, mendor ose moral të të 
miturve) 
• Përmbajtja që mund të dëmtojë seriozisht zhvillimin fizik, mendor ose moral të të miturve 

nuk transmetohet në programet audiovizive e as në radio. Këto përmbajtje përfshijnë, mes 
tjerash, shfaqje të dhunës brutale dhe ekstreme e cila nuk është e justifikueshme nga 
konteksti, përmbajtje pornografike me elemente të dhunës ose fetishe ekstreme seksuale 
dhe të ngjashme. 

• Përmbajtja nga paragrafi (1) i këtij neni mund të transmetohet në shërbimet e porositura 
mediale nëse ka mbrojtje teknike dhe nëse ndahet nga përmbajtja tjetër si pjesë e veçantë 
e katalogut. 

 
Neni 24  
(Përmbajtja që mund të dëmtojë zhvillimin fizik, mendor ose moral të të miturve) 

1. Ofruesi i shërbimit mediatik duhet të sigurojë mbrojtjen e të miturve nga përmbajtja që ka 
të ngjarë të dëmtojë zhvillimin e tyre fizik, mendor ose moral, ose me anë të mbrojtjes 
teknike ose me caktimin dhe kategorizimin e duhur të përmbajtjes. Këto përmbajtje 
përfshijnë, mes tjerash, skena të dhunës së ashpër, seksit, gjuhës dhe skenave profane ose 
skenave të abuzimit me alkool dhe drogë. Ky obligim nuk vlen për programet e lajmeve 
dhe të çështjeve politike dhe aktuale, për të cilat zbatohet neni 9 i këtij Kodi. 

2. Ndalohet të shfaqet përmbajtja pornografike pa mbrojtje teknike. Përveç kësaj, edhe 
shërbimet mediatike me kërkesë, përmbajtja pornografike do të ndahet nga përmbajtjet e 
tjera si pjesë e veçantë e katalogut. 

 
Neni 25  
(Caktimi dhe kategorizimi i përmbajtjes me qëllim të mbrojtjes së të miturve) 
(1) Përmbajtja e cila ka mundësi të pengojë zhvillimin fizik, mendor ose moral të të miturve, 

transmetimet pa mbrojtje teknike, do të shënjohen me identifikim grafik të përshtatshëm 
që do të jetë i dukshëm në ekran për gjithë kohëzgjatjen e tij. 

(2) Identifikimi grafik lidhet me kategoritë e mëposhtme të përmbajtjes dhe zbatohet si vijon: 
a) Kategoria 12+: përmbajtja jo e përshtatshme për të mitur nën moshën 12 vjeçare do të 

transmetohet nga ora 20:00 deri 06:00, duke përfshirë, por pa u kufizuar në: 
a) përmbajtje që herë pas here shfaq skena të dhunës dhe pasoja të dhunës, pa treguar skena 

të detajuara të tyre dhe që kanë një justifikim të qëndrueshëm editorial/artistik; 
b) përmbajtje që tregon lakuriqësi natyrale pa kontekstin seksual, dhe skena të akteve 

seksuale që janë të shkurtra dhe të paraqitura në mënyrë të matur; 
c) përmbajtja në të cilën herë pas here shfaq sharje të buta, të justifikueshme nga konteksti. 
b) Kategoria 16+: përmbajtja jo e përshtatshme për të mitur nën moshën 16 vjeçare 

transmetohet mes orës 22:00 dhe 06:00, duke përfshirë, por pa u kufizuar në: 
- përmbajtje që herë pas here shfaq skena të dhunës së moderuar dhe pasojat e dhunës, duke 

përfshirë një portretizim të detajuar të lëndimeve, plagëve të rënda dhe gjakut, veçanërisht 
nëse dhuna e tillë paraqitet e pranueshme dhe mund të imitohet lehtë; 

- përmbajtje që tregon lakuriqësi dhe seksualitet pa një shfaqje eksplicite të organeve 
seksuale dhe marrëdhënieve seksuale, të cilat janë të justifikuara nga konteksti dhe qëllimi 
parësor i të cilit nuk është të ngacmojë zgjimin seksual ose stimulimin e audiencës; 

- përdorimi i moderuar i gjuhës së papërshtatshme me shaka dhe shprehje që synojnë të 
provokojnë dhe të ngacmojnë, dhe përdorimi i matur i sharjeve dhe mallkimeve.  

c) Kategoria 18+: përmbajtja jo e përshtatshme për të mitur nën moshën 18 vjeçare 
transmetohet mes orës 24: 00 dhe 06:00, duke përfshirë, por pa u kufizuar në: 

a) përshkrimet e dhunës serioze dhe pasojat serioze dhe të frikshme të dhunës dhe shfaqjen 
eksplicite të skenave të dhunës seksuale; 

b) paraqitje të hollësishme të aktiviteteve me përmbajtje seksuale qëllimi kryesor i të cilave 
nuk është të ngacmojë zgjimin seksual ose stimulimin e audiencës; 

c) përmbajtje që ka qëllim ngacmimin e zgjimit seksual ose stimulimin e audiencës dhe që 
tregon lakuriqësi në pozitat joshëse dhe provokative seksuale pa një shfaqje eksplicite të 
organeve seksuale gjatë marrëdhënieve seksuale; 

d) përmbajtje në të cilën shpesh përdoren shprehjet më të ashpra profane dhe vulgare. 
(3) Përmbajtja që nuk përmban elemente që kanë mundësi ta dëmtojë zhvillimin fizik, 

mendor ose moral të të miturve, mund të transmetohen pa kufizime kohore dhe nuk 
përmban identifikimin grafik të kategorizimit. 

(4) Përmbajtja e përmendur në paragrafin (2) të këtij neni mund të transmetohet pa ndonjë 
afat kohor në shërbimet mediale me kërkesë, me obligimin e vendosjes së identifikimit 
grafik të kategorizimit në katalogun e përmbajtjes së ofruar. Përjashtim bën përmbajtja që 
bie nën kategorinë 18+, e cila mund të transmetohet pa kufizim kohor vetëm me mbrojtje 
teknike. Përndryshe, kjo përmbajtje do të transmetohet mes orës 24:00 dhe 06:00. 

(5) Njoftimet e përmbajtjes nga paragrafi (2) i këtij neni nuk përfshijnë përshkrimet dhe 
skenat që mund ta dëmtojnë zhvillimin fizik, mendor ose moral të të miturve. Njoftimet e 
tilla të përmbajtjes do të përfshijnë identifikimin grafik i cili përcakton kategorinë në të 
cilën bie përmbajtja e tillë. 

(6) Ky nen zbatohet për përmbajtjen e shërbimeve të radios, me kusht që kategorizimi i 
përmbajtjes të bëhet duke përdorur një paralajmërim të duhur audio në fillim dhe pas çdo 
ndërprerjeje të përmbajtjes së tillë. 

 
b) Kodi i Komunikimeve Komerciale  
 
Neni 3  
(Parimet e Përgjithshme të Komunikimeve Komerciale) 
(12) Komunikimet komerciale që drejtpërsëdrejti ose tërthorazi i referohen përmbajtjes erotike 
ose pornografisë (linjat telefonike (hot-lines), reklamat dhe teleshopingu i revistave pornografike, 
filmave etj.) mund të transmetohen vetëm në periudhën prej orës 24:00 deri në orën 06:00. Ky 
kufizim nuk vlen për përmbajtjen e transmetuar me mbrojtje teknike, e as për shërbimet e 
porositura mediale.  
(13) Komunikimet komerciale që në çfarëdo mënyre promovojnë fenomenet paranormale dhe 
parapsikologjike, ose ndonjë shërbim tjetër të ngjashëm, mund të transmetohen vetëm në 
periudhën prej orës 24:00 deri në orën 06:00. Ky kufizim nuk vlen për përmbajtjen e transmetuar 
me mbrojtje teknike, e as për shërbimet e porositura mediale.  
 
Neni 5  
(Komunikimet komerciale të disa produkteve dhe shërbimeve) 
(2) Komunikimet komerciale në lidhje me të gjitha llojet e pijeve alkoolike nuk duhet: 

c) të synojë veçanërisht të miturit dhe personat që shfaqen në komunikimet komerciale që 
lidhen me konsumimin e pijeve alkoolike nuk duhet të jenë të mitur dhe as të duken si të 
mitur; 

d) ta lidhin konsumin e alkoolit me aftësi të përmirësuara fizike ose ngasjen e një automjeti; 
e) të pohojnë se alkooli ka përmbajtës medicinalë, se është një stimulues, qetësues ose mjet 

për zgjidhjen e problemeve personale; 
f) të inkurajojë konsumimin e tepruar të alkoolit ose të paraqesin kujdesin ose përmbajtjen 

në dritë negative; 
g) ta vënë theksin në përmbajtjen e lartë të alkoolit si një cilësi pozitive e pijeve alkoolike; 
h) krijojnë përshtypjen se konsumimi i alkoolit kontribuon në suksesin social ose seksual. 

 
Neni 6  
(Komunikimet komerciale me të mitur) 
(1) Ndalohet komunikimi komercial që inkurajon sjelljen që mund të dëmtojë shëndetin, 
zhvillimin mendor dhe/ose moral të të miturve. 
(2) Komunikimet komerciale që synojnë apo përfshijnë të miturit duhet të shmangin çdo gjë që 
mund të dëmtojë interesat e tyre dhe duhet të kenë parasysh ndjeshmërinë e tyre të veçantë. 
(3) Komunikimet komerciale që synojnë të miturit nuk duhet të: 

1. përmbajnë informacione të rremë në lidhje me një produkt ose shërbim, veçanërisht në aspektin 
e madhësisë, vlerës, natyrës, qëndrueshmërisë, shpejtësisë, ngjyrës dhe karakteristikave të tjera: 

2. përmbajnë, përveç informacionit për çmimin, gjykim të vlerës në lidhje me çmimin, dhe në 
veçanti fraza si 'vetëm', 'për thjesht', 'shumë i lirë', 'i përballueshëm' etj; 

3. rekomandojë një produkt ose shërbim i cili nuk është i përshtatshëm për ta; 
4. rekomandojnë ilaçe, trajtime mjekësore, ndihmë dhe pajisje, duke përfshirë institucionet 

mjekësore, mënyra për rregullimin e peshës së trupit, pajisje të ndezjes, substanca të ndezshme 
dhe të tjera të rrezikshme, të përçojnë mesazhe fetare dhe kenë përmbajtje erotike; 

5. tregojnë një të mitur në situata të rrezikshme, siç është ngjitja në objekte të pasigurta, hyrja në 
hapësira të panjohura, biseda me njerëz të panjohur, përdorimi i shkrepëseve, çakmakëve, 
benzinës, ilaçeve dhe aparateve elektrike shtëpiake etj., përveç nëse komunikimet e tilla 
komerciale shërbejnë për të treguar rrezikun për shëndetin dhe sigurinë e të miturve; 

6. shfaqin dhunë, duke përfshirë skena të dhunës midis personazheve të animuar, kukullave, etj; 
7. sugjerojnë që përdorimi i produkteve ose shërbimeve të caktuara mund të rezultojë në aftësi më 

të mëdha fizike, intelektuale ose sociale; 
8. përmbajnë mesazhe që inkurajojnë në mënyrë të drejtpërdrejtë të miturit të blejnë ose të marrin 

me qira një produkt ose shërbim duke shfrytëzuar papërvojën ose besueshmërinë e tyre; 
9. inkurajojnë drejtpërsëdrejti të miturit që të bindin prindërit ose të tjerët që të blejnë produkte 

ose shërbime që promovohen; 
10. shfrytëzojnë besimin e veçantë që të miturit e kanë në prindërit, kujdestarët ose personat e tjerë 

përgjegjës ligjorë, mësues ose persona të tjerë; 
11. sugjerojnë diskriminim social të bazuar në pamjen fizike, kategoritë e tjera estetike ose suksesin 

e bazuar në humbje peshe. 
(4) Nëse komunikimet komerciale tregojnë rezultatin e vizatimit, hartimit, montimit dhe 
modelimit, aftësia për të arritur këtë rezultat duhet të përputhet me aftësinë mesatare të të miturve 
për të cilët janë të destinuara komunikimet komerciale. Në komunikimet e tilla komerciale, duhet 
të shënohet mosha e të miturit për të cilët janë paraparë. 
 
Neni 8  
(Caktimi i kohës së reklamave televizive dhe teleshopingut) 

(5) Lajmet dhe programet e fëmijëve nuk do të ndërpriten nga reklamat televizive dhe/ose 
teleshopingu nëse kohëzgjatja e tyre e planifikuar është 30 ose më pak minuta. Nëse kohëzgjatja 
e planifikuar e programeve të tilla është më shumë se 30 minuta, do të zbatohen dispozitat e 
paragrafit (4) të këtij neni. Asnjë reklamë  televizive apo teleshoping nuk duhet të futet gjatë 
shërbimeve fetare. 
(6) Reklamimi i pijeve alkoolike, birrës, ilaçeve, trajtimeve mjekësore, mjeteve ndihmëse dhe 
pajisjeve, duke përfshirë ushqimet dietare, institucionet mjekësore, mjetet e rregullimit të peshës 
trupore, mjetet dhe lëndët e ndezshme dhe të tjera të rrezikshme, mesazhet fetare dhe lojërat e 
fatit nuk duhet të transmetohen 15 minuta para, gjatë dhe 15 minuta pas programit të fëmijëve. 
 
Neni 12  
(Caktimi i kohës së reklamimit dhe teleshopingut në programet e radios) 
(4) Reklamimi i pijeve alkoolike, birrës, ilaçeve, trajtimeve mjekësore, mjeteve ndihmëse dhe 
pajisjeve, duke përfshirë ushqimet dietare, institucionet mjekësore, mjetet e rregullimit të peshës 
trupore, mjetet dhe lëndët e ndezshme dhe të tjera të rrezikshme, mesazhet fetare dhe lojërat e 
fatit nuk duhet të transmetohen 15 minuta para, gjatë dhe 15 minuta pas programit të fëmijëve. 
 
Neni 18  
(Parimet e përgjithshme të vendosjes së produkteve) 
(1) Vendosja e produktit ndalohet, përveç në: 

(3) veprat kinematografike, filmat dhe seritë e bëra për shërbime mediatike audiovizuele dhe 
shërbimet e radios, programet sportive dhe programet e lehta argëtuese. Ky përjashtim 
nuk vlen për programet e fëmijëve dhe ato fetare nga kategoritë e listuara;  

 
CRA-të kanë përgatitur Udhëzime për zbatimin e Kodeve të lartpërmendura. Veç kësaj, 
CRA-të ka nisur edhe një studim: “Ndikimi i përmbajtjes televizive te fëmijët - Udhëzime 
për klasifikimin e përmbajtjes televizive", nga dr. Ivana Zečević, donacion nga:  UNICEF, 
mund të gjendet në: www.rak.ba. 
 
VETËRREGULLIMI 
 
Kodi i mediave të shtypit dhe atyre elektronike në BH 
 
Neni 11 - Mbrojtja e fëmijëve dhe të miturve 
Kur trajtohen fëmijët dhe të miturit, gazetarët janë të obliguar të jenë jashtëzakonisht të 
kujdesshëm, duke respektuar normat etike dhe Konventës për të Drejtat e Fëmijëve, duke filluar 
me interesin e fëmijës. 
Gazetarët janë të detyruar të mbrojnë identitetin e fëmijës në procedurat ku nuk është i përfshirë 
publiku. 
Gazetarët nuk duhet të intervistojnë ose fotografojnë fëmijët nën moshën 18 vjeçare, lidhur me 
çështjet që kanë të bëjnë me familjen e fëmijës, në mungesë të prindit ose kujdestarit ose pa 
pëlqimin e tyre. 
Gazetarët nuk duhet t'i identifikojnë fëmijët nën moshën 18 vjeçare kur ata janë viktima të 
krimeve.  
Gazetarët nuk duhet, në asnjë rrethanë, të identifikojnë fëmijët nën moshën 18 vjeçare të cilët 
janë të përfshirë në raste penale si dëshmitarë, viktima ose të pandehur. 

KONTEKSTI LIGJOR DHE INSTITUCIONAL NË KROACI 
 

1. Themelimi i autoritetit kombëtar rregullator, mandati dhe kompetencat 
 

Këshilli i Mediave Elektronike, autoriteti kombëtar rregullator i Republikës së Kroacisë, 
menaxhon Agjencinë Elektronike të Medias (AEM) dhe kryen detyrat e një organi 
rregullator në fushën e mediave elektronike në Kroaci. Këshilli ka shtatë anëtarë, ndërsa 
kryetari i Këshillit është drejtor i Agjencisë. Presidenti dhe anëtarët e tjerë të Këshillit 
emërohen për një mandat pesëvjeçar nga parlamenti kroat me propozim të Qeverisë së 
Republikës së Kroacisë. Agjencia e Mediave Elektronike nuk është në vete rregullator "i 
konvergjuar", pasi që ndan kompetencat e tij me HAKOM (Agjencinë Kroate të Postës dhe 
Komunikimeve Elektronike) e cila merret me ndarjen e frekuencave. Ligji që ka të bëjë me 
mediat elektronike, Akti i mediave elektronike, rregullon të drejtat, detyrimet dhe 
përgjegjësitë e personave juridikë dhe fizikë që ofrojnë shërbime dhe shërbime mediale 
audio dhe audiovizuele të publikimeve elektronike nëpërmjet rrjeteve të komunikimeve 
elektronike dhe interesin e Republikës së Kroacisë në fushën e mediave elektronike. AEM 
ka për kompetencë rregullimin e shërbimeve audio dhe audiovizuele, duke përfshirë 
mbikëqyrjen e programeve, mbrojtjen e të miturve dhe zhvillimin e pluralizmit. Veç kësaj, 
AEM siguron konkurrencë të ndershme, duke zhvilluar procedurën e dhënies së 
koncesioneve, duke monitoruar shpenzimet në përputhje me qëllimet e Fondit për 
Promovimin e Pluralizmit dhe Diversitetit të Medias Elektronike, inkurajon dhe kujdeset për 
hulumtime dhe aktivitete të ndërlidhura me të, duke promovuar edukimin mediatik dhe 
kompetenca të tjera që burojnë nga Neni 69 i Aktit të Medias Elektronike. 

 
Uebsajti: www.e-mediji.hr 
 

2. Legjislacioni në lidhje me mbrojtjen e të miturve 
 
a) Akti i Mediave Elektronike 
 
Neni 16 
(6) Komunikimet komerciale audiovizuale për pije alkoolike nuk duhet të synojnë në mënyrë të 
veçantë të miturit dhe nuk duhet ta të nxisin konsumin e pamatur të këtyre pijeve.  
(8) Komunikimet komerciale audiovizuale nuk do të: - të shkaktojnë dëm fizik ose moral për të 
miturit, - të inkurajojë në mënyrë të drejtpërdrejtë të miturit të blejnë ose të marrin me qira një 
produkt ose shërbim duke shfrytëzuar papërvojën ose besimin e lehtë të tyre, - të inkurajojnë në 
mënyrë të drejtpërdrejtë të miturit të bindin prindërit ose të tjerët që të blejnë mallrat ose 
shërbimet që reklamohen  - ta shfrytëzojnë besimin e veçantë që të miturit kanë te prindërit, 
mësuesit ose të tjerët, ose - shfaqin në mënyrë të paarsyeshme të miturit në situata të rrezikshme. 
(9) Sipas Nenit 10 të këtij ligji, ofruesit e shërbimeve të medias mund të zhvillojnë kodet e 
sjelljes lidhur me komunikimin komercial audiovizual të papërshtatshëm në programet e fëmijëve 
ose që shfaqen bashkë me programet e tyre, të ushqimeve dhe pijeve që përmbajnë lëndë 
ushqyese dhe substanca me efekte ushqyese ose fiziologjike, si yndyrë, acide trans-yndyrore, 
kripë/sodium dhe sheqerna, marrja e tepërt e të cilave nuk rekomandohet në dietën e 
përgjithshme.  
 
Neni 20  

(1) Shërbimet mediatike audiovizive me kërkesë, të cilat mund të dëmtojnë seriozisht zhvillimin 
fizik, mendor ose moral të të miturve, janë të disponueshme vetëm nëse sigurojnë që të miturit në 
rrethana normale të mos i dëgjojnë ose të shohin shërbimet e tilla audiovizive me kërkesë.  
(2) Këshilli i Mediave Elektronike përcakton me dispozitat e nenit 26 paragrafi 4 i këtij ligji 
masat e duhura për sjelljen e ofruesve të shërbimeve të medias në rastet e referuara në paragrafin 
1 të këtij neni.  
 
Neni 26 
• Në programet audiovizuale ose radio, ndalohet:  

- publikimi i pamjeve që fyejnë dinjitetin njerëzor,  
- publikimi i pamjeve, të cilat kryesisht kanë përmbajtje imorale dhe pornografike, 
 - çdo mënyrë për të inkurajuar, për të promovuar dhe për të lartësuar dhunën dhe krimin dhe 
për të inkurajuar qytetarët, veçanërisht fëmijët dhe të rinjtë, të përdorin produktet e duhanit, 
alkoolin ose drogën.  

(2) Ndalohen programet audiovizuale ose në radio të cilat mund ta pengojnë seriozisht zhvillimin 
fizik, mendor ose moral të të miturve, në veçanti programet që përfshijnë pornografi ose dhunë të 
paarsyeshme. 
(3) Ndalohet transmetimi i programeve audiovizuele ose në radio, të cilat mund ta pengojnë 
zhvillimin fizik, mendor ose moral të të miturve, përveç kur sigurohet nga transmetuesi televiziv 
ose radio, duke zgjedhur kohën e transmetimit ose duke siguruar masa teknike, se të miturit në 
zonën e transmetimit normalisht nuk do t’i dëgjojnë apo shohin transmetimet të tilla. Kur 
programet e tilla transmetohen në formë të pakoduar, transmetuesi duhet të sigurojë që ato të 
paraprihen nga një paralajmërim akustik ose të identifikohen me praninë e simboleve të dukshme 
gjatë gjithë kohëzgjatjes së tyre. 
 
Neni 30 
2. Në reklamat dhe teleshopingun që synojnë të miturit ose përdorin të miturit, duhet të 
shmanget çdo gjë që mund të rrezikojë interesat e tyre, duhet të merret në konsideratë 
ndjeshmëria dhe cenueshmëria e tyre, dhe nuk do të shkaktohen dëme morale ose fizike ndaj të 
miturve.  
 
Neni 31 
(4) Ndalohet reklamimi dhe teleshopingu për alkoolin dhe pijet alkoolike ndalohet, përveç nëse 
Akti i Ushqimit dhe legjislacioni i miratuar dytësor, parashikojnë ndryshe. 
(5) Reklamimi dhe teleshopingu për alkoolin dhe pijet alkoolike të referuara në paragrafin 4 të 
këtij neni duhet të jenë në përputhje me kriteret e mëposhtme: - nuk mund të përqendrohet 
veçanërisht tek të miturit ose, në veçanti, të përshkruajë të miturit duke konsumuar këto pije, 
 
 
b) Dekreti për mbrojtjen e të miturve në mediat elektronike 
 
Neni 2  
(1) Programet që mund të pengojnë zhvillimin fizik, mendor ose moral të të miturve mbulojnë të 
gjitha llojet e programeve me skena që shfaqin dhunë eksplicite fizike dhe/ose verbale, skena të 
frikshme të vdekjeve ose plagosjes, seksit dhe shfrytëzimit seksual, gjuhës dhe skenave vulgare, 
abuzimit të duhanit, alkoolit, narkotikëve, lojërave të fatit, basteve dhe skenave të tjera. 

 (2) Programet e përmendura në paragrafin 1 nuk do të konsiderohen të dëmshëm nëse ato 
shërbejnë për të ilustruar në një mënyrë të përshtatshme dhe kuptimplote ose për ta trajtuar 
lëndën në programe arsimore, formuese, dokumentare, shkencore dhe aktualitete.  
 
Neni 3 
(1) Kur ka të dhëna për çdo formë dhune në të cilën, si dëshmitar, një i mitur është i përfshirë si 
viktimë ose kryerës, ose i mituri ka tentuar ose ka kryer vetëvrasje, identiteti i të miturit duhet të 
jetë gjithmonë i mbrojtur duke përdorur një pamje të turbulluar, kuantizuar ose të maskuar dhe 
ton të moduluar në mënyrë që i mituri të mos mund të njihet. Informatat e tilla nuk do të zbulojnë 
as detajet mbi marrëdhëniet familjare dhe as jetën private, as nuk përmendin emrin, mbiemrin ose 
informacione të tjera që mund të çojnë në identifikimin e të miturit dhe/ose kërcënojnë 
mirëqenien e të miturit.  
(2) Nuk duhet të publikohen të dhënat personale të të miturit dhe detajet për marrëdhëniet 
familjare duke përfshirë jetën private të të miturit në rastet kur zbulimi i një informacioni të tillë 
ka mundësi ta rrezikojë mirëqenien e të miturit.  
(3) Në emisionet e transmetuara nga paragrafi 2 i këtij neni, identitetet mbrohen siç përcaktohet 
në paragrafin 1. 
 
Neni 4  
Metrazhi në programet e aktualiteteve që kanë mundësi ta dëmtojnë zhvillimin fizik, mendor apo 
moral të të miturve, duhet të prezantohen me një paralajmërim për skena shqetësuese ose të 
dhunshme.    
 
Neni 5 
(1) Komunikimet komerciale audiovizuale nuk duhet të jenë fizikisht, mentalisht ose moralisht të 
dëmshme për të miturit, as t'i inkurajojnë drejtpërsëdrejti t'i blejnë ose të marrin me qira mallra 
dhe shërbime, do të thotë të miturit personalisht ose nëpërmjet prindërve të tyre ose personave të 
tjerë që ata u besojnë. 
(2) Programet që synojnë të miturit dhe që tregohen në komunikimet komerciale audiovizive në 
lidhje me ushqimet dhe pijet, përdorimi i tepruar i të cilave në dietë të përgjithshme nuk 
rekomandohet, nuk duhet të përdorin figura publike e as karaktere të popullarizuara nga filmat e 
animuar dhe të metrazhit të gjatë. 
(3) Ofruesit e shërbimeve të medias nuk mund të transmetojnë mesazhe komerciale audiovizive 
në programet që synojnë të miturit, ku mesazhe të tilla promovojnë kultin e trupit, gjinisë, 
moshës ose stereotipave racialë dhe/ose diskriminimit. Për më tepër, është e ndaluar të 
transmetohen mesazhe komerciale audiovizive që promovojnë diskriminimin shoqëror për shkak 
të paraqitjes fizike ose që promovojnë suksesin bazuar në humbje peshe ose në bazë të kategorive 
të tjera estetike. 
(4) Reklamimi i pijeve alkoolike nuk duhet t'u drejtohet të miturve, dhe janë sidomos ata para të 
cilëve nuk duhet shfaqur konsumimin e alkoolit. 
(5) Të miturit nuk duhet të shfaqen në mënyrë të paarsyeshme ose tërheqëse në komunikimet 
komerciale audiovizuale në situata të rrezikshme për shëndetin apo jetën.     
 
Neni 6  
Ndalohet publikimi i përmbajtjes pornografike në kanale të paenkriptuara.     
 
Neni 7  

Pavarësisht nga pëlqimi i prindërve, kujdestarëve ose kujdestarëve për të marrë pjesë në 
programe, të miturit nuk mund të fyhen ose të nënvlerësohen për asnjë arsye.  
 

1. Sjellja e ofruesve të shërbimeve të medias televizive  
 
Neni 8  
(1) Nëse programet që mund të pengojnë zhvillimin fizik, mendor ose moral të të miturve ose të 
komprometojnë integritetin, vetëvlerësimin, apo perceptimin për veten ose identitetin e tyre 
transmetohen në formë të pakoduar, ofruesi i shërbimit të medias duhet të sigurojë që ato të mund 
të identifikohen përmes simboleve vizuale gjatë gjithë kohëzgjatjes së tyre.  
(2) Simboli vizual me të cilin është e mundur të identifikohen programet nga paragrafi 1 i këtij 
neni është një shenjë grafike në këndin e sipërm të ekranit (përkundrejt pozicionit të zakonshëm 
për simbolet që identifikojnë ofruesin e shërbimit medial).  
(3) Nëse programet që mund të pengojnë zhvillimin fizik, mendor ose moral të të miturve ose të 
komprometojnë integritetin, konceptin për veten, vetëvlerësimin ose identitetin e tyre 
transmetohen në formë të koduar, ofruesi i shërbimit medial duhet të sigurojë që ato mund të 
njihen nga një simbol vizual që transmetohet vetëm para fillimit të programit. 
(4) Simbolet vizuale që e bëjnë të mundur identifikimin e programeve të përmendura në 
Paragrafin 3 janë paralajmërime të shkruara menjëherë para transmetimit të programeve. 
Përmbajtja e paralajmërimit me shkrim është si vijon:  
- "Programi i radhës nuk është i përshtatshëm për personat nën moshën 12 vjeçare" - "Programi i 
radhës nuk është i përshtatshëm për personat nën moshën 15 vjeçare" - "Programi i radhës nuk 
është i përshtatshëm për personat nën moshën 18 vjeçare ".  
 
Neni 9 
(1) Shenjat grafike (rrathët) lidhen me kategoritë e programit në vijim dhe zbatohen në këtë 
mënyrë:   
1. Kategoria 18 Këto programe janë të destinuara për shikuesit më të vjetër se 18 vjeç dhe nuk 
mund të shfaqen në periudhën nga ora 7.00 deri në orën 23.00. Ofruesi i shërbimit të medias 
duhet të sigurojë që programet e tilla të identifikohen gjatë gjithë kohëzgjatjes së tyre me shenjën 
e mëposhtme: Rreth transparent me numrin 18 të mbishkruar me ngjyrë të kuqe.  
 2. Kategoria 15 Këto programe janë të destinuara për shikuesit më të vjetër se 15 vjeç dhe nuk 
mund të shfaqen në periudhën nga ora 7.00 deri në orën 20.00. Ofruesi i shërbimit të medias 
duhet të sigurojë që programet e tilla të identifikohen gjatë gjithë kohëzgjatjes së tyre me shenjën 
e mëposhtme: Rreth transparent me numrin 15 të mbishkruar me ngjyrë të portokalltë.  
 3. Kategoria 12 Ofruesi i shërbimit të medias duhet të sigurojë që programet e tilla të 
identifikohen gjatë gjithë kohëzgjatjes së tyre me shenjën e mëposhtme: Rreth transparent me 
numrin 12 të mbishkruar me ngjyrë të gjelbër.   Ofruesi i shërbimit të medias duhet të sigurojë që 
programet që nuk janë të përshtatshme për personat nën moshën 12 vjeçare paraprihen nga një 
paralajmërim që thotë: “Programi në vazhdim nuk është i përshtatshëm për personat nën moshën 
12 vjeçare."  
 
Neni 10  
(1) Gjatë përcaktimit të programeve të miratuara, ofruesit e shërbimeve të medias mund të marrin 
parasysh shenjat që tashmë ekzistojnë, por shenjat e tilla nuk mund të jenë nën standardet e 
përcaktuara me këtë Rregullore.  
(2) Ofruesve të shërbimeve mediale u rekomandohet të miratojnë kategorizimin e filmave nga 
baza e të dhënave e Qendrës Audiovizuale Kroate. (3) Ofruesit e shërbimeve mediale janë 

përgjegjës për përcaktimin e të gjitha programeve, veçanërisht për përcaktimin e përmbajtjes së 
produksioneve të tyre.    
 
Neni 11 
 (1) Shenjat grafike (rrathët) duhet të vendosen në pjesën e sipërme të ekranit. 
 (2) Ofruesit e shërbimeve mediale krijojnë shenja grafike (rrathë) të referuara në nenin 10 të 
kësaj Rregulloreje sipas dizajnit të tyre të zakonshëm.  
(3) Shenjat grafike (rrathët) nuk duhet të jenë më të vogla se shenja e zakonshme (logoja) e 
ofruesit të shërbimit medial. 
 (4) Tonet e ngjyrave të shenjave grafike (rrathëve) përcaktohen nga ofruesit e shërbimeve të 
medias, por shenjat duhet të duken qartë në ekran.  
  
Neni 12  
(1) Programet që merren me lojëra të fatit, falle, që japin këshilla sipas leximit të kartave, 
parashikimi i së ardhmes e shërbime të tjera të ngjashme që nuk janë të mbështetura shkencërisht 
nuk mund të transmetohen para orës 23:00 dhe do të përcaktohen me shenjë grafike përkatëse. 
(2) Programet nga paragrafi 1 i këtij neni nuk mund të bëjnë deklarata që pohojnë se ngjarjet e 
ardhshme mund të parashikohen, me përjashtim të rasteve kur shprehin mendimin e tyre, e as që 
mund të bëhet kontakti me personat e vdekur, as deklarata që kanë të bëjnë me çështje të 
shëndetit, mënyra të trajtimit mjekësor, trajtim mjekësor dhe/ose shërim. 
(3) Ofruesit e shërbimeve mediale duhet të komunikojnë informacionin në mënyrë të qartë dhe të 
vazhdueshme që këshilla dhe/ose profecitë e ngjarjeve të ardhshme janë bërë për qëllime argëtimi 
dhe ta përshtatin komunikimin e personave që japin këshilla.    
 
Neni 13  
(1) Njoftimet televizive të programeve duhet të jenë të përshtatshme për periudhën në të cilën 
janë transmetuar njoftimet dhe nuk mund të përmbajnë skena të papërshtatshme gjatë asaj 
periudhe. (2) Ofruesi i shërbimit të medias duhet të publikojë informacionin për kategorinë e 
përmendur në nenin 10 gjatë çdo njoftimi dhe në orarin e programeve të teletekstit, në udhëzimet 
elektronike të programit, në uebfaqe dhe në format e tjera të informimit mbi përmbajtjen e 
programit.  
(3) Secili program i ritransmetuar nga një ofrues i shërbimit të medias televizive u nënshtrohet 
dispozitave të kësaj Rregulloreje.     
  
B) Sjellja e ofruesve të shërbimeve të medias sipas kërkesës  
 
Neni 14 
(1) Nëse një ofrues i shërbimit të medias shfaq programe që mund të pengojnë zhvillimin fizik, 
mendor ose moral të të miturve ose ta rrezikojnë integritetin, vetëvlerësimin, apo perceptimin për 
veten ose identitetin e tyre, ofruesi i shërbimit të medias sipas kërkesës duhet të sigurojë që ato të 
mund të identifikohen përmes simboleve vizuale. 
(2) Simbolet vizuale që mundësojnë identifikimin e programeve të tilla janë shenja dhe oferta të 
shkruara në një katalog të veçantë të shërbimeve.  
(3) Kategoritë e përmendura në nenin 10 zbatohen në mënyrë të përshtatshme edhe nga ofruesit e 
shërbimeve mediale në bazë të kërkesës. (4) Kur hapni për herë të parë katalogun e veçantë, 
ofruesi i shërbimit të medias duhet të insistojë në ndryshimin e PIN-it.     
 
(1) Sjellja e ofruesve të publikimeve elektronike  

Neni 15 
(1) Nëse programet që mund të pengojnë zhvillimin fizik, mendor ose moral të të miturve ose të 
rrezikojnë integritetin, vetëvlerësimin, apo perceptimin për veten ose identitetin e tyre publikohen 
në formë elektronike, ofruesi i publikimeve elektronike duhet të sigurojë që pamje ose përmbajtje 
të papërshtatshme të mos publikohen në ballinën e tyre.  
(2) Simboli vizual me të cilin është e mundur të identifikohen programe të tilla është 
paralajmërim me shkrim që tregon se përmbajtja nuk është e përshtatshme për personat nën 
moshën 18 vjeçare.      
 
d) Sjellja e ofruesve të shërbimeve në radio  
 
Neni 16 
(1) Nëse programet që mund të pengojnë zhvillimin fizik, mendor ose moral të të miturve ose të 
rrezikojnë integritetin, vetëvlerësimin, apo perceptimin për veten ose identitetin e tyre 
transmetohen në formë të koduar, ofruesi i shërbimit të medias duhet të sigurojë që ato të mund të 
njihen përmes audio simboleve. 
(2) Simbolet audio me të cilat është e mundur të identifikohen programe të tilla janë një 
paralajmërim që dëgjohet menjëherë para fillimit të programit dhe lexohet si në vazhdim: 
“Programi në vazhdim nuk është i përshtatshëm për personat nën moshën 18 vjeçare." 
(3) Kategoritë e përmendura në nenin 10 të kësaj Rregulloreje vlejnë edhe për ofruesit e 
shërbimeve në radio.    
 
Neni 17  
Dispozitat e Neneve 13 dhe 14 të kësaj Rregulloreje zbatohen në mënyrën e duhur edhe nga 
ofruesit e shërbimeve të radios.    
 
 
KONTEKSTI LIGJOR DHE INSTITUCIONAL NË MAQEDONINË E VERIUT 
 

1. Themelimi i autoritetit kombëtar rregullator, mandati dhe kompetencat 
 
Autoriteti kombëtar rregullator është Agjencia për shërbime mediatike audio dhe 
audiovizuele (AVMU), e themeluar me Ligjin për shërbime mediatike audio dhe 
audiovizuele. Kompetencat e AVMU janë: sigurimi i transparencës së transmetuesve; 
mbrojtja dhe zhvillimi i pluralizmit në shërbimet audio dhe audiovizive; inkurajimi dhe 
mbështetja për ekzistencën e shërbimeve të ndryshme dhe të pavarura mediale audio dhe 
audiovizuele, ndërmarrja e masave në rastet e shkeljes së ligjit përkatës, akteve nënligjore 
dhe të kushteve të licencës; sigurimi i mbrojtjes së të miturve; miratimi i legjislacionit 
dytësor; mbrojtja e interesave të qytetarëve në shërbimet audio dhe audiovizive; përcaktimi 
i përqendrimit të mediave ilegale; dhënia, revokimi ose zgjerimi i licencave për 
transmetime televizive ose radio; ndërmarrja e masave për ndërprerjen e përkohshme të 
transmetimit dhe pranimin e shërbimeve audio dhe audiovizive nga vendet e treta; miratimi 
i një liste të ngjarjeve kryesore; inkurajimi i edukimit medial; programimi i performancës, 
mbikëqyrja administrative dhe ekspertëve, mbajtja e regjistrave të shërbimeve televizive, 
radios, shtypit dhe medias audiovizive sipas kërkesës; kryerja e hulumtimeve dhe 
analizave në lidhje me çështjet që kanë të bëjnë me shërbimet e medias audio dhe 
audiovizuele; kryerja e matjeve të shikuesve dhe dëgjuesve të shërbimeve të programit etj. 
Vendimet e miratuara në rastet e shkeljes së dispozitave të ligjit, kushteve të licencës, 

certifikatës së regjistrimit, akteve nënligjore dhe akteve të tjera të Agjencisë janë 
përfundimtare. Këto vendime mund të jenë subjekt i kontesteve administrative para një 
gjykate kompetente. 

 
Uebsajti: www.avmu.mk 
 

AVMU është ligjërisht e obliguar të publikojë të gjitha raportet nga monitorimi dhe masat 
e saj në uebfaqe (që nga viti 2014). Raporti vjetor po ashtu publikohet çdo vit. Përveç 
kësaj, rregullisht publikohen në uebsajte edhe analizat e masave të ndërmarra dhe shkeljet 
e përsëritura, si dhe analizat e procedimeve ligjore të shkallës së dytë. 
 

2. Legjislacioni në lidhje me mbrojtjen e të miturve 
 
a) Ligji për shërbimet e medias audio dhe audiovizuele  

 
Neni 2   
Qëllimet e ligjit  
Qëllimi i këtij ligji është që të sigurojë në Republikën e Maqedonisë, në mënyrë specifike, si në 
vijim:  
(…) 
- Mbrojtjen e interesave të përdoruesve, sidomos interesat e të miturve;  
- Zhvillimin e edukimit medial;  
(…) 
 
Neni 6 
Juridiksioni i Agjencisë 
(1) Në pajtim me këtë ligj, Agjencia: 
(…) 
- Është përgjegjëse për sigurimin e mbrojtjes së të miturve;  
(…) 
  
Neni 50 
Mbrojtja e të miturve 
(1) Ofruesit e shërbimeve të mediave audiovizive nuk duhet të transmetojnë programe që mund të 
dëmtojnë seriozisht zhvillimin fizik, psikologjik ose moral të të miturve, veçanërisht programe që 
përmbajnë pornografi ose dhunë të paarsyeshme.  
(2) Dhuna e paarsyeshme përfaqëson përhapjen e mesazheve tekstuale, verbale dhe vizuale, gjatë 
periudhave kohore të disponueshme për të miturit, të cilat glorifikojnë format fizike, verbale ose 
psikologjike të sadizmit ose llojeve të ngjashme të dhunës që janë qëllim për vete dhe të cilat nuk 
mund të justifikohen as nga konteksti i zhanrit, as nga motivet e veprimit dramatik të programit të 
transmetuar.  
(3) Ndalimet nga paragrafi (1) i këtij neni zbatohen edhe për programe të tjera që mund të 
dëmtojnë zhvillimin fizik, psikologjik dhe moral të të miturve, me përjashtim të rasteve kur 
parashikohet se transmetimi ose përsëritja e tyre në kohë të caktuara të ditës dhe/ose duke zbatuar 
një masë të caktuar teknike, se të miturit nuk do të jenë në gjendje t’i dëgjojnë ose të shikojnë ato 
programe në mënyrën e tyre të zakonshme. Kur programet e tilla transmetohen ose përsëriten në 
mënyrë të paenkriptuar, ofruesi i shërbimit të medias audiovizive është i detyruar të japë një 
paralajmërim me zë para transmetimit të tyre ose të mundësojë njohjen me anë të shenjave 
vizuele gjatë transmetimit të tyre.  

(4) Agjencia përcakton masat teknike, periudhat e transmetimit, paralajmërimin me zë, simbolet 
vizuale dhe sjelljen e ofruesve të shërbimeve mediale audiovizuele në rastet e përmendura në 
paragrafët (1) dhe (2) të këtij Neni.  
(5) Operatorët e rrjeteve të komunikimit elektronik publik mund të transmetojnë ose 
ritransmetojnë shërbimet e programit që përmbajnë pornografi vetëm në format të enkriptuar. 
Ndalohet transmetimi ose ritransmetimi i pornografisë së fëmijëve. 
 
Neni 53 
Komunikimet komerciale audiovizuale 
(8) Komunikimet komerciale audiovizuale lidhur me birrën ose verën nuk mund të: 
- të synojë në mënyrë specifike të miturit e sidomos të përshkruajë të miturit duke konsumuar 
verë apo birrë;  
- ta lidhin konsumin e tyre me gjendje të përmirësuar fizike ose me vozitje;  
(13) Komunikimet tregtare audiovizuale nuk mund të shkaktojnë dëm fizik ose moral për të 
miturit. 
(14) Komunikimet komerciale audiovizuale që synojnë ose përfshijnë të miturit nuk mund të: 
- ftojnë në mënyrë të drejtpërdrejtë të miturit të blejnë ose të marrin me qira një produkt ose 
shërbim duke shfrytëzuar papërvojën ose besueshmërinë e tyre;  
- të inkurajojë në mënyrë të drejtpërdrejtë të miturit që të kërkojnë nga prindërit ose personat e 
tjerë që t'i blejnë ato produkte ose shërbime të reklamuara  
- të përfitojnë nga besimi i veçantë që të miturit kanë në prindërit, mësuesit ose personat e tjerë, 
dhe  
- përshkruajnë të miturit në situata të rrezikshme. 
(15) Komunikimet tregtare audiovizuale që shoqërojnë ose janë pjesë e programeve të fëmijëve, 
në lidhje me ushqimet dhe pijet që përmbajnë lëndë ushqyese dhe substanca me efekte ushqyese 
ose fiziologjike, si yndyra, acidet e ngopura yndyrore, kripë/sodium ose sheqerna, marrja e 
tepruar e të cilave është nuk rekomandohet në dietën e përgjithshme, nuk duhet:  
- të përmbajnë informacione të pasakta ose mashtruese në lidhje me vlerën ushqyese të një 
produkti;  
- të sugjerojnë që një ushqim ose pije e caktuar të zëvendësojë frutat dhe/ose perimet, dhe  
- të inkurajojnë zakonet e të ushqyerit dhe të pirjes së pashëndetshme, siç janë konsumimi i 
pamjaftueshëm, i tepërt ose i pakontrolluar. 
 
Neni 110 
Obligimet e stacioneve radio dhe televizive në lidhje me programet e transmetimit dhe 
shërbimet e programit 
Kur prodhojnë dhe shfaqin programe radiotelevizive dhe shërbime programore nga neni 107 i 
këtij ligji, stacionet e radios dhe ato televizive: 
- i kontribuojnë respektimit dhe promovimit të të drejtave dhe lirive themelore të njeriut, 
privatësisë, dinjitetit, reputacionit dhe nderit, tolerancës, mirëkuptimit dhe respektit për dallimet, 
frymën e paqes, drejtësisë, vlerave demokratike dhe institucioneve, mbrojtjen e të miturve, 
barazisë gjinore, moslejimin e diskriminimit dhe përfitimeve të shoqërisë civile; 
 
 
b) Ligji për mbrojtjen e fëmijëve 

 
Neni 4 

Zbatimi i dispozitave të këtij ligji bazohet në parimet e mbrojtjes së të drejtës së fëmijëve për jetë 
dhe zhvillim, duke mbrojtur interesin më të mirë të fëmijës, duke siguruar një standard minimal 
të jetesës për çdo fëmijë nën kushte të barabarta, duke përjashtuar çdo formë diskriminimi , duke 
respektuar të drejtën e fëmijës për lirinë dhe sigurinë personale, të drejtën për të mbajtur një 
opinion, shprehjen e lirë, shoqërimin dhe arsimimin, kushtet për jetë të shëndetshme dhe 
ushtrimin e të drejtave dhe lirive të tjera sociale të fëmijëve.  
 
Neni 5 
(1) Shteti mbron të drejtën e fëmijës për të shprehur mendimin e vet për të gjitha çështjet që 
ndikojnë në të dhe siguron që mendimi i fëmijës merr vëmendjen e duhur në përputhje me 
moshën dhe pjekurinë e fëmijës. 
(2) Shprehja e fëmijës mund të jetë e drejtpërdrejtë, ose nëpërmjet një përfaqësuesi ose autoriteti 
përkatës, në mënyrë dhe sipas procedurave të caktuara me ligj. 

 
Neni 8 
Mbrojtja e fëmijëve konsiderohet aktivitet me interes publik. 
 
Neni 11 
(1) Në kuptim të këtij ligji, çdo person nën moshën 18 vjeçare do të konsiderohet fëmijë, si dhe 
çdo person me zhvillim të vonuar fizik ose mendor deri në moshën 26 vjeçare. 

 
Neni 12 
(4) Ndalohet keqpërdorimi i fëmijëve në organizime ose veprime politike ose fetare. 
 
c) Ligji i procedurës penale 

 
SHQYRTIMI KRYESOR 
1. Parimi i qasjes së publikut në shqyrtimin kryesor 
Neni 354 
Përjashtimi i publikut  
Në çdo moment, nga fillimi i seancës deri në fund të shqyrtimit kryesor, paneli i gjyqtarëve mund 
të përjashtojë publikun nga çdo pjesë e shqyrtimit kryesor ose gjatë gjithë shqyrtimit kryesor, në 
bazë të një kërkese nga palët ose pala e dëmtuar ose sipas detyrës zyrtare (ex officio), nëse një 
përjashtim i tillë është i domosdoshëm për të mbrojtur një sekret shtetëror, ushtarak, zyrtar apo të 
rëndësishëm tregtar, për ta ruajtur rendin publik, mbrojtur privatësinë e të pandehurit, dëshmitarit 
ose të dëmtuarit, për ta mbrojtur sigurinë e dëshmitarit ose të viktimës dhe/ose për të mbrojtur 
interesat e të miturit. 
 
d) Ligji për sigurinë e ushqimit 

 
Neni 30-a 
Pretendimet rreth të ushqyerit dhe shëndetit  
(2) Pretendimet e përgjithshme shëndetësore, si dhe pretendimet për zvogëlimin e rrezikut të 
sëmundjes dhe pretendimet shëndetësore që lidhen me rritjen dhe zhvillimin e fëmijëve ose 
shëndetin e tyre, mund të shfaqen për qëllime komerciale në etiketimin, prezantimin ose 
reklamimin e produkteve vetëm nëse miratohen siç duhet nga Agjencia. 

 
e) Kodi zgjedhor 

2. Prezantimi nga mediat 
Neni 75 
(3) Programet e dedikuara për të miturit nuk mund të përdoren për prezantime mediale zgjedhore. 
 
Neni 76 
3. Ndalohet pjesëmarrja e të miturve në reklama politike të paguara. 
4. Transmetuesit nuk mund të transmetojnë reklama politike të paguara gjatë lajmeve, 
programeve informative dhe speciale, programeve të fëmijëve dhe edukative, ose transmetimeve 
të ngjarjeve fetare, sportive, kulturore, zbavitëse ose të tjera. 
 
f) Ligji për mbrojtje të konsumatorit 
 
PJESA III 
REKLAMIMI I PRODUKTEVE DHE SHËRBIMEVE 
 
Ndalimi i reklamave mashtruese  
Neni 27 
Ndalohet reklamimi mashtrues i produkteve apo shërbimeve. Reklamimi krahasues lejohet nëse 
plotësohen kushtet e parashikuara në këtë apo në ligje të tjera. 
Reklamimi që fyen dinjitetin njerëzor, reklamimi që shkakton ose mund të shkaktojë lëndime 
trupore, psikologjike ose të tjera në fëmijët, ose që përhap mesazhe ose pjesë të mesazheve që 
shfrytëzojnë, keqpërdorin ose potencialisht keqpërdorin lehtësinë e mashtrimit të fëmijëve ose 
mungesën e përvojës. 
 
Produkt i sigurt 
Neni 33 
Produkt i sigurt është çdo produkt i cili në përdorim normal, ose në mënyra të arsyeshme të 
përdorimit, ose gjatë jetëgjatësisë së tij, nuk paraqet rrezik ose rrezik minimal dhe proporcional 
me përfitimin e përdorimit të produktit dhe përmbush kërkesat që garantojnë një shkallë të lartë të 
mbrojtjes të sigurisë dhe shëndetit të njeriut, duke marrë parasysh: 
- vetitë e produktit duke përfshirë përbërjen, paketimin, udhëzimet për montim, përdorim ose 
mirëmbajtje;  
- efektin në produkte të tjera në rastet kur është logjike të pritet që produkti të përdoret së bashku 
me produkte të tjera; 
- paraqitjen e produktit, etiketave të tij, udhëzimeve për përdorim ose hedhje, ose ndonjë 
informacioni ose etiketë tjetër lidhur me produktin, dhe 
- kategoritë e konsumatorëve, veçanërisht fëmijët apo të moshuarit, të cilët i ekspozohen rrezikut 
gjatë përdorimit të produktit. 

 
Produkt i rrezikshëm 
Neni 34 
Çdo produkt që nuk plotëson kushtet për produkte të sigurta të parashikuara në nenet 32 dhe 33 të 
këtij ligji konsiderohet si produkt i rrezikshëm. 
Produktet e rrezikshme, sipas kuptimit të paragrafit 1 të këtij neni, përfshijnë edhe produktet që 
kanë trajtë, aromë, ngjyrë, formë, paketim, etiketë, madhësi ose që pjesa më e madhe e tyre u 
mundëson konsumatorëve, veçanërisht fëmijëve, t'i ngatërrojnë me produkte të ushqimit dhe t’i 

fusin gojë, thithin ose gëlltitin ato, të cilat mund të jenë të rrezikshme dhe të shkaktojnë mbytje, 
helmim, shpim apo bllokim të traktit të tretjes etj.  
 
II. SIGURIA E LODRAVE TË FËMIJËVE 
 
Reklamimi i lodrave për fëmijë 
Neni 37 
Çdo produkt ose material i prodhuar dhe i dedikuar për lojë nga fëmijët nën moshën 14 vjeçare 
konsiderohet lodër për fëmijë. 
 
Neni 38 
“Vendosja në treg" përfshin gjithashtu si shitjen ashtu edhe shpërndarjen falas të lodrës. 
 
Neni 39 
Lodra e fëmijëve nuk mund të vendoset në treg nëse nuk plotëson kërkesat themelore të sigurisë 
në aspektin e vetive mekanike, fizike, kimike, elektrike apo sanitare. 
  
Lodrat nuk mund të përmbajnë elemente ose substanca radioaktive. Vetitë e përmendura në 
paragrafin 1 të këtij neni përcaktohen nga Ministri i Ekonomisë në marrëveshje me Ministrin e 
Shëndetësisë. 
 
LEGJISLACIONI DYTËSOR I MIRATUAR NGA AGJENCIA PËR SHËRBIMET E 
MEDIAVE AUDIO DHE AUDIOVISIVE 
 
a) Rregullorja për mbrojtjen e të miturve 

 
Neni 2 
Përkufizimet 
- Të mitur konsiderohen personat nën moshën 18 vjeçare;  
- Programet që mund të ndikojnë negativisht te të miturit janë njësi audiovizuele ose 
përbërësit e tyre që përfshijnë përshkrime, skena ose prezantime të dhunës, erotizëm, sjellje 
seksuale të ndaluara me ligj, gjuhë të pahijshme (vulgare), forma të sugjeruara të sjelljes të cilat 
janë të lehta për t'u imituar dhe janë të rrezikshme për shëndetin dhe sigurinë, sjellje ofenduese 
ndaj dinjitetit njerëzor, etj;  
- Dhuna sipas kuptimit të këtij doracaku të rregullave është çdo shfaqje e dukshme e çdo forme 
të kërcënimit real të forcës fizike ose përdorimit të menjëhershëm të forcës, me ose pa armë, 
forcë që ka për qëllim të dëmtojë ose rrezikojë një individ ose një grup të qenieve të gjalla. Kjo 
mund të jetë një shfaqje e dhunës që veçse është kryer ose e qëllimit për të kryer dhunë, 
pavarësisht nga potenciali i një dhune të tillë që të shkaktojë dëmtime. Ky përkufizim i dhunës 
përfshin çdo shfaqje të pasojave të dëmit fizik ndaj ndonjë qenieje (ose grupi qeniesh) të gjalla, 
edhe nëse nuk shfaqet akti i dhunës;  
- Periudhat kohore janë intervale specifike kohore të programimit brenda një periudhe prej 24 
orësh, brenda së cilës lejohet transmetimi i programeve në kategori të veçanta. Për secilën 
kategori të programeve ekziston një periudhë e caktuar kohore e transmetimit;  
- Konteksti i programimit në të cilin transmetohet përmbajtja që është e dëmshme për të mitur, 
do t'i referohet, mes tjerash, zhanrit të programit; formatit të shërbimit të programit audioviziv në 
të cilin transmetohet programi; periudhën kohore të programit dhe renditjen e programeve në orar 
(para dhe pas kohës së transmetimit të programit të veçantë) të shërbimeve të programeve 

televizive; orari i programeve në katalog në kategorinë e ofruesve të shërbimeve mediale 
audiovizuale me kërkesë; shkalla e dëmit që mund të shkaktohet nga një përmbajtje e caktuar e 
programit; numri dhe përmbajtja e pritur e audiencës potenciale dhe pritshmëritë e mundshme të 
publikut; niveli i hollësive të dhëna në përmbajtjen e të cilit informohet audienca potenciale; 
efektet shtesë që përmbajtja mund të shkaktojë tek shikuesit.  
 
II. PËRMBAJTJA QË NDIKON NEGATIVISHT TE TË MITURIT  
 
Neni 3 
Dhuna  
Ofruesit e shërbimeve të medias audiovizive janë të obliguar për të siguruar që shfaqjet e 
shpeshta dhe të vazhdueshme të dhunës mund të kenë një efekt kumulativ negativ mbi të miturit, 
të cilat mund të manifestohen duke ulur nivelin e ndjeshmërisë ndaj dhunës dhe duke zhvilluar 
një pikëpamje se dhuna mund të jetë mënyrë e pranueshme për të zgjidhur probleme.  
Frika e shkaktuar nga përshkrimet, skenat dhe/ose pamjet e dhunës mund t’i shqetësojë shumë të 
miturit. Ofruesit e shërbimeve të medias audiovizive duhet gjithmonë me përgjegjësi të marrin në 
konsideratë baraspeshën ndërmjet: - të drejtës së publikut për t'u informuar në kohën e duhur dhe 
- nevojës për mbrojtjen e të miturve.  
Skenat me dhunë verbale ose fizike ose sjelljet e tjera të rrezikshme që mund të imitohen 
lehtësisht nga të miturit dhe që mund të jenë të dëmshme ose të rrezikshme për ta, nuk mund të 
transmetohen në programe të cilat kryesisht janë të destinuara për të miturit.  
 
Neni 4 
Përdorimi i drogave, substancave psikotrope, cigareve dhe alkoolit 
Përdorimi i drogave dhe substancave psikotrope, cigareve dhe alkoolit nuk mund të shfaqet në 
programet audiovizive të cilat kryesisht janë të destinuara për të mitur. 
Programet audiovizuale të cilat nuk janë të destinuara për të miturit nuk mund të mbështesin, 
inkurajojnë, nxisin ose lartësojnë përdorimin e drogave dhe substancave psikotrope, duhanit dhe 
alkoolit, përveç nëse kjo justifikohet nga konteksti i zhanrit ose nga motivet e veprimit dramatik 
në programin e filmit. 

 
Neni 5 
Erotika  
Ofruesit e shërbimeve të medias audiovizuele janë të obliguar të marrin parasysh se edhe pse 
është e lejuar të shfaqen skena erotike në programe deri në një njëfarë mase, këto përmbajtje 
megjithatë mund të shkaktojnë dëm për të miturit. Andaj, kategorizimi i programeve që 
përmbajnë skena erotike duhet të bëhet në përputhje me përshkrimet e kategorive të programeve 
të përcaktuara në Rregullore.  
Kur shfaqjet në programet e lajmeve dhe informimit përfshijnë përshkrime, skena dhe/ose pamje 
erotike, vlerësimi për përshtatshmërinë e periudhës në të cilën ato paraqiten në shërbimet e 
programit televiziv duhet të bazohet në shkallën e eksplicitetit të detajeve të treguara. 

 
Neni 6 
Sjellja seksuale e ndaluar nga ligji  
Trajtimi medial i temave për pedofilinë, abuzimin seksual të të miturve dhe format e tjera të 
sjelljes seksuale të ndaluara ligjërisht mund të justifikohet vetëm për shkak të së drejtës së 
publikut për t'u informuar dhe për qëllime të problematizimit të mëtejmë social të çështjeve të 
tilla.  



                                                                                                                                                                                                                                 
 

67 

Trajtimi medial i temave që lidhen me pedofilinë dhe format e tjera të sjelljes seksuale të 
ndaluara ligjërisht në lajme, informacione, dokumentarë apo programe të tjera nuk duhet të 
përfshijnë ndonjë sugjerim ose të inkurajojnë ndonjë qëndrim social të padëshirueshëm.  
Ofruesit e shërbimeve të medias audiovizive janë të obliguar, kur bëjnë kategorizimin e 
programeve, ta kenë parasysh faktin se përshkrimet, skenat dhe/ose pamjet e përdhunimit dhe 
pasojat e përdhunimit mund të kenë efekt veçanërisht të dëmshëm ndaj të miturve.  
Planifikimi i kushteve nga transmetuesit televizivë për të transmetuar programe sipas skenarit që 
trajtojnë abuzimin seksual të të miturve, duhet të bazohet në faktin se të miturit mund të 
shqetësohen si rezultat i identifikimit të pritshëm me viktimën e paraqitur të aktit të dhunshëm.  
Kur storiet në programet e lajmeve dhe informacionit përfshijnë përshkrime, imazhe dhe/ose 
pamje që përmbajnë sjellje seksuale të ndaluara me ligj, vlerësimi i përshtatshmërisë së periudhës 
së paraqitjes së tyre duhet të bazohet në shkallën e eksplicitetit të detajeve të treguara. 

 
Neni 7 
Shprehjet dhe gjestet e pahijshme  
Përdorimi i shprehjeve dhe gjesteve të pahijshme është i pranueshëm në lloje të caktuara të 
programeve argëtuese, në filmit e metrazhit të gjatë si element estetik, ose në programe edukative 
dhe dokumentare që kanë të bëjnë me përdorimin artistik të gjuhës së pahijshme (vulgare) dhe 
aspekteve të saj të motivuara nga shoqëria.  
Në programet që janë dizajnuar për të gjithë familjen dhe transmetohen në shërbimet televizive 
në periudhën deri në orën 20:00, nuk lejohet përdorimi i tepruar i shprehjeve të pahijshme dhe 
gjesteve. 

 
Neni 8 
Forma sugjestive të sjelljes së rrezikshme për shëndetin dhe sigurinë  
Për qëllime të mbrojtjes së të miturve, paraqitja e programeve që përmbajnë përshkrime, imazhe 
dhe/ose pamje me sjellje të rrezikshme për shëndetin dhe sigurinë, të cilat mund të imitohen 
lehtë, duhet të justifikohen gjithmonë në kontekstin e duhur.  
 
Neni 9 
Programet me persona që pretendojnë ta parashikojnë fatin 
Programet interaktive me persona që pretendojnë ta parashikojnë fatin (clairvoyants) (letrat tarot, 
astrologji, fall e metoda të ngjashme) që menjëherë sugjerojnë ndryshime në sjelljen personale 
duhet të shënjohen si programe që nuk janë të rekomanduara për personat nën moshën 18 vjeçare, 
d.m.th. - ato mund të transmetohen vetëm mes 00: 00 dhe 05:00.  
Kufizimi në periudhën e transmetimit nuk zbatohet për transmetimin e fragmenteve të shkurtra, të 
depersonalizuara me horoskope ditore, të klasifikuara si pjesë e programeve argëtuese. 
 
Neni 10 
Teknikat hipnotike 
Kur shfaqen materiale audiovizuele që përmbajnë teknika hipnotike, ofruesit e shërbimeve të 
medias audiovizive duhet të veprojnë me përgjegjësi maksimale për të shmangur shkaktimin e 
efekteve të pafavorshme ndaj të miturve, do të thotë kamera nuk mund të paraqesë personin që 
kryen hipnozën dhe tërë procedurën e tyre verbale.  
Shërbimet e programeve televizive janë të obliguara që para dhe pas pushimeve të reklamave në 
programe të tilla, në ekran dhe ofrues të shërbimeve mediale audiovizuale me kërkesë, në vend të 
përshtatshëm në katalog, të publikojnë një paralajmërim se programi përmban teknika hipnotike. 

III. KATEGORIZIMI I PROGRAMAVE DHE PERIUDEVE KOHORE 
 
Neni 13 
Programet që i nënshtrohen kategorizimit  
Ofruesit e shërbimeve të medias audiovizuele janë të obliguar ta kategorizojnë programin e 
përgjithshëm të transmetuar në shërbimet e programeve televizive, ose që ofrohen në katalogun e 
shërbimeve mediale audiovizuale me kërkesë, me përjashtim të programeve të lajmeve dhe 
informacionit. 
 
Neni 14 
Kriteret për kategorizimin e programeve  
Redaktori, bazuar në vetëdijen e tyre etike dhe përgjegjësinë editoriale, duhet të vlerësojë me 
shumë kujdes nëse në një kontekst të programit të veçantë është e nevojshme të transmetohen 
përmbajtje që mund të jenë të dëmshme për të miturit.  
Gjatë shqyrtimit të përmbajtjes dhe kategorizimit të programeve, ofruesit e shërbimeve të 
mediave audiovizive duhet të marrin parasysh kriteret e mëposhtme:  
- Numrin (frekuencën) dhe natyrën e përshkrimit, skenat dhe/ose imazhet e dhunës, erotizmin, 
sjelljen seksuale të ndaluar nga ligji, gjuhën e pahijshme (vulgare), sjelljen e sugjerueshme 
sociale të lehtë për t’u imituar, të cilat janë të rrezikshme për shëndetin dhe sigurinë, për dinjitetin 
njerëzor, etj;  
- natyrën grafike dhe paraqitjen e hollësishme që krijojnë brutalitet të qartë dhe/ vulgarizëm të 
përshkrimeve, skenave dhe/ose pamjeve;  
- Vlerësimin nëse përshkrimet, skenat dhe/ose pamjet e dhunës, erotizmi, sjellja seksuale e 
ndaluar me ligji, gjuha e pahijshme (vulgare), sjellja e sugjerueshme shoqërore e lehtë për t’u 
imituar që janë të rrezikshme për shëndetin dhe sigurinë dhe sjellja fyese ndaj dinjitetit njerëzor 
përbëjnë elemente plotësuese në komplotin dramatik, ose në kontekstin e programit edukativ, 
dokumentar dhe/ose informativ;  
- Nëse dhuna është sugjeruar si një mjet për zgjidhjen e konflikteve;  
- Frekuencën dhe kohëzgjatjen e pamjeve të zmadhuara në ekran dhe/ose përshkrime, imazhe 
dhe/ose pamje të hollësishme verbale, grafike dhe/ose tekstuale të brutalitetit dhe vulgaritetit;  
- Efektet estetike përcjellëse: muzikën, maskat, makijazhin dhe elementet e tjera grafike, skenike 
dhe/ose të veshjes që mund të shkaktojnë ankth ose të përforcojnë ndjenjën e frikës dhe 
poshtërimit të dinjitetit njerëzor;  
- Psikologjinë e karaktereve dhe vështirësinë e konkluzioneve kundërthënëse nga aspekte të 
jashtme dhe të brendshme (ekstroverte dhe introverte) të personazheve dhe motiveve të tyre për 
sjellje të dhunshme, të cilat mund të ndikojnë në mënyrë sugjestive për të miturit;  
- Përshkrimet, skenat dhe/ose pamjet e të miturve në situata brutale dhe/ose vulgare;  
Trajtimin e dhunës dhe erotizmit nga regjisori dhe skenaristi: glorifikimi ose neutralizimi, i 
dizajnuar nga përshkrimet dhe zhvillimi i skenave të tëra dhe/ose pamjeve të brutalitetit dhe 
vulgaritetit;  
- Qasjen e regjisorit dhe skenaristëve ndaj temave kundërthënëse: nxitja e mostolerancës racore, 
fetare, etnike, gjinore ose e ndonjë lloji tjetër, varësisë nga droga, vetëvrasjes, incestit, pedofilisë, 
përdhunimit, vrasjes dhe llojeve të ngjashme të kërcënimeve dhe/ose efekteve të torturës 
psikofizike.  
 
Neni 15 
Kategoritë e programeve  
Programet që i nënshtrohen kategorizimit do të klasifikohen në pesë kategoritë e mëposhtme:  

- Kategoria e parë - programe të destinuara për të gjitha llojet e audiencës;  
- Kategoria e dytë - programe që nuk janë të rekomanduara për fëmijët nën moshën 8 vjeçare, 
shikimi i rekomanduar nën mbikëqyrjen e një prindi ose kujdestari;  
- Kategoria e tretë - programe që nuk janë të rekomanduara për fëmijët nën moshën 12 vjeçare, 
që kërkojnë mbikëqyrjen e një prindi ose kujdestari për shikimin; 
- Kategoria e katërt - programe që nuk janë të rekomanduara për fëmijët nën moshën 16 vjeçare, 
që kërkojnë mbikëqyrje të një prindi ose kujdestari për shikimin e tyre;  
- Kategoria e pestë - programe që nuk janë të përshtatshme për audiencën nën moshën 18 vjeçare. 
 
Neni 16 
Periudhat kohore për kategoritë e programeve  
Varësisht nga përbërja e pritshme të audiencës, kategoritë e programeve mund të transmetohen në 
periudhat e mëposhtme:  
- Kategoria e parë dhe e dytë e programit mund të transmetohen gjatë ditës dhe natës;  
- Kategoria e tretë mund të transmetohet mes orës 20:00 dhe 05:00;  
- Kategoria e katërt mund të transmetohet mes orës 22:00 dhe 05:00;  
- Kategoria e pestë mund të transmetohet në mes 00:00 dhe 05:00. 

 
Neni 17 
Përshkrimi i kategorive të programeve  
Kategoritë e programeve audiovizive të përcaktuara në nenin 15 të kësaj Rregulloreje 
përcaktohen sipas përshkrimit të mëposhtëm:  
(1) Kategoria e parë - programe të dizajnuara për të gjithë publikun. Programet që mund të 
transmetohen gjatë ditës dhe natës dhe mund të shihen nga publiku, duke përfshirë edhe fëmijët e 
moshës parashkollore. Përdorimi i gjuhës së vrazhdë (vulgare) duhet të reduktohet në nivelin më 
të ulët të mundshëm. Shfaqja e trupit të zhveshur të njeriut lejohet vetëm në pamjen neutrale 
natyrore, jashtë çdo konteksti erotik. Nuk rekomandohet shfaqja e armëve të vërteta. 
Rekomandohet që përshkrimet dhe skenat dhe/ose pamjet e akteve të dhunshme të kufizohen 
vetëm brenda kërcënimeve të lehta, pa asnjë shprehje të mizorisë verbale dhe/ose psikofizike në 
marrëdhëniet njerëzore. Shfaqja e varësisë ndaj drogës, alkoolizmit dhe sjelljeve të ngjashme 
devijuese është e ndaluar. Skenat e frikës duhet të dizajnohen në përputhje me moshën e 
shikuesve më të rinj.  
 
(2) Kategoria e dytë - programet që nuk janë të rekomanduara për fëmijët nën moshën 8 
vjeçare, rekomandohet të shikohen nën mbikëqyrjen e një prindi ose kujdestari . Ato mund 
të transmetohen gjatë tërë ditës dhe natës, me një rekomandim që të shikohet nën mbikëqyrjen e 
një prindi ose kujdestari. Ato mund të kenë një varg temash më serioze: sjellje të devijuara, 
dhunë familjare, racizëm dhe të ngjashme, por programet në asnjë rast nuk mund të inkurajojnë 
ose të përfshijnë ndonjë miratim të sjelljeve devijuese ose ofenduese ndaj dinjitetit njerëzor. 
Përdorimi i tepruar i gjuhës së vrazhdë (vulgare) nuk lejohet. Lejohet shfaqja e pamjes neutrale, 
natyrale e trupit të zhveshur të njeriut, por pa asnjë kontekst seksual vulgar. Përshkrimet, skenat 
dhe/ose pamjet erotike duhet të jenë jashtëzakonisht të rralla dhe shumë të buta, diskrete dhe pa 
aluzione vulgare. Lejohet shfaqja e dhunës së moderuar, por pa detaje të mizorisë, e justifikuar në 
komplotin e skenarit, pa theksuar praninë e armëve të vërteta ose teknikave të rrezikshme për 
luftimet ndërpersonale.  
 
(3) Kategoria e tretë - programe që nuk janë të rekomanduara për fëmijët nën moshën 12 
vjeçare, të cilat kërkojnë mbikëqyrjen e një prindi ose kujdestari për shikim. Programe që 

përmbajnë përshkrime sistematike dhe të shpeshta, imazhe dhe/ose pamje të dhunës psikofizike, 
të cilat mund të shkaktojnë shqetësim tek të miturit. Trajtimi i temave serioze është i pranueshëm, 
por duhet të jetë adekuat për moshën e përcaktuar të audiencës. Lejohet përdorimi i gjuhës së 
pahijshme, vulgaritetit dhe brutalitetit, por duhet të mbahen në një nivel të arsyeshëm dhe të 
justifikohen nga funksioni i domosdoshëm në kontekstin dramatik ose informativ ose 
dokumentues të programit. Përshkrimet, skenat dhe/ose pamjet e dhunës dhe ato erotike dhe 
marrëdhëniet e mundshme të ndërsjella midis këtyre dy faktorëve në zhvillimin e narrativit, nuk 
duhet të theksojnë dëmtimet fizike dhe/ose pasojat psikofizike të lëndimeve, as të përqendrohen 
në detaje të turpshme fizike . Asnjë rëndësi e ekzagjeruar nuk duhet t'u jepet armëve dhe 
teknikave për luftime ndërpersonale që janë të lehta për t'u imituar, me potencial të rrezikshëm që 
të ketë një ndikim sugjestiv në segmentet e audiencës që janë psikologjikisht më pak të 
qëndrueshëm dhe emocionalisht më të ndjeshëm. Shfaqja e varësisë nga droga është e lejuar, por 
pa shqyrtim të hollësishëm të fazave të aktit të karakterizimit të personazheve dhe që është 
plotësuese e të gjitha llojeve të ndryshme të programit special, edukativ, informues dhe/ose 
dokumentar. Njoftimet e programeve të tilla nuk duhet të përbëhen nga përshkrime, skena 
dhe/ose pamje që mund të shqetësojnë të miturit.  
 
(4) Kategoria e katërt - programe që nuk janë të rekomanduara për fëmijët nën 16 vjeçare, 
të cilët kërkojnë mbikëqyrjen e prindit ose të kujdestarit për shikim. Programet që përfshijnë 
përshkrime sistematike dhe të shpeshta, imazhe dhe/ose pamje të dhunës psikofizike, të cilat 
mund të shqetësojnë të miturit. Nuk ka kufizime për temat. Përdorimi i shpeshtë i fjalëve të 
ashpra është i lejuar, por përdorimi i tepruar i shprehjeve tejet vulgare vështirë se është i 
pranueshëm. Shfaqja e marrëdhënieve erotike dhe seksuale është e lejuar, por pa detaje eksplicite, 
pornografike. Është e nevojshme të ketë një kontekst të konceptuar me kujdes të shprehjeve 
verbale dhe me gjeste që kanë aluzion të fortë seksual dhe që mund të ofendojnë dinjitetin 
njerëzor. Shfaqja e varësisë nga droga lejohet vetëm pa shqyrtim të hollësishëm të fazave të aktit 
të (keq) përdorimit të drogës, në mënyrë të baraspeshuar me tregimin e pasojave dhe me qëllim të 
karakterizimit të personazheve, që janë plotësuese të njësisë së llojeve të ndryshme të programit 
special, edukativ, informativ dhe/ose dokumentar. Përshkrimet, imazhet dhe/ose skenat e dhunës 
dhe pasojat e dhunës janë të pranueshme, por jo edhe imazhet e sadizmit, apo ndonjë shprehje 
tjetër e sjelljes së panjerëzishme dhe mizore e të pakuptimtë ndaj njerëzve dhe kafshëve. 
Njoftimet e programeve të tilla nuk mund të përmbajnë përshkrime, imazhe dhe/ose pamje që 
mund të shqetësojnë të miturit.  
(5) Kategoria e pestë - programe që nuk janë të përshtatshme për audiencën nën 18 moshën 
vjeçare. Tolerohen përshkrimet, skenat dhe/ose pamjet e dhunës dhe pasojat e dhunës, si dhe 
shfaqjet e marrëdhënieve erotike. Respektohet e drejta autonome dhe vetëdija e personit të rritur 
për të vendosur se cilat lloje dhe kategori të programeve dëshiron t’i ndjekë. Transmetimi i 
pornografisë dhe sadizmit është i ndaluar dhe në asnjë rast nuk duhet të ndërlidhet me këtë 
kategori programesh. Në këtë kategori të programeve nuk ka kufizime mbi temat porse kufizimet 
e vetme lidhen me mënyrën e trajtimit të tyre. 
 
Neni 18 
Caktimi i kohës së programeve që potencialisht mund të dëmtojnë të miturit në skemën e 
programimit 
 
Gjatë planifikimit të transmetimit të programeve që mund të ndikojnë negativisht në zhvillimin e 
të miturve, transmetuesit televizivë janë të obliguar të marrin parasysh kriteret e mëposhtme:  
- natyrën e përmbajtjes që mund të ketë efekt të dëmshëm ndaj të miturve;  

- funksionin e medias dhe zhanrin e programit specifik;  
- numrin dhe moshën e të miturve që kanë gjasa të ndjekin programin, duke marrë parasysh javët, 
fundjavat dhe festat;  
- pritshmëritë e mundshme të publikut rreth përmbajtjes së programit në një kohë të caktuar të 
ditës ose një dite të caktuar. 
 
IV. SHENJAT E PARALAJMËRIMIT ME ZË DHE PAMJE - SINJALIZIMI I 
PARALAJMËRIMIT 
 
Neni 19 
Programet në të cilat aplikohet sinjalizimi paralajmërues 
Shenjat paralajmëruese duhet të përdoren para dhe gjatë transmetimit të programeve të 
shërbimeve televizive dhe në një vend të përshtatshëm pranë programeve të disponueshme në 
katalogun e shërbimeve mediale audiovizuale sipas kërkesës, si më poshtë:  
- në të gjitha llojet e programeve speciale, dhe  
- në ato lloje të programeve me funksione informative, edukative dhe zbavitëse, që ose si tërësi 
ose disa pjesë të tyre, mund të ndikojnë negativisht te të miturit. 
 
Neni 20 
Metoda e zbatimit të sinjalizimit paralajmërues 
 
Para fillimit të programeve televizive të përmendura në Nenin 19 të kësaj Rregulloreje, duhet të 
shfaqet një sinjal paralajmërues që korrespondon me kategorinë e programit i cili është një 
kombinim i një paralajmërimi vizual, tekstual, verbal dhe akustik, që zgjat të paktën 10 sekonda 
dhe që zë të paktën 1/4 e pjesës së dukshme të ekranit.  
Gjatë programeve televizive të mbuluara nga neni 19 i kësaj Rregulloreje, shfaqet vazhdimisht 
vetëm shenja vizuale e sinjalit paralajmërues, me përmasa 1/32 në cep të pjesës së dukshme të 
ekranit. Përjashtimet janë shenja vizuale për programet televizive me teknika hipnotike dhe dritë 
vezulluese, të cilat aplikohen në ekran pas çdo pushimi reklamimi.  
Në një vend të përshtatshëm pranë programeve të mbuluara nga neni 19 i Rregullores, të 
disponueshme në katalogun e shërbimeve të medias audiovizuale me kërkesë, vendoset vetëm 
shenja vizuale që korrespondon me kategorinë e programit. 
 
Neni 21 
Pamja dhe përmbajtja e shenjave paralajmëruese  
 
Shenjat e paralajmërimit që vendosen para, pranë ose gjatë programeve nga ofruesit e shërbimeve 
të medias audiovizive, duken si në vazhdim: 
 

Shenjat vizuale Paralajmërimet 

 
 

 

 
 
 
 
 
 
 
 



                                                                                                                                                                                                                                 
 

72 

Programet në kategorinë e parë, të destinuara për të 
gjitha audiencat. 

 
 

 

 
 
 
 
 
 
 
 
 
Programet në kategorinë e dytë, nuk rekomandohen 

për fëmijët nën moshën 8 vjeçare.  
Kërkohet mbikëqyrje nga prindi ose kujdestari. 

  
 
 
 
 
 
 
Programet në kategorinë e tretë, nuk rekomandohen 

për fëmijët nën moshën 12 vjeçare. 
Kërkohet mbikëqyrje nga prindi ose kujdestari. 

  
 
 
 
 
 
 
Programet në kategorinë e katërt, nuk rekomandohen 

për fëmijët nën moshën 16 vjeçare. 
Kërkohet mbikëqyrje nga prindi ose kujdestari. 

  
  

 
 
 
 
 
 
 

12+

16+

8+ 

12+

16+

Programet në kategorinë e pestë, të papërshtatshme 
për audiencë që janë më të rinj se 18 vjeçarë. 

 

 
Programi me teknika hipnotike 

 
Paralajmërimi: 

Ky program përmban teknika hipnotike 
 
 
Programi me ndriçim vezullues  
 

 
Paralajmërimi: 

Ky program përmban imazhe vezulluese të cilat 
mund të dëmtojnë shikuesit me epilepsi të ndjeshme 

ndaj dritës 
 
Neni 22 
Njoftimet e programeve 
Njoftimet (njoftimet promocionale) për programet e transmetuesve nuk duhet të përmbajnë 
përshkrime, imazhe dhe/ose pamje që mund të shkaktojnë dëme për të miturit.  
Njoftimet e përmendura në paragrafin 1 të këtij neni do të shënohen me shenjën vizuale që 
sinjalizon kategorinë e programit për të cilin bëhet njoftimi.  
Njoftimet e programeve të kategorisë së pestë nuk mund të transmetohen para orës 22:00. 

 
V. PËRMBAJTJA NË LAJME DHE PROGRAME INFORMATIVE  
 
Neni 23 
Vlerësimi editorial i domosdoshmërisë së detajeve 
Kur programet e lajmeve dhe të informacionit përmbajnë përshkrime, imazhe dhe/ose pikëpamje 
që mund të ndikojnë negativisht te të miturit, arsyetimi i shfaqjes së tyre duhet të bazohet në 
vlerësimin editorial të përgjegjshëm për nevojën e detajeve në material të tillë.  
Prezantimi i storieve në shërbimet e programeve televizive që përmbajnë përshkrime, imazhe 
dhe/ose pamje të dhunës, materiale audiovizuale që mund të ofendojnë ose të poshtërojnë 
dinjitetin njerëzor, tregime të tjera përmbajtja e të cilave mund të rrezikojë seriozisht zhvillimin 
fizik, psikologjik dhe/ose moral të të miturve duhet të transmetohen në periudha kohore të 
programit kur është normale të pritet që të miturit nuk do ta shohin atë program. 
Përgjegjësia profesionale e një gazetari nënkupton që viktimat e dhunës duhet të trajtohen me 
respektin maksimal dhe trupat e tyre nuk duhet të shfaqen nga afërsia për të mbrojtur dinjitetin 
njerëzor, përveç rasteve kur është e pashmangshme për shkak të integritetit të materialit të 
informacionit.  
Në paraqitjen e përshkrimeve, imazheve dhe pamjeve që përdoren si dëshmi gjyqësore, 
përgjegjësia e medias kërkon që redaktori i programit të vlerësojë me kujdes nëse është e 
nevojshme që kapaciteti i informacionit të një materiali të tillë të përfshihet në njësinë e 
programit të prezantuar. 
 
Neni 24 
Komenti paralajmërues  

Nëse storiet apo pjesë të storieve në programet e lajmeve dhe të informacionit kanë përmbajtje që 
mund të shqetësojnë të miturit, transmetuesit televizivë janë të detyruar t'i njoftojnë me një 
koment paralajmërues nga prezantuesi/moderatori.  
Kjo qasje, në asnjë rast, nuk nënkupton kufizim të temave dhe ngjarjeve që duhet të raportohen, 
por transmetimi duhet të pasohet nga komentet e gazetarëve dhe/ose ekspertëve që do të 
sigurojnë objektivitetin e perspektivës së informacionit. 
 
Neni 25 
Kryerësit ose viktimat e mitur të krimit  
Në rast se raportohet në lajme për të mitur që janë autorë, dëshmitarë ose viktima të dhunës 
seksuale ose veprimeve të tjera kriminale, ofruesit e shërbimeve të medias audiovizive duhet të 
jenë veçanërisht të kujdesshëm që të mos publikojnë përshkrime, detaje, fotografi apo ndonjë 
informacion që mund të zbulojë në mënyrë të drejtpërdrejtë ose të tërthortë identitetin e tyre. 
 
VI. KRITERET E VEÇANTA PËR SHËRBIMET AUDIOVIZIVE TË MEDIAVE TË 
POROSITURA  
 
Neni 26 
Masat teknike për mbrojtjen e të miturve  
Ofruesit e shërbimeve të porositura të medias audiovizuale janë të nevojshme për të siguruar 
masa teknike për të çaktivizuar qasjen e të miturve në përmbajtje që mund të jenë të dëmshme për 
ta.  
Masat teknike të referuara në paragrafin 1 të këtij neni mund të përfshijnë:  
- kodet për identifikim personal (kodet PIN), përmes të cilëve ofruesi i shërbimit të medias 
audiovizuale me porosi mund të kontrollojë moshën e përdoruesit para se t'u mundësojë atyre 
qasje në përmbajtjen e koduar të kategorizuar dhe etiketuar në përputhje me dispozitat e kësaj 
Rregulloreje;  
- filtrimin e përmbajtjes së kategorizuar nga ofruesi i shërbimeve të medias audiovizuale me 
porosi dhe të etiketuar sipas dispozitave të kësaj Rregulloreje;  
- aplikimin e sistemeve të pavarura të filtrimit që analizojnë programin, njohin dhe mbyllin 
përmbajtjen e dëmshme bazuar në kategoritë e përcaktuara nga prindi/kujdestari;  
- përdorimin e softuerëve të tjerë që u mundësojnë prindërve/kujdestarëve të bllokojnë qasjen e të 
miturve në përmbajtje që mund t'i dëmtojë ata. 
 
Neni 27 
Prezantimi dhe etiketimi i programeve që mund të dëmtojnë të miturit  
Ofruesit e shërbimeve të mediave audiovizive me porosi janë të detyruar të emërtojnë 
përmbajtjen e mbledhur nga shërbimet e programeve televizive në Republikën e Maqedonisë dhe 
përmbajtjet e tjera në dispozicion në katalogun me porosi, të cilat mund të ndikojnë negativisht 
në zhvillimin e të miturve, me shenja paralajmëruese në çdo listë në katalogun e programeve dhe 
njoftimet e programeve.  
Informacioni për kategorinë e pestë të programeve mund të paraqitet vetëm si pjesë e një 
shërbimi që ofrohet me pagesë, qoftë shërbimi i abonimit ose shërbimi i pagesës për shikim. 
b) Rregullorja për teknikat e reja të reklamimit 

 
Neni 8 
Kufizime në përdorimin e teknikave të reja të reklamimit  

Përdorimi i teknikave të reja të reklamimit nuk lejohet në llojet e mëposhtme të programeve dhe 
segmente të tjera, siç përcaktohet në Udhëzimet për metodën e klasifikimit të llojeve të 
programeve audiovizive dhe audio:  
- Programe të fëmijëve, pa marrë parasysh kohëzgjatjen e tyre;  
- Programe informative: lajmet dhe ditari i lajmeve dhe çdo lloj programi informativ mbi temat 
fetare/teologjike;  
- Programe edukative: dokumentarë mbi tema fetare;  
- Segmente të tjera: programe fetare, shërbime dhe predikime fetare. 
 
Neni 12 
Ndalimi i reklamimit  
Teknikat e reja të reklamimit nuk duhet të përdoren për të promovuar:  
- cigare, produkte duhani ose prodhuesit e tyre;  
- armë, armë zjarri, sende piroteknike ose firma që i shesin ato;  
- produkte medicinale dhe produkte medicinale vetëm me recetë dhe trajtime mjekësore;  
- alkool dhe pije alkoolike, përveç verës dhe birrës.  
Teknikat e reja për reklamimin e verës dhe birrës nuk duhet:  
- të synojë veçanërisht të miturit dhe nuk duhet assesi të përshkruajë të miturit duke konsumuar 
verë apo birrë;  
- ta lidhin konsumin e tyre me gjendje të përmirësuar fizike ose me vozitje;  
- të krijojnë përshtypjen se konsumi i tyre i kontribuon suksesit social ose seksual;  
- të pretendojnë se vera dhe birra kanë cilësi terapeutike, ose se janë stimulantë, qetësues ose 
mjete për zgjidhjen e konflikteve personale;  
- të inkurajojnë konsumimin e tepruar të alkoolit ose ta paraqesin maturinë apo përmbajtjen në 
dritë negative, ose  
- ta theksojnë përmbajtjen e lartë alkoolike si cilësi pozitive të verës apo birrës.  
 
Teknikat e reja për reklamimin e produkteve medicinale dhe trajtimeve mjekësore të 
disponueshme pa recetë mjekësore nuk duhet të nxisin përdorimin e paarsyeshëm të tyre, por 
duhet t'i paraqesin ato objektivisht, pa ekzagjeruar atributet e tyre, në përputhje me udhëzimet për 
përdorimin e tyre.  

 
Neni 13 
Teknikat e reja të reklamimit dhe të miturit  
Përdorimi i teknikave të reja të reklamimit nuk duhet të shkaktojë dëm fizik ose moral për të 
miturit.  
Teknikat e reja të reklamimit nuk duhet të:  
- ftojnë në mënyrë të drejtpërdrejtë të miturit të blejnë ose të marrin me qira një produkt ose 
shërbim duke shfrytëzuar papërvojën ose besueshmërinë e tyre;  
- të inkurajojë në mënyrë të drejtpërdrejtë të miturit që të kërkojnë nga prindërit ose personat e 
tjerë që t'i blejnë ato produkte ose shërbime të reklamuara  
- të përfitojnë nga besimi i veçantë që të miturit kanë në prindërit, mësuesit ose personat e tjerë, 
dhe  
- përshkruajnë të miturit në situata të rrezikshme.  
 
Teknikat e reja të reklamimit për komunikimet komerciale në lidhje me ushqimin dhe pijet që 
përmbajnë lëndë ushqyese dhe substanca me efekte ushqyese ose fiziologjike, si yndyra, acide 

yndyrore të ngopura, kripë/sodium ose sheqer, marrja e tepruar e të cilave nuk rekomandohet në 
dietën e përgjithshme, nuk duhet assesi:  
- të përmbajnë informacione të pasakta ose mashtruese në lidhje me vlerën ushqyese të një 
produkti;  
- të sugjerojnë që një ushqim ose pije e caktuar të zëvendësojë frutat dhe/ose perimet, dhe  
- të inkurajojnë zakonet e të ushqyerit dhe të pirjes së pashëndetshme, siç janë konsumimi i 
pamjaftueshëm, i tepërt ose i pakontrolluar. 
 
Neni 15 
Reklamimi interaktiv  
Kur shfaqet një ikonë në ekran përmes së cilës shikuesi fiton qasje në shërbimet komerciale 
interaktive, ajo duhet të vezullojë dhe duhet të vendoset brenda një pjese të reklamimit (zakonisht 
në të fundit në një intervali të reklamimit) ose në udhëzuesin elektronik të programit, ku duhet të 
shënohet qartë me fjalën 'reklamë'.  
Kur shikuesit klikojnë ikonën, ajo nuk duhet t'i çojë menjëherë në përmbajtjen komerciale, por 
duhet të hapet së pari një ekran i ndërmjetëm, duke paralajmëruar shikuesit se pas klikimit të 
dytë, ata do të largohen nga shërbimi i programit televiziv dhe do të hyjnë në një mjedis 
komercial interaktiv. 
Reklamimi interaktiv i produkteve/shërbimeve të papërshtatshme për të mitur (për shembull, 
sepse ato mund të shkaktojnë shqetësime ose sepse i referohen në mënyrë eksplicite çështjeve 
seksuale) nuk duhet të jetë i qasshëm drejtpërsëdrejti nga reklamat që transmetohen ose janë në 
afërsi të programeve për të mitur ose programeve që tërheqin vëmendjen e të miturve.  
Duhet të ketë një periudhë prej së paku 15 minutash ndërmjet dy futjeve të reklamave Interaktive. 
 
c) Udhëzime për zbatimin e rregullave për vendosjen e produkteve  

 
II. RREGULLAT E VENDOSJES SË PRODUKTIT 
Rregullat e vendosjes së verës dhe birrës  
19. Vendosja e verës dhe birrës nuk duhet:  
- të synojë veçanërisht të miturit, e sidomos të shfaqë të miturit duke konsumuar verë apo birrë; 
 
Programet në të cilat vendosja e produktit apo reklamimit është e ndaluar  
30. Vendosja e produkteve është e ndaluar në llojet e mëposhtme të programimit, siç përcaktohet 
në Udhëzimet për metodën e klasifikimit të llojeve të programeve audiovizive dhe audio: 
- Llojet e mëposhtme të programeve informative: lajmet apo revistat televizive; programet e 
aktualiteteve; programet rreth çështjeve aktuale me qasje dokumentare; diskutimet e çështjeve 
aktuale; transmetimet e drejtpërdrejta ose të regjistruara të seancave zyrtare të 
institucioneve/autoriteteve shtetërore; transmetime të drejtpërdrejta ose të regjistruara të ngjarjeve 
shoqërore dhe politike; revista informative; programe të kombinuara informative dhe argëtuese, 
shërbime informative, programe informative në fushën e artit, kulturës dhe shkencave humane; 
programet e fëmijëve me karakter informativ dhe programe të tjera informative.  
- Llojet e mëposhtme të programeve edukative: programe arsimore; dokumentarë; programe 
edukative në fushën e artit, kulturës dhe shkencave humane; dokumentarë rreth temave fetare; 
programe të fëmijëve të karakterit edukative dhe programe të tjera edukative.  
- Llojet e mëposhtme të programeve argëtuese: programe argëtuese dhe informative, dhe 
programet argëtuese për fëmijë.  
 
AKTET E VETËRREGULLIMIT 

KODI I GAZETARËVE TË MAQEDONISË 
Këshilli i etikës së mediave të Maqedonisë/Shoqata e gazetarëve të Maqedonisë 
9. Një gazetar nuk mund të intervistojë ose fotografojë fëmijët nën moshën 16 vjeçare pa 
pëlqimin e prindërve ose kujdestarëve të tyre, përveç nëse intervistimi ose fotografimi i tillë është 
në përputhje me të drejtat e fëmijës. 
E njëjta gjë vlen edhe për personat me nevoja të veçanta që nuk janë në gjendje të marrin 
vendime ose gjykim të duhur. 

 
KONTEKSTI LIGJOR DHE INSTITUCIONAL NË MAL TË ZI 

 
1. Themelimi i autoritetit kombëtar rregullator, mandati dhe kompetencat 

 
Autoriteti kombëtar rregullator i Malit të Zi është Agjencia për Media Elektronike e Malit të 
Zi (AEM), e themeluar me Ligjin për Media Elektronike. Kompetencat e AEM janë: hartimi 
i Programit Zhvillimor të medias audiovizuale; miratimi i planit të shpërndarjes së radio 
frekuencave; lëshimi i licencave për shërbime mediatike të transmetuesve dhe të shërbimeve 
të porositura; përcaktimi i tarifave të licencës; mbajtja e një regjistri të ofruesve të 
shërbimeve AVM dhe publikimeve elektronike; marrja e vendimeve rreth ankesave lidhur 
me funksionimin e ofruesve të shërbimeve AVM; mbikëqyrja e zbatimit të ligjit; miratimi 
dhe zbatimi i legjislacionit dytësor që shoqëron ligjin; kryerja e detyrave të tjera. Drejtori i 
AEM është organi i shkallës së parë, ndërsa 
Këshilli i AEM vepron si organ i apelit. Procedura e kontesteve administrative mund të 
iniciohet para Gjykatës Administrative të Malit të Zi. Procedura mund të iniciohet para 
Gjykatës Kushtetuese të Malit të Zi kundër ndonjë rregulloreje ose urdhëresave të tjera të 
përgjithshme që rregullojnë punën e ofruesve të shërbimeve të medias audiovizive. 
 
Uebsajti: www.ardcg.org. 
 
Të gjitha vendimet lidhur me procedurat e ankesave ose procedurat ex officio në lidhje me 
shkeljet e kushteve të licencave publikohen në uebsajt. Gjithashtu, të gjitha planet dhe 
raportet vjetore financiare dhe operative si dhe raportet vjetore të auditimit publikohen në 
uebsajt. 

 
2. Legjislacioni në lidhje me mbrojtjen e të miturve 

 
a) Kodi Penal i Malit të Zi 
Përkufizimi i termeve të përdorura në këtë Kod  
Neni 142 
... 
(7) Fëmijë është personi që nuk ka mbushur moshën katërmbëdhjetë vjeçare. 
(8) I ri/i mitur është personi i cili ka mbushur moshën katërmbëdhjetë vjeçare, por jo moshën 
tetëmbëdhjetë vjeçare. 
(9) I mitur është personi që ende nuk ka mbushur moshën tetëmbëdhjetë vjeçare. 
... 
 
Shkelja e konfidencialitetit të procedurës  
Neni 391 

(1) Personi i cili zbulon pa autorizim informacionin e marrë në gjykatë, kundërvajtje, procedurë 
administrative ose të tjera të përcaktuara me ligj, kur një informacion i tillë nuk mund të zbulohet 
sipas ligjit ose një informacion i tillë është shpallur sekret me vendim të gjykatës ose autoritet 
tjetër kompetent, dënohet me gjobë ose me burgim për një afat që nuk e kalon një vit. 
(2) Ndëshkimi nga paragrafi (1) i këtij neni shqiptohet edhe ndaj personit i cili pa lejen e gjykatës 
zbulon rrjedhën e procedurës penale kundër të miturit ose vendimin e marrë në këto procedura, 
ose që zbulon emrin e të miturit që ndiqet penalisht ose të dhëna që zbulojnë identitetin e të 
miturit. 
 
b) Kodi i Procedurës Penale 
Përjashtimi i publikut 
Neni 314 
Nga hapja e seancës deri në përfundimin e shqyrtimit kryesor, Kolegji mund, në çdo kohë, ex 
officio ose me propozimin e palëve, por gjithmonë pas dëgjimit të deklaratave të tyre, ta 
përjashtojë publikun nga i gjithë shqyrtimi kryesor ose ndonjë pjesë nëse kjo është e nevojshme 
për ruajtjen e sekretit të informacionit, mbrojtjen e rendit publik, ruajtjen e moralit, mbrojtjen e 
interesave të të miturit ose mbrojtjen e jetës personale ose familjare të personit të akuzuar ose 
palës së dëmtuar. 
 
c) Ligji për trajtimin e të miturve në procedurë penale  
Publikimi i të dhënave në procedurën kundër të miturit  
Neni 56 
(1) Të dhënat për procedurën kundër të miturit, vendimi i marrë në një procedurë të tillë ose të 
dhëna për të miturit si palë në procedurë nuk mund të publikohen në media. 
(2) Pavarësisht nga paragrafi 1 i mësipërm, gjykata mund të autorizojë publikimin e të dhënave 
për procedimin ose vendimin e marrë në procedurën për të mitur, me kusht që të mos zbulojnë 
emrin e të miturit ose të dhëna të tjera që mund të zbulojnë identitetin e të miturit kujdestar. 
 
Përjashtimi i publikut 
Neni 84 
(1) Kur gjykon një të mitur, gjykata gjithmonë duhet ta përjashtojë publikun. 
(2) Gjyqtari për të mitur ose kryetari i Kolegjit për të Mitur mund të lejojë, si përjashtim   
personat e angazhuar në mbrojtjen dhe  edukimin  e të miturve dhe studiues të marrin pjesë në 
shqyrtimin kryesor. 
(3) Gjatë shqyrtimit kryesor Gjykata mund të urdhërojë që, përveç prokurorit të shtetit për të 
mitur, avokati mbrojtës dhe përfaqësuesit të autoritetit të kujdestarisë , të gjithë ose disa persona 
të largohen nga seanca. 
(4) Gjatë paraqitjes së provave të caktuara ose argumenteve përmbyllëse të palëve , gjykata mund 
ta urdhërojë largimin e  të miturit  nga seanca, kur është aq e nevojshme për mbrojtjen  e 
personalitetit të tij. 
(5) Pasi i mituri i cili është larguar nga seanca kthehet në gjykatore, gjyqtari për të mitur ose 
kryetari i trupit gjykues për të mitur e njofton shkurtimisht të miturin për veprimet e kryera gjatë 
largimit të tij. 
 
Dispozita të veçanta për mbrojtjen e të miturve si pjesëmarrës në procedurë penale  
Zbatimi 
Neni 90 

Dispozitat e këtij titull zbatohen për një të ri të dëmtuar nga vepra ose një të mitur që dëgjohet në 
procedurë penale në cilësinë e dëshmitarit 
 
Neni 91 
(1) Palët në procedurë, autoritetet dhe institucionet prej të cilave kërkohen informacione, raporte 
ose mendime, janë të obliguara të tregojnë kujdes të duhur në mbrojtjen e privatësisë së një të riu, 
duke përfshirë mbrojtjen e identitetit dhe të dhënave që mund ta zbulojnë identitetin. 
(2) Asnjë informacion që mund të zbulojë identitetin e të miturit të dëmtuar nga vepra penale ose 
që është dëshmitar në procedurë, nuk mund të publikohet pa miratimin e qartë të gjyqtarit ose 
prokurorit për të mitur që vepron në këtë rast. 
 
d) Ligji për mediat elektronike 
Kufizimet në marrjen dhe ritransmetimin e shërbimeve AVM  
Neni 6 
... 
2) për shërbimin AVM sipas kërkesës: 
      - ofrimi i shërbimeve që rrezikojnë ose që seriozisht kërcënojnë të rrezikojnë  parandalimin, 
hetimin, ndjekjen penale dhe zbulimin e veprave penale, mbrojtjen e të miturve, luftën kundër 
nxitjes ndaj urrejtjes në bazë të racës, gjinisë, fesë ose kombësisë, duke rrezikuar dinjitetin, 
mbrojtjen e shëndetit publik dhe sigurinë publike, sigurinë dhe mbrojtjen kombëtare  ose 
mbrojtjen e konsumatorit, duke përfshirë investitorët; 
... 
Ndalimet 
Neni 48 
... 
(3) Ndalohet publikimi i informacionit që zbulon identitetin e të miturit nën moshën 18 vjeçare i 
përfshirë në çfarëdo rasti të dhunës, pa marrë parasysh nëse është dëshmitar, viktimë ose kryerës, 
ose zbulon ndonjë veçori të marrëdhënieve familjare dhe jetës private të një fëmijë. 
 
Obligimet e transmetuesve rreth programit  
Neni 55 
3. Transmetuesi është i detyruar të respektojë privatësinë dhe dinjitetin e qytetarëve dhe të 
mbrojë integritetin e të miturve. 
4. Një transmetues është i obliguar të publikojë paralajmërime audio dhe vizuale për 
programe që mund të dëmtojnë zhvillimin fizik, shëndetësor, moral, mendor, intelektual, 
emocional dhe social të të miturve dhe t’i identifikojë qartë programet e tilla me praninë e një 
simboli vizual gjatë gjithë kohëzgjatjes së tyre dhe të transmetojë ato programe në atë kohë dhe 
në atë mënyrë kur është më së paku e mundshme që të miturit do ta dëgjojnë apo ta shohin atë. 
5.  Ndalohet transmetimi i programeve të përmendura në paragrafin 2 më sipër jashtë linjës 
ndarëse të intervaleve të përcaktuar nga Këshilli. 
6.  Ndalohet transmetimi i programeve që përmbajnë pornografi ose përmbajtja e të cilëve 
thekson dhe mbështet dhunën, varësinë nga droga ose format e ngjashme të sjelljes kriminale, si 
dhe programet që shfrytëzojnë besueshmërinë e shikuesve apo dëgjuesve.  
 
Obligimi i ofruesve të shërbimeve të AVM me porosi  
Neni 82 

7. Një ofrues i shërbimit AVM me porosi është i obliguar ta ofrojë një shërbim i cili mund të 
pengojë zhvillimin fizik, mendor ose moral të të miturve vetëm në atë mënyrë që garanton se të 
miturit normalisht nuk do t’i dëgjojnë apo shohin transmetimet e tilla. 
8. Modalitetet e veprimeve nga ofruesit e shërbimeve AVM nga paragrafi 1 më sipër 
përcaktohen nga Këshilli. 
 
Mbrojtja e të miturve 
Neni 86 
Komunikimet komerciale audiovizuale nuk do të: 
   1) shkaktojnë dëm të prekshëm ose të paprekshëm për të miturit; 
   2) inkurajojnë në mënyrë të drejtpërdrejtë të miturit të blejnë ose të marrin me qira një produkt 
ose shërbim duke shfrytëzuar papërvojën ose besueshmërinë e tyre; 
   3) inkurajojnë drejtpërsëdrejti të miturit që të bindin prindërit ose të tjerët që t’i blejnë 
produktet ose shërbimet që promovohen; 
   4) përfitojnë nga besimi i veçantë që të miturit kanë në prindërit, mësuesit ose personat e tjerë; 
   5) të tregojnë në mënyrë të paarsyeshme të miturit në situata të rrezikshme. 
 
Veprat e kundërvajtjes 
Neni 146 
 (1) Personi juridik dënohet me gjobë prej 500 deri 6,000 euro nëse: 
... 
4) nuk siguron paralajmërim të duhur për programe që mund të dëmtojnë zhvillimin fizik, 
shëndetësor, moral, mendor, intelektual, emocional dhe social të të miturve dhe nëse nuk i 
identifikon qartë programet e tilla me praninë e një simboli vizual gjatë gjithë kohëzgjatjes së tyre 
dhe nëse nuk i transmeton ato programe në atë kohë dhe në atë mënyrë kur është më së paku e 
mundshme që të miturit do ta dëgjojnë apo ta shohin atë. (Neni 55, paragrafi 2); 
 5) transmeton programe që mund të dëmtojnë zhvillimin fizik, shëndetësor, moral, mendor, 
intelektual, emocional dhe social të të miturve jashtë intervaleve të lejuara (neni 55 paragrafi 3); 
 6) transmeton programe që përmbajnë pornografi ose përmbajtja e të cilëve thekson dhe 
mbështet dhunën, varësinë nga droga ose format e ngjashme të sjelljes kriminale, ose transmeton 
programe që shfrytëzojnë besueshmërinë e shikuesve apo dëgjuesve (Neni 55 paragrafi 4); 
... 
22) ofron një shërbim të AVM-së me porosi i cili mund të pengojë zhvillimin fizik, mendor ose 
moral të të miturve, pa u siguruar që të miturit normalisht nuk dëgjojnë ose shohin transmetime të 
tilla (neni 82 paragrafi 1); 
... 
41) transmeton komunikime komerciale audiovizuale të cilat: të shkaktojnë dëm të prekshëm ose 
të paprekshëm për të miturit, që inkurajojnë në mënyrë të drejtpërdrejtë të miturit të blejnë ose të 
marrin me qira një produkt ose shërbim duke shfrytëzuar papërvojën ose besimin e lehtë të tyre, 
të inkurajojnë në mënyrë të drejtpërdrejtë të miturit të bindin prindërit ose të tjerët që të blejnë 
mallrat ose shërbimet që reklamohen, duke shfrytëzuar besimin e veçantë që të miturit kanë te 
prindërit, mësuesit ose të tjerët, ose që shfaqin në mënyrë të paarsyeshme të miturit në situata të 
rrezikshme. (Neni 86, paragrafi 1); 
... 
 
e) Rregullorja për standardet e programit në mediat elektronike  
Programet e ndaluara 
Neni 6 

Mediave elektronike u ndalohet transmetimi i programit që: 
... 
   c) përfshin pornografi në formë të paenkriptuar; 
... 
   h) që qartazi do të mund të dëmtonte zhvillimin fizik ose mendor ose mirëqenien e të miturve 
ose personave të tjerë të cënueshëm; 
   i) publikon informacione që zbulojnë identitetin e të miturve të përfshirë në rastet e çdo forme 
dhune ose krimi, qoftë si dëshmitarë, viktima të kryerësve dhe, në këtë kontekst, zbulon detaje 
nga marrëdhëniet familjare dhe jeta e tyre private; 
   j) publikon informacione që zbulojnë e identitetit të të miturve të përfshirë në rastet e tentativës 
për vetëvrasje, ose vetëvrasjes së të miturit, që kanë të bëjnë me kujdestarisë, birësim, adoptim të 
të miturve ose lidhur me të miturit prindërit e të cilëve janë duke vuajtur dënimin me burg; 
 
 
Mbrojtja e privatësisë 
Neni 12 
... 
9. Çdo shkelje e privatësisë duhet të justifikohet në thelb me interes publik, sidomos kur në 
pyetje janë të miturit dhe njerëzit që nuk janë figura publike ose në qendër të vëmendjes publike. 
... 
Neni 14 
(1) Të miturit dhe personat e pambrojtur të cilët nuk janë në gjendje të kujdesen për veten nuk do 
të intervistohen për çështje private pa pëlqimin me shkrim të prindërve ose kujdestarëve të tyre, 
me përjashtim të rasteve kur diskutohet një pozicion i vështirë i të miturve ose personave të 
cenueshëm, me qëllim të inkurajimit të publikut për të ofruar mbështetje. 
(2) Në programet e përmendura në paragrafin 1 të këtij neni, identiteti dhe të dhënat personale të 
të miturve ose personave të pambrojtur nuk të zbulohen, në rast se ka arsye të justifikueshme për 
të besuar se publikimi i tyre do të mund të rrezikonte interesat ose dinjitetin e tyre. 
(3) Pamjet e të miturve me dëmtime në zhvillim nuk duhet të përdoren për asnjë qëllim që nuk 
është në përputhje me respektimin e të drejtave të tyre dhe dinjitetit njerëzor.  
 
Mbrojtja e të miturve 
Neni 19 
(1) Në transmetimet televizive, ekziston një linjë ndarëse e intervaleve ndërmjet orës 23:00 dhe 
06:00. 
(2) Programet e dedikuara vetëm për të rriturit, të cilat mund të kenë efekte të dëmshme ose 
pasoja për të miturit, transmetohen vetëm brenda intervaleve kohore, në përputhje me këtë 
Rregullore. 
 
Neni 20 
(1) Kur publikohen informacionin për çdo formë dhune dhe rolin e të miturit në lidhje me të, 
identiteti i të miturve gjithmonë duhet të mbrohet duke turbulluar ose mjegulluar pamjen dhe 
duke moduluar tonin, për t’i bërë ata të panjohur. 
(2) Të dhënat personale të të miturve dhe detajet nga marrëdhënia e tyre familjare dhe jeta private 
nuk publikohen në rastet kur mund të rezultojnë me shkelje të interesave ose dinjitetit të tyre. 
(3) Informacioni për rrjedhën e procedurës penale kundër të miturve dhe vendimet e ndërlidhura 
gjyqësore nuk publikohen. 

(4) Një vendim i plotfuqishëm gjyqësor në procedurën kundër të miturve mund të publikohet pa 
shpalosur të dhëna personale ose informacione të tjera mbi bazën e të cilave do të mund të 
përcaktohej identiteti i tyre. 
(5) Kur publikohen informata lidhur me çështje penale, mediat elektronike janë të obliguara t'u 
kushtojnë vëmendje të veçantë pozitës së cenueshme të të miturve të përfshirë në këto raste, si 
viktima, dëshmitarë apo kryerës. 
(6) Identiteti i të miturit të dënuar për një krim me anë të një vendim të plotfuqishëm mund të 
zbulohet në program vetëm nëse ekziston një interes shumë i rëndësishëm publik.   
 
Neni 21 
(1) Të miturve u lejohet të marrin pjesë drejtpërsëdrejti në programe vetëm me pëlqimin paraprak 
me shkrim të prindërve, mbrojtësve, kujdestarëve, njerkut, njerkës, ose personave përgjegjës për 
përkujdesjen, arsimin ose aftësimin e tyre. 
(2) Në raste të veçanta, të miturit mund të marrin pjesë në programet e lajmeve dhe argëtimit pa 
pëlqimin paraprak të personave të përmendur në paragrafin 1 të këtij neni, vetëm nëse është e 
nevojshme për mbulimin me kohë të çështjeve aktuale.  
(3) Pavarësisht nga pëlqimi për pjesëmarrje në programet e ofruara nga personat nga paragrafi 1 i 
këtij neni, të miturit nuk do të fyhen ose nuk do të trajtohen pa respekt në asnjë mënyrë.  
(4) Programet argëtuese nuk duhet të përdorin konflikte familjare për të argëtuar audiencën, duke 
dëmtuar zhvillimin e fëmijëve në atë mënyrë. 
(5) Shpërblimet që u jepen të miturve duhet të jenë të përshtatshme për moshën e tyre.  
(6) Pjesëmarrja e drejtpërdrejtë e të miturve në programe nuk duhet të shkaktojë ankth ose frikë 
te të miturit, ose të dëmtojë mirëqenien dhe dinjitetin e tyre fizik, mendor ose emocional.  
(7) Mediat elektronike nuk kërkojnë mendimin e të miturve për çështje familjare private ose tema 
që mund të mos i kuptojnë. 
(8) Të miturit nuk marrin pjesë në programe që përfshijnë diskutime për përshtatshmërinë e 
kujdestarisë së tyre me njërin prind ose tjetrin, pranueshmërinë e largimit të tyre nga shtëpia, 
jetesën me një familje birësuese, ose adoptimin, ose dëmin e shkaktuar nga sjellja e njërit nga 
prindërit. 
(9) Të miturit nuk shfrytëzohen për qëllime politike.   
 
Neni 22 
(1) Mediat elektronike janë të obliguara japin identifikimin paraprak akustik dhe vizual (me 
shkrim dhe grafik) të programeve që mund të dëmtojnë gjendjen fizike, shëndetin, moralin, 
zhvillimin mendor, intelektual, emocional dhe social të të miturve.  
(2) Programet nga paragrafi 1 i këtij neni duhet të identifikohen qartë me një simbol vizual gjatë 
gjithë programit dhe të transmetohen në kohën dhe në mënyrën kur dhe si është më së paku e 
mundshme që të miturit t’i shikojnë ose dëgjojnë në rrethana normale.  
(3) Të miturit nuk duhet në mënyrë të pakujdesshme dhe të paarsyeshme në situata të rrezikshme.  
(4) Të miturit në situata të krizës nuk të intervistohen (p.sh. fëmijët që ikin nga shtëpia, të 
tentojnë vetëvrasje, që shfrytëzohen nga të rriturit për kryerjen e ndonjë krimi, prindërit e të 
cilëve po vuajnë dënimin me burgim etj.) dhe sigurohet anonimiteti i tyre në mbulimin e këtyre 
situatave. 
(5) Pjesët e programeve të lajmeve që mund të dëmtojnë zhvillimin fizik, mendor ose moral të të 
miturve, paraprihen nga paralajmërimi se skena shqetësuese ose të dhunshme shfaqen në 
vazhdim. 

(6) Konsumimi i duhanit ose produkteve të duhanit, alkoolit dhe narkotikëve nuk duhet të 
përshkruhet në programet që kryesisht synojnë të miturit, përveç nëse ato identifikohen si të 
dëmshme. 
(7) Të gjitha format e dhunës ose sjelljes së rrezikshme të cilat mund të imitohen lehtë nga të 
miturit nuk do të përshkruhen në programet që kryesisht synojnë  të miturit, përveç nëse 
identifikohen si të dëmshme. 
(8) Kur shfaqin një rikonstruim të një krimi, dhune ose sjelljeje tjetër të dëmshme, mediat 
elektronike janë të obliguara të shfaqin, gjatë gjithë programit, një paralajmërim vizual se bëhet 
fjalë për një rikonstruim të një ngjarjeje.   
 
Paralajmërimi me shkrim dhe akustik dhe shenja grafike  
Neni 23 
(1) Paralajmërimi me shkrim dhe akustikë duhet të paraprijë programin e identifikuar, në formë të 
ilustrimit grafik (telop) me tekstin si në vijim: Programi në vazhdim nuk është i përshtatshëm për 
të miturit nën moshën 12, 16 ose 18 vjeçare, dhe lexohet në të njëjtën kohë nga një prezantues. 
(2) Shenja grafike duhet të jetë në formë të rrethit me numër të kuq, i cili duhet të shihet qartë, i 
shfaqur në cepin e sipërm të ekranit, në pjesën e kundërt me vendin e zakonshëm të shenjës së 
identifikimit të medias, gjatë gjithë programit të identifikuar. 
(3) Për qëllime të kësaj Rregulloreje, përdoren shenjat e mëposhtme grafike për programet 
adekuate:   
a) shenja grafike 12; 
b) shenja grafike 16; 
c) shenjë grafike 18. 
 
Neni 23a 
(1) Gjatë kategorizimit të përmbajtjes elementet e radhës duhet të merren parasysh:  
a. nëse paraqesin: dhunë dhe pasoja të saj; dhunë seksuale; trup të zhveshur të njeriut; seksualitet; 
skena të tmerrshme (horror); pirje të duhanit dhe abuzim të narkotikëve, alkoolit ose substancave 
të tjera të dëmshme; sjellje të rrezikshme; diskriminim ose sjellje fyese;  
b. në çfarë konteksti portretizohen përmbajtjet e përmendura në pikën a) të këtij paragrafi, 
veçanërisht:  
i. qëllimi dhe natyra e përmbajtjes që mund të dëmtojë zhvillimin fizik, shëndetësor, mendor, 
moral, intelektual, emocional dhe social të të miturve; 
ii. nëse përmbajtja e caktuar transmetohet nga një medium i përgjithshëm ose i specializuar 
elektronik.  
iii. nëse është një përmbajtje e imagjinuar apo e vërtetë (ficitional or non-fictional);  
iv. shkalla e realizmit në portretizimin e përmbajtjes potencialisht të dëmshme;  
v) numri, kohëzgjatja, frekuenca, intensiteti (shkallën e theksimit audio, vizual ose verbal) dhe 
detaje në paraqitjen e përmbajtjes që mund të dëmtojnë zhvillimin fizik, shëndetësor, moral, 
mendor, intelektual, emocional dhe social të të miturve;  
vi. efekti i përmbajtjes së pritur nga shikuesit ose dëgjuesit, sidomos mjedisi në të cilin 
portretizohet përmbajtja që mund të dëmtojë zhvillimin fizik, shëndetësor, mendor, moral, 
intelektual, emocional dhe social të të miturve;  
vii. qëndrimi i programit ndaj dhunës, abuzimit të substancave, sjelljeve të rrezikshme apo 
diskriminimit.  
(2) Përmbajtja që mund të dëmtojë zhvillimin fizik, shëndetësor, mendor, moral, intelektual, 
emocional dhe shoqëror të të miturve të kategorizohet në përputhje me kriteret e përmendura në 

paragrafin 1 të këtij neni, pas një vlerësimi nëse janë përmbushur secili kriter individual dhe të 
gjitha kriteret së bashku.  
 
Neni 23b 
(1) Shenja grafike 12 shfaqet për përmbajtjen që nuk u dedikohet të miturve nën moshën 12 
vjeçare, duke përfshirë edhe portretizimin e kohëpaskohshëm, deri diku të gjatë, intensiv ose të 
detajuar, të përmbajtjes së përmendur në nenin 23a paragrafin 1 të kësaj Rregulloreje, i cili në 
bazë të kontekstit nuk është i përshtatshëm për të miturit e moshës 12 vjeçare e më të rritur, dhe 
ka karakteristikat e mëposhtme:  
a) portretizimi i kohëpaskohshëm i dhunës së moderuar dhe pasojave të saj, kur mund të paraqitet 
dhuna e rëndë dhe pasojat e saj për një periudhë të shkurtër kohore dhe pa detaje.  
b) paraqitja e veçantë, e shkurtër dhe e rrallë e skenave të dhunës së rëndë dhe pasojave të saj 
mund të jetë e pranishme në përmbajtje, nëse është e justifikuar nga qëllimi i saj edukativ;  
c) dhuna seksuale nuk është e portretizuar, por mund të nënkuptohet se ka ndodhur gjatë rrjedhës 
së veprimit;  
d) mund të portretizohet trupi i zhveshur i njeriut, por jo në kontekstin seksual;  
e) seksualiteti mund të portretizohet herë pas here në mënyrë të matur;  
f) portretizimi i skenave horror mund të jetë i moderuar, por ato nuk mund të jenë të shpeshta dhe 
të theksuara;  
g) portretizimi i pirjes së duhanit dhe abuzimit të narkotikëve, alkoolit dhe substancave të tjera të 
dëmshme nuk do të jetë i shpeshtë, as rëndësia ose efektet e abuzimit nuk duhet të portretizohen 
si zbavitëse ose si më pak e rëndësishme sesa që janë në jetën reale;  
h) sjellja e rrezikshme nuk duhet të përshkruhet në detaje, as nuk duhet të merret qëndrim pozitiv 
ndaj një sjelljeje të tillë si tërësi;  
i) sjellja diskriminuese nuk duhet të portretizohet me një qëndrim pozitiv ndaj një sjelljeje të tillë 
dhe as të portretizohet sikur të ketë qenë e kombinuar me dhunë;  
j) sjellja ofenduese lejohet kohë pas kohe, por nuk do të jetë e shpeshtë dhe nuk do të paraqitet si 
model i komunikimit, ndërsa sjellja tejet ofenduese mund të jetë e pranishme për një periudhë të 
shkurtër kohore, por kurrë kur përdoret si akt agresioni ose fyerjeje.  
 
Neni 24 
(1) Shenja grafike 16 shfaqet për përmbajtjen që nuk u dedikohet të miturve nën moshën 16 
vjeçare, duke përfshirë edhe portretizimin e shpeshtë, të gjatë, intensiv dhe të detajuar të 
përmbajtjes së përmendur në nenin 23a paragrafin 1 të kësaj Rregulloreje, i cili në bazë të 
kontekstit nuk është i përshtatshëm për të miturit e moshës 16 vjeçare e më të rritur, dhe ka 
karakteristikat e mëposhtme:  
a) dhuna e rëndë dhe pasojat e saj mund të portretizohen në detaje, por përmbajtja nuk duhet të 
përqendrohet në skenat në të cilat ato janë portretizuar në detaje;  
b) dhuna seksuale mund të portretizohet në mënyrë të matur, pa u përqendruar në hollësitë e një 
sjelljeje të tillë dhe vuajtjen e viktimës;  
c) nuk ka kufizime për portretizimin e trupit të zhveshur të njeriut, nëse nuk është portretizuar në 
një kontekst seksual, ndërsa portretizimi në këtë kontekst nuk duhet të jetë i hollësishëm;  
d) seksualiteti mund të portretizohet shpesh, por pa ndonjë detaj, përveçse kur paraqitet për 
qëllime të edukimit seksual ose shëndetësor;  
e) skenat e tmerrshme (horror) mund të portretizohen shpesh dhe në mënyrë intensive, por vetëm 
nëse ato nuk janë pasojë e sjelljes sadiste ose seksuale;  

f) paraqitja e pirjes së duhanit dhe abuzimit të narkotikëve, alkoolit dhe substancave të tjera të 
dëmshme mund të jetë e shpeshtë, por përmbajtja në tërësi nuk duhet të ketë qëndrim pozitiv ndaj 
një sjelljeje të tillë;  
g) sjellja e rrezikshme mund të paraqitet në detaje, por përmbajtja nuk duhet të përqendrohet në 
skena që përshkruajnë një sjellje të tillë në detaje e as programi nuk duhet të mbajë qëndrim 
pozitiv ndaj një sjelljeje të tillë;  
h) sjellja diskriminuese mund të portretizohet edhe nëse është e kombinuar me dhunë, por 
përmbajtja në tërësi duhet të ketë qëndrim negativ ndaj një sjelljeje të tillë;  
i) sjellja shumë ofenduese mund të jetë e shpeshtë, por format më akute të sjelljes ofenduese 
mund të portretizohen vetëm për një periudhë të shkurtër kohore, por kurrë kur përdoren si akt 
agresioni ose fyerjeje.  
(2) Shenja grafike 16 shfaqet për përmbajtjen e pseudorealitetit, programe të drejtpërdrejta apo 
pamje të sporteve ekstreme të cilat mund të përfshijnë dhunë ekstreme.  
(3) Përmbajtja me shenjën 16 transmetohet vetëm nga ora  22:00 deri në orën 06:00.  
 
Neni 25 
(1) Shenja grafike 18 shfaqet për përmbajtjen që nuk u dedikohet të miturve nën moshën 18 
vjeçare, duke përfshirë edhe portretizimin e shumë të shpeshtë, shumë të gjatë dhe shumë të 
hollësishëm të përmbajtjes së përmendur në nenin 23a paragrafin 1 të kësaj Rregulloreje, e cila ka 
karakteristikat e mëposhtme:  
a) përqendrim të veçantë në portretizimin e detajuar të dhunës së rëndë dhe pasojave të saj të 
tmerrshme;  
b) portretizim të dhunës seksuale, me përqendrim të veçantë në hollësitë e një sjelljeje të tillë dhe 
vuajtjen e viktimës;  
c) portretizim i detajuar i seksualitetit, nëse qëllimi kryesor i përmbajtjes nuk është të stimulojë 
nxitjen seksuale;  
d) portretizimi të përmbajtjes erotike;  
e) prani shumë të detajuar dhe shumë intensive të skenave horror;  
f) paraqitje të hollësishme të abuzimit të narkotikëve, alkoolit dhe substancave të tjera të 
dëmshme, edhe nëse përmbajtja në tërësi nuk ka qëndrim negativ ndaj një sjelljeje të tillë;  
g) portretizim të detajuar të sjelljes së rrezikshme, edhe nëse përmbajtja në tërësi nuk ka qëndrim 
negativ ndaj një sjelljeje të tillë;  
h) portretizim të detajuar të sjelljes diskriminuese, edhe nëse përmbajtja në tërësi nuk ka qëndrim 
negativ ndaj një sjelljeje të tillë;  
i) portretizim të sjelljes tepër ofenduese, madje edhe kur përdoret si akt agresioni ose fyerjeje.  
(2) Shenja 18 paraqitet për shfaqjet e realitetit, njoftimet e tyre dhe programet që japin një 
pasqyrë të ngjarjeve që ndodhin në këto përmbajtje.  
(3) Përmbajtja me shenjën 18 transmetohet vetëm nga ora  22:00 deri në orën 06:00.  
 
Neni 26 
Me qëllim të mbrojtjes së interesit publik, Këshilli i Agjencisë për Media Elektronike mund të 
vendosë një detyrim për programet ose zhanret e caktuara, të cilat nuk janë të përfshira në këtë 
Rregullore, që të transmetohen vetëm brenda intervalit të caktuar.  
 
Neni 27 
(1) Njoftimet e programeve që i nënshtrohen detyrimit të identifikimit vizual dhe akustik, si pjesë 
e aktiviteteve të vetëpromovimit të mediave elektronike, nuk përfshijnë përshkrimet dhe skenat 
që kanë të ngjarë ta pengojnë zhvillimin fizik, mendor ose moral të të miturve. 

(2) Njoftimet e programeve nga paragrafi 1 i këtij neni duhet të përfshijnë një shenjë grafike që 
identifikon kategorinë të cilës i përkasin programet.  
 
f) Rregullorja për komunikimin komercial audiovizual  
Neni 5 
Ofrimi i shërbimeve komerciale audiovizuale bazohet në parimet e mëposhtme:  
 
a) Ndalimin e shkeljes së dinjitetit njerëzor; 
b) lirinë e reklamimit dhe sponsorizimit;  
c) saktësinë, plotësinë dhe specifikat;  
d) njohjen e reklamuesit dhe sponsorit;   
e) ndalimin e keqpërdorimit të besimit;   
f) ndalimin e diskriminimit;   
g) ndalimin e shkeljes së moralit;   
h) mbrojtjen e të drejtave të të miturve;   
i) respektimin dhe mbrojtjen e konkurrencës.   
 
Neni 7 
10. Komunikimet komerciale audiovizuale nuk do të: 
... 
p) portretizojnë të miturit në situata të cilat janë vulgare, të dhunshme dhe të dëmshme për 
zhvillimin dhe jetën e tyre mendore dhe fizike (duke përfshirë skenat që tregojnë të miturit duke 
përdorur alkool, duhan ose substanca të tjera të dëmshme). 
 
Keqpërdorimi i besimit 
Neni 16 
(1) Komunikimet komerciale audiovizuale nuk duhet të keqpërdorin besimin, varësinë ose 
lidhjen, naivitetin, mungesën e përvojës ose njohurive, dhe besëtytnitë e marrësve të reklamave, 
sidomos të miturve.   
(2) Komunikimet komerciale audiovizuale nuk duhet të përmbajnë elemente që kërcënojnë, 
provokojnë, falin ose inkurajojnë, në mënyrë të hapur ose të fshehtë, dhunën ose frikën e 
pajustifikuar, ose që reklamojnë nga pikëpamja e autoritetit që u drejtohet vartësve, të miturve, 
ose personave të varur ekonomikisht ose në forma të tjera.   
 
Mbrojtja e të miturve 
Neni 19 
 (1) Komunikimet komerciale audiovizuale nuk përfshijnë përmbajtjen që mund të shkaktojë 
dëme materiale ose jomateriale për të miturit, veçanërisht duke u ngjallur frikë nga agresiviteti 
dhe sjellja joadekuate morale dhe shoqërore e të miturve.   
(2) Komunikimet komerciale audiovizuale të dedikuara për të mitur nuk duhet të përmbajnë 
skena të dhunës, përfshirë ato me karaktere të animuara, kukulla, etj.   
 
Neni 20 
Komunikimet komerciale audiovizuale nuk inkurajojnë drejtpërsëdrejti të miturit që të blejnë ose 
të bindin prindërit ose të tjerët që t’i blejnë produktet ose shërbimet që promovohen.  
 
Neni 21 

(1) Komunikimet komerciale audiovizuale të dedikuara për të mitur nuk duhet të promovojnë një 
produkt ose shërbim që nuk është i menduar për ta. 
(2) Komunikimet komerciale audiovizuele që synojnë të miturit nuk duhet të promovojnë ilaçe 
dhe substanca medicinale, përfshirë vitaminat, përveç pastës së dhëmbëve për fëmijët. 
(3) Komunikimet komerciale audiovizuale të synuara për të mitur nuk duhet të përmbajnë 
mesazhe që sugjerojnë se përfitime të caktuara fizike, intelektuale ose të tjera shoqërore 
sigurohen duke përdorur produkte ose shërbime të caktuara, ndaj të miturve të tjerë të cilët nuk i 
përdorin këto produkte dhe shërbime.  
 
Neni 22 
(1) Komunikimet komerciale audiovizuale nuk paraqesin të miturit në mënyrë seksuale. 
(2) Komunikimet komerciale audiovizuale nuk paraqesin burrat dhe gratë si djem apo vajza me 
karakteristika seksuale të të rriturve.   
 
Neni 23 
(1) Komunikimet komerciale audiovizuale të synuara për të mitur nuk duhet të shfaqin të miturit 
në situata të rrezikshme, siç janë: ngjitja e zonave të pambrojtura; hyrja në objekte të panjohura; 
biseda me njerëz të panjohur; përdorimi i shkrepëseve, çakmakëve, benzinës, ilaçeve dhe 
pajisjeve elektrike shtëpiake, ose në situata të tjera që rrezikojnë shëndetin dhe jetën e tyre. 
(2) Ndalimi nga paragrafi 1 i këtij neni nuk vlen për komunikimet komerciale audiovizuale që 
përmbajnë paralajmërime për rreziqet shëndetësore dhe të sigurisë për të miturit ose rrezik për 
integritetin e tyre.   
 
Neni 24 
(1) Komunikimet komerciale audiovizuale që synojnë të miturit nuk përmbajnë ndonjë 
informacion që minon reputacionin ose autoritetin e prindërve, vëllezërve, motrave ose anëtarëve 
të tjerë të familjes.   
(2) Komunikimet komerciale audiovizuale të synuara për të mitur nuk duhet të sugjerojnë se ata 
janë inferiorë, ose që prindërit e tyre nuk i përmbushin detyrimet që kanë ndaj tyre, nëse nuk kanë 
një produkt të caktuar.  
(3) Ndalimi i përmendur në paragrafët 1 dhe 2 të këtij neni vlen edhe për minimin e reputacionit 
të institucioneve në nivel parashkollor dhe shkollor.   
 
Neni 25 
(1) Komunikimet komerciale audiovizuele që u drejtohen të miturve nuk duhet të përmbajnë 
informata që keqpërdorin besimin që të miturit e kanë ndaj njerëzve të tjerë, veçanërisht në 
prindërit e tyre, vëllezërit e motrat dhe anëtarët e tjerë të familjes, pedagogët, mësuesit, mjekët 
dhe njerëzit e tjerë të rëndësishëm për jetën dhe edukimin e të miturve. 
(2) Komunikimet komerciale audiovizuale nuk do të inkurajojnë drejtpërsëdrejti të miturit për të 
blerë ose marrë me qira produktet ose shërbimet, duke shfrytëzuar papërvojën ose të besuarit e 
lehtë nga ana e tyre.   
 
Neni 26 
(1) Komunikimet komerciale audiovizuale nuk minojnë autoritetin e prindërve ose pedagogëve të 
tjerë në lidhje me udhëzimet e tyre për shëndet dhe ushqim.   
(2) Komunikimet tregtare audiovizuale nuk inkurajojnë të miturit të lënë pas dore ushqimin e 
shëndetshëm ose stilin e shëndetshëm të jetesës, të jenë në dieta ose të kultivojnë shprehi të 
çekuilibruara ose të pashëndetshme të të ushqyerit.  
(3) Komunikimet komerciale audiovizuale nuk promovojnë zëvendësuesit e qumështit të gjirit. 
  
 
Neni 27 
Komunikimet tregtare audiovizuale që lidhen me lodra dhe produkte edukative për të mituri nuk 
duhet të jenë çorientuese sa i përket:  
- natyrës, funksionit dhe madhësisë së lodrës;   
- nivelit të aftësive/shkathtësive të nevojshme për të operuar një lodër;   
- përshkrimin e aksesorëve të përfshirë ose të mos përfshirë në pakon e lodrave;   
- çmimin e lodrave dhe nëse nevojiten produkte shtesë për ta përdorur atë;   
- minimizimin e çmimit të produkteve ose sugjerimin se mund të përballohen nga buxheti i çdo 
familjeje.  
 
Pije alkoolike 
Neni 33 
Komunikimet komerciale audiovizuale që promovojnë pije alkoolike nuk duhet të synojnë në 
mënyrë të veçantë të miturit dhe nuk duhet ta të nxisin konsumin e këtyre pijeve.  
 
Neni 34 
Reklamimi dhe teleshopingu i promovimit të pijeve alkoolike nuk:  
a) sugjerojnë ose krijojnë përshtypjen se konsumimi i pijeve alkoolike mund të përmirësojë 
gjendjen fizike ose aftësitë e vozitjes;  
b) sugjerojnë ose krijojnë përshtypjen se konsumi i pijeve alkoolike i kontribuon suksesit social 
ose seksual;   
c) pohojnë, sugjerojnë ose krijojnë përshtypjen, se alkooli ka cilësi terapeutike, se është 
stimulues, qetësues ose mjet për zgjidhjen e konflikteve personale;   
d) inkurajojnë konsumimin e tepruar të alkoolit ose të paraqesin kujdesin ose përmbajtjen si diçka 
negative;   
a) e vënë theksin në përmbajtjen e lartë alkoolit si një cilësi pozitive e pijeve alkoolike.   
 
Neni 35 
Reklamimi dhe teleshopingu i pijeve alkoolike, duke përfshirë dhe promovimin e markës tregtare 
të çdo shenje tjetër, ndalohet në programet radiotelevizive:  
a) për të mitur;   
b) për makina ose shoferë.   
 
Caktimi i kohës së reklamave dhe teleshopingut 
 
Neni 46 
Nuk reklamohen në ose pranë (të paktën 15 minuta para dhe pas) programeve për të mitur:  
a) lojërat e fatit,   
b) bastet;   
c) reklamat me përmbajtje fetare;   
d) pajisjet ndriçuese, lëndët ndezëse dhe produktet e tjera të rrezikshme që mund të rrezikojnë 
sigurinë e fëmijëve;   
e) produktet, trajtimet ose institucionet për dobësim, ilaçet ose shtesat e tjera dietare;   
f) filmat që kanë shenjën mbi 18.  
Reklamat me ndarje në ekran, telepromovimi dhe reklamat virtuale  
 
Neni 53 
(1) Telekomunikimi nuk përdoret në programet e fëmijëve, programe fetare, të lajmeve/politike 
dhe aktualitete.   
 
Sponsorizimi 
 
Neni 64 
(1) Programet për të mitur, programet e dedikuara për automobila ose shoferë nuk duhet të 
sponsorizohen nga prodhuesit e pijeve alkoolike.  
(2) Logot e sponsorëve nuk shfaqen gjatë programeve të fëmijëve, dokumentarëve dhe 
programeve fetare.  
 
 
VETËRREGULLIMI  
 
Kodi i sjelljes së gazetarëve malazezë  
 
Udhëzime për Parimin 5  
Kur mbledh informacione në çdo formë, një gazetar duhet të përdorë metoda profesionale të 
sinqerta dhe ligjërisht të lejueshme. 
Shmangia e kësaj rregulle lejohet vetëm në rastet kur këto metoda nuk janë të mjaftueshme dhe 
kur informacioni që duhet të merret është me rëndësi të madhe publike.  

5,2. Hulumtimi në rrethana të veçanta  
Gazetarët duhet të kryejnë hulumtimet e tyre me dhembshuri dhe diskrecion të duhur në 
rast të tragjedive, që përfshijnë ndonjë pikëllim ose ngarkesë personale dhe njerëz me 
probleme fizike ose mendore ose njerëz të sëmurë, si dhe fëmijë dhe të mitur.  
Kapacitetet e kufizuara për të gjykuar drejt në këto rrethana të caktuara ku ndodhen 
njerëzit nuk duhet të abuzohen me qëllim të marrjes së informacionit.  
 

Udhëzime për Parimin 8 
Gazetari është i obliguar të mbrojë integritetin e të miturve dhe pjesëtarëve të grupeve të 
margjinalizuara dhe të cenueshme.  
8,1. Interesat e fëmijëve  
(a) Mediat janë të obliguara të veprojnë në përputhje me parimet e Konventës së Kombeve të 
Bashkuara për të Drejtat e Fëmijës dhe të jenë veçanërisht të kujdesshëm kur hulumtojnë 
informacionet që prekin interesat e fëmijëve. Si rrjedhojë, asnjë fëmijë nuk do t'i nënshtrohet 
ndërhyrjes së medias në jetën e tyre personale dhe familjare, bisedave në shtëpi apo personale 
sulmeve ndaj nderit dhe reputacionit të tyre. 
(b) Mediat janë të obliguara të kenë konsideratë të veçantë kur raportojnë për të miturit, 
veçanërisht nëse ata janë viktima të ndonjë dhune brenda familjes, me moshatarë ose ndonjë lloj 
tjetër dhune. Nuk lejohet publikimi i fotografive dhe videove të fëmijëve që janë viktima të 
dhunës dhe zbulimi i identitetit të tyre.  
 (c) Mediat janë të obliguara të kenë konsideratë të veçantë kur raportojnë për të miturit që janë të 
dyshuar për përfshirje në aktivitete të paligjshme, duke respektuar parimin e prezumimit të 
pafajësisë dhe duke shmangur sensacionalizmin.  

Nuk lejohet publikimi i fotografive dhe videove të fëmijëve të dyshuar për krime dhe zbulimi i 
identitetit të tyre.  
(d) Mediave nuk u lejohet të abuzojnë fëmijët në asnjë mënyrë duke i vënë ata para ndonjë 
poshtërimi për shkak të ndonjë forme të shqetësimit, siç është varfëria ose sjellja e papranueshme 
dhe veprimet e të rriturve.  
(e) Para publikimit të informacionit të marrë nga një i mitur, gazetari duhet të marrë lejen e 
prindit/kujdestarit ligjor.  
 (f) Nuk lejohet publikimi i fotografive dhe videove të fëmijëve dhe të miturve pa lejen e 
prindërve/kujdestarëve të tyre ligjorë. 
 
Udhëzime për Parimin 9 
Kur raporton për hetimet dhe procedurat gjyqësore, gazetari duhet të respektojë prezumimin e 
pafajësisë derisa të provohet e kundërta.  
Në raportet e tyre, gazetarët nuk presupozojnë rezultatin e procedurave gjyqësore. 

 
 

9,1. Raportimi për vepra penale, hetime dhe procedura gjyqësore  
(g) Kur raportojnë për hetime dhe procedurën penale kundër të miturit dhe paraqitjen e tyre në 
gjykatë, mediat duhet të jenë shumë të kujdesshme dhe ta kenë parasysh të ardhmen e këtyre 
personave. Kjo vlen edhe për fëmijët dhe të miturit që janë viktima të krimit. 
 
KONTEKSTI LIGJOR DHE INSTITUCIONAL I KOSOVËS 
 
1. Themelimi i autoritetit kombëtar rregullator, mandati dhe kompetencat 

 
Autoriteti kombëtar rregullator është Komisioni i Pavarur për Media (KPM), i themeluar me 
Kushtetutë dhe Ligjin nr. 04/L-44 për Komisionin e Pavarur për Media. KPM është organ i 
pavarur, përgjegjës për rregullimin e shërbimeve mediatike audio dhe audiovizuele, duke 
përfshirë miratimin e  legjislacionit dytësor, procedurave të licencimit, menaxhimin dhe 
mbikëqyrjen e spektrit frekuencor të transmetimit, përcaktimin dhe mbledhjen e tarifave të 
licencës, si dhe shqiptimin e sanksioneve për shkelje të rregullave dhe rregulloreve. KPM 
është përgjegjëse për përgatitjen e dokumenteve strategjike, siç është tranzicioni në 
transmetime digjitale, si dhe dokumente të tjera strategjike për shërbimet e mediave 
audiovizive, për miratim nga Qeveria. KPM përbëhet nga: Komisioni, Kryeshefi Ekzekutiv 
dhe Bordi i Ankesave. Anëtarët e Komisionit dhe Bordit të Ankesave zgjidhen nga Kuvendi, 
ndërsa Kryeshefi Ekzekutiv emërohet nga Komisioni. Vendimet e KPM-së mund të 
apelohen në Bordin e Ankesave. Si rrjedhojë, procedura e apelit në shkallë të dytë mund të 
iniciohet para Gjykatës. 
 
Uebsajti: www.kpm-ks.org. 

 
KPM përgatit raporte vjetore, të cilat publikohen, pas miratimit nga Kuvendi. 

 
2. Legjislacioni në lidhje me mbrojtjen e të miturve 

 
a) Kushtetuta e Republikës së Kosovës 
 
Neni 50  

[Të drejtat e fëmijëve]  
1. Fëmijët gëzojnë të drejtën e mbrojtjes dhe të kujdesit të domosdoshëm për mirëqenien e tyre. .  
2. Fëmijët e lindur jashtë martese, kanë të drejta të barabarta me të lindurit në martesë.  
3. Secili fëmijë gëzon të drejtën për të qenë i mbrojtur nga dhuna, keqtrajtimi dhe eksploatimi.  
4. Të gjitha veprimet që kanë të bëjnë me fëmijët, të ndërmarra qoftë nga institucionet e 
 
pushtetit publik, qoftë nga institucionet private, do të jenë në interesin më të mirë të fëmijëve.  
5. Secili fëmijë gëzon të drejtën për raporte të rregullta personale dhe kontakte të drejtpërdrejta 
me prindërit e vet, me përjashtim kur institucioni kompetent përcakton se një gjë e tillë është në 
kundërshtim me interesat më të mira të fëmijës.  
 
b) Ligji nr. 04/ L-044 për Komisionin e Pavarur të Mediave 
 
Neni 2  
Përkufizimet 
1,17. Mbrojtja e të miturve në transmetimet televizive – garantimi i mbrojtjes së fëmijëve dhe të 
miturve nga përmbajtjet e programeve të cilat mund të ndikojnë negativisht në zhvillimin e tyre 
fizik, mental, emocional dhe moral, dhe në veçanti ato që prezantojnë pornografinë dhe dhunën e 
paarsyeshme.  
  
Neni 27  
Komunikimet komerciale  
8. Komunikimet audiovizuele komerciale nuk:  
8.1. shkaktojnë dëm fizik apo moral ndaj të miturve;  
8.2. i inkurajojnë drejtpërsëdrejti të miturit për të blerë apo marrë me qira një produkt apo 
shërbim përmes shfrytëzimit të papërvojës apo lehtëbesimin e tyre; 
8.3. inkurajojë drejtpërsëdrejti të miturit për t’i bindur prindërit a tyre apo tjerët që të blejnë 
mallrat apo shërbimet të cilat reklamohen;   
8.4. shfrytëzojnë besimin e veçantë që të miturit e kanë te prindërit, mësimdhënësit apo personat 
tjerë;   
8.5. paraqesin në mënyrë të paarsyeshme të miturit në situata të rrezikshme. 
11. 11. Programet e fëmijëve, kur kohëzgjatja e tyre është më pak së tridhjetë (30) minuta, nuk 
ndërpritet me spote reklamuese dhe/ose teleshoping. Programet e fëmijëve mund të ndërpriten me 
reklama apo/dhe teleshoping një herë për secilën periudhë të përcaktuar prej së paku tridhjetë 
(30) minutash, me kusht që kohëzgjatja e paraparë e programit të jetë më e madhe sesa tridhjetë 
(30) minuta.   
13. 13. Reklamimi dhe teleshopingu për alkool dhe pije alkoolike duhet të jetë në përputhje me 
kriteret në vijim:   
13.1. nuk mund të jenë të orientuara veçanërisht kah të miturit, apo në veçanti, që të paraqesin të 
miturit duke konsumuar ato pije;   
17. Programet audiovizuele ose radiofonike të cilat mund të dëmtojnë rëndë zhvillimin fizik, 
mendor apo moral të të miturve, sidomos programet që përfshijnë pornografi apo dhunën e 
paarsyeshme, janë të  
 
ndaluara.   
18. Transmetimi i programeve audiovizuele apo radiofonike që kanë mundësi të pengojnë 
zhvillimin fizik, mendor apo moral të të miturve janë të ndaluara, përveç në rastet kur sigurohen 
nga transmetuesi televiziv apo radiofonik, duke zgjedhur kohën e transmetimit, apo me ndonjë 

masë teknike, që të miturit në zonën e transmetimit nuk do të dëgjojnë apo shohin transmetimet e 
tilla. Kur ato programe transmetohen në formë të pakoduar, transmetuesi duhet të sigurojë që ato 
paraprihen nga një vërejtje zanore apo të jenë të identifikuara me praninë e simboleve vizuale 
përgjatë gjithë kohëzgjatjes së tyre.   
 
Neni 31  
Sponsorizimi 
5. Ndalohet shfaqja e logove të sponsorizimit gjatë programeve të fëmijëve dhe programeve 
fetare.  
 
Neni 32  
Vendosja e produktit 
1. Ndalohet vendosja e produktit.  
2. Pavarësisht nga paragrafi 1 i këtij neni, vendosja e produktit lejohet:  
2.1. në vepra kinematografike, filma dhe seriale që janë krijuar për shërbime mediatike 
audiovizuele, programe sportive dhe programe zbavitëse, përveç programeve për fëmijë; ose   
 
Neni 33  
Mbrojtja e fëmijëve dhe të miturve 
1. KPM do të ndërmarrë masat e duhura për të siguruar që transmetimet televizive nga 
transmetuesit nën juridiksionin e tyre të mos të përfshijnë asnjë program që mund të dëmtojë 
seriozisht zhvillimin fizik, mendor dhe etik të të miturve, veçanërisht programet me përmbajtje 
pornografike ose dhunë ekstreme.  
2. Masat e parashikuara nga paragrafi 1 i këtij neni gjithashtu kanë efekt në programe të tjera që 
mund të dëmtojnë zhvillimin fizik, mendor dhe etik të të miturve, përveç rasteve kur është 
siguruar, duke zgjedhur kohën nga transmetuesi ose me ndonjë masë teknike që të miturit në 
fushën e transmetimit nuk do të shohin ose dëgjojnë një transmetim të tillë. 
3. Ndërkohë, kur programet e tilla transmetohen në mënyrë të pakoduar, KPM do të sigurojë që 
ato të shoqërohen nga një vërejtje akustike ose të identifikohen me praninë e një simboli vizual 
gjatë gjithë kohëzgjatjes së tyre.  
4. Shërbimet e medias audiovizuele me pagesë të cilat mund të dëmtojnë seriozisht zhvillimin 
fizik, mendor dhe etik të të miturve, do të jenë në dispozicion vetëm në mënyrën e garantuar që të 
miturit, në rrethana normale, nuk do të shohin ose dëgjojnë shërbime të tilla audiovizive me 
pagesë.   
 
c) Rregullorja IMC 2013/01 për mbrojtjen e fëmijëve dhe të miturve në shërbimet audiovizuale 

 
Neni 1 
Qëllimi 
Kjo Rregullore siguron mbrojtjen e fëmijëve dhe të miturve nga përmbajtjet e programit që 
ndikojnë negativisht në zhvillimin e tyre fizik, mendor ose moral, ose që zbulojnë identitetin e 
tyre.  
Rregullorja përcakton mënyrën e kategorizimit, format e paralajmërimit, si dhe afatet kohore për 
transmetimin e programeve, të cilat mund të ndikojnë negativisht në zhvillimin fizik, mendor ose 
moral të fëmijëve dhe të miturve, veçanërisht programet që përfshijnë pornografi ose dhunë të 
paarsyeshme. 

     
Neni 2  

Përkufizimet 
1. Termi "fëmijë" nënkupton personat deri në moshën 14 vjeçare. 
2. Termi "i mitur" nënkupton personat ndërmjet moshës 14 dhe 18 vjeçare.  
3. Termi "ndarje intervalesh" nënkupton kohën në oraret radiotelevizive, e cila ndan periudhën 
kur lejohet të shfaqet programi radioteleviziv i cili ka përmbajtje të rritur nga periudha kur nuk 
lejohet. Linja “ndarëse e intervaleve” fillon në orën 24:00 dhe mbaron në orën 05:00. Në 
shërbimet e abonimit të cilat nuk janë të mbrojtura nga PIN, ndarja e intervaleve do të jetë 
gjithashtu nga ora 24:00 deri në orën 05:00. 
4. Termi "dhunë e paarsyeshme" nënkupton përdorimin me dashje të forcës fizike, mekanike ose 
ndonjë forme tjetër për të dëmtuar, lënduar ose keqtrajtuar. 
5. Termi "frikë" nënkupton një emocion, shpesh të fuqishëm, i cili është reagim ndaj parashikimit 
të rrezikut, të keqes dhe dhimbjes, pavarësisht faktit nëse ky kërcënim është real apo i perceptuar. 
6. Termi "përmbajtje erotike" i referohet përmbajtjes programore që përqendrohet në dëshira 
seksuale, duke shfaqur qartë aktin seksual dhe duke treguar zonat të caktuara erogjene në trupin e 
njeriut me referencë përfundimtare ndaj aktit seksual, por jo duke treguar qartë personat e 
përfshirë në aktin seksual. 
7. Termi "pornografi" nënkupton përmbajtjes së programimit që tregon në mënyrë të qartë dhe të 
hapur organet seksuale njerëzore ose aktin seksual. 
8. Termi "programim me përmbajtje të dëmshme" nënkupton programimin që dëmton zhvillimin 
fizik, mendor ose moral të fëmijëve dhe të miturve. 
Programet sipas pikës 8 përfshijnë, mes tjerash, përmbajtjen e mëposhtme: 
8.1 Përmbajtjen me dhunë fizike, verbale, me gjeste, emocionale, seksuale ose të përshkruar nga 
efektet speciale. Dhuna e shfaqur në programe specifike artistike duhet të vendoset brenda 
kontekstit të përmbajtjes, të sigurojë mesazhe edukative, të cilat lehtë mund të kuptohen dhe 
kapen nga fëmijët, si dhe publiku i gjerë. Kjo nënkupton që skenat e dhunshme nuk duhet të jenë 
qëllimi. 
8.2 Përmbajtja me skena seksuale mund të shfaqet në kontekstin e programimit shkencor, 
arsimor, dokumentar ose informativ. Këto përmbajtje shmangin skena seksuale të 
eksibicionizmit, nudizmit, dhunës seksuale dhe diskriminimit gjinor.  Përmbajtja e tillë vlerësohet 
në bazë të qëllimit të çdo skene seksuale, duke vlerësuar përshtatshmërinë e qëllimit përkatës në 
lidhje me moshën e shikuesve. 
 8,3.  Përmbajtja dhe programimi që përmbajnë bixhozin, fallin, leximin e kartave, shërbimet 
psikike dhe të ngjashme të cilat nuk janë vërtetuar shkencërisht. 
     
Neni 3  
Kufizimet dhe detyrimet e përgjithshme 
1. Shërbimet mediatike audiovizuale nuk transmetojnë programim me përmbajtje të dëmshme për 
fëmijë, përveç në kohën dhe kushtet e parashikuara në këtë Rregullore. 
2. Shërbimet mediatike audiovizuale, transmetimi i programeve në radio me përmbajtje të 
dëmshme për fëmijë, janë të obliguara të aplikojnë paralajmërimin përkatës akustik. 
3. Shërbimet mediatike audiovizuale, transmetimi i programeve radiotelevizive me përmbajtje të 
dëmshme për fëmijë janë të obliguara të aplikojnë paralajmërimin akustik dhe tekstual përkatës 
dhe t'i identifikojnë ato me simbolin vizual përkatës gjatë gjithë kohëzgjatjes së programimit, në 
përputhje me kategorizimin e programeve të parashikuara në këtë Rregullore. 
4. Shërbimet mediatike audiovizuale mund të transmetojnë programe me përmbajtje 
pornografike, vetëm në mënyrë të enkriptuar me kod dhe në përputhje me nenin 4.1.4 të kësaj 
rregulloreje. 

5. Në pajtim me këtë rregullore, shërbimet mediatike audiovizuale përcaktojnë standardet 
vetërregulluese (Kodin e Praktikës) për transmetimin e programeve që mund të pengojnë 
zhvillimin e fëmijëve dhe të miturve, si dhe për krijimin e mekanizmave për monitorimin e 
zbatimit të këtyre standardeve. 
6. Pas nxjerrjes së Kodit të Praktikës, çdo shërbim i medias audiovizive do t'i sigurojë KPM-së 
një kopje, jo më vonë se tre (3) muaj pas hyrjes në fuqi të kësaj Rregulloreje. Shërbimet e 
mediave audiovizuale mund ta prezantojnë këtë Kod të Praktikës individualisht ose në grup. 
7. Me kërkesën e KPM-së, shërbimet mediatike audiovizuale paraqesin informacion të detajuar 
mbi zbatimin e standardeve vetërregulluese të Kodit të Praktikës, brenda tri (3) ditëve të punës. 
 
Neni 4   
Mbrojtja e identitetit dhe respektimi i dinjitetit të fëmijëve dhe të miturve në programe 
1. Kujdes i duhur i kushtohet dinjitetit të fëmijëve dhe të miturve që janë pjesë e programeve ose 
që janë të përfshirë në programe. Ky rregull zbatohet pa marrë parasysh pëlqimin e dhënë nga 
prindi, kujdestari ligjor ose çdo person tjetër mbi moshën 18 vjeçare, që përfaqëson të miturin. 
2. Nuk lejohet publikimi i informatave që zbulojnë identitetin e një fëmije deri në moshën 18 
vjeçare të përfshirë në raste të çfarëdo lloji të dhunës, pavarësisht nga statusi i fëmijës si 
dëshmitar, viktimë apo kryerës, ose në rastet e vetëvrasjes në tentativë ose të kryer, apo të jepen 
detaje rreth çështjeve familjare dhe jetës private të fëmijës. 
3. Në kuadër të informatave mbi çdo formë të dhunës dhe rolit të të miturit në të, identiteti i të 
miturit mbrohet në çdo kohë duke mjegulluar, kuantizuar apo maskuar pamjet dhe duke moduluar 
tonin në mënyrë që i mituri të mos njihet. Informacionet e tilla nuk zbulojnë asnjë detaj të 
marrëdhënieve familjare dhe jetës private të fëmijës . 
4. Të dhënat personale për të miturit, si dhe detajet e marrëdhënieve të tyre familjare dhe jetës 
private nuk transmetohen në rastet kur transmetimi i një informacioni të tillë mund të dëmtojë 
mirëqenien e tyre. 

     
Neni 5  
Kategorizimi i programeve 
1. Kategoria e parë përfshin programet pa përmbajtje të dëmshme 
2. Kategoria e dytë përfshin programet që nuk janë të rekomanduara për fëmijët nën moshën 10 
vjeçare dhe për të cilat kërkohet prania e prindërve ose kujdestarëve. Kjo kategori u referohet 
programeve me skena dhe pamje të dhunës dhe frikës. Transmetimi i këtyre programeve 
njoftohet dhe shoqërohet me paralajmërimin përkatës. 
3. Kategoria e tretë përfshin programet me skena ose pamje të dhunës dhe frikës, si dhe 
përmbajtje erotike, që përsëriten relativisht shpesh. Këto përmbajtje të programeve të dëmshme 
nuk u rekomandohen fëmijëve nën moshën 14 vjeçare. Për programet e kategorisë së tretë 
kërkohet prania e prindërve ose kujdestarit. Transmetimi i këtyre programeve njoftohet dhe 
shoqërohet me paralajmërimin përkatës. 
4. Kategoria e katërt përfshin programet me skena ose pamje të vazhdueshme të dhunës së 
paarsyeshme, frikës, përmbajtjes pornografike dhe programet që përmbajnë lojërat e fatit, fallin, 
leximin e kartave, shërbimet psikike dhe të tjera të ngjashme pa bazë shkencore. Programet në 
vazhdim nuk rekomandohen për personat nën moshën 18 vjeçare. Transmetimi i programeve me 
përmbajtje të vazhdueshme të dhunës dhe frikës njoftohet dhe shoqërohet me paralajmërimin 
përkatës. Ndërsa programet me përmbajtje pornografike mund të transmetohen vetëm në mënyrë 
të koduar. 

     
Neni 6  

Koha e transmetimit 
1. Transmetimi i programeve nga kategoria e parë nuk do t'i nënshtrohet ndonjë afati kohor. 
2. Transmetimi i programeve nga kategoria e dytë bëhet nga ora 15:00 deri 06:00. 
3. Transmetimi i programeve nga kategoria e tretë do të bëhet nga ora 22:00 deri 06:00. 
4. Transmetimi i programeve nga kategoria e katërt bëhet nga ora 24:00 deri 05:00. Gjatë kësaj 
periudhe, transmetuesit mund të transmetojnë programe me përmbajtje pornografike të cilat duhet 
të jenë të enkriptuara me kod. 

     
Neni 7  
Shenjat dhe piktogramet 
1. Transmetuesit duhet të përdorin piktogramet e paraqitura në Shtojcën 1 të kësaj Rregulloreje. 
2. Shenjat paralajmëruese për kategoritë e përcaktuara me këtë nen janë të obligueshme për të 
gjitha programet e përcaktuara në nenin 5. 
3. Para fillimit dhe pas çdo ndërprerjeje të programit, transmetohet paralajmërimi verbal dhe 
akustik. 
3.1 Para fillimit të programit televiziv, duhet të tregohet shenja e paralajmërimit si kombinim i 
paralajmërimit tekstual, verbal, akustik dhe vizual, në kohëzgjatje prej 10 sekondash dhe mbulon 
të paktën ¼ të pjesës së dukshme të ekranit. Formulimi i paralajmërimit me shkrim/tekst do të 
jetë:  “Programi në vijim nuk është i përshtatshëm për fëmijë dhe të mitur". 
3.2 Gjatë programit televiziv tregohet vetëm paralajmërimi vizuel me shenjë, të përmasave 
minimale 1/48 dhe maksimale 1/32, të shfaqur në një cep të ekranit. 
3.2 Programet e kategorisë së katërt nuk duhet të promovohen para orës 24:00. 
3.4 Orari i programit të publikuar në teletekstin ose në shtypin ditor duhet të pasqyrojë edhe 
shenjat vizuale për kategorinë përkatëse të programeve. 
 
Shtojca 
 
Kategoria  Klasifikimi Shenja 

 
Kategoria 1  
 

Nuk aplikohet paralajmërim vizual. 
 

 

Kategoria2 Kërkohet shoqërimi i prindërve/kujdestarëve 
ose ndalohet për të miturit nën moshën 10 
vjeçare.    

Kategoria3 Për shikues të rritur, ndalohet për të mitur nën 
moshën 14 vjeçare. 
 

                

            
Kategoria 4 Për shikues të rritur, ndalohet për të personat 

nën moshën 18 vjeçare. 
 
 

            

        
 
 
d) IMC-2016/03 Kodi i Etikës për Ofruesit e Shërbimeve Mediale në Republikën e Kosovës 

 
Neni 4  

14+
18+

Gjuha vulgare dhe fyese 
3. Ofruesit e shërbimeve të medias nuk duhet të transmetojnë para linjës ndarëse të intervaleve 

(prej orës 24:00 deri në orën 05:00) asnjë material që përmban gjuhë vulgare dhe ofenduese. 
 

4. Gjuha vulgare ose ofenduese nuk do të përdoret në programe të dedikuara për fëmijë dhe të 
mitur, përveç rasteve të veçanta të vlerësuara sipas kontekstit. 

 
5. Në programet e drejtpërdrejta (debate/intervista etj.), është obligim i ofruesve të shërbimeve 

mediatike që të marrin masat e duhura për të shmangur përdorimin e gjuhës vulgare ose 
fyese nga pjesëmarrësit. 

 
6. Gjuha vulgare dhe ofenduese nuk duhet të përdoret në transmetim përpara linjës ndarëse të 

intervaleve (në rastin e televizionit) ose sidomos kur fëmijët ka të ngjarë të dëgjojnë (në 
rastin e radios), përveç nëse justifikohet nga konteksti. 

 
Neni 9  
Prezantimi dhe përfshirja e fëmijëve dhe të miturve në programet e ofruesve të shërbimeve 
mediatike 
1. E drejta për privatësi e fëmijëve duhet gjithmonë të respektohet. Meqë publikimi i 
panevojshëm ose etiketimi i pasaktë mund t'i dëmtojë ata, fëmijët dhe të miturit që janë viktima 
të abuzimit ose në konflikt me ligjin, nuk duhet të identifikohen në mënyrë të drejtpërdrejtë ose të 
tërthortë. Nuk duhet të transmetohet asnjë informacion që mund t'i identifikojë ata. 
2. Surpriza të paplanifikuara ose intervista ("zënia në pritë") e fëmijëve dhe të miturve janë të 
ndaluara. 
3. Fëmijët dhe të miturit që janë viktimë, të dyshuar ose të akuzuar ose të ndaluar për ndonjë 
vepër penale për ndonjë dyshim si keqbërës, si dhe fëmijët dhe të miturit që kalojnë nëpër një 
proces gjyqësor, duhet të mbrohen nga vuajtje, shqetësime ose trauma të tjera; ata duhet të 
intervistohen vetëm me pëlqimin e prindërve të tyre ose kujdestarit ligjor, përveç në rastet kur 
akuzohen prindërit ose kujdestarët. Intervista duhet të bëhet vetëm me autoritetin dhe 
mbikëqyrjen e avokatëve, psikologëve ose punëtorëve socialë të kualifikuar, përgjegjës për 
mirëqenien e tyre. 
4. Fëmijëve nuk do t’u kërkohet, nuk do të obligohen ose nuk do të korruptohen përmes mitos për  
të kujtuar dhe treguar përvojat traumatike, veprimet e tmerrshme, për t’i demonstruar ose 
përshkruar ato në detaje grafike. 
5. Ofruesit e shërbimeve të medias nuk duhet të transmetojnë intervista ose fotografi të fëmijëve 
nën moshën 14 vjeçare për çështje që kanë të bëjnë me familjet e tyre pa pëlqimin paraprak të një 
prindi ose një personi i cili është përgjegjës për fëmijën. 
6. Ofruesit e shërbimeve të medias nuk duhet të identifikojnë fëmijët nën moshën 14 vjeçare, të 
cilët janë të përfshirë në aktivitete kriminale, qoftë si dëshmitarë ose të pandehur. 
7. Nuk lejohet shfrytëzimi dhe prania e fëmijëve në vende të ndryshme promovuese të partive 
politike. 
8. Ofruesit e shërbimeve mediatike duhet të kujdesen për mirëqenien fizike, emocionale dhe 
dinjitetin e të miturve (nën 18 vjeç) që marrin pjesë në program ose që janë të përfshirë në ndonjë 
mënyrë tjetër. Kjo vlen pavarësisht pëlqimit paraprak nga një prind ose një i rritur i cili është 
përgjegjës për të miturin. 
9. Ofruesit e shërbimeve të medias duhet të sigurojnë që shpërblimet e dedikuara për fëmijë janë 
të përshtatshme për moshën e pjesëmarrësve në program dhe grupit të synuar të programit. 

e) IMC 2017/07 Rregullorja për Komunikimet komerciale dhe audiovizuele 
 

Neni 4  
Përkufizimet 

27. Komunikimi komercial që synon të miturit - komunikimi që rekomandon një produkt 
ose shërbim i cili sipas natyrës, formës, cilësisë ose arsyeve të tjera synon të përdoret 
ekskluzivisht ose kryesisht nga të miturit, pavarësisht nëse mund ta përdorin vetë ose me 
ndihmën e të tjerëve; 
 

Neni 7  
Transmetimi i komunikimeve komerciale 
2. Ndalohen komunikimet komerciale që përfshijnë dhunë të paarsyeshme apo kërcënime të 
dhunshme. 
7. Komunikimet komerciale që drejtpërsëdrejti ose tërthorazi i referohen pornografisë (linjat 
telefonike, reklamat dhe teleshopingu për revistat pornografike dhe filmat, përfshirë ato të natyrës 
erotike, mund të transmetohen vetëm mes orës 24:00 dhe 06:00. Kjo nuk vlen për shërbime 
mediatike audiovizive dhe shërbime të radios të cilat janë të porositura.  
8. Komunikimet komerciale që promovojnë në ndonjë mënyrë fenomenet paranormale dhe 
parapsikologjike ose ndonjë shërbim tjetër të ngjashëm mund të transmetohen vetëm në mes orës 
24:00 dhe 06:00. Kjo nuk vlen për shërbime mediatike audiovizive dhe shërbime të radios të cilat 
janë të porositura. 
 
Neni 8  
Komunikimet komerciale për produkte dhe shërbimet specifike 
1. Të gjitha llojet e komunikimeve komerciale për cigare dhe produkte të tjera të duhanit, armëve 
dhe municioneve, pajisjeve piroteknike dhe ilaçeve janë të ndaluara. 
2. 13. Reklamimi dhe teleshopingu i alkoolit dhe pijeve alkoolike duhet të jenë në përputhje me 
kriteret e mëposhtme: 
A) Ato nuk duhet t'i synojnë drejtpërsëdrejti të miturit, e sidomos të përshkruajnë të miturit duke 
konsumuar këto pije, 

 
Neni 9  
Komunikimet komerciale, fëmijët dhe të miturit 
1. Komunikimet komerciale nuk duhet të nxisin ndonjë sjellje që dëmton shëndetin,  zhvillimin 
mendor dhe moral të fëmijëve dhe të miturve.  
2. Komunikimet komerciale që synojnë ose përshkruajnë fëmijët ose të miturit duhet të shmangin 
çdo gjë që mund të dëmtojë interesat e tyre dhe duhet të jenë të kujdesshëm ndaj ndjeshmërisë së 
tyre specifike. 
3. Komunikimet komerciale që synojnë të miturit nuk duhet: 
a) të përmbajnë informacione të rremë në lidhje me një produkt ose shërbim, veçanërisht në 
aspektin e madhësisë, vlerës, natyrës, qëndrueshmërisë, shpejtësisë, ngjyrës dhe karakteristikave 
të tjera: 
b) Përveç informacionit mbi çmimin, të ketë vlerësim mbi vlerën e përmbajtjes, si "i vetmi", 
"shumë i lirë", "gjë e vogël,”, "bëj pazar"etj; 
c) Të rekomandojnë produkte ose shërbime që nuk janë të përshtatshme për ta;  
d) Të rekomandojnë barna, trajtime mjekësore, aksesorë dhe pajisje, përfshirë institucionet 
mjekësore, trajtimet me humbje peshe, burimet e ndezshme, substancat e ndezshme dhe pajisjet e 
tjera të rrezikshme, të dërgojnë mesazhe fetare ose të përfshijnë përmbajtje erotike; 

c) Të përmbajnë skena të dhunës, duke përfshirë dhunën ndërmjet karaktereve të filmave 
vizatimorë, kukullave, etj. 
f) Të sugjerojnë që produktet ose shërbimet specifike u japin atyre aftësi të shtuara fizike, 
intelektuale ose sociale; 
g) Të inkurajojnë të miturit drejtpërsëdrejti për të blerë ose marrë me qira një produkt ose 
shërbim për shkak të mungesës së përvojës ose prirjes së tyre për të besuar lehtë; 
h) Të inkurajojnë të miturit drejtpërsëdrejti për të bindur prindërit e tyre për të blerë mallra ose 
shërbime të reklamuara, 
i) Të përfitojnë nga besimi i veçantë që të miturit kanë në prindërit, mësuesit ose personat e tjerë;  
J) Ta mbështesin diskriminim social të bazuar në pamjen fizike, kategori të tjera estetike ose ta 
nënkuptojnë suksesin sipas humbjes së peshës. 
k) T’i përshkruajnë të miturit në mënyrë të paarsyeshme në situata të rrezikshme siç janë: ngjitja 
e ndërtesave të pasigurta, hyrja në mjedise të panjohura, biseda me të huajt, përdorimi i 
çakmakëve, benzinës, barnave, aparateve shtëpiakë etj., përveç nëse një komunikim i tillë 
komercial audioviziv përshkruan rrezik për shëndetin dhe sigurinë e të miturve.  
4. Ofruesit e shërbimeve të medias mund të caktojnë kode të sjelljes për komunikim të 
papërshtatshëm komercial audiovizuel, që janë pjesë ose shoqërojnë programet për ushqime dhe 
pije të fëmijëve të cilat përmbajnë materie dhe substanca me efekte ushqyese ose fiziologjike, 
veçanërisht yndyrat, acidet transyndyrore, kripë/sodium dhe sheqerna, konsumi i tepruar i të 
cilave nuk rekomandohet në dietë të përgjithshme. 

 
Neni 10  
Orari i reklamave dhe teleshopingut në televizion 
2. Reklama televizive dhe teleshopingu do të transmetohen në blloqe, përveç rasteve të 
përcaktuara me këtë Rregullore. Reklama televizive dhe teleshopingu do të futen në mes ose gjatë 
programimit në mënyrë që të mos paragjykojnë integritetin e programeve, duke marrë parasysh 
pauzat e natyrshme në programe, si dhe kohëzgjatjen dhe natyrën e programit, si dhe të drejtat e 
personave që të përfshirë në to. 
 
7. Pijet alkoolike, birra, trajtimet mjekësore, aksesorët dhe pajisjet, duke përfshirë shtesat 
ushqimore, institucionet mjekësore, trajtimet me humbje peshe, burimet e ndezshme, substancat e 
ndezshme dhe pajisjet e tjera të rrezikshme, si dhe mesazhet fetare nuk duhet të reklamohen 
menjëherë para, gjatë ose pas programeve të fëmijëve. 

 
 

Neni 12  
Reklamat me ndarje në ekran, telepromovimi dhe reklamat virtuale 
1. Reklamimet në një pjesë të ekranit nuk duhet të teprohen për të parandaluar shikuesit që të 
vazhdojnë të shikojnë përmbajtjen editoriale dhe nuk do të përdoren në programet për fëmijët, fe 
dhe aktualitete. Dispozitat e kësaj Rregulloreje që kanë të bëjnë me orarin dhe kohëzgjatjen e 
reklamimit televiziv dhe teleshopingut vlejnë edhe për reklamat me ndarje të ekranit. 
2. Telepromovimi nuk do të bëhet në programet e fëmijëve, të feve, lajme dhe çështje të 
aktualiteteve. Dispozitat e kësaj Rregulloreje që kanë të bëjnë me orarin dhe kohëzgjatjen e 
reklamimit televiziv dhe teleshopingut vlejnë edhe për telepromovimin. 

 
Neni 14  
Sponsorizimi i ndaluar 
4. Shfaqja e një logoje të sponsorit gjatë programeve për fëmijë dhe atyre fetare është e ndaluar. 

Neni 15  
Vendosja e produktit 
2. Me përjashtim të paragrafit 6 të këtij Neni, vendosja e produktit është e lejuar në: 
2,2. Programet e sportit dhe argëtimit të lehtë, duke përjashtuar programet e fëmijëve, ose  
 
Neni 16  
Përmbajtja erotike dhe pornografike 
Komunikimet audiovizuale komerciale nuk do të përshkruajnë produkte ose shërbime me 
përmbajtje pornografike. 

 
Neni 21  
Përkufizimi i komunikimeve komerciale audiovizuale 
6. Programet e fëmijëve, kur kohëzgjatja e tyre është më pak së tridhjetë (30) minuta, nuk 
ndërpritet me spote reklamuese dhe/ose teleshoping. Transmetimi i programeve të fëmijëve mund 
të ndërpritet nga komunikimet komerciale audiovizuale ose teleshoping një herë pas së paku 30 
minutash, nëse programi zgjat më shumë se 30 minuta. 
 
Shërbimet e radios 
Neni 24 
Aplikimi 
Të gjitha dispozitat e kësaj Rregulloreje vlejnë për shërbimet e medias së radios, duke përjashtuar 
e reklamave televizive, teleshopingut dhe vendosjes së produkteve.  
 
Neni 25 
Caktimi i kohës së transmetimit të programeve të reklamimit dhe teleshopingut në radio  
4. Reklamimi i pijeve alkoolike, birrës, trajtimeve mjekësore, aksesorëve dhe pajisjeve, duke 
përfshirë shtesat ushqimore, institucionet mjekësore, trajtimet me humbje peshe, substancat e 
ndezshme dhe pajisjet e tjera të rrezikshme, si dhe mesazhet fetare nuk duhet të transmetohen 
menjëherë para, gjatë ose pas programeve të fëmijëve. 
 
 
 
KONTEKSTI LIGJOR DHE INSTITUCIONAL NË SERBI 
 

1. Themelimi i autoritetit kombëtar rregullator, mandati dhe kompetencat 
 

Autoriteti Kombëtar Rregullator është Autoriteti Rregullativ për Mediat Elektronike (REM), 
i themeluar me Ligjin për Mediat Elektronike. Kompetencat e REM janë: përkufizimi i 
propozimit të një strategjie për zhvillimin e shërbimit të mediave to radios dhe audiovizuele 
dhe ia përcjell Qeverisë për miratim; miratimi i Statutit; nxjerrja e akteve nënligjore të 
përgjithshme të përcaktuara me ligj; lëshimi i licencave për ofrimin e shërbimeve lineare 
mediatike televizive dhe në radio; përcaktimi në hollësi i procedurës, kërkesave dhe 
kritereve të licencimit në përputhje me dispozitat e Ligjit dhe përcaktimin e formës dhe 
përmbajtjes së licencës; lëshimi i licencave për ofrimin e shërbimeve të medias sipas 
kërkesës dhe specifikimi i procedurës për lëshimin e licencës; mirëmbajtja e regjistrit të 
shërbimeve të mediave dhe mbajtja e regjistrave të ofruesve të shërbimeve mediatike 
audiovizuale me kërkesë; kontrolli i funksionimit të ofruesve të shërbimeve mediatike dhe 
sigurimi i zbatimit konsistent të dispozitave të Ligjit; vendosja e masave ndaj ofruesve të 

shërbimeve të medias në përputhje me ligjin; imponimi i rregullave që janë të detyrueshme 
për ofruesit e shërbimeve mediatike, veçanërisht atyre që sigurojnë zbatimin e strategjisë së 
përmendur në fillim; duke vendosur detyrimet në lidhje me aktivitetet e programimit të 
ofruesve të shërbimeve të medias; specifikimi i renditjes logjike të kanaleve; duke dhënë 
mendimin e vet tek autoritetet kompetente shtetërore në lidhje me anëtarësimin në konventat 
ndërkombëtare lidhur me fushën e ofrimit të shërbimeve të transmetimit; inicimi i përgatitjes 
dhe ndryshimit të ligjeve, rregulloreve dhe akteve të përgjithshme për kryerjen efektive të 
detyrave brenda fushëveprimit të tyre; përcaktimi i rregullave specifike që kanë të bëjnë me 
përmbajtjen e programeve në lidhje me mbrojtjen e dinjitetit njerëzor dhe të drejtave të tjera 
personale, mbrojtja e të drejtave të të miturve, ndalimi i gjuhës së urrejtjes, etj; kryerja e 
analizës së tregut të mediave përkatëse, në bashkëpunim me organin përgjegjës për 
mbrojtjen e konkurrencës në përputhje me metodologjinë e përcaktuar me akt të miratuar 
nga Rregullatori; kryerja e hulumtimit të nevojave të përdoruesve të shërbimeve të medias 
dhe mbrojtja e interesave të tyre; bashkëpunimi dhe bashkërendimi i punës me organin 
përgjegjës për komunikimet elektronike dhe organin përgjegjës për mbrojtjen e 
konkurrencës, si dhe organet e tjera rregullatore në pajtim me ligjin; inkurajimi i ruajtjes dhe 
mbrojtjes së kulturës dhe gjuhës serbe si dhe kulturës dhe gjuhëve të pakicave kombëtare; 
promovimi i qasjes së përmirësuar në shërbimet e mediave për personat me aftësi të 
kufizuara; inkurajimi i zhvillimit të krijimtarisë në fushën e radios, televizionit dhe 
shërbimeve të tjera audiovizive; promovimi i zhvillimit të profesionalizmit dhe nivelit të 
lartë të edukimit të të punësuarve në mediat elektronike në Republikën e Serbisë, si dhe 
përmirësimi i pavarësisë editoriale dhe autonomisë së ofruesve të shërbimeve mediatike etj. 
Sanksionet në dispozicion të REM përfshijnë: njoftimin, paralajmërimin ndalimin e 
përkohshëm për ofrimin e përmbajtjes së programit, përkatësisht pezullimin e licencës për 
shkak të shkeljeve të standardeve të programit dhe detyrimeve të licencës. Për ekspertizë dhe 
punë administrative brenda REM ekzistojnë departamente të ekspertëve REM, ndërsa 
organet e Agjencisë përfshijnë Këshillin dhe Presidentin e Këshillit.  
Procedura e kontesteve administrative mund të iniciohet para Gjykatës Administrative 
kundër çdo vendimi përfundimtar të Këshillit REM të nxjerrë në rastet e shkeljes së licencës. 
 
Uebsajti: www.rem.rs. 

 
Të gjitha vendimet e REM lidhur me procedurat e aplikacioneve ose procedurat sipas detyrës 
zyrtare (ex-officio) publikohen në uebfaqe. 
 
Raportet vjetore të REM përmbajnë të dhëna kryesore për strukturën e masave të ndërmarra 
kundër ofruesve të AVMS. 
 
 
2. Legjislacioni në lidhje me mbrojtjen e të miturve 
 
a) Ligji për mediat elektronike  
 
Neni 22, paragrafi 1, pika 15  
(Fushëveprimi i punës së Rregullatorit) 
Rregullatori duhet: 

15) të përcaktojë rregulla specifike për përmbajtjen e programit në lidhje me mbrojtjen e 
dinjitetit njerëzor dhe të drejtave të tjera personale, mbrojtjen e të drejtave të të miturve, 
ndalimin e gjuhës së urrejtjes etj. 
 
Neni 46, paragrafi 4  
(Liria e pranimit dhe ritransmetimit) 
Rregullatori do të kufizojë përkohësisht lirinë e marrjes dhe ritransmetimit të shërbimeve 
mediale audiovizuale të porositura nga paragrafi 1 i këtij neni me qëllim të ruajtjes së rendit 
publik dhe, në veçanti, parandalimin e zbatimit, hetimit, zbulimit dhe ndjekjes penale të të 
kryerësve të veprave penale për të mbrojtur të miturit, për të parandaluar nxitjen e urrejtjes 
në bazë të racës, gjinisë, fesë ose kombësisë dhe për të parandaluar shkeljet e dinjitetit 
njerëzor, me qëllim të mbrojtjes së shëndetit publik, për qëllime të sigurisë publike, sigurisë 
kombëtare dhe mbrojtjes kombëtare, me qëllim të mbrojtjes së konsumatorit - duke përfshirë 
investitorët - dhe në rastet e shkeljeve të rënda ose kërcënimit nga shkelja e këtyre interesave 
- në proporcion me interesat në fjalë në rastin aktual.  
 
Neni 50, paragrafi 3  
(Obligimi për respektimin e të drejtave të njeriut) 
Përmbajtja që mund të dëmtojë zhvillimin fizik, mendor apo moral të fëmijëve duhet të jetë 
e etiketuar qartë dhe nuk mund të transmetohet në kohën kur është e arsyeshme të pritet që të 
miturit e shikojnë televizorin duke pasur parasysh orarin e zakonshëm të aktiviteteve të tyre, 
përveç në rrethana të jashtëzakonshme si në shërbimet e mbrojtura me kushte qasjeje në 
mënyrën e përcaktuar me këtë ligj. 
 
Neni 61, paragrafi 1  
(Shërbimet e medias sipas porosisë dhe mbrojtja e të miturve) 
 Shërbimet mediatike me porosi të cilat mund të dëmtojnë zhvillimin fizik, mendor ose 
moral të fëmijëve dhe të rinjve, bëhen të qasshme në atë mënyrë që siguron që të miturit 
normalisht nuk i dëgjojnë apo i shohin ato (si shërbimi i mbrojtur me qasje të kushtëzuar). 
 
Neni 68  
(Mbrojtja e të miturve) 
Ndalohet të shfaqen pornografia, skena të dhunës brutale dhe përmbajtje të tjera të programit 
që mund të dëmtojnë seriozisht zhvillimin fizik, mendor ose moral të të miturve. 
Rregullatori duhet të sigurojë që programet që mund të dëmtojnë zhvillimin fizik, mendor 
ose moral të të miturve të mos jenë të disponueshme nëpërmjet shërbimit të radios ose 
transmetimit televiziv, përveç kur koha e transmetimit ose masat teknike sigurojnë që të 
miturit si rregull nuk janë në gjendje t’i shohin apo dëgjojnë ato. 
Rregullatori inkurajon ofruesit e shërbimeve të medias për të organizuar një kontroll të 
brendshëm të përhershëm të përmbajtjes për mbrojtjen e të miturve. 
Rregullatori ua paraqet ofruesve të shërbimeve të medias përmbajtjen që është konstatuar të 
jetë në kundërshtim me rregullat për mbrojtjen e të miturve. 
Rregullatori, me kërkesën e ofruesit të shërbimeve mediatike, jep mendimin për 
përputhshmërinë e përmbajtjes së programit me rregullat për mbrojtjen e të miturve dhe 
kushtet që e bëjnë atë përmbajtje të disponueshme (kohën e transmetimit, mënyrën e 
njoftimit, etj.). 

Përmbajtja e programeve që është e papërshtatshme për të mitur nën moshën 16 vjeçare nuk 
duhet të transmetohet para orës 22.00 ose pas orës 06.00 dhe ato të papërshtatshme për të 
mitur nën moshën 18 vjeçare nuk do të transmetohen para orës 23.00 ose pas orës 06.00. 
Përmbajtja e programit e papërshtatshme për të mitur nën moshën 12 vjeçare nuk duhet të 
transmetohet në programet e fëmijëve. 
Përmbajtja e përmendur në paragrafin 6 dhe 7 të këtij neni nuk duhet të reklamohet jashtë 
kohës kur është i lejuar transmetimi i përmbajtjes së tillë. 
Ofruesit e shërbimeve të medias janë të obliguar të raportojnë te Rregullatorin për ankesat 
rreth mosrespektimit të rregullave për mbrojtjen e të miturve. 
Ofruesit e shërbimeve të medias janë të obliguar të tregojnë qartë programet që mund të 
rrezikojnë të miturit ose që janë të papërshtatshëm për ta dhe të paralajmërojnë kujdestarët e 
tyre. 
Për pjesëmarrjen e të miturve në programin audioviziv kërkohet pëlqimi i prindit, kujdestarit 
ose prindit adoptues, gjë që nuk përjashton detyrën e transmetuesve për t'i kushtuar 
vëmendje të veçantë pjesëmarrjes së të miturit në program dhe nuk përjashton përgjegjësinë 
e tyre për përmbajtjen e publikuar. 
 
b) Ligji për reklamim 
 
Neni 10, paragrafi 1, pika 4  
(Ndalimi i inkurajimit të kërcënimeve ndaj shëndetit dhe sigurisë) 
Reklamimi nuk duhet të inkurajojë sjelljen që kërcënon shëndetin ose sigurinë e pranuesit të 
porosisë reklamuese, e sidomos të:   
(...) 4) shfaqë të miturit në lidhje me seksualitetin, si dhe të shfaqë burrat dhe gratë si djem 
apo vajza me karakteristika seksuale të të rriturve; 
 
Neni 21  
(Rregulla speciale për mbrojtjen e fëmijëve dhe të miturve, mbrojtjen e fëmijëve dhe të 
miturve nga reklamimi i papërshtatshëm) 
Porosia reklamuese nuk duhet:  
1) të përmbajë një skenë që tregon një fëmijë ose të mitur në një situatë të rrezikshme;  
2) t’i ftojë drejtpërsëdrejti fëmijët ose të miturit të blejnë mallra ose shërbime ose t'i ftojë ata 
që t'i kërkojnë këto nga prindërit e tyre; 
3) t’i inkurajojë fëmijët ose të miturit që të angazhohen në sjellje që mund t’u shkaktojnë 
dëm atyre;  
4) t’i inkurajojë drejtpërsëdrejti fëmijët ose të miturit që të blejnë ose të marrin me qira 
mallra ose shërbime, duke abuzuar me mungesën e përvojës së tyre dhe naivitetin;  
5) ta keqpërdorin besimin e veçantë që fëmijët dhe të miturit kanë në prindërit, mësuesit ose 
personat e tjerë.  
Situatat e rrezikshme të përmendura në paragrafin 1 pika 1 të këtij neni, në veçanti përfshijnë 
ngjitjen në struktura të pasigurta, hyrjen në mjedise të panjohura, bisedën me të huaj e të 
ngjashme, ose një fëmijë i cili, pa praninë e prindërve të tij, mban ose është në afërsi të 
substancave ose pajisjeve të rrezikshme, si shkrepëse, çakmakë, benzinë, ilaçe, pajisje 
elektrike shtëpiake dhe të ngjashme, përveç nëse mesazhi i reklamës drejtpërsëdrejti 
promovon sigurinë e fëmijëve dhe mbrojtjen e integritetit të tyre. 
Gjatë shfaqjes së programeve për fëmijë, ose shfaqjes së dedikuar për të mitur, mund të 
transmetohen në televizion vetëm mesazhet reklamuese dhe promovuese që janë të 
përshtatshme për fëmijët dhe moshën e të miturve.  

Për qëllimet e paragrafit 3 të këtij neni, të paktën dhjetë minuta para ose pas transmetimit të 
shfaqjes së fëmijëve, ose shfaqjes së dedikuar për të miturit, assesi nuk lejohet transmetimi i 
mesazheve reklamuese dhe reklamat e shitjes në televizion, të cilat rekomandojnë:  
1) pije alkoolike;  
2) lojëra të fatit;  
3) pajisje të ndezshme, substanca të ndezshme dhe mjete të tjera të rrezikshme që mund ta 
vënë fëmijën ose të miturin në një situatë të rrezikshme;  
4) produkte të humbjes së peshës, procedura të trajtimit, institucione të cilat ofrojnë 
shërbime të tilla, ilaçe, pajisje mjekësore dhe shtesa dietike. 
 
Neni 22  
(Porosia reklamuese e planifikuar për fëmijë dhe të rritur)  
Porosia reklamuese e dedikuar për fëmijë, për qëllime të këtij ligji, do të thotë një porosi 
reklamimi, e cila u adresohet drejtpërsëdrejti ose tërthorazi fëmijëve. 
Porosia reklamuese e dedikuar për të mitur, për qëllime të këtij ligji, do të thotë një porosi 
reklamimi, e cila u adresohet drejtpërsëdrejti ose tërthorazi të miturve. 
 
Neni 23.  
(Përfitimi nga mungesa e përvojës, mungesa e njohurive dhe naiviteti) 
Porosia e reklamimit e dedikuar për të miturit nuk duhet të përfitojë nga mungesa e 
njohurive ose mungesa e përvojës apo nga naiviteti i tyre.  
Porosia reklamuese e dedikuar për fëmijë, përveç kushteve të përmendura në paragrafin 1 të 
këtij neni, nuk duhet ta bëjë të pamundur dhe as ta bëjë të vështirë dallimin, mes realitetit 
dhe imagjinatës.  
Porosia e reklamimit e dedikuar për fëmijë ose të mitur nuk duhet të përmbajë të dhëna të 
pasakta për mallrat ose shërbimin e reklamuar, sidomos në aspektin e madhësisë së vërtetë, 
vlerës, natyrës, qëndrueshmërisë, karakteristikave, shpejtësisë, ngjyrës dhe të ngjashme. 
Nëse porosia e reklamës tregon rezultatin e vizatimit, ndërtimit, montimit, modelimit dhe të 
ngjashme, aftësia për arritjen e këtij rezultati duhet të jetë e krahasueshme me moshën 
mesatare të fëmijës ose të miturit për të cilët është menduar porosia reklamuese.  
Në rastin e përmendur në paragrafin 4 të këtij neni, duhet të përcaktohet mosha e fëmijëve 
ose të miturve për të cilët është paraparë reklamimi. Porosia e reklamimit të dedikuar për 
fëmijë ose të mitur, përveç të dhënave mbi çmimin, nuk duhet të përmbajë gjykimin e 
çmimit, dhe veçanërisht fjalët "vetëm", "të vogla", "të lira" etj.   
Dispozitat e këtij ligji zbatohen mutatis mutandis për programet radio dhe televizive dhe 
shërbimet e medias sipas kërkesës, të cilat janë të specializuara për përmbajtjen e 
programeve të dedikuara për fëmijë ose të mitur.   
Fëmija, për qëllime të këtij ligji, konsiderohet personi që nuk ka mbushur moshën 12 
vjeçare. I mitur, për qëllime të këtij ligji, konsiderohet personi që ka mbushur moshën 12 
vjeçare, por që ende nuk ka mbushur moshën 18 vjeçare.  
Porosia e reklamimit që adreson fëmijët ose të miturit, nuk duhet, së bashku me mallrat dhe 
shërbimet që nuk janë të destinuara për ta, të rekomandojë mallra ose shërbime të cilat nuk 
janë të destinuara për ta.   
 
Neni 24  
(Mbrojtja e shëndetit dhe zhvillimit) 
Është e ndaluar të reklamohen qumështi, ushqime dhe pije të tjera për të sapolindurit deri në 
gjashtë muaj, e as mjetet për përdorimin e tyre.  

Reklamimi i cili inkurajon ose nxit sjellje që rrezikon zhvillimin shëndetësor, fizik dhe 
mendor të fëmijëve dhe të miturve është i ndaluar.   
 
Neni 25  
(Mbrojtja e integritetit) 
Porosia e reklamimit e dedikuar për të mitur nuk duhet të përmbajë skena që tregojnë dhunë, 
duke përfshirë skena që tregojnë dhunë mes personazheve të animuara, kukullave, e të 
ngjashme.   
Porosia reklamuese e dedikuar për të mitur nuk duhet të përfitojë nga besimi i tyre në 
persona të caktuar, veçanërisht në prindërit, mësuesit, mjekët, e ngjashëm, duke minuar 
autoritetin dhe pozitën e tyre.  
Porosia e reklamimit e dedikuar për të mitur nuk duhet të sugjerojë që përdorimi i mallrave 
ose shërbimit do t'u japë atyre përparësi fizike, intelektuale ose të tjera shoqërore mbi 
bashkëmoshatarët e tyre ose që mosshfrytëzimi i mallrave ose shërbimeve do të ketë efekt të 
kundërt.   
Dispozitat e këtij neni zbatohen mutatis mutandis për reklamat e dedikuara për fëmijë. 
 
Neni 34, paragrafi 6  
(Transmetimi televiziv reklamave dhe promovimit të shitjes pa ndërprerë shfaqjen) 
Ndalohet transmetimi i reklamave televizive ose të shitjes në mënyrën e përmendur në 
paragrafin 1 të këtij neni gjatë lajmeve, emisioneve të dedikuara ekskluzivisht për fëmijë ose 
të mitur, shfaqje fetare dhe programe për aktualitetet shoqërore-politike.  
 
Neni 46 paragrafi 3, pika 3  
(Kufizimi i reklamimit të pijeve alkoolike) 
Ndalohet reklamimi i pijeve alkoolike, duke përfshirë çdo theksim të markës tregtare ose 
etiketave të tjera të pijeve alkoolike.  
(...) Si përjashtim nga ndalimi i reklamimit nga paragrafi 1 i këtij neni, lejohet reklamimi i 
pijeve alkoolike me përmbajtje të alkoolit më të ulët se 20%.  
(...) 3) nëpër media elektronike, në kinema, në teatro ose në fusha të tjera në të cilat shfaqjet 
transmetohen ose performohen, në intervalin kohor prej orës 18:00 deri në orën 06:00, 
përveçse nëse në mënyrë tematike ose të qëllimshme mendohen për fëmijë.  
 
Neni 47 paragrafi 2 pika 3  
(Mënyrat e ndaluara të reklamimit të pijeve alkoolike) 
Reklamat nuk duhet të tregojnë konsumin ose imitimin e konsumit të pijeve alkoolike. 
Reklamimi i pijeve alkoolike nuk duhet: 
(...) 3) t’u drejtohet në mënyrë të drejtpërdrejtë ose të tërthortë fëmijëve ose të miturve dhe 
nuk duhet të tregojnë fëmijët ose të miturit në kontekst të konsumimit të pijeve alkoolike; 
 
Neni 49. 
(Mesazhet paralajmëruese) 
Reklamimi i pijeve alkoolike duhet gjithashtu të përmbajë një mesazh paralajmërues që 
tregon për ndalimin e shitjes dhe shërbimit të pijeve alkoolike fëmijëve ose të miturve.   
 
Neni 56.  
(Hapësira kohore për reklamimin e lojërave të fatit) 

Reklamimi i lojërave klasike dhe të veçanta të fatit me anë të mediave elektronike, si dhe në 
kinema, teatro ose në zona të tjera në të cilat shfaqjet transmetohen ose performohen është i 
lejuar, përveç nëse ato janë tematike dhe qëllimisht të destinuara për fëmijë ose të mitur. 
Reklamimi i lojërave klasike ose të veçanta të fatit duhet të përmbajë një paralajmërim për 
ndalimin e pjesëmarrjes së fëmijëve dhe të miturve. 
Reklamimi i lojërave klasike ose të veçanta të fatit nuk duhet të:  
1) përfitojë nga mungesa e përvojës dhe naivitetit të fëmijëve apo të miturve; 
 2) angazhojë fëmijë apo të mitur në shpallje dhe as shpallja nuk mund t'u drejtohet fëmijëve 
apo të miturve; 
 3) lidhë pjesëmarrjen në lojëra të fatit me aktivitete të dedikuara për fëmijë ose të mitur;                                                                                                                            
4) lidhë pjesëmarrjen në lojëra të fatit me të bërit i pjekur.  
 
Neni 60, paragrafi 3  
(Kufizimi i reklamimit të pornografisë) 
Reklamimi nga paragrafi 2 i këtij neni, i cili trajton pornografinë, ndalohet në programet e 
specializuara televizive dhe në radio të dedikuara për fëmijë ose të mitur, si dhe në 
programet televizive dhe radio, të cilat në periudhën kohore të përmendur në paragrafin 2 të 
këtij neni, transmetojnë emisione për fëmijë ose të mitur, ose kur audienca e tyre përbëhet 
kryesisht nga fëmijë të tillë. 
 
c) Ligji për informim publik dhe media  
 
Neni 77  
(Mbrojtja e të miturve) 
Për të mbrojtur zhvillimin e lirë të personalitetit të të miturit, vëmendje e veçantë duhet 
kushtuar me qëllim që përmbajtja e medias dhe mënyra e shpërndarjes së medias të mos 
dëmtojë zhvillimin moral, emocional ose social të të miturit. 
 
Neni 78  
(Ndalimi i shfaqjes publike të pornografisë) 
Mediat e shkruara me përmbajtje pornografike nuk duhet të shfaqen në mënyrë që është e 
qasshme për të miturit. 
Mediat e shkruara me përmbajtje pornografike nuk duhet të përmbajnë pornografi në ballinë 
dhe në faqen e fundit dhe duhet patjetër të përmbajnë një paralajmërim të dukshëm të 
përmbajtjes së tyre pornografike, si dhe paralajmërimin se nuk janë të destinuara për të 
mitur.  
Dispozitat e një ligji të veçantë që rregullon mediat elektronike zbatohen për përmbajtjen 
pornografike audio dhe audiovizive, si dhe për përmbajtjen e shpërndarë në internet.  
 
Neni 80, paragrafi 2  
(Jeta private dhe të dhënat personale) 
Të miturit nuk duhet të njihen në informacione që mund të dëmtojnë emrin ose interesin e 
tij/saj. 
 
d) Rregullorja për mbrojtjen e të drejtave të të miturve në ofrimin e shërbimeve mediatike  
 
Përkufizimi i termave të përdorura në rregullore  
Neni 2   

Të miturit nënkuptojnë personat nën moshën 18 vjeçare; 
Të miturit veçanërisht të pambrojtur nënkuptojnë të miturit me probleme serioze psikologjike 
ose në një situatë të prekshme (p.sh. rastet kur janë viktima të dhunës familjare, seksuale, nga 
bashkëmoshatarët ose formave të tjera të dhunës, të mendjes së prishur, të cilët kanë kryer një 
vepër penale, tentuar vetëvrasjeje, janë përfshirë në prostitucion ose abuzim me alkool ose drogë, 
prindërit e të cilëve janë në burg ose i kanë braktisur, etj.); 
Pornografia nënkupton përshkrim eksplicit të organeve seksuale ose marrëdhënieve seksuale pa 
ndonjë justifikim artistik apo që lidhet me programin;  
Material i programit erotik nënkupton materiale që përshkruajnë trupa njerëzish të zhveshur të 
përfshirë në marrëdhënie seksuale ose vetëm trupa lakuriqë, pa skena eksplicite të marrëdhënieve 
seksuale (penetrim, seks oral, masturbim, etj.) ose organe seksuale në kontekstin e kryerjes së 
aktit seksual; 
Materiali i programit të realitetit nënkupton materialin që transmetohet kryesisht për qëllime 
argëtimi dhe që shfaq sjelljen e pjesëmarrësve (të cilët, si rregull, marrin pjesë në të, me qëllim të 
ndonjë përfitimi material ose jomaterial) në situata specifike të paracaktuara, spontane ose të tjera 
(p.sh. bashkëjetesa në një komunitet të caktuar njerëzish, komunikimi i ndërsjellë, puna, koha e 
lirë, zgjidhja e problemeve të caktuara ose të papritura konkrete të jetës, etj.), në një mjedis 
natyror ose artificial (p.sh. komunitet i krijuar artificialisht i njerëzve në një ambient të kufizuar 
fizik) dhe gjatë një periudhe të caktuar kohore;  
Materiali i programit për fëmijë nënkupton materialin, i cili është caktuar ekskluzivisht për të 
miturit nën moshën 12 vjeçare sipas formës, përmbajtjes, qëllimit dhe kohës së transmetimit (në 
tekstin e mëtejmë: programi për fëmijë);  
Materiali i programit i caktuar për të mitur nënkupton materialin, i cili është caktuar 
ekskluzivisht për të miturit mbi moshën 12 vjeçare sipas formës, përmbajtjes, qëllimit dhe kohës 
së transmetimit; 
Dhuna nënkupton sjelljen që në vete përmban përdorimin e forcës ose kërcënimit me qëllim që 
të shkaktojë dëm ose të rrezikojë një individ, qenie të gjallë ose objekt tjetër (dhunë fizike, 
verbale, psikologjike ose seksuale); 
Dhuna e rëndë nënkupton sjelljen që në vete përmban përdorimin e forcës që rezulton me 
privimin nga jeta, ose shkaktimin e lëndimeve të rënda ose vuajtjes së rëndë të viktimës (p.sh. 
trajtimi mizor ose çnjerëzor, gjymtimi i njerëzve ose kufomave, aktet sadiste) dhe sjelljen që 
rezulton në viktima të shumta ose shkatërrime shumë të gjera materiale;  
Dhuna seksuale nënkupton sjelljen që përfshin përdorimin e forcës ose kërcënimit për ta 
detyruar një individ tjetër të angazhohet në marrëdhënie seksuale ose kontakt seksual të 
padëshiruar kundër vullnetit të tij ose të saj;  
Pamja e seksualitetit nënkupton pamje të pjesëve gjenitale të trupit me qëllim të nxitjes së 
dëshirës seksuale ose pamje të marrëdhënieve seksuale; 
Skenat që nxisin frikën nënkuptojnë materiale që mund të nxisin ndjenjat e shokut, frikës, 
ankthit ose revoltës së audiencës; 
Substancat e dëmshme nënkuptojnë substancat, abuzimi i të cilave mund të jetë i dëmshëm ose i 
rrezikshëm për shkak të përbërjes së tyre ose karakteristikave të tjera;  
Sjellja e rrezikshme nënkupton sjelljen me anë të së cilës personat e angazhuar në të shkaktojnë 
rrezik për veten ose të tjerët dhe e cila mund të imitohet lehtë nga të miturit (p.sh ndezja e një 
zjarri në një mënyrë që lehtë mund të imitohet nga të miturit, manipulimi i pakujdesshëm i 
mjeteve të rrezikshme të në të cilat mund të kenë qasje të miturit, drejtimi i pamatur i mjeteve 
motorike, etj);  
Sjellja diskriminuese nënkupton çdo dallim të pajustifikuar ose të fshehtë ose trajtim 
diskriminues ose përjashtues (përjashtim, kufizim ose preferencë) në lidhje me individët ose 

grupet, si dhe anëtarët e tyre të familjes ose personat pranë tyre, në bazë të karakteristikave të tyre 
aktuale ose të supozuara personale (p.sh., raca, ngjyra, kombësia, përkatësia kombëtare ose 
origjina etnike, gjuha, feja ose mendimi politik, gjinia, identiteti gjinor, orientimi seksual, prona, 
tiparet gjenetike, gjendja shëndetësore, aftësia e kufizuar, gjendja martesore ose familjare, të 
dhënat kriminale, mosha, pamja, etj.); 
Sjellja e pahijshme nënkupton sjelljen, duke përfshirë fjalimin, e cila është e papranueshme në 
kontekstin e audiencës mesatare (p.sh. blasfemia, gjestet e pahijshme ose imitimet, etj.).   
 
Obligimet e përgjithshme 
Neni 3  

 
Ofruesit e shërbimeve të medias duhet të ndërmarrin të gjitha hapat e nevojshëm për të siguruar 
që materiali i tyre programor nuk pengon zhvillimin e të miturve, duke pasur parasysh se të 
miturit kanë të drejtë për një shkallë më të lartë të mbrojtjes së zhvillimit të lirë të personalitetit 
sesa të rriturit.   
Ofruesit e shërbimeve të medias duhet të udhëhiqen nga interesat më të mira të të miturve kur 
bëjnë vlerësimin e materialit programor, gjatë pjesëmarrjes së të miturve në materialin e 
programit dhe kur publikojnë informacione lidhur me të miturit ose jetën e tyre private ose 
familjare, drejtpërsëdrejti ose tërthorazi.  
 
PUBLIKIMI I MATERIALEVE TË PROGRAMIT QË KA MUNDËSI TË DËMTOJË 
ZHVILLIMIN E TË MITURVE  

 
Materiali i programit që mund ta dëmtojë rëndë zhvillimin e të miturve  
Neni 4 
Materiali në vijim nuk mund të shfaqet: 

3. Pornografia; 
4. Dhuna brutale, pa justifikim të veçantë ose artistik që lidhet me programin; dhe 
5. Materiale të tjera programore që kanë mundësi ta dëmtojnë rëndë zhvillimin fizik, mendor 

ose moral të të miturve.  
Në raste të veçanta, pornografia mund të jetë e qasshme për publikun vetëm kur është publikuar 
si pjesë e një shërbimi të mbrojtur (shërbimi i medias me qasje të kushtëzuar), e cila mund të 
arrihet nëpërmjet Numrit Personal të Identifikimit (PIN) ose një sistemi tjetër të ngjashëm të 
qasje së kushtëzuar.  
Një shenjë grafike në formën e një rrethi të kuq me "18+" të shkruar brenda me shkronja të 
bardha dhe që zë 1/32 pjesë të ekranit transmetohet në cepin e sipërm të ekranit gjatë gjithë 
kohëzgjatjes së materialit të programit të referuar në paragrafin 2 të këtij neni.  
Në rast se materiali i programit i referuar në paragrafin 2 të këtij neni publikohet vetëm si pjesë e 
një shërbimi medial jolinear me qasje të kushtëzuar, ai vendoset në një pjesë të veçantë të 
katalogut të programit dhe kështu ndahet nga materiali tjetër programor, dhe shoqërohet nga 
shenjën grafike nga paragrafi 3 i këtij neni. Shenja duhet të shfaqet gjatë gjithë kohëzgjatjes së 
materialit programor në fjalë.   
Një ilustrim i shenjës grafike nga paragrafi 3 i këtij neni dhe i publikuar në Aneksin 1 të kësaj 
Rregulloreje, është pjesë përbërëse e Rregullores dhe vendoset në uebsajtin e ERMA-s.  
 
Materiali i programit ka të mundësi ta dëmtojë zhvillimin e të miturve  

 
Obligimet e përgjithshme  

Neni 5  
Ofruesit e shërbimeve të medias duhet të tregojnë qartë materialin e programit që ka mundësi ta 
pengojë zhvillimin e të miturve në mënyrën e përcaktuar në këtë Rregullore dhe nuk mund ta 
publikojnë atë në një kohë kur është e arsyeshme të pritet që të miturit do ta ndjekin atë duke 
pasur parasysh oraret e tyre të zakonshme të aktivitetit.  
Ofruesit e shërbimeve të medias që sigurojnë materiale programore që kanë mundësi ta pengojnë 
zhvillimin e të miturve si shërbim i mbrojtur me qasje të kushtëzuar mund të publikojnë në 
mënyrë të veçantë materiale të tilla në periudhën nga paragrafi 1 i këtij neni, me kusht që ato të 
tregojnë qartë në mënyrën e përcaktuar në këtë Rregullore. 
 
Obligimi i vlerësimit të materialit të programit 
Neni 6 
Ofruesit e shërbimeve mediale vlerësojnë të gjithë materialin e programit që ka mundësi ta 
pengojë zhvillimin e të miturve.  
Në rrethana të caktuara, ofruesit e shërbimeve mediatike nuk janë të obliguar të vlerësojnë lajmet 
dhe programet e aktualiteteve dhe vlerësojnë programet sportive vetëm siç parashikohet në këtë 
Rregullore.  
Çdo material që ka mundësi të pengojë zhvillimin e të miturve që transmetohet në kuadër të 
programit të lajmeve ose aktualiteteve (p.sh. pasojat e dhunës, ngjarjet tragjike ose fatkeqësitë 
natyrore) duhet të tregohen qartë si të tilla menjëherë para transmetimit, me një paralajmërim 
adekuat me zë ose me shkrim.   

 
Vlerësimi materialit të programeve  
Neni 7  
Ofruesit e shërbimeve mediale vlerësojnë materialin e programit që ka mundësi të pengojë 
zhvillimin e të miturve si më poshtë: 

6. Material programor i papërshtatshëm për të mitur nën moshën 12 vjeçare. 
7. Material programor i papërshtatshëm për të mitur nën moshën 16 vjeçare. 
8. Material programor i papërshtatshëm për personat nën moshën 18 vjeçare. 

 
Kohët e transmetimit të materialit të programeve të kategorizuara në kuadër të shërbimeve 
lineare të mediave  
Neni 8  
Materiali i programit i papërshtatshëm për të miturit nën moshën 12 vjeçare mund të 
transmetohet vetëm në kohën kur është e pritshme që ata ndjekin programin në prani të prindërve 
të tyre, duke pasur parasysh oraret e tyre të zakonshme të aktivitetit (p.sh. koha e nisjes për në 
shkollë, ditët e punës/ditët e pushimit, pushime shkollore, orët e zakonshme të punës, etj).  
Materiali i papërshtatshëm i programit për të mitur nën moshën 16 vjeçare mund të transmetohet 
vetëm midis orës 22:00 dhe 06:00.  

 
Materiali i papërshtatshëm për personat nën moshën 18 vjeçare mund të transmetohet vetëm 
midis orës 23:00 dhe 06:00. 
Kufizimet kohore të përmendura në paragrafët 1, 2 dhe 3 të këtij neni zbatohen si për premierën 
ashtu edhe për përsëritjen e transmetimeve të materialit të programit në fjalë.  
Nuk ka kufizime kohore për transmetimin e materialit programor të përmendur në paragrafët 1, 2 
dhe 3 të këtij neni, i cili është pjesë e një shërbimi të mbrojtur (shërbimi i medias me qasje të 
kushtëzuar), nëpërmjet një Numri Identifikues Personal ose ndonjë sistemi tjetër të ngjashëm për 
qasje të kushtëzuar.  

Periudhat e qasjes në materialin e programeve të kategorizuara në kuadër të shërbimeve 
jolineare të mediave  
Neni 9 
Materiali i programit i referuar në Nenin 7, pikat 1) dhe 2) të kësaj Rregulloreje mund të jetë 
publikisht i qasshëm në shërbimet mediale jolineare në çdo kohë. 
Materiali i programit i referuar në nenin 7 pika 3 të kësaj Rregulloreje mund të jetë i qasshëm 
publikisht në kuadër të shërbimeve mediale jolineare vetëm në periudhën mes 23:00 dhe 06:00, 
përveç nëse është pjesë e një shërbimi të mbrojtur (shërbimi i medias me qasje të kushtëzuar), i 
qasur përmes një Numri Personal të Identifikimit (PIN) ose një sistemi tjetër të ngjashëm të 
qasjes së kushtëzuar, kur mund të jetë i qasshëm në çdo kohë.   
  
Tregimi i materialit të kategorizuar të programet në shërbimet lineare të mediave  
Neni 10 
Ofruesit e shërbimeve të medias duhet të tregojnë materialin programor të papërshtatshëm për të 
miturit nën moshën 12 vjeçare duke publikuar njoftimin e mëposhtëm me shkrim dhe me gojë: 
“Programi në vijim nuk është i përshtatshëm për personat nën moshën 12 vjeçare" dhe një shenjë 
grafike në formën e një rrethi të gjelbër me numrin "12" të shkruar me ngjyrë të bardhë.   
Ofruesit e shërbimeve të medias duhet të tregojnë materialin programor të papërshtatshëm për të 
miturit nën moshën 16 vjeçare duke publikuar njoftimin e mëposhtëm me shkrim dhe me zë: 
“Programi i mëposhtëm nuk është i përshtatshëm për personat nën moshën 16 vjeçare" dhe një 
shenjë grafike në formën e një rrethi të verdhë me numrin "16" të shkruar me ngjyrë të zezë. 
Ofruesit e shërbimeve të medias duhet të tregojnë materialin programor të papërshtatshëm për 
personat nën moshën 18 vjeçare duke publikuar njoftimin me shkrim dhe me zë si në vijim: 
“Programi në vazhdim nuk është i përshtatshëm për personat nën moshën 18 vjeçare" dhe një 
shenjë grafike në formën e një rrethi të kuq me numrin "18" të shkruar me ngjyrë të bardhë. 
Njoftimet me shkrim dhe me zë nga paragrafët 1, 2 dhe 3 të këtij neni transmetohen menjëherë 
para fillimit të materialit të programit të kategorizuar.  
Shenja grafike e përmendur në paragrafët 1, 2 dhe 3 të këtij neni transmetohet në cepin e sipërm 
të ekranit për tërë kohëzgjatjen e materialit të kategorizuar dhe zë 1/32 pjesë të ekranit.  
Materiali i programuar i transmetuar në kuadër të programit të radios duhet të tregohet me 
njoftimin me zë të përmendur në paragrafët 1, 2 dhe 3 të këtij neni, i cili do të transmetohet 
menjëherë para transmetimit të materialit të programit dhe pas çdo pushimi në transmetimin e tij.  
Ilustrimet e shenjave grafike të referuara në paragrafët 1, 2 dhe 3 të këtij neni dhe të publikuara 
në Anekset 2, 3 dhe 4 të kësaj Rregulloreje formojnë një pjesë integrale të Rregullores dhe 
vendosen në uebsajtin e ERMA-s.  
 
Tregimi i materialit programor të kategorizuar në shërbimet mediale jolineare  
Neni 11  
Ofruesit e shërbimeve jolineare të medias duhet të tregojnë materialin programor të kategorizuar 
duke vënë në mënyrë të qartë shenjat grafike të referuara në nenin 10 paragrafët 1, 2 dhe 3 të 
kësaj Rregulloreje pranë materialit të programit për të cilin aplikohen në katalogun e programeve.  

 
Promovimet e materialit programor të kategorizuar  
Neni 12  
Materiali i kategorizuar i programit mund të promovohet vetëm në periudha kur mund të 
transmetohet.  

Në rast se materiali i kategorizuar programor promovohet nga transmetimi i ekstrakteve të 
shkurtra nga materiali (i ashtuquajturi material promo):  

9. Shenja grafike nga neni 10 paragrafët 1, 2 dhe 3 të kësaj Rregulloreje transmetohet në 
programet televizive gjatë gjithë kohëzgjatjes së promovimeve; 

10. Njoftimet me zë të përmendura në nenin 10 paragrafët 1, 2 dhe 3 të këtij Rregulloreje 
transmetohen përpara promovimit të materialit të tillë në programet e radios. 

 
Standardet e kategorizimit të materialit programor  
Neni 13 
Kur vlerësohet nëse një material i caktuar programor duhet të kategorizohet si i papërshtatshëm 
për të mitur, ofruesit e shërbimeve të medias duhet të shqyrtojnë nëse ai përfshin material e 
mëposhtme që mund të jenë të dëmshme: 

11. Dhunë dhe pasojat e saj;  
12. Dhunë seksuale; 
13. Lakuriqësi; 
14. Seksualitet; 
15. Skena që nxisin frikë; 
16. Pirje të duhanit dhe/ose keqpërdorim të substancave psikoaktive, alkoolit ose substancave 

të tjera të dëmshme; 
17. Sjellje e rrezikshme;  
18. Trajtim diskriminues; dhe  
19. Sjellje të pahijshme. 

Kur vlerësohet nëse një material i caktuar programor duhet të kategorizohet si i papërshtatshëm 
për të miturit, ofruesit e shërbimeve mediatike gjithashtu duhet të marrin parasysh kontekstin në 
të cilin shfaqet materiali potencialisht i dëmshëm i përmendur në paragrafin 1, pika 1) -9) të këtij 
neni, veçanërisht:   

20. Qëllimin ose karakterin e materialit të programit në të cilin shfaqet materiali që ka 
mundësi të jetë i dëmshëm (p.sh. materiali potencialisht i dëmshëm i përshkruar në një 
kontekst arsimor, historik ose komik është si rregull më pak i kategorizuar); 

21. Karakterin e materialit të shërbimit medial brenda të cilit është publikuar materiali i 
kategorizuar programit (p.sh. shërbimi i medias i specializuar për materialin programor të 
fëmijëve);  

22. Nëse materiali programor është imagjinar ose i bazuar në raste të vërteta (p.sh., programi 
nga realiteti që shfaq dhunë, sipas rregullit, kategorizohet në mënyrë më të rreptë); 

23. Shkallën e realizmit të materialit që ka mundësi të jetë i dëmshëm (p.sh., kur materiali ka 
të bëjë me botën e fantazisë dhe dhunën që ndodhë mes qenieve mbinatyrore, 
kategorizimi i materialit të tillë nuk do të jetë edhe aq i rreptë, përkundrazi, kur materiali i 
përket një ambienti të njohur për të miturit, si p.sh. një mjedis familjar ose shkollor, 
prania e dhunës, si rregull, kategorizohet në mënyrë më të rreptë);  

24. Numrin, kohëzgjatjen, frekuencën, intensitetin (shkallën e theksimit në transmetime 
audio, vizuale ose verbale) dhe detajet e materialit të shfaqur që ka mundësi të jetë i 
dëmshëm (p.sh. paraqitja e hollësishme dhe intensive e lëndimeve trupore, gjaku ose 
skena të tjera që mund të ngjallin ndjenjat e shqetësimit, ankth ose revoltë, si rregull, 
rezultojnë në kategorizimin më të rreptë të materialit të programit);  

25. Ndikimin e pritur që materiali programor do të ketë në audiencë, veçanërisht ambientin 
dhe klimën në të cilën shfaqet materiali që ka mundësi të jetë i dëmshëm (p.sh. materiali i 
programit, si rregull, kategorizohet në mënyrë më të rreptë në rast se pasojat e rënda të 
dhunës ose seksualitetit janë të shfaqura në një mjedis ose klimë të errët shoqërore); 

26. Qëndrimit të programit ndaj dhunës, abuzimit me substanca të dëmshme, sjelljes së 
rrezikshme ose trajtimit diskriminues (p.sh. programet në të cilat sjellja e dhunshme 
shihet në mënyrë kritike duhet, si rregull, të kategorizohen në mënyrë më pak të rreptë);  

27. Kohën e prodhimit të materialit të programit (p.sh. sjellja që mund të perceptohet si e 
papranueshme sot kategorizohet në mënyrë më pak të rreptë nëse shfaqet në materialin e 
programit të prodhuar në një kohë kur sjellja e tillë ishte e pranueshme).     

Ofruesit e shërbimeve të medias kategorizojnë materialin e programit që ka mundësi të pengojë 
zhvillimin e të miturve duke zbatuar standardet e përmendura në paragrafët 1 dhe 2 të këtij neni, 
pasi të kenë vlerësuar përmbushjen e këtyre standardeve si individualisht ashtu edhe të gjitha së 
bashku.  
 
Materiali i programit i papërshtatshëm për të mitur nën moshën 12 vjeçare  
Neni 14 
Materiali i programit që është i papërshtatshëm për të miturit nën moshën 12 vjeçare 
karakterizohet nga pamje të rastit, jo shumë të gjata e as shumë intensive dhe me pak detaje të 
materialit të referuar në nenin 13 paragrafi 1 pikat 1) -9) të kësaj Rregulloreje, të cilat nuk janë të 
papërshtatshme për të miturit mbi moshën 12 vjeçare, duke pasur parasysh kontekstin në të cilin 
janë përshkruar dhe karakterizohen nga:  

28. Shfaqjet e herëpashershme të dhunës së moderuar dhe pasojave të saj, ndërsa dhuna e 
rëndë dhe pasojat e saj mund të përshkruhen shkurtimisht, por pa detaje. Në raste të 
veçanta, skena të shkurtra dhe të rralla që përmbajnë shfaqje të hollësishme të dhunës së 
rëndë dhe pasojave të saj, mund të jenë të pranishme në materialin e programit me kusht 
që këto paraqitje të justifikohen nga qëllimi edukativ i tyre;  

29. Dhuna seksuale nuk mund të shfaqet, por rrjedha e skenarit mund të tregojë se ka 
ndodhur; 

30. Lakuriqësia mund të shfaqet, por jo në kontekst të seksualitetit; 
31. Seksualiteti mund të përshkruhet herë pas here dhe në mënyrë diskrete; 
32. Skenat që ngjallin frikë mund të shfaqen në mënyrë të moderuar, për aq kohë sa ato nuk 

janë të shpeshta ose në veçanti të theksuara ; 
33. Pamjet e pirjes së duhanit dhe/ose abuzimit me substanca psikoaktive, alkool ose 

substanca të tjera të dëmshme nuk mund të jenë të shpeshta; e as serioziteti dhe efektet e 
abuzimit nuk mund të paraqiten si zbavitëse ose të nënvlerësohen. 

34. Sjellja e rrezikshme nuk mund të përshkruhet në detaje, e as të shprehen pikëpamje 
pozitive të sjelljes së tillë në materialin e programit në tërësi;    

35. Pamjet e trajtimit diskriminues nuk mund të shoqërohen me pikëpamje pozitive të 
trajtimit të tillë, dhe as trajtimi i tillë nuk mund të përshkruhet kur shoqëron kryerjen e 
dhunës; 

36. Sjellja  e pahijshme e moderuar lejohet, por nuk mund të jetë e shpeshtë ose të përfaqësojë 
mënyrën mbizotëruese të komunikimit (p.sh. blasfemia e rëndomtë), ndërsa sjellja 
jashtëzakonisht e pahijshme mund të jetë e pranishme vetëm shkurtimisht, por në asnjë 
rrethanë kur përdoret si akt i agresionit ose për ta ofenduar dikë.   

 
Materiali i programit i papërshtatshëm për të mitur nën moshën 16 vjeçare  
Neni 15 
Materiali i programit i papërshtatshëm për të miturit nën moshën 16 vjeçare karakterizohet nga 
paraqitje të shpeshta, të gjata, intensive dhe të detajuara të materialit të referuar në nenin 13 
paragrafi 1 pika 1) -9) të kësaj Rregulloreje, të cilat nuk janë të papërshtatshme për të miturit mbi 

moshën 16 vjeçare, duke pasur parasysh kontekstin në të cilin përshkruhen dhe karakterizohen 
nga: 

37. Dhuna e rëndë dhe pasojat e saj mund të përshkruhen në detaje, por materiali i programit 
nuk mund të përqendrohet veçanërisht në skena në të cilat ato përshkruhen në detaje; 

38. Dhuna seksuale mund të përshkruhet vetëm në mënyrë diskrete, pa u përqendruar 
veçanërisht në detajet e sjelljes së tillë apo vuajtjes së viktimave; 

39. Asnjë kufizim nuk aplikohet për pamjen e lakuriqësisë për sa kohë që nuk është 
përshkruar në kontekst të seksualitetit, me ç'rast këto pamje nuk mund të jenë të 
hollësishme; 

40. Seksualiteti mund të shfaqet shpesh, por jo në detaje, përveç në kontekstin e edukimit 
seksual dhe shëndetësor të njeriut;  

41. Skenat që ngjallin frikë mund të shfaqen shpesh dhe intensivisht, për aq kohë sa ato nuk 
janë pasojë e sjelljes sadiste ose seksuale; 

42. Pamje të pirjes së duhanit dhe abuzimi me substanca psikoaktive, alkool ose substanca të 
tjera të dëmshme mund të jenë të shpeshta, por materialet e programit në tërësi nuk mund 
të shprehin pikëpamje pozitive për sjelljen e tillë; 

43. Sjellja e rrezikshme mund të përshkruhet në detaje, por materiali i programit nuk mund të 
përqendrohet veçanërisht në skena që përshkruajnë një sjellje të tillë në detaje, e as nuk 
mund të shprehen pikëpamjet pozitive të sjelljes së tillë në materialin e programit në 
tërësi; 

44. Pamjet e trajtimit diskriminues lejohen edhe kur lidhen me kryerjen e dhunës, por nuk 
mund të shprehen pikëpamje pozitive të trajtimit të tillë në materialin e programit në 
tërësi;   

45. Sjellja jashtëzakonisht e pahijshme mund të përshkruhet shpesh, por format më të rënda të 
sjelljes së pahijshme mund të përshkruhen vetëm shkurtimisht dhe në asnjë rrethanë nuk 
mund të përshkruhen nëse përdoren si akt agresioni ose për ta ofenduar dikë. 
 

Materiali i programit i papërshtatshëm për personat nën moshën 18 vjeçare  
Neni 16 
Materiali i programit i papërshtatshëm për personat nën moshën 18 vjeçare karakterizohet me 
pamje shumë të shpeshta, shumë të gjata, shumë intensive dhe shumë të hollësishme të materialit 
të referuar në nenin 13 paragrafi 1 pika 1) -9) të kësaj Rregulloreje dhe karakterizohen nga si më 
poshtë: 

46. Përqendrimi i veçantë në paraqitjet e hollësishme të dhunës së rëndë dhe pasojat e 
tmerrshme të saj; 

47. Paraqitja e dhunës seksuale me fokus të veçantë në detajet e sjelljes së tillë dhe vuajtjet e 
viktimës; 

48. Pamjet e detajuara të seksualitetit, me kusht që ngacmimi seksual të mos jetë qëllimi 
kryesor i materialit të programit;  

49. Shfaqja e materialit erotik; 
50. Prania shumë e hollësishme dhe shumë intensive e skenave që ngjallin frikë; 
51. Shfaqje të hollësishme të abuzimit të substancave psikoaktive, alkoolit ose substancave të 

tjera të dëmshme, madje edhe në rastet kur nuk shprehen pikëpamje negative të sjelljes së 
tillë në materialin e programit në tërësi; 

52. Pamje të detajuara të sjelljes së rrezikshme, edhe në rast se nuk shprehen pikëpamje 
negative të sjelljes së tillë në materialin e programit në tërësi; 

53. Pamje të detajuara të sjelljes diskriminuese, madje edhe në rast se nuk shprehen 
pikëpamje negative të sjelljes së tillë në materialin e programit në tërësi; 

54. Pamje të sjelljes më të pahijshme, madje edhe kur përdoret si akt agresioni ose për të fyer 
dikë. 

Materiali i programit, publikimi i të cilit është i ndaluar me ligj, nuk mund të kategorizohet si i 
papërshtatshëm për personat nën moshën 18 vjeçare, në veçanti:  

55. Materiali i programit që nxjerr në pah dhunën, sjelljen e përkufizuar me ligj si vepër 
penale, kundërvajtje, ose kontest komercial, ose abuzimi me substanca psikoaktive, si dhe 
materiali që keqpërdorë lehtëbesimin e audiencës në kuptim të nenit 47, paragrafi 1 pika 
4) të Ligjit për Media Elektronike; 

56. Materiali që cenon dinjitetin e personit ose të drejtave të tjera të njeriut, veçanërisht në 
rast se shfaq trajtim degradues, skena të dhunës dhe torturës, përveç nëse nuk ka 
justifikim artistik apo në lidhje me programin në përputhje me nenin 50 paragrafi 2 të 
Ligjit për Media Elektronike; 

57. Materialet që përmbajnë informacione të cilat haptazi ose fshehurazi nxisin 
diskriminimin, urrejtjen ose dhunën në bazë të racës, ngjyrës, origjinës, kombësisë, 
përkatësisë kombëtare, gjuhës, besimit fetar apo politik, seksit, identitetit gjinor, 
orientimit seksual, pasurisë, lindjes, karakteristikave gjenetike, gjendjes shëndetësore , 
aftësisë së kufizuar, gjendjes martesore ose familjare, të kaluarës kriminale, moshës, 
dukjes, anëtarësisë në organizata politike, sindikaliste ose të tjera, ose karakteristika të 
tjera personale të vërteta ose të supozuara, në kuptim të nenit 51 të Ligjit për Media 
Elektronike;  

58. Materiali që inkurajon veprime të cilat drejtpërsëdrejti minojnë rendin kushtetues ose akte 
të dhunës së drejtpërdrejtë kundër individëve ose grupeve të individëve për shkak të racës 
tyre, përkatësisë kombëtare, përkatësisë politike, fesë, orientimit seksual, aftësisë së 
kufizuar ose ndonjë karakteristikë tjetër personale, në kuptim të nenit 59 të Ligjit për 
informim publik dhe media (Gazeta Zyrtare e Republikës së Serbisë Nr. 83/14); 

59. Materiali, gjatë prodhimit të të cilit një kafshë është vrarë, abuzuar ose nxitur të veprojë 
në mënyrë agresive ose të bëjë sjellje të panatyrshme, në kuptim të nenit 7 paragrafi 1 
pika 24) të Ligjit për Mirëqenien e Kafshëve (Gazeta Zyrtare e Republikës së Serbisë Nr. 
41/09); 

60. Materiali që përhapë ose reklamon prostitucionin në kuptim të nenit 184 paragrafi 1 të 
Kodit Penal(Gazeta Zyrtare e Republikës së Serbisë Nr. 85/05, 88/05, 107/05, 72/09, 
111/09, 121/12 dhe 104/13); 

61. Materiali pornografik i krijuar nga abuzimi i të miturve, në kuptim të nenit 185, paragrafit 
4 të Kodit Penal; 

62. Materiali që avokon ndryshimin e rendit kushtetues të Republikës së Serbisë me anë të 
përdorimit të forcës, në kuptim të nenit 309, paragrafit 1 të Kodit Penal; 

63. Material që avokon për një luftë agresioni në kuptim të nenit 386, paragrafit 1 të Kodit 
Penal.  

 
Dispozitat e veçanta për transmetimin e materialit të programeve të realitetit  
Neni 17  
Materiali i programit të realitetit do të konsiderohet i papërshtatshëm për të miturit nën moshën 
16 vjeçare në rast se ai shfaq sjellje të pahijshme, e cila nuk përdoret si akt agresioni ose për të 
ofenduar dikë, ose konsumimin e pijeve alkoolike, përveçse nëse është lënë jashtë incizimit ose 
mbulohet plotësisht nga përdorimi i një tingulli të frekuencave (bip), mjegullimi i imazhit ose 
ndonjë mënyrë tjetër e ngjashme.   

Materiali i programit të realitetit do të konsiderohet i papërshtatshëm për personat nën moshën 18 
vjeçare në rast se shfaq dhunë, gjuhë të pahijshme të përdorur si akt agresioni ose për të ofenduar 
dikë, pirjen e duhanit, konsumimin e pamatur të pijeve alkoolike ose lakuriqësi. 
 
Materiali i programit të realitetit nuk mund të përshkruajë dhunë të rëndë, seksualitet, abuzime 
me substanca psikoaktive ose sjellje që në vete ngërthejnë gjuhë urrejtjeje ose shkelje të dinjitetit 
njerëzor ose të drejtave të tjera njerëzore.  
Ofruesit e shërbimit mediatik duhet të ndërpresin menjëherë transmetimet e drejtpërdrejta (live) 
të materialit programor të realitetit në rast të përshkallëzimit të dhunës ose sjelljes së pahijshme 
që synon të ofendojë dikë, nëse nuk janë në gjendje të shmangin pamjen e sjelljes së tillë në një 
mënyrë tjetër (p.sh. ndalja e zërit, ndryshimi i sekuencës, etj).  
 
Dispozita të veçanta për transmetimin e materialit të programeve sportive  
Neni 18 
Materiali i programit sportiv nuk kategorizohet.  
Në raste të veçanta, transmetimet e drejtpërdrejta ose të vonuara të arteve marciale ekstreme 
(p.sh. artet marciale të përziera (MMA), etj), të cilat mund të përmbajnë pamje të dhunës së 
rëndë, do të kategorizohen si të papërshtatshme për të miturit nën moshën 16 vjeçare.  
Në rast të përplasjeve fizike midis shikuesve ose pjesëmarrësve në një ngjarje sportive, rrëmujës 
apo hyrjeve të paautorizuar në fushën e sportit gjatë transmetimit të ngjarjes sportive, ofruesit e 
shërbimeve të medias mund t'i shfaqin ato gjatë transmetimit vetëm nëse ato rezultojnë me 
prishjen e rrjedhë së ngjarjeve sportive (p.sh. në ndërprerjen e përkohshme të lojës) dhe në masën 
e nevojshme për të informuar audiencën për arsyet që kanë ndikuar në rrjedhën normale të 
ngjarjeve sportive.  
Kufizimi i përmendur në paragrafin 3 të këtij neni nuk zbatohet për shfaqjen e përplasjeve fizike, 
rrëmujës apo hyrjes së paautorizuar në terren në programet e lajmeve.     
 
Dispozita të veçanta për transmetimet e materialit programor në lidhje me vetëvrasjen  
Neni 19  
Materiali i programit që përshkruan metodat e vetëvrasjes mund të transmetohet vetëm nëse 
justifikohet nga qëllimi dhe karakteri i një materiali të tillë (p.sh. materiali i programit që është 
artistik ose edukativ për nga natyra), por materiali i tillë programor kategorizohet si i 
papërshtatshëm për të miturit nën moshën 16 vjeçare. 
Kur informojnë publikun për vetëvrasjet e kryera apo në tentativë, ofruesit e shërbimeve të 
medias janë të obliguar të përmbahen nga: 

64. Specifikimi i detajeve mbi mënyrën si individët kryen ose u përpoqën të kryenin 
vetëvrasje; 

65. Publikimi i informacioneve për vetëvrasjet e kryera ose të tentuara në përmbledhjen e 
programit të lajmeve (p.sh. titujt kryesorë, lajmet e ditës, ose si lajmi kryesor ose më i 
rëndësishëm, etj);  

66. Publikimi i incizimeve të vetë akteve të vetëvrasjes, fotografive të të të vdekurit ose 
vendeve ku ata kryen vetëvrasje; 

67. Miratimi i vetëvrasjes dhe i vetëvrasjes në tentativë; 
68. Paraqitja e arsyeve për vetëvrasje të kryer ose në tentativë në mënyrë të thjeshtuar (p.sh. 

vetëvrasja është kryer vetëm për një arsye, etj).  
Krahas informacioneve të përmendura në paragrafin 2 të këtij neni, ofruesit e shërbimeve të 
medias duhet gjithashtu të publikojnë detajet e kontaktit të organizatave përkatëse që merren me 

parandalimin e vetëvrasjeve, nëse karakteri dhe kohëzgjatja e materialit të programit brenda të 
cilit publikohet një informacion i tillë lejojnë publikimin e detajeve të tilla.   
Dispozitat e këtij neni vlejnë edhe për materialin në lidhje me vetëlëndimin.  
 
Programet e fëmijëve dhe materiali programor i dedikuar për të mitur  
Neni 20  
Programet e fëmijëve duhet të jenë të përshtatshme për të miturit nën moshën 12 vjeçare dhe të 
dizajnuara për t'i inkurajuar ata që të fitojnë, ruajnë dhe kultivojnë virtyte (mirëkuptimin, 
dhembshurinë, mëshirën, guximin, arsyetimin, sinqeritetin, drejtësinë, diturinë, dashurinë etj.) 
dhe të provojnë të ngjallin ndjenjat e tyre pozitive (ndjenjat e kënaqësisë, lumturisë, admirimit, 
dhembshurisë, etj).  
Programet e fëmijëve mund të trajtojnë çështje specifike në lidhje me rritjen dhe zhvillimin e 
fëmijëve (p.sh. raportet me bashkëmoshatarë, probleme të nxënies), por prezantimi i tyre duhet të 
përshtatet me moshën e tyre.  
Materiali i programit i dizajnuar për të mitur duhet të jetë i përshtatshëm për të miturit e moshës 
12 vjeçare ose më të rritur dhe mund të trajtojë çështje serioze në lidhje me rritjen dhe zhvillimin 
e tyre (p.sh. problemet e adoleshentëve, dhunën mes bashkëmoshatarëve, dhunën në familje), si 
dhe çështje të tjera sociale të cilat mund t’i kuptojnë [nga aspekti intelektual dhe psikologjik].  
Dhuna, pirja e duhanit, abuzimi me substanca psikoaktive, alkool ose substanca të tjera të 
dëmshme ose sjellja e pahijshme nuk mund të përshkruhen në programet e fëmijëve ose në 
programin e caktuar për të mitur, përveç nëse përshkrimet e tilla shërbejnë për qëllime arsimore 
ose tregojnë papranueshmërinë e sjelljes së tillë, e në këtë rast duhet të jenë të përshtatura për 
moshën e tyre.  
Lakuriqësia dhe seksualiteti nuk mund të përshkruhen në programet e fëmijëve ose në programin 
e caktuar për të mitur, përveç nëse ato i shërbejnë një qëllimi arsimor, në të cilin rast ato duhet të 
përshtaten me moshën e tyre.  
Programet e fëmijëve dhe materialet e programit të dedikuara për të mitur nuk mund të përfshijnë 
informata që nxisin fëmijët ose të miturit që të angazhohen në sjellje që rrezikojnë integritetin e 
tyre fizik, psikologjik, emocional etj. 
Në frymën e paragrafit 6 të këtij neni, një material i tillë programor në veçanti nuk mund të 
përfshijë pamje të të miturve në situata të rrezikshme (p.sh. ngjitja e strukturave të pasigurta, 
hyrja në dhoma të panjohura, biseda me njerëz të panjohur, përdorimi i shkrepëseve, çakmakëve, 
benzinës, pajisjeve shtëpiake), përveç nëse ato shërbejnë për të paralajmëruar rreziqet për 
shëndetin dhe sigurinë e të miturve, ose për integritetin e tyre.  
Duhet të bëhet një tranzicion gradual mes programeve të fëmijëve/programit të dedikuar për të 
mitur dhe materialeve të tjera programore që nuk janë të dizajnuara për ta. Kalimet e tilla nuk 
mund të papritura dhe duhet të përfshijnë pauza adekuate.  
 
Teletekstet  
Neni 21  
Në rastet kur shërbimet e teletekstit përfshijnë njoftimet ose orarin e materialeve programore, 
ofruesit e shërbimeve të medias duhet të tregojnë materialin e kategorizuar të programit duke 
vendosur numrin që tregon kategorizimin e tij, duke siguruar që është e qartë se cilit material 
programor i referohet.  
Materiali që ka mundësi të pengojë zhvillimin e të miturve nuk mund të publikohet në shërbimet 
e teletekstit.  
 
PJESËMARRJA E TË MITURVE NË PROGRAME  

Pëlqimi për pjesëmarrje në programe  
Neni 22  
Pjesëmarrja e të miturve në programe duhet të bëhet me pëlqim të prindërve të tyre, kujdestarëve 
ose prindërve adoptues (më tutje në tekst: prindërit).  
 
Prindërit duhet të japin pëlqimin e tyre me shkrim në rast se të miturit në fjalë janë veçanërisht të 
ndjeshëm.   
Pëlqimi i prindërve nuk do t’ua lehtësojë ofruesve të shërbimeve të medias detyrimin e tyre për 
t'u kushtuar vëmendje të duhur edhe opinioneve të të miturve për pjesëmarrjen e tyre në 
programe. Të miturit nuk mund të detyrohen të marrin pjesë në programe kundër vullnetit të tyre. 
Prindërit dhe të miturit duhet të njoftohen menjëherë, në mënyrë të qartë, të sinqertë dhe të plotë 
për të gjitha faktet relevante për vendimin e tyre për dhënien e pëlqimit për pjesëmarrje në një 
program.  
Pëlqimi i prindërve dhe i të miturve nuk do t’ua lehtësojë ofruesve të shërbimeve mediatike 
detyrimin e tyre për t'u kushtuar vëmendje të veçantë pjesëmarrjes së të miturve në programet ose 
përgjegjësinë e tyre për materialin e publikuar.  
Obligimi për të marrë pëlqimin nuk vlen për pamjet e të miturve brenda grupeve të njerëzve 
(p.sh. audienca e koncerteve, kalimtarët në rrugë, etj.) ose nëse janë pjesë e peizazhit, natyrës, 
rrethit, vendbanimit urban, sheshit, rrugës ose ndonjë skene të ngjashme.  
 
Pjesëmarrja në programe e të miturve veçanërisht të ndjeshëm  
Neni 23 
Të miturit veçanërisht të ndjeshëm mund të marrin pjesë në programe në rast se pjesëmarrja e 
tyre i përket ndonjë prej arsyeve për cenueshmërinë e tyre të veçantë, me kusht që identiteti i tyre 
të mbrohet.  
Në rastet nga paragrafi 1 i këtij neni, duhet të ndërmerren të gjitha masat e nevojshme për të 
siguruar anonimitetin e të miturve (p.sh. maskimin ose mjegullimin e imazheve të tyre, 
shtrembërimin e zërave të tyre ose përdorimin e zërave të njerëzve të tjerë, heqjen e të dhënave 
që mund të tregojnë identitetin e tyre në mënyrë të drejtpërdrejtë ose të tërthortë, zëvendësimin, 
etj.) dhe konsideratë e veçantë duhet t’i kushtohet shkallës së nevojshme të anonimitetit (nëse 
identiteti i të miturve duhet të fshihet vetëm nga publiku në përgjithësi apo edhe nga familja dhe 
miqtë e tyre)  
Audienca duhet të informohet qartë se aktet ose zërat e njerëzve të tjerë përdoren për të mbrojtur 
identitetin e të miturve veçanërisht të cenueshëm.  
Dispozitat e këtij neni nuk vlejnë për programet në të cilat marrin pjesë një ose më shumë të 
mitur me aftësi të kufizuara intelektuale ose fizike, sidomos në materiale të programeve që 
synojnë të informojnë publikun për kushtet në të cilat këta persona jetojnë, punojnë ose 
arsimohen dhe për të promovuar respekt për diversitetin dhe përfshirjen e tyre në shoqëri në baza 
të barabarta.  

 
Respektimi i dinjitetit të të miturve dhe zhvillimi i lirë i personalitetit 
Neni 24 
Dinjiteti i personalitetit të të miturve që marrin pjesë në programe duhet të respektohet dhe 
pjesëmarrja e tyre duhet të përshtatet sipas moshës, pjekurisë, arsyeve për pjesëmarrje dhe 
ndjeshmërisë së tyre ndaj atyre arsyeve.  
Në kuptim të paragrafit 1 të këtij neni, është veçanërisht e ndaluar të poshtërohen të miturit, të 
ekspozohen ndaj trajtimeve diskriminuese, të pyeten për probleme të ndjeshme familjare ose 

tema të papërshtatshme për moshën e tyre ose të ekspozohen në situata që mund të provokojnë te 
ta ndjenja frike, turpi, ankthi ose zemërimi.  
Pjesëmarrësit e mitur në programe, të cilët vuajnë nga sëmundje të rënda, paaftësi intelektuale 
ose defekte fizike ose aftësi të kufizuara të dukshme, nuk mund të trajtohen me keqardhje ose 
qëllimin për të provokuar ndjenjën e keqardhjes për ta në audiencë për shkak të gjendjes së tyre 
shëndetësore.   
Ndalohet abuzimi i pjesëmarrjes së të miturve në programe për qëllime politike apo të tjera.     

 
Përshtatshmëria e shpërblimeve për pjesëmarrje  
Neni 25 
Karakteri, forma, cilësia dhe veçoritë e tjera të shpërblimeve që u jepen të miturve që marrin 
pjesë në programet e fëmijëve dhe në programe të caktuara për të mitur duhet të jenë të 
përshtatshme për moshën e tyre.   
 
Ndalimi i pjesëmarrjes në pjesë të caktuara të programit  
Neni 26  
Të miturit nën moshën 14 vjeçare nuk mund të marrin pjesë në materialin e programit të 
transmetuar drejtpërdrejt (live) pas orës 22:00.  
Të miturit nën moshën 14 vjeçare nuk mund të marrin pjesë në materiale programore që 
përfshijnë rikonstruimin e krimeve, dhunës apo ngjarjeve dramatike tragjike.  
Të miturit nuk mund të marrin pjesë në materialin e programit në lidhje me konfliktet e familjes 
në të cilët ata janë të përfshirë në mënyrë të drejtpërdrejtë ose të tërthortë.  
 
MBROJTJA E TË MITURVE KUR JANË SUBJEKT I INFORMACIONIT 
Mbrojtja e identitetit në lidhje me informata të caktuara  
Neni 27 
Ofruesit e shërbimeve të medias janë të obliguara për të mbrojtur të miturit nëse ka shenja se ata 
janë autorë, dëshmitarë ose viktima të dhunës, ose veprave penale ose sjelljeve të tjera të ndaluara 
ose nëse kanë tentuar vetëvrasjen.  
Ofruesit e shërbimeve të medias mund të publikojnë incizime audio ose audiovizuele të akteve të 
dhunës ose krimit ose sjelljeve të tjera të ndaluara, në të cilat të miturit kanë marrë pjesë, nëse ka 
interes të justifikuar publik për to, me kusht që ato të jenë në përputhje me detyrimin e tyre sipas 
paragrafit 1 të këtij neni (p.sh. duke turbulluar ose maskuar pamjet e tyre ose duke shtrembëruar 
zërat e tyre).  
Në rastet e referuara në paragrafët 1 dhe 2 të këtij neni, ofruesit e shërbimeve të medias janë të 
detyruar të përmbahen nga publikimi i të dhënave duke zbuluar drejtpërsëdrejti identitetin e të 
miturve (p.sh. emrat e tyre, emrat e prindërve ose të afërmve të tyre, adresën e shtëpisë, etj.) dhe 
të dhënave që tërthorazi mund të tregojnë identitetin e tyre, ose të vetme ose të kombinuara me të 
dhënat që tashmë janë në dispozicion të publikut (p.sh. në shkollën ku ata shkojnë, vendin e 
punës, përshkrimin e tyre personal, fotografitë apo incizimet e tyre, etj.).  
Ofruesit e shërbimeve të medias janë të obliguara për të mbrojtur identitetin e të miturve edhe kur 
ai nuk është mbrojtur nga autoritetet publike ose nga persona të tjerë, duke përfshirë edhe 
botuesit e tjerë të medias, njoftimet për shtyp ose deklarimet e të cilëve po transmetojnë për rastet 
e përmendura në paragrafët 1 dhe 2 të këtij neni. 
 
Mbrojtja e jetës private dhe familjare  
Neni 28  

Informacione për jetën private dhe familjare të të miturve nuk mund të publikohen në rast se 
zbulimi i tyre do të rezultonte në shkeljen e interesave dhe dinjitetit të tyre.  
Ofruesit e shërbimeve të medias janë të obliguara për t'i kushtuar vëmendje të veçantë privatësisë 
së të miturve, duke përfshirë faktin se e drejta e tyre për privatësi nuk pushon nëse prindërit e tyre 
ose njerëzit e tjerë pranë tyre ushtrojnë funksione publike, marrin pjesë aktivisht në jetën publike 
ose të cilët në forma të tjera janë të njohur për publikun.  
Ndalohet materiali i programit që fokusohet në vërtetimin e identitetit të prindërve të të miturve 
(p.sh. kontestimi ose vërtetimi i atësisë apo amësisë), pavarësisht nëse të miturit janë nën 
kujdestari prindërore. 
 
Nuk lejohet materiali i programit që përmban debate për dhënien e kujdestarisë së të miturve 
njërit prej prindërve ose arsyet pse të miturit duhet të vendosen nën kujdestari ose të caktohen për 
adoptim.   
Konfliktet familjare, në të cilat të miturit përfshihen drejtpërsëdrejti ose tërthorazi, nuk mund të 
përdoren në materialin e programit me qëllime argëtuese për publikun.  
Ndalohet publikimi i të dhënave për kujdestarinë, birësimin ose adoptimin e të miturve të caktuar.  
 
e) Rregullorja për mbrojtjen e të drejtave të njeriut për ofrimin e shërbimeve mediatike 
Neni 23  
(Ndalimi i përgjithshëm i shfrytëzimit të naivitetit) 
Ofruesi i shërbimit të medias nuk duhet të përfitojë nga naiviteti i pjesëmarrësve të 
programit ose përdoruesve të shërbimit të medias, ndërkohë që një vëmendje e veçantë u 
kushtohet interesave të të miturve, të sëmurëve të rëndë, njerëzve me sëmundje mendore ose 
çrregullime në zhvillimin mendor ose njerëzve që kanë kaluar trauma si viktima të dhunës 
ose ngjarjeve tragjike.   

Shtojca 2: Rastet që kanë të bëjnë me mbrojtjen e të miturve nga vendet pjesëmarrëse  

 
 
1.  Rastet që lidhen me transmetimin e përmbajtjes që mund të ndikojë seriozisht ose 
ka gjasa të pengojë zhvillimin fizik, mendor ose moral të të miturve; Rastet që lidhen 
me caktimin e kohës dhe etiketimin e përmbajtjes 
 
SHQIPËRI: 
 

1) Televizioni Klan, 2017  
 
Programi i quajtur "Rudina" adresoi një temë të papërshtatshme për fëmijët gjatë linjës ndarëse të 
intervaleve kohore, duke shkelur kështu të drejtat e fëmijëve në transmetimet audiovizive. 
 
Veprimi nga AMA 
 
Shënim për tërheqjen e vëmendjes për shkeljet e të drejtave të fëmijëve në transmetimet 
audiovizive.  
 

2) Televizioni Channel 1, 2018   
 
Gjatë lajmeve, stacioni televiziv transmetoi një produksion të papërshtatshëm kinematografik për 
fëmijë. 
 
Veprimi nga AMA 
 
Shënim për tërheqjen e vëmendjes për shkelje të të drejtave të fëmijëve.  
 

3) Televizioni Channel 1, 2018  
 
Televizioni transmetoi një produksion kinematografik të papërshtatshëm për fëmijë pa shenja 
paralajmëruese, duke ushtruar ndikim të keq në formimin e shëndetshëm të fëmijëve. 
 
Veprimi nga AMA  
 
Njoftim për ndërprerje të transmetimeve  
 

4) Televizioni Vizion Plus, 2018  
 
Gjatë transmetimit të programit të quajtur "Al Pazar", u përdor fjalor i papërshtatshëm për fëmijë, 
që mund të dëmtonte zhvillimin e tyre mendor, fizik ose moral dhe u konsiderua si shkelje e 
etikës së komunikimit. 
 
Veprimi nga AMA 
 
Shënim për tërheqjen e vëmendjes për shkeljen e etikës së komunikimit audioviziv, fjalor të 
papërshtatshëm, që mund të dëmtojë zhvillimin mendor, fizik ose moral të fëmijëve. 

5) Kompania "ALBtelecom", 2018   
 
Veprimi nga AMA   
 
Vërejtje për ndërprerje të menjëhershme të transmetimeve për të mos transmetuar programe 
pornografike pa mbrojtje për të miturit, përmes pajisjeve me qasje të kushtëzuar dhe kontrollit 
prindëror. 
 
BOSNJE DHE HERCEGOVINË: 
 

6) Radio 202, 2007, shkelje e dispozitave që lidhen me mirësjellje dhe civilizim dhe 
rregullat e ndarjes së intervaleve35 

 
CRA mori një ankesë në lidhje me programin "Burgu Qendror" i transmetuar nga Radio 202 mes 
orës 15:30 dhe 17:00, rreth transmetimit të këngëve me përmbajtje jashtëzakonisht vulgare.     
 
Analiza tregoi se programi në fjalë paraqiste këngë "I dashur President Bush" dhe "Serbi 
mobilizohet me kënaqësi në ushtri " nga grupi kroat Let 3, si dhe këngën "z. Polic "nga këngëtari 
boshnjak për hip hop, Frenkie. Veç kësaj, dukej se kjo kishte shkaktuar reaksione jashtëzakonisht 
negative nga një numër i dëgjuesve të cilët i kishin telefonuar programit për të shprehur 
mendimin e tyre mbi përmbajtjen e këngëve të transmetuara dhe për të diskutuar 
përshtatshmërinë e përmbajtjeve të tilla për audiencat e reja. Duhet gjithashtu të theksohet se një 
reklamë që përdorte zërin e një fëmije u transmetua pesë minuta para këngës "Serbi mobilizohet 
me kënaqësi në ushtri".  
 
Teksti i këngëve të transmetuara36:  
 
“Serbi mobilizohet me kënaqësi në ushtri” 
 
Pidh.  
Lëngu i pidhit është xhelatinë e trashë si deti i kripur   
Dhe kari si garuzhde.  
Pidhi si thërrime e bukës.  
 
Pidhi si Ndërtesa e Perandorisë  
Pidhi si Ura mbi lumin Drina  
Pidhi si shtyllë e gurit  
Pidhi si shpirt i pastër, shpirt.   
 
“Zotri, Polic" 
 
Z. Polic gjithmonë vendos kufirin,  
Ai gjithmonë ka të drejtë, sepse mban simbolin. 
Z. Polic nuk ka shumë mend 
Se e mbron sistemin e kalbur   
Kokat i kanë boshe si fuçi gjigante  

 
35 Në kohën e transmetimit, rregullorja në fuqi nuk përfshinte dispozita lidhur me klasifikimin e programeve. 
36 Përkthimi nga CRA; tekstet origjinale janë në kroatisht/boshnjakisht. 

Më shkojnë në nerva dhe ma prishin pamjen kur dal në qytet   
 
Jua jap gishtin e mesëm për fillim  
Ma thithni karin, ju llum që paguheni pak  
 
Faleminderit, Evropë, për demokracinë,  
Policia dhe politikanët, të gjithë mund t’ma thithin karin  
Bashkë me presidentin - që të tre në fakt.   
 
Do të iki lehtë me këta rreshta që i shkruaj,  
Policia do të vijnë nëse kanë fat.  
Me që ra fjala vëlla, policia gjithmonë bllokohen.  
Policia kundërmojnë si kamion i madh bërlloku.  
Të vetmen politikë e kanë ta marrin ndonjë dhjetëshe.    
Nëse s’mund ta harxhosh një dhjetëshe, mos tregoni lakmi,  
U jepni policëve tanë të dashur një pesëshe, bëni një vepër të mirë 
Ata do të jenë të lajkatuar, do të duken të kënaqur,  
Kokëtrashi do t’ju lë të lirë.   
 
Ngrini gishtin e mesëm dhe përsëritni pas meje: Qifsha policinë.  
Mos t’ju vijë turp, rrini me mua.  
Vllaçko, ngrite lart gishtin e mesëm, thuaj:  
Qifsha derrin, qifsha derrin, qifsha derrin e korruptuar.    
 
Transkripti i një pjese të bisedës mes moderatorit dhe dëgjuesit:   
 
Moderatori: Për këtë keni të drejtë. Edhe mua më ka dalë problem për transmetimin e një kënge 
nga Edo Maajka. Këto gjëra nuk janë të përcaktuara kur është fjala për këngë. Do të ishte ndryshe 
nëse unë, si moderator, do t’i thosha ato gjëra në transmetim. Megjithatë, kufijtë nuk janë të 
përcaktuar. Dikur e lëshonin Let 3 në ora 23:00, mbase edhe e keqe se kjo. Më mirë të mos e citoj 
tekstin. Për këtë është fjala.   
 
Dëgjuesi: Shih, Baftić, duhet të ketë disa kufij. Ndoshta keni vajzë, ndoshta jo, por mbase do ta 
keni një një ditë. Po jua bëj një pyetje. Kur ajo është pesë, gjashtë, apo shtatë vjeçare dhe e 
dëgjon këtë në radion tuaj, si do t’ia shpjegonit asaj arsyen pse e transmetoni këtë? Ka edhe 
shumë vajza e djem të tjerë që e dëgjojnë, të cilët do të mendojnë se e gjithë kjo është e lejuar, 
pastaj ata do të rrokin armët, do të blejnë drogë, etj.   
 
Moderatori: Pajtohem, absolutisht pajtohem në këtë pikë. Mund t'ju them, kam pasur probleme 
dhe shfaqje të ngjashme më parë.  
 
Dëgjuesi: Nuk duhet të mburresh me këtë.   
 
Moderatori: E tëra që po them është se ne nuk kemi absolutisht kurrfarë kufiri të përcaktuar, kur 
është fjala për muzikën. Kam luajtur atë numër rreth Presidentit Bush diku në fillim të shfaqjes, 
ka edhe fjalë sharëse gjithandej. Nuk ka ndonjë kufi të përcaktuar. Mendoj se kufiri duhet të jetë 
që është pak a shumë e qartë se cili grup i njerëzve e dëgjon këtë shfaqje dhe kujt i drejtohet kjo 

shfaqje. Kjo shfaqje sigurisht nuk është menduar për vajza shtatëvjeçare, por për disa njerëz më 
të pjekur.   
 
Dëgjuesi: Baftic, pajtohem se ky lloj i muzikës mund të lëshohet në radio në orën 1 të mëngjesit. 
Më kupton ç’dua të them. E ngas makinën, e dëgjoj dhe nuk më shqetëson. Nëse po, e ndërroj 
kanalin. Por është fjala për kohën pas mesnatës. Mund të lëshoni edhe në katër të mëngjesit, kur 
ka vetëm një numër të vogël të njerëzve që e dëgjojnë. Por në këtë kohë, ka gjasa që edhe fëmijët 
e dëgjojnë. Ju, si ekip, duhet vetë ta përcaktoni atë kufi, që të mos e kaloni kufirin e shijes së 
mirë. Mos bëni gjëra të pahijshme. Pse do të dëshironit të më irritoni në ndonjë mënyrë, dëgjues i 
kamotshëm i juaji, që edhe telefonoj shpesh? Më lejoni t'ju them, sigurisht që i keni irrituar 
shumë nga dëgjueset tuaja të zonës, të cilat i respektoj shumë. Ato dëgjojnë dhe telefonojnë, por 
nuk do të reagojnë.   
 
Veprimi i CRA-së 
 
Në përgjigjen e saj ndaj inicimit të procedurave të CRA-së, stacioni, mes tjerash, deklaroi se 
ndërhyrja e CRA-së në këtë rast do të çonte në censurën e Radios 202, censurën e artistëve 
muzikantë dhe lirinë e shprehjes dhe se ata me të gjitha mjetet demokratike do ta mbrojnë të 
drejtën për muzikë të ndryshme dhe të drejtën e artistëve për të krijuar art pa shtypje, ndërhyrje, 
censurë dhe vetëcensurë. CRA, disa ditë pas letrës fillestare, gjithashtu iu drejtuan edhe drejtorit 
të përgjithshëm të Radiotelevizionit të Federatës së Bosnjë dhe Hercegovinës, një transmetuesi 
publik, në kuadër të të cilit vepronte Radio 202, duke pyetur nëse mendimi i kryeredaktorit të 
Radios 202 përfaqësonte qëndrimin zyrtar të shërbyesit të transmetuesit publik për programin në 
fjalë. RTV FBiH nuk dhanë ndonjë përgjigje.  
 
Duke pasur parasysh përmbajtjen dhe pikëpamjet e programit të shprehura nga moderatori dhe 
nga dëgjuesi, krijohet përshtypja se moderatori, i cili ishte edhe redaktor i shfaqjes, ishte i 
vetëdijshëm paraprakisht se përmbajtja në fjalë dhe atribuimi i saj ndaj "të drejtës për shprehje të 
lirë artistike pa shtypje" mund të bjerë përtej kufijve përgjithësisht të pranuar të njerëzisë dhe 
qytetarisë. Çfarë u konstatua të ishte shqetësim i veçantë ishte niveli i papërgjegjshmërisë së 
treguar nga redaktori dhe menaxhmenti për t'i shërbyer publikut në mënyrë profesionale, si dhe 
qëndrimi zyrtar i kryeredaktorit i cili u përpoq të justifikonte këtë lloj të përmbajtjes duke e 
paraqitur atë si një mbështetje për kulturën alternative dhe të drejtën për muzikë të ndryshme, pa 
marrë parasysh standardet përgjithësisht të pranuara të njerëzisë dhe qytetarisë dhe pa i kushtuar 
vëmendje të duhur mbrojtjes së fëmijëve dhe të miturve duke marrë parasysh faktin se programi 
ishte transmetuar në një kohë kur kishte mundësi të dëgjohej nga fëmijët dhe të miturit (nga ora 
15.30 deri në orën 17.00). 
 
Radio 202, e cila vepron në kuadër të shërbimit të transmetimit publik, me rol dhe përgjegjësi të 
veçantë, ka detyrë të veçantë për të mbështetur standardet e larta dhe profesionalizmin në 
transmetim. Mospërfillja e plotë e këtyre detyrimeve nga ana e stacionit gjithashtu është 
demonstruar nga fakti se reagimi i CRA-së u karakterizua si formë e censurës dhe shtypjes së 
lirisë së mediave dhe artistëve, dhe jo si një tregues i mosrespektimit nga ana e tyre të obligimeve 
të transmetuesit publik. Në vendimin e tij, CRA deklaroi se mbështet maksimalisht përpjekjet për 
të vendosur liri të plotë të fjalës dhe shprehjes dhe nuk kundërshton angazhimin e stacionit për të 
transmetuar programe të përkushtuara ndaj kulturës alternative dhe formave të tjera të kulturës 
dhe nënkulturës, me qëllim të promovimit dhe afirmimit të lirive artistike. Megjithatë, nga ana 
tjetër, detyrimi i krijuesit të programeve, veçanërisht në këtë rast të transmetuesit publik, duhet të 

jetë plotësisht në përputhje me rregullat e CRA-së që përcaktojnë standarde të caktuara në 
transmetim në mënyrë që programi i transmetimit të mos ketë efekt të kundërt . 
	
Ushtrimi i të drejtës për liri të shprehjes nënkupton respekt të caktuar për marrëdhëniet specifike 
të medias me shoqërinë, jo vetëm në aspektin e të qenit në shërbim të saj, por edhe në aspektin e 
përgjegjësisë që mediat duhet të tregojnë me sjelljen e tyre profesionale, që përfshin respektimin 
e parimeve bazë të njerëzisë dhe civilizimit. Është pikërisht në kontekstin e llogaridhënies së 
transmetuesve të shërbimit publik ndaj publikut, ku pritjet që ata t'i kushtojnë vëmendjen e duhur 
zgjedhjes së përmbajtjes së programeve dhe kohës së transmetimit janë veçanërisht të 
rëndësishme. Përveç faktit se programi në fjalë ishte i papërshtatshëm për kohën në të cilën u 
transmetua, edhe përmbajtja u konstatua të jetë në kundërshtim me normat themelore të njerëzisë 
dhe civilizimit. Një gjobë në para në shumë prej cca. 5 000 eurosh u shqiptua. 
 

7) OBN, 2015, kategorizimi dhe planifikimi i përmbajtjes së shfaqjes së realitetit 
"Big Brother"  

 
Përmbajtja e mëposhtme u transmetua në orën 9:35:  
Çfarë dreqin ... ta hajë dreqi, si e lëshoni këtë aparatin e ndyrë të kafes... Jezus qija nanen... në 
pidh të nënës sime ... Kam një inflamacion të ndyrë, ju qij ... Shikoja fytyrën si ta marrë karin 
në gojë... qofsh mallkuar ... Shko qiju ... çfarë dreqin po e hapni atë derë për ... biri i kurvës ... 
mos provoni të ma ngulni, mund të ju duhem një ditë .. . çfarë të ha për mëngjes, qija nanen... 
ajo po dridhet si lepurushe e dreqit... Më qini lirisht, vështirë se më kujtohet gjë...   
 
Të nesërmen, përmbajtja e mëposhtme u transmetua në orën 9:30 dhe 10:00: 
- Në djallë të vejë, nuk ka qumësht; Qija nanën, hidhesh në ujë dhe....; Mallkuar qoftë, s’ka që e 
ndryshon, ngulja; Ai ra në dashuri me Big Brother, ngulja, po po qije, ishte magjepsur nga 
ngjyra e ... të tij; Po, mallkuar qoftë...; Ky është duke nuhatur si i çmendur, për hatër të 
pidhit...; Qija nanen, i rrita mustaqet, po ...; kisha mjekër, dëm që nuk e kam fotografuar, ma 
ngulni...; në djall, kjo nuk ekziston as në pidh të nënës; të kalon nëse e bëni një kryq në kokën 
tuaj, qija nanen; Më zuri gjumi në plazh, kam vënë shumë mbrojtje nga rrezet, nuk e di si quhet, 
Coperton apo kësi far muti të mallkuar, diçka për mbrojtje nga rrezet e diellit...; Dreq, 
natyrshëm isha pak më i hollë ...; Qija nanën, zbritja nëpër Stradun me këmishë të hapur në 
gjoks; Të gjithë më shikojnë tash, çka dreqin...; Kur ishte kjo, cilin vit, për pidhin e nënës sate 
ishte viti '88 ...; nënëqirësi, kam lënë kryqin e bardhë, c'mon ...; Pse s’po mund ta gjej një pidh 
me një Mercedes 500, shtëpi ...; Ajo mund të jetë pa një këmbë, ky pidhi im, nëse ka Mercedes, 
ajo është tipi im i gruas, nuk më han se çfarë i mungon, edhe nëse nuk e ka njërin sy ...; Çfarë 
peshqiri, askush nuk ka peshqir, qija nanën; Gjithçka po shembet këtu, qija nanen; Jo, fasule e 
mallkuar...; A e keni marrë lëngun, ku është ... Zoti ju vraftë; Ju jeni humbës të mallkuar...; Me 
kë po e kaloj kohën, me nënëqirës...; Mund të ma thithni karin nëse shpenzoni kohën dhe 
humbni ...; Ku janë ato gota për hir të pidhit..., papritmas të gjithë janë zhdukur; Jeni vonuar, 
ku është ai mut i mallkuar, çka dreqin...; Nëse ajo ka bërë fasule, kjo do të ishte ... qija nanën; 
Çka karin po të dridhen duart; Na duhet të zgjerojmë kapacitetet, jemi të mbingarkuar, qija 
nanën; Çfarë byreku, shko qiju me gjithë byrek; Për fillestarët e ndyrë, lëng i trashë supe me 
qepë, mallkuar qoftë; Disa klasa të vogla të ndyra; Ata janë gjuetarë cigaresh, qija nanën; Qija 
nanën, ajo i paska tre kara. Eja, zgjohu, ok, qija nanën, mos ta nin, zgjohu...; Le të shkojmë 
pidha, le të shkojmë, koha për freskim brenda dhe jashtë (një nga pjesëmarrësit tund batanijen e 
një pjesëmarrëseje për ta zgjuar) 

Në një skenë, dy pjesëmarrës po i ndërrojnë në mikrofona portativë duke biseduar si më poshtë: 
- Nuk kam thonj, qija nanen. Nxirri këta dy për mua, ua ngul. 
- Kështu që harron ta nxjerrësh kur e qi dikë, apo vetëm bërtet si idiot ... 
- Ma thith karin. E tash, a vazhdon kështu... 
- Mashkulli mbi femër, vëlla ... 
- Ngulja.... 
 
Analiza e transmetimit të këtij programi të realitetit në të njëjtën ditë në orën 14:54, tregoi:   
Shpalljen e ngjarjeve në shtëpinë e Big Brother. Njëra nga pjesëmarrëset, Zorica, i tregon 
‘vëllait të madh’ se ka pasur seks në ditën e parë të Big Brother dhe bingo. Është një skenë e 
gjatë disa sekonda ku Stefani, njëra nga pjesëmarrëset, shihet me gota pijesh të vëna në gjinjtë e 
saj të zhveshur. Në një skenë tjetër, Stefani i thotë Ervinit: “Ishte kënaqësi të kisha 
marrëdhënie seksuale me ty dhe kjo është ajo ..." Tema kryesore e edicionit të Big Brother për 
këtë ditë ishte ajo që ndodhi midis dy pjesëmarrësve, Ervinit dhe Stefanisë. Giba Vasić, një nga 
pjesëmarrësit, përgjigjet pyetjen e Big Brother në lidhje me momentin më interesant: “Gjithçka 
ishte interesante, por seksi ishte më interesant sepse ndodhi spontanisht dhe shpejt. Kishte ca 
ndjekje poshtë e lart, por kjo zoçka Stefani ishte e dehur ashtu siç e kuptova, kështu që ajo 
vazhdonte ta ndryshonte mendjen, por në fund, ndodhi ... Ndoshta është penduar, ndoshta as 
nuk e mban mend, por seksi m’u duk interesant, ishte hera e parë që e shihja drejtpërdrejt... " 
 
Gjatë kafjallit, pjesëmarrësit po komentojnë se si Stefani ishte dehur dhe pati marrëdhënie 
seksuale me Ervinin. Ata e pyesin: “Si e kishte suxhukun, të vogël apo të madh?" 
Stefani i pyet pjesëmarrësit e tjerë: “A më dukeshin pjesët e poshtme..." Mika Vasić komenton: 
“Shihej gjithçka, madje edhe ajo gjëja, mund të shihej se ishte i rruar ..." 
Stefani pretendon se nuk i kujtohet se çfarë ndodhi një natë më parë dhe e pyet Ervinin nëse 
kishin pasur marrëdhënie seksuale apo jo. Më pas, Stefani flet me pjesëmarrësit e tjerë: “Ai 
është njeri i mirë, është i bukur. Partneri im seksual ishte në rregull ... " 
 
Më tej, Stefani shfaqet në dhomën e rrëfimit, duke komentuar ngjarjet e natës së mëparshme. Ajo 
thotë se kishte rënë në gjumë e dehur dhe ishte zgjuar edhe më e dehur dhe se nuk mbante mend 
asgjë. Gjëja e fundit që mbante mend ishte pirja e vodkës dhe birrës, dhe se në përgjithësi nuk 
mban mend asgjë kur është e dehur. Stefani pyet Big Brother nëse ajo dhe Ervini kishin 
marrëdhënie seksuale, sepse asaj nuk i kujtohej gjë. Në ora 15:17, Ervini pyet Stefanin nëse do të 
pijë atë natë, ajo përgjigjet në mënyrë pozitive por thekson se vetëm birra. Stefani pastaj pyet 
Ervinin nëse ai do të pijë, dhe ai përgjigjet "Po, unë gjithmonë pij ", dhe Stefani shton: “Si të mos 
pi, më duhet patjetër të pi, më ndihmon të më zërë gjumi më shpejt". Në ora 15:18, Stefani mezi 
pret një aheng të ri dhe alkoolin, u thotë Ervinit dhe Goranit: “Jam gati për sonte, gati për të 
pirë, për të pirë, për të pirë". Pjesëmarrësit e tjerë e paralajmërojnë se ajo e kishte kaluar kufirin 
mbrëmë, ajo përgjigjet se e kishte bërë me qëllim.  
 
Vazhdimi i ngjarjeve nga shtëpia e Big Brother - koha e transmetimit nga ora 15:50 deri 16:15: 
 
Stefani dhe Ervini janë në dhomën e gjumit. Familja Vasić i sheh ata në ekran në dhomën 
sekrete dhe bëjnë komente. Ervin dhe Stefani shihen në shtrat, të mbuluar, duke u puthur. Vasić 
komenton sjelljen e Stefanit: "Ju thashë se ajo ishte prostitutë" Pjesëmarrësit e tjerë gjithashtu 
po e shikojnë videon e Ervinit dhe Stefanisë nga dhoma gjumi. Ervini dhe Stefani shihen të 
mbuluar në shtrat, përderisa Stefani pëshpërit : “Ma tund bythen" ... që edhe shkruhet me në 
titra në ekran. Familja Vasić komenton në dhomën e fshehtë që Ervini duhet të ketë marrë 

viagra. Giba Vasić thotë: Atij i pëlqen t’ia lëpijë shumë veshët asaj.. Nëna Vasić thotë „më mirë 
t’i hipësh kësaj se asaj“. Giba shton "Mendoj, më mirë t’ia lëpish veshin se t’ia lëpish 
pi...(sinjali censurues) Në videon nga dhoma e gjumit, Stefani ngritët nga shtrati duke thënë: 
“Sa herë që unë jam me ty, humbas gjërat elementare..." Ngritët edhe Ervini dhe po kërkojnë 
brekët e Stefanit.  
 
Pastaj, pjesëmarrësit shihen te pishina. Stefani i thotë Ervinit: “Ishte kënaqësi të kisha 
marrëdhënie seksuale me ty dhe kjo është e tëra..." Përsëri ka një video të Ervinit dhe Stefanisë 
në shtrat. Stefani komenton interesin e Ervin për femrat e tjera pjesëmarrëse: “Shko dhe futja 
ndonjë gruaje tjetër, por mendoj se është budallallëk, nuk jam xheloze", "Unë kurrë nuk do ta 
masturboja pidhin me ndonjë mashkull tjetër nga konsiderata që kam për ty." 
 
Të nesërmen, përmbajtja e mëposhtme u transmetua në orën 9:36: 
 
- Ajo po vjen, i duhet ta zëvendësojë tamponin. - Vala e kuqe, eh? Menstruacionet... 
- qija Nescafen, qije këtë kafe, - thithe karin, kar e pidh, - ku karin është kafja e Ivonas pa 
sheqer, ... ndoshta nuk e kam, futja, këto janë të miat (cigare), ka mbetur edhe një thithëse 
kari... Do të pi duhan në qetësi, menaxheri po m’i ndrydh koqet, më fal në shprehje... - Ngulja 
atëherë, qije pidhin e nanës; ... dhe pastaj dreka e mallkuar, me shumë fjalime, e unë shkoj të 
pastroj dhëmbët në brushë, në të brendshme, ma ngul... - Çfarë problemi ke ti kokëkari, çfarë 
doni për hir të pidhit...; - Skam as mut për atë bateri ...; na duhet të bëhemi serioz dhe të mos 
bëjmë krejt mut..., pse duhet të jem shërbëtor nënëqirë, qija nanen, pse të shërbej ... qifsha 
hotelet..., s’po më han koçja, çfarë kari...shko qiju ..; - duhet t'i qijmë, t’i qijmë sa më shumë, 
por mos i lini të largohen nga hoteli.  
 
Të nesërmen, përmbajtja e mëposhtme u transmetua në orën 10.00: 
 
- Pasha pidhin nuk kam fjetur fare mbrëmë. Nuk e di ku e kam krehrin e mallkuar; 
- Ta nxjerr jashtë këtë për hir të pidhit...Nuk më han fare për cigare. 
 
Të nesërmen, përmbajtja e mëposhtme u transmetua mes orës 19:00-20:00:: 
 
- Ajo nuk është prostitutë, ajo është punëtore seksuale; - A ke kar ?, - Eja, hiqi rrobat, unë kam 
kar; 
- Mos më detyro ta sjell bashkëshortin tim për të të hipur. Burri yt s’mund të më hipë. Duhet ta 

shohësh atë kar.   
- Nuk ia ke parë karin. Duhet të merrni ndihmë, pidh vetjak. - Lëpija Ivonës pidhin.   
Dialogu mes dy pjesëmarrësve: do bënit çmos, por nuk e keni....  A e ka Zorica vaginën e gjerë 
apo të ngushtë ?; - Nuk ka sheqer për hir të pidhit, ky është halli im. 
 
Të nesërmen, përmbajtja e mëposhtme u transmetua në orën 3:41 e pasdites: 
 
- për të fjetur dhe për ta ngritur, nënëqirë; qija pidhin e nanës..; atëherë futja; nënëqirë, 
ngulja...qifsha Jezusin...; çfarë dreqin po e hapni atë derë... bir kurve ... kar ...mallkuar 
qofsh...; ia kisha qi nanën... le të shikojë, kujt po i han...; ai ishte një kar i gjatë ... shko qiju, 
nënëqirë...; mos provo të ma ngulësh, mund të të duhem një ditë ... 
 
Veprimi i CRA-së  

Analiza tregoi se programi realitet transmetohej rregullisht gjatë ditës kur mund të shihej nga të 
gjitha kategoritë e audiencës. Përmbajtja e programit tregonte përdorim të shpeshtë të fjalëve 
sharëse shumë vulgare dhe shprehjeve jashtëzakonisht profane dhe vulgare të përdorura 
individualisht ose në dialog mes pjesëmarrësve. Përveç kësaj, një nga temat për të cilën flitej 
hapur nga gjithkush, duke e përshkruar dhe komentuar, ishte marrëdhënia seksuale mes dy 
pjesëmarrësve, duke përfshirë pamjet e atyre personave në shtrat nën batanije. 
 
CRA arriti në përfundim se përmbajtja e programit në fjalë nuk mund të karakterizohej në asnjë 
mënyrë si përmbajtje e përshtatshme për audiencën e gjerë, edhe pse u transmetua në një kohë të 
disponueshme për publikun e të gjitha moshave. Rregullat kërkojnë që transmetuesit të 
ndërmarrin të gjitha masat e arsyeshme për të mbrojtur fëmijët dhe të miturit nga përmbajtjet e 
papërshtatshme, si kategori të cenueshme sociale, si dhe që përmbajtja e tillë të mund të 
transmetohet ekskluzivisht në intervale të caktuara kohore sipas kategorizimit të moshës. 
Dispozitat në lidhje me kategorizimin dhe caktimin e kohës së transmetimit të përmbajtjes 
caktohen në atë mënyrë që përmbajtja që bie në ndonjërën nga kategoritë e moshës (12+, 16+ dhe 
18+) mund të shfaqet vetëm brenda një afati kohor të përshtatshëm për atë kategori, kështu që 
publiku informohet se çfarë përmbajtjeje mund të presin. Përmbajtja e programit në fjalë, siç 
tregoi analiza, përfshinte përdorimin e shpeshtë të shprehjeve nga më të vrazhdat, të cilat sipas 
nenit 21 paragrafit (7) të Kodit i takojnë kategorisë 18+ dhe mund të shfaqen vetëm ndërmjet orës 
24:00 - 06:00. Duke transmetuar përmbajtjen e mësipërme, transmetuesi ka dështuar të respektojë 
parimet bazë për caktimin e intervalit dhe etiketimin e përmbajtjes që ka gjasa të pengojë 
zhvillimin fizik, psikologjik ose moral të të miturve dhe që shfaqet pa mbrojtje teknike. 
 
Po ashtu u arrit përfundimi se edhe OBN kishte dështuar të siguronte standardet e mirësjelljes 
përgjithësisht të pranuara dhe se duke transmetuar këtë program, stacioni kishte dështuar ta bënte 
klasifikimin dhe ta zbatonte rregullën e ndarjes së intervaleve, siç përcaktohet nga rregullat 
përkatëse. Në fund, CRA arriti në përfundimin se transmetimi i lartpërmendur mund të jetë i 
dëmshëm për të miturit, duke pasur parasysh se të miturit janë një kategori e veçantë e mbrojtur e 
audiencës dhe se çdo përmbajtje transmetimi duhet të shikohet në lidhje me efektet e mundshme 
të dëmshme ndaj të miturve, duke marrë parasysh kontekstin dhe llojin e programit. Në këtë rast, 
CRA mori parasysh faktin se ishte një program i realitetit, në të cilin krijohet përshtypja se ai 
përfaqëson ngjarje të jetës reale dhe si i tillë mund të ketë efekt edhe më të dëmshëm ndaj të 
miturve sesa të ishte i trilluar (fiction), ku ekziston një shmangie nga realiteti. Për më tepër, 
transmetimi i skenave kundërthënëse gjatë ditës garanton një ekspozim më të madh të të miturve 
ndaj këtij lloji të përmbajtjes. Në bazë të kësaj, CRA erdhi në përfundim se ka pasur shkelje të 
rregullave përkatëse dhe shqiptoi një gjobë financiare prej 5 500 EUR. 

 
8) TV BN, 2016, Përmbajtja që mund të dëmtojë seriozisht zhvillimin fizik, mendor 

ose moral të të miturve 
 
CRA, pas një ankese të pranuar, kërkoi regjistrimet e programit "Mashtruesit ballkanikë” (Balkan 
Cheats), transmetuar në TV BN rreth orës 14:00.  
 
Analiza tregoi transmetimin e serive "Balkan Cheats", me një kohëzgjatje të përgjithshme prej 52 
minutash dhe me shenjën e klasifikimit 14+ të shfaqur gjatë gjithë transmetimit. Në këtë episod të 
caktuar, ekipi i Balkan Cheats ndoqi njëfarë Adam Sedlari dhe hetoi aktivitetet e tij, gjatë të 
cilave ky person shfaqet në skena të masturbimit, biseda telefonike eksplicite seksuale, pasuar 

nga shfaqja e incizimit të marrëdhënieve të tij seksuale me një të mitur 16 vjeçare, gjatë së cilës 
kohë ai e “mësonte” si të joshte dhe të kishte marrëdhënie seksuale me partnerë të mundshëm, 
vazhdimisht duke u angazhuar në një lloj rituali të shoqëruar me një varg fjalish jokoherente të 
cilat janë pjesë e ritualit, me një nga skenat që përshkruan një marrëdhëniet seksuale si pjesë e 
ritualit, të mbuluara me maskë vizuale.  
 
Skenat e mëposhtme u transmetuan: 
1. Minuta 10 - Skena në të cilën një burrë masturbon, i cili nuk tregohet qartë por nënkuptohet, 

gjatë së cilës kohë ai bën seks përmes telefonit, duke u shprehur qartë në mënyrë shumë 
seksuale.  

2. Minuta 20 - një skenë në të cilën shfaqet marrëdhënia seksuale, e cila nuk karakterizohet si 
pornografike, pasi nuk ka pamje të qartë, por njeriu i përfshirë në marrëdhënie seksuale është 
shumë i dukshëm, gjatë së cilës biseda në sfond siguron informacion mbi këtë marrëdhënie, që 
është akt seksual i një të rrituri me një të mitur 16 vjeçare, duke ofruar informacione shtesë mbi 
mënyrat se si të josh dhe të angazhohet në marrëdhënie seksuale me partnerë të mundshëm.  

3. Minute 45 - skenë e marrëdhënieve seksuale (me fytyra të maskuara), mbështetur me një bisedë 
lidhur me marrëdhëniet seksuale dhe natyrën e këtij akti seksual. 

4. Minutat 34 dhe 38. - skena rituale, përfshirë edhe biseda jokoherente, propagandimin e 
mënyrave për zgjidhje të problemeve me forcat magjike, të mistershme dhe mashtrime në lidhje 
me infertilitetin 

 
Veprimi i CRA-së 
 
CRA konstatoi se programi në fjalë mund të përfaqësojë përmbajtje që mund të dëmtojë 
seriozisht zhvillimin fizik, mendor apo moral të të miturve, e cila si e tillë nuk duhet të 
transmetohet. Duke marrë parasysh seriozitetin e shkeljes së tillë, dhe për qëllime të hetimit 
gjithëpërfshirës dhe të plotë të shkeljeve të mundshme, CRA kërkoi një mendim formal nga një 
psikolog zhvillimor37 në lidhje me ndikimin e mundshëm të programeve të tilla te miturit.  
 
Në lidhje me skenat e transmetuara në minutat 10, 20 dhe 45, jepen mendimet e mëposhtme të 
ekspertes:  
 
“Përmbajtja e tillë mund të jetë e dëmshme për të miturit si shikues, të cilët nuk kanë përvojë 
seksuale, pasi ajo mund t’i shtyjë të fantazojnë, gjë që nuk përkon me realitetin. Gjithashtu mund 
të jetë stimuluese, sidomos në moshën adoleshente, kur të miturve u është rritur dëshira për 
përvoja seksuale dhe dëshira për të kopjuar skena televizive në jetën reale. Aktiviteti seksual i 
parakohshëm, si një formë e sjelljes së rrezikshme, në kombinim me ekspozimin e pakujdesshëm 
ndaj shtatzënisë së padëshiruar, gjithashtu mund të rezultojë me çrregullime të shëndetit 
riprodhues me pasoja afatgjate që lidhen me shëndetin dhe potencialin riprodhues të një individi. 
Për këtë arsye, është e nevojshme që, sa më shumë që të jetë e mundur, të mbrohen fëmijët nga 
përmbajtje që shfaqin marrëdhënie seksuale, jo vetëm pornografike, por ato që nënkuptojnë 
marrëdhënie seksuale, pasi që çdo implikim i marrëdhënieve seksuale mund të ngjallë kuriozitet 
dhe dëshirë për të eksperimentuar". 
 
Në lidhje me skenat e transmetuara në minutën 38, ekspertja shpreh mendimet e mëposhtme:  

 
37 Doc. Dr. Ivana Zečević, PhD në shkenca psikologjike, Universiteti i Banja Llukës. 

“... skena në të cilën shfaqet një ritual, i cili parashikon mashtrimet si metodë për zgjidhjen e 
problemeve të infertilitetit, me plot fjali jokoherente, që të kujtojnë fjali të përdorura shpesh nga 
personat me probleme psikologjike. Ndonëse kjo skenë përfshin dënimin e deklaratës nga 
moderatori, ai ende e përfundon fjalën e tij me një ton mjaft të dëshpëruar, duke përfunduar me 
një mesazh që mund të interpretohet në një mënyrë që nënkupton nuk ia vlen të luftosh në jetë, 
porse është më mirë të heqësh dorë. Kjo deklaratë nuk është problematike në vetvete, por i gjithë 
koncepti dhe koha e këtij transmetimi janë dhënë në një periudhë të pasdites. Ofrimi i 
konkluzioneve të tilla për adoleshentët do të thotë të portretizosh një jetë në të cilën, nëse çdo gjë 
shkon mirë, ata duhet të jenë të lumtur, por nëse jo, ata duhet të heqin dorë dhe të mos luftojnë. 
Me adoleshentët, të cilët janë të prirë ndaj depresionit ose reagimeve depresive, kjo 
drejtpërsëdrejti i dekurajon ata që të kërkojnë ndihmë, duke vendosur të heqin dorë nga të gjitha. 
Skenat që përhapin mashtrime si ky, janë të padëshirueshme, sidomos në shoqërinë tonë, e 
veçanërisht në zonat rurale, të cilat ende mbajnë besim të fortë në mjekësinë popullore. Kjo 
përmbajtje e ushqen edhe më tej këtë sistem të besimit dhe u ofron të miturve një koncept 
primitiv, karakteristik për komunitetet primitive". 
 
Në fund, mendimi i ekspertes në lidhje me të gjithë programin:  
 
“Ky program ofron përmbajtje që mund të dëmtojnë zhvillimin e fëmijëve dhe adoleshentëve. 
Ndonëse bart shenjën e klasifikimit 14+, ai u transmetua në kohën më të përshtatshme për këtë 
kategori të popullatës, kur ka më pak mundësi për kontroll prindëror të përmbajtjes që fëmijët 
shikojnë. Përhapja e pedofilisë është pjesa më kritike e këtij programi dhe për këtë arsye, ky 
program duhet të ndalohet për transmetim." 
 
Sipas vendimit të CRA-së dhe mendimit të ekspertes së psikologjisë zhvillimore, është e qartë se 
transmetimi i kësaj përmbajtjeje paraqet një lëshim serioz nga ana e TV BN për të mbrojtur 
shikuesit nga përmbajtja e cila nuk është në përputhje me parimet themelore etike dhe morale të 
shoqërisë në përgjithësi. Roli parësor i medias përfshin shërbimin ndaj shikuesve, duke siguruar 
përmbajtje të cilat mund t’i përdorin për qëllime të informimit, edukimit dhe argëtimit. Duke 
transmetuar programin në fjalë, TV BN jo vetëm që dështoi të vepronte në interesin më të mirë të 
shikuesve, por rrezikoi seriozisht zhvillimin fizik, mendor apo moral të të miturve, si kategoria 
më e prekshme e shikuesve. Po ashtu, transmetimi i kësaj përmbajtjeje me shenjën e klasifikimit 
që nuk ekziston në rregullat përkatëse dhe në periudhën kohore kur ka më së shumti të ngjarë që 
gjeneratat më të reja të jenë para televizorëve, paraqet shkelje tjetër të rregullave. Në bazë të të 
gjitha këtyre, është vendosur se TV BN ka shkelur dispozitën për caktimin e intervaleve dhe 
kategorizimin e përmbajtjes me qëllim të mbrojtjes së të miturve dhe se asaj i shqiptohet një 
gjobë financiare prej 2 500 eurosh. 
 
KROACIA: 
 
 

9) Kanali Ri, 2015, transmetimi pa etiketë të përmbajtjes  
 
Në bazë të ankesës së qytetarëve u konstatua se filmi Punonjësi i Muajit u transmetua gjatë ditës 
nga ora 16:32 deri 18:06 pa etiketë të përmbajtjes dhe se ishte përplot me skena dhe shprehje të 
dhunshme dhe vulgare të cilat mund të pengojnë zhvillimin fizik, mendor apo moral të të 

miturve. Transmetuesi ishte i obliguar t’i caktonte një etiketë të përshtatshme për përmbajtjen e 
filmit e cila do të ishte e dukshme gjatë gjithë filmit. 
 
Veprimi i AEM  
 
Paralajmërimi. Këshilli për Media Elektronike vendosi që gjatë shfaqjes së filmit Punonjësi i 
Muajit transmetuesi nuk ka përdorur një etiketë vizuale të përshkruar në përputhje me dispozitën 
e nenit 26 paragrafit 3 të Ligjit për Media Elektronike dhe dispozitat e Neneve 8 dhe 9 të 
Rregullores për mbrojtjen e të miturve në mediat elektronike. Filmi është përplot me skena që 
shfaqin simulime seksi, diskurs të papërshtatshëm me shprehje vulgare, të shtëna, vrasje dhe 
trupa të vdekur.  
 

10) Televizioni RTL, 2015, inkurajimi, promovimi dhe glorifikimi i konsumimit të 
alkoolit 

 
Gjatë mbikëqyrjes së programit të transmetuesit, u vërtetua se disa episode të Big Brother të 
shfaqura më 06 dhe 08 shtator 2015 - nga 14:32 deri në 14:41 dhe nga 21:01 deri në 21:05 
përmbanin skena të cilat mund të dëmtojnë zhvillimin mendor, moral, fizik, kognitiv, emocional 
dhe social të të miturve. Kjo kryesisht u referohej skenave që tregonin konsumim të tepërt të 
alkoolit, sjellje të rrezikshme seksuale dhe abuzime/marrëdhënie seksuale nën ndikimin e 
alkoolit. Këtyre episodeve duhej t’u ishte caktuar një etiketë më e lartë e përmbajtjes dhe si të 
tilla duhej të transmetoheshin më vonë gjatë ditës. Në fakt, fillimi i transmetimit të sezonit të ri të 
këtij ‘reality show’ tërhoqi vëmendje të madhe të publikut kroat, kryesisht për shkak të 
pjesëmarrësve të tepërt që hynë në shtëpi dhe gjithashtu për shkak të seksit midis kandidatëve nën 
ndikimin e alkoolit. Agjencia mori gjithsej 16 ankesa nga qytetarët kundër transmetimit të 
"përmbajtjes së papërshtatshme" në shfaqjen e Big Brother.  
 
Veprimi i AEM  
 
Shqiptoi gjoba për kundërvajtje në shumën prej 100,000 KN për personin juridik dhe 10,000 KN 
për personin përgjegjës. Këshilli për Media Elektronike gjeti shkelje të rregullave të përcaktuara 
në nenin 26 paragrafi 1, paragrafi 3 dhe paragrafi 3 i Ligjit për median elektronike dhe shkelje të 
dispozitave të nenit 2 të Rregullores për mbrojtjen e të miturve. Duke pasur parasysh se emisioni 
nuk kishte të bënte me përmbajtje dokumentare që theksonte problemin e konsumit të tepërt të 
alkoolit, por një shfaqje realiteti, Këshilli shprehu pikëpamjen se klasifikimi i shfaqjeve nuk ishte 
i përshtatshëm. Për më tepër, në shfaqjet e njëjta pjesëmarrësit planifikonin për t’u dehur më 
shumë dhe diskutonin si duhej konsumuar alkooli, përderisa pjesëmarrësja Stefani mburrej me 
sasinë e vodkës që kishte pirë: Ervini e pyet Stefaninë nëse do të pinte sonte, e ajo përgjigjet në 
mënyrë pozitive, duke theksuar se nuk do t’i ndahet birrës. Ajo e pyet Ervinin nëse ai do të pijë, e 
ai përgjigjet "Po, gjithmonë pi", dhe Stefani shton: “Edhe unë, më merr gjumi më shpejt." Skenat 
që u transmetuan më 6 shtator 2015 tregojnë marrëdhënie seksuale dhe megjithëse nuk bien në 
kategorinë e pornografisë, këto skena kanë mundësi të jenë të dëmshme për fëmijët që nuk kanë 
përvojë seksuale. (Stefani po përpiqet të dalë nga shtrati ku ishte bashkë me Ervinin, por është 
shumë e dehur për t’u ngritur vetë, kështu që ai e ndihmon. Lluka shikon se çfarë po ndodh në 
shtrat midis Ervinit dhe Stefanisë dhe komenton: “Futja pak edhe në bythë, që koha që po shikoj 
të mos shkojë dëm.” Këshilli theksoi në vendimin e tij se marrëdhëniet seksuale nën ndikimin e 
alkoolit, pas së cilës njëra nga pjesëmarrëset e emisionit as që e mbante mend, përbënte një 
model dhe promovim të sjelljes seksuale të rrezikshme e cila mund të ketë ndikim të dëmshëm në 

aspektin mendor, fizik, moral, kognitiv, emocional dhe social të të miturve, sepse sjellja e tillë u 
portretizua në shfaqje në kontekstin e sjelljes shoqërisht të pranueshme dhe të dëshirueshme. 
Gjatë marrjes së vendimit për këtë rast, Këshilli gjithashtu mori parasysh faktin se intervali i 
transmetimit të skenave kontradiktore - mbrëmja e fundjavës dhe pasdita e ditës së punës - ishte 
intervali që tregon ekspozim më të madh të të miturve ndaj një lloji të tillë të përmbajtjes. 
 

11) Radio Televizioni Kroat HTV2, 2016, dhuna, etiketa e papërshtatshme e 
përmbajtjes 

 
Më 8 maj 2016, nga 11:56 deri në 12:22,   shfaqja Teenozoik transmetoi një intervistë mes dy 
video blogerëve të rinj. Në pjesën e dytë të intervistës, blogerët ballafaqohen me të 
ashtuquajturën sfidën "vrit, puth, martohu" në të cilën i mituri i intervistuar duhet të vendosë se 
cilin nga shokët e tij blogerë, do ta vriste, puthte, ose të martohej me të. Shakatë e përhapura në 
internet nuk funksionojnë mirë në këtë kontekst, duke krijuar përshtypjen se shfaqja relativizon 
dhunën, pasi që i riu vendos se kë do të vriste pa e menduar dy herë. Ndonëse shfaqja mbante 
etiketën 12 dhe nuk ishte menduar për të miturit e rinj, programi i transmetimit mund të ketë 
pasur ndikim të dëmshëm edhe tek të miturit më të rritur, pasi që sfida e përmendur e bëri të 
pranueshme nga aspekti social shfaqjen publike antipatisë, armiqësisë dhe agresionit ndaj 
personave që i njohim ose nuk i njohim. Për më tepër, emisioni nuk u parapri nga një 
paralajmërim akustik. Një shikues anonim dërgoi një ankesë për këtë shfaqje. 
 
Veprimi i AEM 
 
Paralajmërimi. Neni 26 paragrafi 1 i Ligjit për Mediat Elektronike ndalon çdo formë inkurajimi, 
promovimi dhe glorifikimi të dhunës në programet audiovizuale ose në radio. Neni 9 paragrafi 1 i 
Rregullores për mbrojtjen e të miturve në mediat elektronike parashikon që ofruesi i shërbimit 
elektronik është i detyruar të sigurojë që programet që nuk janë të përshtatshme për personat nën 
moshën 12 vjeçare të paraprihen nga paralajmërimi akustik: “Përmbajtja e mëposhtme nuk është 
e përshtatshme për personat nën moshën 12 vjeçare." Këshilli qartësoi në vendimin e tij se 
argumentet e paraqitura nga publikuesi duke deklaruar se ajo ishte vetëm një "lojë" nuk ishin 
plotësisht të pranueshme pasi që shfaqja u ishte dedikuar kryesisht të miturve. Ndonëse emisioni 
u shënjua me etiketën vizuale të përmbajtjes, atij i mungonte një paralajmërim akustik i cili 
gjithashtu duhej të transmetohej.  
 

12) Televizioni RTL, 2018, transmetimi pa etiketë të përmbajtjes 
 
Qytetarët kanë bërë ankesa kundër shfaqjes së realitetit "Ljubav je na selu" (Dashuria është në 
fshat), që u transmetua në Televizionin RTL sepse ajo shfrytëzon njerëzit me aftësi të kufizuara 
dhe shfaq përmbajtje të papërshtatshme pa paralajmërim. Ajo u shfaq më 10, 11 dhe 16 mars 
2018 nga ora 20:00 deri 21:10 dhe me përsëritje nga ora 16:00 deri në 17:30. Në episodin në të 
cilin fermerët takojnë vajza të interesuara, një nga kandidatët shprehu pakënaqësi rreth moshës së 
vajzës që aplikoi për të ardhur në fermën e tij. Ndonëse moderatori u përpoq të zbuste ndjenjën e 
shqetësimit, ai vazhdonte të ngulte këmbë se "sa më e re aq më e ëmbël" (V.T: Natyrisht, ju e 
ktheni një mall nëse është me dëmtime. E ktheni dhe e merrni një tjetër. E po, për këtë arsye, unë 
zgjedh më të reja, më të ëmbla dhe më pjellore.”) Edhe pse ky është një reality show, ky program 
u transmetua pa asnjë etiketë klasifikimi. Formate të tilla si Dashuria është në fshat ku disa gra 
"luftojnë" për një burrë janë përplot me gjuhë seksiste dhe diskriminuese. Ndonëse disa nga këto 
deklarata duhej të ishin shaka, ato sidoqoftë duhej të kategorizoheshin siç përshkruhet në 

Rekomandimet për mbrojtjen e fëmijëve dhe përdorimin e sigurt të mediave elektronike ", sepse 
në parim fëmijët deri diku para  
moshës nëntë vjeçare nuk mund ta kuptojnë ironinë dhe sarkazmin e disa prej tyre edhe më vonë 
". Ndonëse këto shfaqje nuk përshkruajnë kandidatët dhe konkurrentët duke pirë, efektet e 
konsumit të tepërt të alkoolit janë të dukshme. Ankuesi ngriti shqetësimin më të madh në lidhje 
me kandidatët me aftësi të kufizuara intelektuale që morën pjesë në shfaqje duke konsideruar një 
veprim të tillë të RTL-së si të papërshtatshëm. Njëra nga pjesëmarrëset femra ishte roje në 
Qendrën për Gjithëpërfshirje në Shibenik dhe Avokati i Popullit për Personat me Aftësi të 
Kufizuara ka shprehur tashmë qëndrimin lidhur me pjesëmarrjen e saj duke theksuar se "njerëzit 
me aftësi të kufizuara kanë të drejtë të zgjedhin dhe vendosin për mundësitë që janë gjithashtu në 
dispozicion për të njerëzit pa aftësi të kufizuara", por rregullat e pjesëmarrjes dhe pasojat e 
mundshme duhet t'u shpjegohen atyre me gjuhë që ata e kuptojnë.  
 
Veprimi i AEM 
 
Paralajmërimi. Këshilli konstatoi se etiketa vizuale e paraparë nuk ishte përdorur gjatë 
transmetimit të shfaqjes Dashuria është në fshat në pajtim me nenin 26 paragrafi 3 të Ligjit për 
median elektronike dhe nenet 8 dhe 9 të Rregullores për mbrojtjen e të miturve në mediat 
elektronike, ndonëse shfaqja paraqiste skena që mund të pengonin zhvillimin fizik, mendor dhe 
moral të të miturve për shkak të gjuhës dhe skenave seksiste dhe diskriminuese që tregonin 
konsum të tepruar të alkoolit. 
 
MAQEDONIA E VERIUT 
 

13) TV Sitel, 2014-2015, kategorizimi i gabuar dhe intervalet e papërshtatshme për 
serinë televizive "Sila"  

 
Në bazë të një ankese të një shtetasi (25.11.2014), Agjencia për shërbime mediatike audio dhe 
audiovizuele ka kryer një monitorim të jashtëzakonshëm të disa episodeve të serisë televizive 
"Sila" të transmetuara në mes të 24 nëntorit dhe 1 dhjetorit 2014. 
 
Gjatë monitorimit u konstatua se stacioni televiziv transmetoi dy episode të serialit gjatë ditëve të 
punës, një premierë dhe një përsëritje të episodit që u transmetuan ditën e mëparshme dhe të 
dielave u transmetua një përsëritje të disa episode të serisë televizive. Përveç kësaj, në 
kundërshtim me Ligjin për Shërbimet e Medias Audio dhe Audiovizuale dhe Rregulloren për 
Mbrojtjen e të Miturve, seritë televizive u klasifikuan gabimisht dhe u shënuan si program i 
kategorisë së parë - të destinuara për të gjithë audiencën dhe u transmetuan në kohë të 
papërshtatshme të ditës .    
 
Duke marrë parasysh faktin se dhuna psikofizike në serinë televizive "Sila" është pjesë e skenarit, 
pra është motivi që përsëritet sistematikisht si shkak dhe si pasojë në zgjidhjen e marrëdhënieve 
komplekse gjinore/klanore (fisnore) mes personazheve, atëherë ky motiv është pjesë e 
pashmangshme e rrjedhës së ngjarjes së çdo episodi. Andaj, seria televizive "Sila" nuk mund të 
transmetohej nën kategorinë "e pranueshme për të gjitha moshat", por duhej të përmbante 
simbolin që paralajmëronte prindërit/kujdestarët se seriali nuk ishte i përshtatshme për fëmijët 
nën moshën 12 vjeçare. Sipas udhëzimeve të klasifikimit nga Rregullorja, programet e 
klasifikuara në këtë kategori (të tretën) duhet të transmetohen pas orës 20:00. Në këtë rast, përveç 
sinjalizimit të aplikuar në mënyrë joadekuate, problem tjetër ishte transmetimi i përsëritjeve pas 



                                                                                                                                                                                                                                 
 

132 

orës 15 çdo ditë pune dhe pas orës 11 të dielave, ndërsa episodet e premierave u transmetuan çdo 
ditë pak pas orës 20:00.   
 
Veprimi nga AVMU 
 
Pasi që Agjencia, bazuar në monitorimin e jashtëzakonshëm, konstatoi se ankesa e qytetarit ishte 
e bazuar, shqiptoi në dhjetor të vitit 2014 një masë paralajmërimi ndaj stacionit televiziv dhe 
ankuesi është njoftuar për gjetjet nga monitorimi.  
 
Në përputhje me ligjin, pas kalimit afatit të caktuar në masën e shqiptuar për korrigjimin, 
Agjencia është e detyruar të kryejë një monitorim tjetër dhe të kontrollojë nëse transmetuesi ka 
reaguar ndaj masës së shqiptuar. Andaj, nga data 16 deri më 19 janar 2015 u krye edhe një 
monitorim tjetër kontrollues dhe u konstatua se stacioni televiziv nuk kishte vepruar sipas masës 
së imponuar, do të thotë se kishte vazhduar me transmetimin e serialit televiziv "Sila" si program 
i kategorisë së parë (për të gjitha moshat) në vend të programit të kategorisë së tretë (12+) dhe 
para orës 20:00. Duke pasur parasysh se në pajtim me nenin 23 nga Ligji fillohet një procedurë 
kundërvajtëse si masë e dytë vetëm nëse shkeljet janë vërtetuar në vitin aktual, më 23 janar 2015 
u lëshua edhe një paralajmërim me shkrim kundër transmetuesit. 
 
Monitorimi kontrollues në lidhje me këtë paralajmërim u krye në mes të 3 dhe 5 shkurtit 2015 i 
cili prapë vërtetoi se transmetuesi nuk ishte marrë me shkeljen, d.m.th nuk kishte respektuar 
udhëzimet e rregullatorit. Prandaj, raporti propozoi fillimin e një procedure për kundërvajtje para 
gjykatës kompetente.   
 
Në pajtim me Ligjin për kundërvajtje, para fillimit të procedurës Agjencia ftoi personat 
përgjegjës në atë medium me qëllim të kryerjes së procedurës paraprake për arritje të një ujdie. 
Meqë procedura përfundoi me sukses, me arritje të marrëveshjes, personi juridik (transmetuesi) 
ka paguar një gjobë prej 5000 eurosh në kundërvlerë në denarë dhe personi përgjegjës për 
programin e personit juridik ka paguar një gjobë prej 500 eurosh në kundërvlerë në denarë në 
llogarinë e Buxhetit të Republika e Maqedonisë Veriore. 
 
Pas monitorimit të rregullt të programit të transmetuesit në mes të datës 15 dhe 19 shkurtit 2015, 
në përputhje me Planin Vjetor 2015 për Monitorimin e Programit, u konstatua edhe një herë se 
transmetuesi nuk kishte ndryshuar kategorizimin dhe intervalet e transmetimit të serisë televizive 
turke "Sila". Andaj, raporti përsëri propozoi fillimin e një procedure për kundërvajtje, dhe 
Agjencia prapë ftoi mediumin në procedurë paraprake për arritje të një ujdie. Meqë procedura 
përfundoi me sukses, me arritje të marrëveshjes, personi juridik (transmetuesi) ka paguar një 
gjobë prej 5000 eurosh në kundërvlerë në denarë dhe personi përgjegjës për programin e personit 
juridik ka paguar një gjobë prej 500 eurosh në kundërvlerë në denarë në llogarinë e Buxhetit të 
Republika e Maqedonisë Veriore. 
 

14) TV Kiss, 2014-2015, dështimi për të shënjuar programet me simbole për 
mbrojtjen e të miturve  

 
Pas monitorimit të rregullt të TV Kiss, të realizuar në gusht të vitit 2014 sipas Planit Vjetor për 
Monitorimin e Programit, u konstatua se ai nuk aplikoi sinjalizimin paralajmërues për mbrojtjen e 
të miturve para dhe pas transmetimit të një vargu të emisioneve televizive (filmave, serialeve, 
filmave të animuar). 



                                                                                                                                                                                                                                 
 

133 

 
Sipas Rregullores për Mbrojtjen e të Miturve është e obligueshme të tregohet para fillimit dhe 
gjatë transmetimit të të gjitha llojeve të emisioneve televizive, si dhe programeve me funksione 
informative, edukative ose zbavitëse, të cilat, si tërësi ose ndonjë pjesë e tyre,  mund të kenë 
ndikim negativ ndaj të miturve.  
 
Para fillimit të programit është e detyrueshme të tregohet një sinjal paralajmërues që shënjon 
kategorinë e programit bashkë me një paralajmërim vizual, tekstual, verbal dhe akustik që zgjat të 
paktën 10 sekonda dhe merr të paktën ¼ të pjesës së dukshme të ekranit. Gjatë programit, simboli 
vizuel i sinjalit paralajmërues me dimensionet 1/32 duhet të jetë në cep të pjesës së dukshme të 
ekranit. 
 
Veprimi nga AVMU 
 
Në pajtim me ligjin, stacionit televiziv i është dërguar një paralajmërim me shkrim si masë 
kundër shkeljes së bërë në gusht të vitit 2014. Pas monitorimit kontrollues në tetor të vitit 2014 
për të vërtetuar nëse janë zbatuar rregullat në lidhje me mbrojtjen e të miturve është konstatuar se 
stacioni televiziv nuk ka vepruar sipas paralajmërimit dhe nuk kishte trajtuar shkeljen, d.m.th. 
nuk kishte vënë sinjalizimin paralajmërues mbrojtjen e të miturve gjatë transmetimit të filmave 
dhe serive televizive. Si pasojë, raporti propozoi shqiptimin e masës së dytë ligjore, d.m.th. 
fillimin e një procedurë kundërvajtëse para gjykatës kompetente.  
 
Në pajtim me Ligjin për kundërvajtje, para fillimit të procedurës Agjencia ftoi personat 
përgjegjës në atë medium me qëllim të kryerjes së procedurës paraprake për arritje të një ujdie. 
Meqenëse procedura dështoi, në dhjetor të vitit 2014 filloi një procedurë për kundërvajtje. 
 
Gjykata Themelore e Tetovës në prill të vitit 2015 nxori aktgjykim në favor të Agjencisë dhe 
gjobiti transmetuesin - në shumë prej 5000 eurosh në kundërvlerë në denarë kundër personit 
juridik dhe një gjobë prej 500 eurosh në kundërvlerë në denarë kundër personit përgjegjës për 
programin e entitetit juridik. Transmetuesi ka apeluar vendimin para Gjykatës së Apelit të 
Gostivarit, e cili në nëntor të vitit 2015 hodhi poshtë ankesën e transmetuesit dhe konfirmoi 
aktgjykimin e Gjykatës Themelore.  
 

15) TV Sitel, 2015-2016, kategorizimi i gabuar dhe intervalet e papërshtatshme për 
seritë televizive "Trëndafili i zi"  

 
Në bazë të ankesës së një shtetasi (4.12.2015), Agjencia për shërbime mediatike audio dhe 
audiovizuele ka kryer një monitorim të jashtëzakonshëm të disa episodeve të serisë televizive 
"Trëndafili i zi" të transmetuara në mes të 1 nëntorit dhe 7 dhjetorit 2015. 
 
Gjatë monitorimit u konstatua se stacioni televiziv transmetonte dy episode të serisë në ditë, një 
premierë dhe një përsëritje të episodit të shfaqur ditën e mëparshme, që ishte në kundërshtim me 
Ligjin mbi Shërbimet e Medias Audio dhe Audiovizuale dhe Rregulloren për Mbrojtjen e të 
miturve; seria televizive ishte klasifikuar gabimisht dhe e shënjuar si program i kategorisë së dytë 
(8+) që nuk rekomandohet për fëmijët nën moshën 8 vjeçare dhe se, për dallim nga premiera, 
përsëritja u transmetua në kohë të papërshtatshme të ditës (mes orës 14 dhe 16).   
 



                                                                                                                                                                                                                                 
 

134 

Për shkak të skenave dhe sekuencave të shpeshta dhe të gjata (pamje dhe skena të njëpasnjëshme 
të përgatitura në mënyrë dramaturgjike) të dhunës verbale dhe psikofizike të shfaqur në mënyrë 
eksplicite, pasojat nga dhuna, sjellja e panjerëzishme dhe abuzimi i njerëzve, episodet nga kjo 
seri televizive duhej të ishin klasifikuar si program i kategorisë së tretë (12+), i cili nuk 
rekomandohej për fëmijët nën moshën 12 vjeçare dhe për të cilat rekomandohej mbikëqyrja 
prindërore/kujdestare, do të thotë se mund të transmetoheshin vetëm mes orës 20:00 dhe 05:00. 
 
Veprimi nga AVMU 
  
Pasi që Agjencia vërtetoi, në bazë të monitorimit, se ankesa e qytetarit ishte e bazuar, kur ai me të 
drejtë theksonte se koha kur transmetohej përsëritja e serialit televiziv ishte e papërshtatshme, 
sepse kjo e bënte të mundshme që audienca më e re të shikonte seritë televizive pa praninë 
parandaluese të prindit ose kujdestarit, transmetuesi u informua për ankesën dhe për gjetjet nga 
monitorimi që kërkojnë që koha e transmetimit të programit të përshtatet me kërkesat e ligjit dhe 
të akteve nënligjore. Një takim u mbajt me transmetuesin në të cilin u diskutuan gjetjet nga 
monitorimi dhe stacioni televiziv kërkoi pak kohë për të përshtatur orarin e programit.  
 
Pas monitorimit të rregullt të kryer në shkurt të vitit 2016, në përputhje me Planin e Monitorimit 
të Programit 2016 (i cili është publikisht i disponueshëm në faqen e internetit të Rregullatorit), 
Agjencia konstatoi se transmetuesi ende e kishte serinë televizive "Trëndafili i zi" të klasifikuar 
gabimisht dhe se përsëritjet transmetoheshin në kohë të papërshtatshme të ditës d.m.th 
transmetuesi nuk kishte vepruar sipas kërkesës së Agjencisë. Andaj, u shqiptua një masë e 
paralajmërimit me shkrim, që u jepte 30 ditë kohë nga dita e marrjes së vendimit për masën për ta 
përshtatur programin. 
 
Gjatë monitorimit kontrollues kontrollit të kryer pas kalimit të afatit në maj 2016, Agjencia erdhi 
në të njëjtin përfundim se nuk ka pasur ndryshime në lidhje me kategorizimin dhe kohën e 
transmetimit të serive televizive d.m.th. se transmetuesi kishte dështuar të vepronte sipas masës 
së shqiptuar të paralajmërimit. Rrjedhimisht, në pajtim me Ligjin, raporti i monitorimit i kërkonte 
Drejtorit të Agjencisë të fillonte procedurë kundërvajtëse para gjykatës kompetente kundër 
transmetuesit dhe personit përgjegjës.  
 
Në pajtim me Ligjin për kundërvajtje, para fillimit të procedurës Agjencia ftoi zyrtarët që e 
përfaqësonin atë transmetues me qëllim të kryerjes së procedurës paraprake për arritje të një 
ujdie. Nëse transmetuesi pranon procedurën për arritje të ujdisë, personi juridik dhe personi fizik 
përgjegjës paguajnë gjysmën e gjobave të përcaktuara në Ligjin për shkeljen e caktuar në 
llogarinë e Buxhetit të Republikës së Maqedonisë së Veriut dhe me këtë kompletohet procedura 
dhe rasti nuk shkon në gjykatë. Meqë procedura përfundoi me sukses, me arritje të marrëveshjes, 
personi juridik (transmetuesi) ka paguar një gjobë prej 5000 eurosh në kundërvlerë në denarë dhe 
personi përgjegjës për programin e personit juridik ka paguar një gjobë prej 500 eurosh në 
kundërvlerë në denarë. 
 
MALI I ZI 
 

16) TV MBC, 2006, caktimi i kohës së transmetimit të përmbajtjes 

Pas analizës së programit të transmetuar, sipas detyrës zyrtare, më 29 mars 2006, AEM vuri në 
pah transmetimin e emisionit "Game Zone" (Zona e lojërave) në programin e TV MBC, i cili 
përmban skena të dhunës dhe seksit eksplicit.  
 
“Game Zone" është përmbajtja e lojërave dhe video lojërave në treg, e cila në përgjithësi synonte 
gjeneratat e reja. Shfaqjet, në shumicën e rasteve, përbëheshin nga inserte të lojës dhe trailerë të 
video lojërave të cilat janë prezantuar.  
Shfaqja e temës në fjalë u transmetua në orën 12:19. Përmbajtja quhet "simulim i nxehtë për orët 
e vona" me shpjegimin e folësit se qëllimi i lojës është "të jesh imoral". Gjatë shfaqjes 
prezantohen video lojërat që tregojnë, duke përdorur dizajn dhe grafikë reale, ngjarje në botën 
virtuale që përfshijnë seks eksplicit me personazhe virtuale. 
 
Veprimi i AEM 
 
Gjatë marrjes së vendimit, AEM mori parasysh se në rastin konkret ka përmbajtje që shpesh 
tregon skena (edhe pse virtuale), të dhunës së panevojshme në forma të ndryshme ose skena që 
mund të krijojnë tek të miturit përshtypjen e miratimit ose glorifikimit të dhunës. Po ashtu, AEM 
mori parasysh se skenat e shfaqura të seksit mund të kenë efekte negative mbi të miturit përkitazi 
me të kuptuarit e drejtë të jetës intime dhe të bëjnë dallimin me pornografinë. AEM theksoi se 
situatat në të cilat ka marrëdhënie seksuale midis karaktereve virtuale nuk pasqyrojnë situata 
reale të jetës, por janë të ngjashme me përmbajtje pornografike dhe kanë për qëllim të ngacmojnë 
zgjimin seksual.  
 
Duke pasur parasysh kohën e transmetimit, transmetuesi nuk u kushtoi vëmendje detyrimeve që 
lidhen me transmetimin e përmbajtjes që mund të rrezikonte zhvillimin moral, mendor, 
intelektual, emocional dhe social të të miturve. Gjithashtu, u konstatua se transmetuesi nuk iu qas 
temës (video lojë me skena seksuale) në mënyrë analitike për të hedhur dritë mbi fenomenin 
social dhe për të ngritur vetëdijen, kryesisht të prindërve, por edhe të të rinjve rreth të 
lartpërmendurave, por se skenat janë paraqitur më tepër në mënyrë të bujshme.  
 
Pas procedurës së kryer dhe shqyrtimit të të gjitha faktet relevante, u vendos që transmetuesi 
kishte shkelur dispozitat e Aktit të Mediave (Neni 3) dhe Vendimin mbi Standardet Minimale të 
Programeve në Republikën e Malit të Zi38 (Nenet 3, 4 dhe 5), duke transmetuar jashtë intervaleve 
të lejuara përmbajtjen që mund të rrezikojë zhvillimin moral, mendor, intelektual, emocional dhe 
shoqëror të të miturve. Transmetuesit i është bërë një paralajmërim. 
 

17) TV MBC, 2011, caktimi i kohës së transmetimit të përmbajtjes 
 
Duke analizuar programin e transmetuar, sipas detyrës zyrtare, Agjencia për Media Elektronike, 
në periudhën prej 16 deri më 20 shtator 2011 regjistroi transmetime jashtë linjës ndarëse të 
intervaleve të përmbajtjes së programeve të formateve të mëposhtme:  
 
Formati 1: Në këndin e sipërm të djathtë të ekranit, insertet grafike shfaqen me foto të vajzave 
lakuriqe, me emra dhe mesazhet personale. Ekspliciteti i fotove dhe përmbajtja e mesazheve 
përbëjnë elemente që mund ta klasifikojnë këtë përmbajtje si reklamim të shërbimeve të linjës së 
nxehtë telefonike (të transmetuar nga ora 6 deri në orën 8)  
 

 
38Rregullorja në fuqi nga maji 2005 deri në korrik 2011 

Formati 2: Tekst me bisedë SMS në pjesën e poshtme të ekranit dhe një mesazh të postuar 
«Dërgo SMS në numrin 14660» (transmetuar nga ora 18:00 deri në 20:00 dhe nga 21:00 deri në 
22:00).  
 
Formati 3: Telop me imazhe statike që tregojnë fotografi të vajzave të veshura në mënyrë 
provokative, numrat e tyre të telefonit dhe mesazhet personale, si: "SEKICA: E krisur, pozitive, e 
shkujdesur dhe kurrë nuk zbutem. Tipi, nëse budalla sa jam unë, më thirr” (transmetuar nga ora 
20:00 deri në 21:30) 
 
Formati 4: Tekst me bisedë SMS gjatë së cilës shfaqen fotot dhe emrat e vajzave, si dhe burimi 
kah vijnë janë mesazhet e tyre të shkurtra dhe në ekran lexon "BLM-nofka në numrin 14644" 
(transmetuar nga ora 23:00 deri në mesnatë).  
 
Formati 5: Emisioni "Astrologjia drejtpërdrejt", një program kontaktues me pjesëmarrjen e 
audiencës ose pjesëmarrjen e audiencës me pagesë (thirrjet e paguara nga shikuesit) në të cilat 
njerëzit paraqesin probleme nga jeta e tyre private dhe astrologët u japin këshilla se si t'i zgjidhin 
ato në formë të interpretimeve, parashikimeve, etj (transmetuar nga ora 13:00 deri në 14:00, dhe 
nga ora 22:00 deri në mesnatë). 
 
Formati 6: Emisioni "Caffe Astronum" është dizajnuar në të njëjtën mënyrë si shfaqja në 
formatin 5, me njerëz të ndryshëm që shfaqen në rolin e "përkthyesve" (transmetuar nga ora 
15:00 deri në 18:00).  
 
Formati 7: Emisioni "Astro Vision me Gorica Jankovic", i cili po ashtu bazohet në përfshirjen e 
shikuesve dhe interpretimin e horoskopit (transmetuar nga mesdita deri ne orën 14:00). 

 
Veprimi i AEM 
 
Përmes analizës së përmbajtjes së transmetuar, u konstatua se ajo nuk ishte në përputhje me 
Ligjin për Mediat Elektronike, Rregulloren për Standardet e Programit në Mediat Elektronike, si 
dhe Rregulloren për Komunikimet Komerciale Audiovizive që përcaktojnë se përmbajtja e 
programit që mund të rrezikojë zhvillimi moral, mendor, intelektual, emocional dhe shoqëror të 
të miturve duhet të transmetohet brenda intervaleve të caktuara kohore (nga ora 00:00 deri në 
06:00).  
 
Në deklaratën me shkrim, TV MBC konfirmoi se për shkak të një gabimi nga një punonjës, 
përmbajtja e diskutueshme e programit u transmetua në mëngjes, jashtë intervalit të lejuar dhe 
njoftoi se do të iniciohej procedura disiplinore kundër personit përgjegjës. Për më tepër, 
transmetuesi konfirmoi transmetimin e përmbajtjes me bisedën përmes SMS dhe interpretimin e 
horoskopëve individualë me pjesëmarrjen e audiencës, duke theksuar se përmbajtja e programit të 
formatit të ngjashëm transmetohet në programe që janë të disponueshme përmes platformave 
kabllore, paguar për të parë (pay-per-view)(KDS , MMDS, IPTV, DTH).  
 
Pas dorëzimit të një deklarate me shkrim, monitorimi i mëpastajmë i transmetimeve nga ana e 
këtij transmetuesi vërtetoi se situata faktike është e kundërta e deklaratës në fjalë. Respektivisht 
se transmetuesi vazhdoi transmetimin e përmbajtjes së programit në kundërshtim me ligjin, aktet 
nënligjore të Agjencisë dhe autorizimin e lëshuar. Transmetuesi ka vazhduar të shkelë dispozitat 
e ligjit duke transmetuar përmbajtje jashtë intervaleve të lejuara për përmbajtje të programit të 



                                                                                                                                                                                                                                 
 

137 

dizajnuara si programe kontakti, me përfshirje të shikuesve me pagesë, gjatë së cilës kohë ata 
paraqesin probleme nga jeta private dhe astrologët u japin këshilla se si t’i zgjidhin ato në formën 
e interpretimit, parashikimeve dhe të ngjashme ("Astrologjia drejtpërdrejt", "Astronum Cafe", 
"Mbrëmje me yje" dhe "Astro Vision me Gorica Jankovic").  
 
Pas kryerjes së procedurës dhe shqyrtimit të të gjitha fakteve të rëndësishme, u vendos që 
transmetuesi kishte shkelur dispozitat e Ligjit për media elektronike (neni 55), Rregulloren për 
standardet e programit në median elektronike (nenet 19, 34, 36, 37 dhe 44) dhe Rregulloren për 
Komunikimet Komerciale Audiovizuale (neni 28) të cilat përcaktojnë se transmetimi dhe 
reklamimi i shërbimeve të linjës së nxehtë telefonike, bisedat përmes SMS, parashikimi të të 
ardhmes, interpretimi i horoskopëve individualë dhe të ngjashme janë të ndaluara jashtë 
intervaleve të caktuar dhe u paralajmërua transmetuesi, me obligimin për të publikuar në program 
paralajmërimin e shqiptuar. 
 

18) TV PRVA, 2013, caktimi i kohës së transmetimit të përmbajtjes 
 

Agjencia për Media Elektronike pranoi një ankesë nga një shikues që deklaronte se të mërkurën 
më 25 shtator, herët në mbrëmje, kanali televiziv TVPrva transmetoi filmin "Clip" i cili "është 
përplot me skena eksplicite të seksit, dhunës ndaj të miturve, etj" dhe se "shenja 18 nuk ishte 
vendosur në cepin e ekranit gjatë transmetimit të filmit". Për më tepër, kërkesa tregon nevojën 
për përgjigje urgjente "duke pasur parasysh se përsëritja e filmit të përmendur është njoftuar për 
të enjten, më 26 shtator 2013 në orën 11:20 ".   
Pas monitorimit të përmbajtjes së programit të TV Prva, u përcaktua se në datën e përmendur 
filmi "Clip" nga regjisori serb Maja Milos u transmetua mes orës 22:00 dhe mesnatës. Filmi ka 
fituar çmime dhe shpërblime prestigjioze ndërkombëtare. Filmi "Clip" është një prezantim 
hiperrealist i jetës së shumë adoleshentëve të sotëm. Personazhi kryesor i filmit është një 
adoleshente Jasna e cili vjen në qytet nga një komunitet më i vogël. Adoleshentja jeton me shumë 
mungesa si në periferi të qytetit. Babai i saj është i sëmurë rëndë dhe ajo është e zemëruar me 
gjithçka dhe me të gjithë, përfshirë veten. Ajo bie në dashuri me djalin me të cilin shkon në 
shkollë, por as nga kjo marrëdhënie, ajo nuk merr atë që dëshiron. Ajo përpiqet t’i harrojë 
rrethanat e ashpra të përditshme duke eksperimentuar me seksin, drogën dhe daljet natën, gjatë 
gjithë kohës duke regjistruar veten dhe njerëzit rreth saj me telefonin celular. Në këtë mjedis të 
ashpër, megjithatë, lindin dashuria dhe butësia. Në fillim të filmit është postuar paralajmërimi 
"Programi në vazhdim nuk është i përshtatshëm për shikuesit nën 14 vjeçare". Filmi përmban 
skena eksplicite të seksit, përdorim të pazakontë të gjuhës dhe skena të konsumimit të 
substancave psikoaktive. 

 
Veprimi i AEM 
 
Nga TV Prva u kërkua që të dorëzojë një deklaratë me shkrim mbi pretendimet e përmbajtura në 
kundërshtim. Në deklaratën me shkrim, transmetuesi tha se filmi "Clip" është film me një temë 
bashkëkohore që ndjek jetën e disa adoleshentëve të cilët, duke humbur përshtypjet dhe ndjenjën 
për vlera pozitive, u kthehen veseve, zakoneve të këqija, marrëdhënieve të hershme seksuale dhe 
sjelljeve të ngjashme. Sipas mendimit të transmetuesit, fakti që " disa filma, përfshirë edhe Clip-
in, përmbajnë skena eksplicite të seksit, nuk do të thotë se është një film pornografik ose erotik si 
i tillë. Në filmin Clip, skenat e seksit dhe të dhunës nuk janë vetë qëllimi dhe nuk duhet të shihen 
jashtë kontekstit - skenat tregohen në kontekstin e të gjithë stories ndjek filmi, kanë kuptimin e 

tyre në storie, ato mbështesin përrallën filmike dhe shfaqen si pasojë e jetës problematike të 
gjeneratës moderne. "  
 
Sipas transmetuesit, filmi tregon për "një problem të përgjithshëm të shoqërisë dhe synon të rrisë 
vetëdijesimin, kryesisht për prindërit dhe të rinjtë " dhe se "të miturit nuk përfshiheshin në skena 
seksi dhe lakuriqësie ". Transmetuesi gjithashtu vuri në dukje se pasi që ishin në dijeni për 
reagime të ndryshme të publikut pas transmetimit (nga të qenit mirënjohës deri te të qenit shumë 
të mllefosur), vendosi të mos e reprizonte filmin fare.  
 
Gjatë marrjes së vendimit, AEM mori parasysh se në rastin konkret kjo ishte përmbajtje që 
trajton, në mënyrë artistike, provokuese dhe inovative, tema shumë komplekse, por të 
rëndësishme, të cilat trajtohen në mënyrë të pamjaftueshme ose sporadike në mediat malazeze. 
 
Pavarësisht nga cilësia artistike dhe fakti se filmi nuk përfaqëson promovim, por kritikë të kohës 
dhe të shoqërisë në të cilën ndodh degjenerimi masiv dhe i vazhdueshëm i vlerave themelore të 
ekzistencës njerëzore, është "material kontradiktor" që shkakton reagime të ndara, të cilat 
transmetuesi i pranon, e në bazë të të cilave ka vendosur të mos e përsërisë filmin. Me këtë, 
transmetuesi tregoi se ishte i hapur dhe përgjegjës ndaj pikëpamjeve të publikut edhe para se 
AEM të fillonte procedurat. Në deklaratën e dhënë, transmetuesi tregoi kompleksitetin e zbatimit 
të standardeve që kanë të bëjnë me të drejtën dhe interesin e mediave për të kontribuar në 
parandalimin dhe vetëdijesimin për problemet sociale me të cilat ballafaqohen të rinjtë në njërën 
anë, si dhe për të mbrojtur të rinjtë nga përmbajtja që mund të rrezikojë zhvillimin e tyre moral, 
mendor, emocional ose social, në anën tjetër.  
 
AEM mori parasysh se përmbajtja e treguar mund të jetë e destinuar për adoleshentët mbi 
moshën 14 vjeçare, sidomos duke pasur parasysh se ndërlidhet me gjeneratën e tyre dhe se ka 
karakter edukativ në lidhje me ta dhe se paraqet një mësim që tregon gabimet bëra nga 
bashkëmoshatarët e tyre. Po ashtu ekziston edhe rreziku që mediat të fillojnë të shmangin tema të 
tilla dhe t’u kthehen edhe më shumë përmbajtjeve komerciale dhe më pak të “rrezikshme”. Në 
këtë kontekst, shqiptimi i shpejtë i ndonjë mase kufizuese ose ndëshkuese ndaj transmetuesve, të 
cilat mund të mos jenë sa duhet të justifikuara ose të nevojshme, mund t’i shtyjë transmetuesit të 
mos merren me fenomene ose procese komplekse (ose kundërthënëse). Pas kryerjes së 
procedurës dhe pas shqyrtimit të të gjitha fakteve relevante, AEM vendosi që ankesa të refuzohet. 
 

19) TV PRVA, 2016, etiketimi dhe caktimi i kohës së transmetimit të përmbajtjes  
 

Agjencia për Media Elektronike pranoi një ankesë nga një shikues që deklaronte se transmetuesi 
TV Prva transmetoi më 10 mars 2016 gjatë ditës së reklamimit (vetëpromovimit) të përmbajtjes 
së programit të titulluar "Misteri Serb", që është, siç thuhet në ankesë , "i tmerrshëm edhe për të 
rritur, e lëre më për fëmijë".  
 
Seritë “Misteri serb" janë një program dokumentar prej episodesh që zgjatin nga pesëdhjetë 
minuta, dedikuar temave të ndryshme, siç janë mitet, legjendat dhe besëtytnitë, nga kohët e lashta 
deri në të tashmen, të cilat kanë edhe reflektimet e tyre në kohen e tashme dhe në popullatën 
ekzistuese. Ato përmbajnë skenar të përgatitur paraprakisht dhe përzgjedhje të pjesëmarrësve 
(aktorë, prezantues, përfaqësues të bashkësive fetare, si dhe "njohës" të vetëshpallur të 
problemeve të mistershme dhe të misticizmit si ufologët, shtrigat e bardha etj). Përmbajtja në vete 

është e thjeshtë, pa ambicie të dukshme për të shfrytëzuar përdorur lehtëmashtrimin dhe 
injorancën e publikut për të ngritur nivelin e interesimit.  
 
Në thelb, përmbajtja mund të ishte qasje e dobishme për të kuptuar origjinën dhe rëndësinë e 
miteve dhe legjendave të ndryshme, rrënjët e të cilëve janë në të kaluarën dhe që kanë një rëndësi 
të caktuar kulturore dhe folklorike dhe i përkasin trashëgimisë antropologjike dhe kulturore të një 
kombi. Çështjet e trajtuara në këtë mënyrë mund të shërbejnë si antipod për abuzimet çështjeve të 
njëjta (okultizmi, magjia, dhe të ngjashme, të cilat shpesh u ofrohen njerëzve lehtëbesues kur bien 
në telashe si zgjidhje "efektive" për problemet jetësore). 
 
Në periudhën pak para dhe pas transmetimit të përmbajtjes së diskutueshme, episode të titulluara 
"Të Vdekurit", "Pema e ligë", "Legjendat urbane", "Në zemër të errësirës", "Kthimi i Zonjës së 
Bardhë" (janar dhe shkurt 2016, rreth orës 22:00), si dhe "Drekavac" dhe "Magjia myslimane" 
(në mars, të enjteve pas orës 23:00). Në fillim të transmetimit të çdo episodi ka një paralajmërim 
vizual që zë gjithë ekranin: “Përmbajtja e mëposhtme nuk është e përshtatshme për personat nën 
moshën 14 vjeçare" (në atë kohë, në përputhje me Rregulloren për Standardet e Programit në 
Mediat Elektronike, kodet e parapara të moshës ishin 12, 16 dhe 18).  
 
Njoftimi i shfaqjes "Misteri Serb", i cili ishte objekt i këtij kundërshtimi, i referohet një episodi të 
titulluar "Magjia myslimane", i cili u transmetua të enjten, më 10 mars 2016. Njoftimi u 
transmetua shtatë herë gjatë asaj dite, në periudhën prej 06:00 deri në orën 21:00. Ishte një 
paraqitje e shkurtër vetëpromovuese (trailer) prej 44 sekondash me inserte me zë dhe pamje të 
programit të cilat mund të kishin efekt frikësues ndaj të miturve, duke pasur parasysh se skenat 
dhe fenomenet e paraqitura tejkalojnë kufijtë e shpjegimit dhe të kuptuarit nga ana e të miturve. 
Gjatë transmetimit nuk kishte asnjë shënim grafik se përmbajtja ishte e papërshtatshme për 
ndonjë moshë të caktuar. 

 
Veprimi i AEM 
 
Në përputhje me kompetencat e përcaktuara me Ligjin për Media Elektronike, nga TV Prva u 
kërkua të dorëzonte një deklaratë me shkrim për pretendimet e përmbajtura në kundërshtim. 
Transmetuesi deklaroi që menjëherë pas pranimit të kërkesës për të dhënë një deklaratë, ata 
shqyrtuan skemën e programeve ditore dhe javore, të cilat parashikonin transmetimin e episodeve 
të serisë dokumentare "Misteret serbe" dhe episodin "Magjia myslimane", që ishte transmetuar 
më 10 mars 2016 gjatë gjatë intervalit të lejuar, duke filluar nga ora 23:15.  
 
Sipas transmetuesit, episodi në fjalë i serisë "Misteret serbe" është një emision dokumentar 
"produksion i cilësisë së lartë që hulumton mitet e komuniteteve lokale në Ballkan, inkurajon të 
menduarit kritik dhe jep njohuri të reja në edukimin e komuniteteve lokale . " Meqenëse është një 
"dokumentar i cilësisë së jashtëzakonshme", transmetuesi gjithashtu përgatiti një fragment të 
shkurtër (trailer) "në përputhje me standardet e veta”si njoftim për episodin e ri, i cili përfshinte 
momentet më interesante të episodit "në përputhje me standarde të larta të video editimit 
kreativ". Transmetuesi tha se seriali kishte edhe katër episode premiere, të cilat, për shkak të të 
gjitha masave paraprake të kujdesit, do të transmetohen gjatë intervalit të lejuar dhe se videot 
vetëpromovuese do të hiqen nga blloqet e reklamave ditore.  
 
Gjatë vendosjes, AEM erdhi në përfundim se gjatë njoftimeve të përmbajtjes së programit, 
transmetuesi kishte dështuar ta bënte kategorizimin e përmbajtjes së programit dhe ta vendoste 

atë në njërën nga tri kategoritë e parapara (12, 16 ose 18) në përputhje me Rregulloren për 
Standardet e Programit në Media Elektronike. AEM po ashtu ka gjetur se gjatë transmetimit të 
përmbajtjes transmetuesi përdori një etiketë që nuk ishte e paraparë në Rregulloren për 
Standardet e Programeve në Mediat Elektronike, duke mos kryer një kategorizim adekuat të 
përmbajtjes së programit dhe duke mos aplikuar një etiketë adekuate grafike të kategorisë së 
përmbajtjes së programit (12, 16 ose 18).  
 
Pas kryerjes së procedurës dhe shqyrtimit të të gjitha fakteve relevante, u vendos që transmetuesi 
kishte ketë shkelur dispozitat e Ligjit për media elektronike (neni 55) dhe Rregulloren për 
standardet e programeve në median elektronike (nenet 6, 22, 23, 23a dhe 27 ) të cilat përcaktojnë 
se vëmendje e veçantë duhet t'u kushtohet rregullave për caktimin e kohës së transmetimit të 
përmbajtjes së programit brenda intervaleve të lejuara për të mbrojtur zhvillimin moral, mendor, 
intelektual, emocional dhe shoqëror të të miturve dhe transmetuesit iu lëshua një paralajmërim 
dhe u obligua ta publikojë paralajmërimin në fjalë në programin e TV Prva. 
 
SERBIA: 
 

20) TV Pink, 2014, tema e marrëdhënieve seksuale me të mitur në programin e 
mëngjesit 

 
Në programin e mëngjesit, TV Pink transmetoi përmbajtje që shkelte të drejtat e njeriut dhe 
dinjitetin e pjesëmarrësve në program, si dhe përmbajtje që mund të dëmtonte të miturit. Më 27 
nëntor në intervalin mes orës 9:41 dhe 10:07 në kuadër të programit të mëngjesit, TV Pink 
trajtonte temën e abuzimit të fëmijëve dhe transmetonte një bisedë telefonike me një nënë, emri, 
mbiemri, fotografia dhe vendbanimi i së cilës u treguan, e cila e akuzonte ish-bashkëshortin e saj 
(çështja e divorcit ishte ende e pazgjidhur) se kishte marrëdhënie seksuale me vajzën e tyre 
trevjeçare. Gjatë programit të drejtpërdrejtë nëna përgjigjej në pyetjet e gazetarit, të cilat deri në 
njëfarë mase ishin sugjestive (... A pretendoni se vajza juaj është përdhunuar? .... a deklaroni 
prapë se vajza juaj ka frikë nga babai i saj? Nëna deklaroi se fëmija kishte thënë: "... të lutem, 
kur të vijë babi, mos më jep, më fshih....). Nëna e përshkroi në hollësi se si ajo filloi të ketë 
dyshime se fëmija i saj ishte abuzuar. Ajo tregoi se e kishte dërguar fëmijën në Institutin për 
Shëndetin Mendor, ku vajza përsëriti atë që tha. Pas kësaj, filloi procedura kundër babait. 
 
Veprimi i REM 
 
Rregullatori ndërmori masën e tërheqjes së vërejtjes TV Pink sepse kishte shkelur nenin 50 
paragrafi 1 të Ligjit për Media Elektronike dhe Kodin e Etikës së Transmetuesve39, - seksioni 3, 
si dhe nenin 20 të Rregullores për mbrojtjen e të drejtave të njeriut në ofrimin e shërbimeve 
mediale.  
 
Pas vërtetimit të fakteve, Këshilli arriti në përfundimin se stacioni publikoi të dhëna që e bënë të 
lehtë zbulimin e identitetit të të miturve të përmendur në program, thuajse me siguri absolute. 
Programi trajtoi temën e abuzimit të fëmijëve dhe se zbulimi i identiteteve të tyre ishte shkelje e 
të drejtave themelore të njeriut, respektivisht të drejtës për respektimin e personalitetit dhe 
dinjitetit të fëmijës dhe e të drejtës për privatësi. Pretendimet e qarta dhe përshkrimet e detajuara 

 
39 Në kohën kur është shqiptuar masa, Udhëzimi i përgjithshëm obligues për sjelljen e transmetuesve, pjesa 3 
parashihte - Transmetuesit duhet të ndërmarrin të gjitha masat paraprake për mbrojtjen e të miturve nga përmbajtja 
që mund të dëmtojnë integritetin dhe shëndetin e tyre, zhvillimin e tyre moral, intelektual dhe shoqëror. 

të informacioneve të supozuara që nëna e fëmijës i dha rreth lëndimeve që kishte pësuar vajza (u 
përmend edhe emri i fëmijës, Mila), rreth mekanizmit që kishte shkaktuar lëndimet dhe personit 
që i kishte shkaktuar lëndimet (babai Igor) dhe përshkrimet e veprimeve shumë specifike të bëra 
për të shkaktuar lëndimet në pjesët gjenitale të trupit të fëmijës përbëjnë shkelje të rënda të 
rregullave të sjelljes që rregullohen në Aktin e Mediave Elektronike dhe Kodin e Sjelljes së 
Transmetuesve. Shoqata e Pavarur e Gazetarëve të Serbisë paraqiti një ankesë te REM kundër 
ofruesit të shërbimeve të medias dhe për shqiptimin e masës u mor parasysh edhe opinioni dhe 
vlerësimi shumë negativ i ekspertëve. 
 

21) Prva TV, 2014, filma me etiketën 16 të transmetuar gjatë ditës 
 
Në periudhën nga 5 deri më 8 shtator 2014, TV Prva transmetoi përmbajtje të caktuara të 
papërshtatshme për personat nën moshën 16 vjeçare, në intervale kohore, cilat në bazë të ligjit 
janë të ndaluara për transmetime të tilla. Në intervalet mes orës 6 dhe 22 ata transmetuan gjashtë 
filma që ishin të etiketuar si të papërshtatshëm për personat nën moshën 16 vjeçare. Ata 
përmbanin skena të dhunës, vrasjeve dhe lakuriqësisë. Filmi Kiss, Kiss, Bang, Bang u transmetua 
më 5 shtator në intervalin nga ora 11:10:30 deri 12:59:49. Filmi Misioni u transmetua më 6 
shtator në 06:18:19, filmi Demolition Man ishte në program më 7 shtator në intervalin nga 
08:56:21 deri 11:00:29. Të njëjtën ditë filmi Exit Wounds u transmetua në intervalin nga 11:00:57 
deri në 12:59:51, ndërsa në 21:44:40 TV Prva transmetoi filmin Pride and Glory. Në fund, i njëjti 
film u transmetua përsëri të nesërmen nga 10:41:47 deri në 12:59:42.  
 
Veprimi i REM 
 
Këshilli i REM vendosi për masën e qortimit të TV Prva sepse ato kishin shkelur nenin 68, 
paragrafi 6 të Ligjit për Media Elektronike. Transmetuesi kategorizoi filmat si të papërshtatshëm 
për personat nën moshën 16 vjeçare. Mbi këtë bazë, transmetuesi kishte detyrimin të 
transmetonte filma në intervalet e lejuara sipas ligjit - nga ora 22:00 deri në ora 06:00 (neni 68.6 i 
Ligjit të Medias Elektronike). 
Këshilli arriti në përfundimin se ky nuk ishte transmetim i qëllimshëm i përmbajtjes në intervale 
që nuk lejohen me ligji, por shkelja e obligimit u bë nga kujdesi i pamjaftueshëm i transmetuesit. 
Këshilli mori parasysh se deri në atë datë stacionit nuk i ishte shqiptuar asnjë nga masat e 
parashikuara në nenin 28 paragrafët 1-3 të Ligjit për Media Elektronike. 
 

22) Happy TV, 2014, transmetimi vulgar dhe neveritës me etiketën 16 gjatë ditës 
 
Gjatë emisionit Luda kuća (Shtëpia e çmendur) më  21, 22 dhe 24 tetor 2014 në intervalet mes 
orës 6:00 dhe 22:00, të etiketuar si përmbajtje e papërshtatshme për personat nën moshën 16 
vjeçare, TV Happy transmetoi përmbajtje në të cilën prezantuesi dhe mysafirët përdornin 
shprehje vulgare, aluzione të pahijshme dhe çudira që fyenin dinjitetin njerëzor dhe shkaktonin 
pakënaqësi dhe neveri te audienca. Emisionet u transmetuan gjatë ditës në këto intervale: nga 
14:15:05 deri 15:16:20, nga 14:15:06 deri 15:22:44 dhe nga 14:15:39 deri 15:24:59. Përfaqësuesit 
e ofruesit të shërbimeve të medias pohuan se shfaqja Luda kuća ekspozonte natyrën njerëzore dhe 
ishte dizajnuar si një parodi e shfaqjeve të realitetit dhe se audienca ishte e vetëdijshme se të 
gjitha ngjarjet dhe personazhet në emision ishin fiktive.  
 
Veprimi i REM  

Rregullatori shqiptoi masën e qortimit ndaj transmetuesit kombëtar Happy TV , sepse ata 
transmetuan përmbajtje të papërshtatshme për të miturit nën moshën 16 vjeçare (emisioni Luda 
kuća ), në kundërshtim me nenin 68.6 të Aktit të Medias Elektronike. Me rastin e shqiptimit të 
kësaj mase, Këshilli konstatoi se vetë transmetuesi e kishte kategorizuar programin e kontestuar 
si të papërshtatshëm për të miturit nën moshën 16 vjeçare dhe e kishte informuar publikun duke e 
vënë shenjën 16 në program. Ndonëse programi i kundërshtuar ishte përsëritje (për shkak se 
shfaqja origjinale u transmetua pas orës 22:00), ai u transmetua jashtë periudhës së lejuar me ligj 
(përmbajtja e papërshtatshme për të miturit nuk lejohet të transmetohet para orës 22:00 ose pas 
orës 06:00). 
 
 

23) TV Happy, 2015, dhuna në programin e mëngjesit 
 
Në shfaqjen e realitetit Parovi (Çiftet), HAPPY TV transmetoi përmbajtje të kontestueshme nga 
këndvështrimi i pajtueshmërisë me legjislacioni në lidhje me mbrojtjen e të miturve. Më 11 tetor 
2015 në orët e mëngjesit ata transmetuan përmbajtje që përmbante dhunë, sjellje të pahijshme dhe 
shprehje të përdorura si akt agresioni, d.m.th me qëllim të shkaktimit të fyerjeve. 
 
REM bëri një mbikëqyrje të jashtëzakonshme dhe të zgjeruar në orët e mëngjesit më 11 tetor. 
Gjatë kësaj mbikëqyrjeje ata vunë re përmbajtja e transmetuar në mëngjes (emisioni ishte 
etiketuar si i papërshtatshëm për personat nën moshën 12 vjeçare) përmbante provokime dhe 
argumente të pjesëmarrësve në reality show, pas të cilave një nga pjesëmarrësit goditi (shpullë) 
një pjesëmarrës tjetër disa herë. Gjatë kësaj pjese të programit audienca mund të dëgjonte 
mallkime, fyerje, kërcënime (dhunë verbale). Në intervalin nga 11:31 deri 11:31, audienca mund 
të shihte shuplaka, shtyrje, kapje për rrobash të pjesëmarrësve të tjerë, pas të cilave transmetuesi 
reagoi duke mjegulluar programin, por emisioni nuk u ndërpre. Me gjithë mjegullimet dhe 
mbulimet me bip disa herë, audienca dëgjonte fjalë të cilat dalloheshin si sharje. 
 
Veprimi i REM  
 
Rregullatori shqiptoi masën e paralajmërimit për HAPPY TV sepse kishin shkelur nenin 50, 
paragrafi 3, Nenin 68, paragrafin 2, paragrafin 6, të Ligjit për Media Elektronike dhe nenin 17, 
paragrafët 1, 2 dhe 4 të Rregullores për mbrojtjen e të miturve në ofrimin e shërbimeve mediale. 
 
Këshilli REM konstatoi se përmbajtja e mësipërme nuk mund të transmetohej në kohën kur mund 
të pritej në mënyrë të arsyeshme që fëmijët do të ishin para televizorit (në mëngjes); se 
përmbajtja e papërshtatshme mund të kishte pasoja për zhvillimin e të miturve, se duhej të ishte 
etiketuar qartë për të parandaluar mundësinë e identifikimit të të miturve me persona të 
dhunshëm që marrin pjesë në reality show; se në situatën kur dhuna u përshkallëzua transmetuesi 
ishte i obliguar të ndërpriste transmetimin menjëherë ose të shmangte transmetimin e sjelljeve të 
tilla në ndonjë mënyrë tjetër (ta ndalte zërin, ta ndërronte këndvështrimin e kamerës etj.). Këshilli 
lëshoi urdhër që transmetuesi ta etiketonte qartë emisionin e reality show Çiftetsi të 
papërshtatshëm për personat nën moshën 16 vjeçare nëse përmbante sjellje të vrazhda të 
përdorura si akt agresioni dhe në rast se përmbante gjuhë të vrazhdë të përdorur si akt agresioni, 
d.m.th duke shkaktuar fyerje, duhet të etiketohet si i papërshtatshëm për personat nën moshën 18 
vjeçare. Po ashtu u urdhërua që në rast të përshkallëzimit të dhunës, transmetimi i programit të 
realitetit duhet të ndërpritej menjëherë.  

24) Happy TV, 2015, mallkime, gjuhë vulgare dhe fyerje gjatë ditës dhe mbrëmjes së 
hershme 

 
Në reality show Parovi (Çiftet) HAPPY TV transmetoi përmbajtje që mund të dëmtojë zhvillimin 
fizik, moral apo mendor të të miturve. Në periudhën prej 30 gushtit deri më 9 shtator 2015, herët 
në mëngjes dhe herët në mbrëmje, ata transmetuan përmbajtje plot me shprehje vulgare, 
mallkime dhe fyerje dhe gjeste të vrazhda, të cilat mbuloheshin vetëm herë pas here (dhe jo në 
mënyrë të kujdesshme) me ton të frekuencës së lartë apo me mjegullim të pamjes. 
 
Veprimi i REM  
 
Rregullatori shqiptoi masën e paralajmërimit për transmetuesin kombëtar HAPPY TV sepse 
kishin shkelur obligimet sipas nenit 50, paragrafi 3, nenit 68, paragrafi 2 dhe 6 të Ligjit për Media 
Elektronike dhe nenit 17, paragrafët 1 dhe 2 të Rregullores për mbrojtjen e të miturve në ofrimin 
e shërbimeve mediale. 
Përmbajtja ishte plot sharje dhe nuk u mbulua si duhet nga sinjali i transmetuesit dhe ishte 
obligim i transmetuesit të transmetonte përmbajtje të tilla në kohën kur mund të pritej që të 
miturit nuk do ta shihnin, duke pasur parasysh orarin e zakonshëm të aktiviteteve të tyre, siç 
kërkohej nga Akti i Mediave Elektronike (neni 50 paragrafi 3 dhe neni 68 paragrafi 2). 
Transmetuesi duhej të kategorizonte përmbajtjet e tilla si të papërshtatshme për të miturit nën 
moshën 16 vjeçare dhe t'i transmetonte ato në intervalin mes orës 22:00 dhe 06:00. Në rastet kur 
përdorej gjuha e vrazhdë si akt agresioni, transmetuesi kishte detyrimin të etiketonte atë 
përmbajtje si të papërshtatshme për të mitur nën moshën 18 vjeçare dhe ta transmetonte atë pas 
orës 23:00. Me shqiptimin e masës së paralajmërimit, Këshilli REM shprehu mendimin se 
transmetuesi kishte një nivel të lartë të përgjegjësisë sepse pareshtur transmetonin përmbajtje të 
diskutueshme në mëngjes dhe gjatë orëve të punës, kur realisht mund të supozohej se të miturit 
mund të mos ishin bashkë me prindërit e tyre.  
 

25) Happy TV, 2015, ndalimi i përkohshëm për transmetimin e një emisioni 
 
Më 28 mars 2015, në kuadër të reality show Parovi (Çiftet) HAPPY TV transmetoi përmbajtje që 
mund të dëmtonte zhvillimin fizik, moral apo mendor të të miturve. Në intervalin nga 14:51 deri 
në 21:13 ata transmetonin skena të pirjes së duhanit dhe sjelljes së vrazhdë që nuk përdoreshin si 
akt agresioni dhe sjelljes së vrazhdë që përdorej si akt agresioni. 
Më 29 mars 2015, në periudhën mes 21:25 dhe 21:54, HAPPY TV transmetoi përmbajtje që 
mund të dëmtonte zhvillimin fizik, moral apo mendor të të miturve. Emisioni përmbante sjellje të 
vrazhdë që nuk përdorej si akt agresioni dhe sjellje të vrazhdë që përdorej si akt agresioni, 
domethënë që kishte për qëllim fyerjen. Në këtë mënyrë, transmetuesi shkeli dispozitat e 
mësipërme të legjislacionit.  
 
Përmbajtja e transmetuar nga stacioni gjatë atyre ditëve provokoi reagime të ashpra nga publiku 
dhe rregullatori pranoi një numër të madh të ankesave që pretendonin se reality show Çiftet kishte 
fyer interesin e përgjithshëm.  
 
Veprimi i REM  
 
Rregullatori shqiptoi masën e ndalimit të përkohshëm të transmetimit të përmbajtjes në 
televizionin kombëtar HAPPY TV, në kohëzgjatje prej 24 orësh, duke filluar nga ora 20:00 deri 

më 3 prill 2015. Arsyeja ishte shkelja e obligimit sipas nenit 50, paragrafi 3, nenit 68, paragrafi 2 
dhe 6 të Ligjit për Media Elektronike dhe nenit 17, paragrafët 1 dhe 2 të Rregullores për 
mbrojtjen e të miturve në ofrimin e shërbimeve mediale.  
Duke deklaruar se transmetuesi ishte i obliguar të transmetonte përmbajtjen e reality show jashtë 
intervaleve kur mund të shikohej nga të miturit, dhe të përdorte etiketat me numra 16 ose 18, 
Këshilli shqiptoi masën kryesisht duke pasur parasysh se për dy ditë ekipi redaktues nuk kishte 
vërejtur një varg shprehjesh të vrazhda, diskutimesh rreth seksualitetit, fyerjeve, denigrimeve, 
aluzioneve dhe insinuatave, do të thotë se nuk e kishin kujdesin e duhur profesional. Deklaratat e 
redaktorit se tekniku kishte përdorur dhe lëshuar një kasetë të gabuar dhe se kjo përmbajtje e 
caktuar duhej të transmetohej në mbrëmje, për çfarë ky teknik u shkarkua, ilustron mungesë 
serioze të kujdesit dhe kjo u mor parasysh kur u shqiptua masa. Ndalimi i përkohshëm i 
transmetimit të përmbajtjes zbatohet për përmbajtjen e llojit të njëjtë pavarësisht nga ndryshimi i 
mundshëm i emrit, kohës së transmetimit dhe rrethanave të tjera të rëndësishme për njohjen e 
përmbajtjes. 
 

26) Happy TV, 2015, përmbajtje e papërshtatshme në kohë të papërshtatshme 
 
Më 8 mars 2015, në kuadër të reality show Parovi (Çiftet), Happy TV transmetoi përmbajtje që 
ishte e etiketuar si e papërshtatshme për të miturit nën moshën 18 vjeçare. Përmbajtja u 
transmetua mes orës 6:00 dhe 23:00. Në periudhën nga 9 deri më 11 mars, reality show Çiftet 
kishte përmbajtje që mund të dëmtonte zhvillimin fizik, moral apo mendor të të miturve. Ai ishte 
transmetuar në kohën kur ishte e pritshme që të miturit do ta shikonin. Shërbimi REM për 
mbikëqyrje dhe analizë shqyrtoi programin e televizionit kombëtar HAPPY TV dhe nxori disa 
raporte që përqendrohen në pjesët e diskutueshme të programit: më 8 mars, stacioni transmetoi 
reality show në orën 21:59 me etiketën grafike 18. 
 
Veprimi i REM  
 
Rregullatori ka shqiptuar masën e paralajmërimit ndaj HAPPY TV për shkak të shkeljes së 
detyrimit të paraparë me nenin 68 paragrafi 6, nenin 50 paragrafi 3 dhe nenin 68 paragrafi 3 të 
Ligjit për Media Elektronike. 
Duke vlerësuar nëse përmbajtja e transmetuar më 9, 10 dhe 11 mars mund të dëmtonte të miturit, 
Këshilli i REM në veçanti mori parasysh natyrën e kontekstit në të cilin u transmetuan. Duke 
qenë se ato janë të natyrës jo fiktive, shfaqjet e realitetit mund të kenë ndikim të fortë te të 
miturit, ndërsa në raste të caktuara ekziston mundësia që të miturit të identifikohen me 
pjesëmarrësit e programit. Sipas deklaratës së përfaqësuesve të HAPPY TV, pas transmetimit të 
përmbajtjes së kontestuar, shikueshmëria u rrit në periudhat kur ishte e ulët - në mëngjes dhe 
pasdite. Kjo tregon qëllimin e qartë të transmetuesit për të rritur shikueshmërinë dhe për të 
siguruar përfitime materiale, me vetëdije, pavarësisht nga kufizimet ligjore. Këshilli në veçanti 
mori parasysh shpeshtësinë e përsëritjes së veprimeve që shkelin ligjin (deri në 22 herë në 
periudhën e vëzhguar) dhe masën e qortimit që veçse ishte lëshuar (30 tetor 2014). 
 

27) TV Pink, 2015, shkeljet e të drejtave të njeriut 
 
Të drejtat e njeriut janë shkelur në emisionin Ferma 6, e sidomos dinjiteti i pjesëmarrësve. 
Emisioni përmbante përmbajtje që mund të pengonte zhvillimin fizik, moral apo mendor të të 
miturve, për shkak të sjelljes së vrazhdë të paraqitur në kombinim me gjuhë të vrazhdë të 

përdorur si akt agresioni, d.m.th me qëllim të shkaktimit të fyerjeve. Përmbajtja e diskutueshme u 
transmetua më 2, 3, 4, 7, 9, 10 dhe 11 shtator 2015. 
 
Veprimi i REM  
 
Rregullatori shqiptoi masën e tërheqjes së vërejtjes TV Pink sepse kishin shkelur nenin 50 
paragrafi 1 dhe 3 dhe nenin 68, paragrafi 2 dhe 6 të Ligjit për Media Elektronike, nenin 17, 
paragrafin 1 dhe 2 të Rregullores për mbrojtjen e të drejtave të njeriut në ofrimin e shërbimeve 
mediale dhe nenin 20 të Rregullores për mbrojtjen e të drejtave të njeriut në ofrimin e shërbimeve 
mediale.  
 
Në arsyetimin e masës së shqiptuar, Këshilli konstatoi se emisioni Ferma 6 ishte qartazi një 
reality show prandaj i nënshtrohet një regjimi të veçantë ligjor të rregulluar në nenin 17 të 
Rregullores për mbrojtjen e të miturve në ofrimin e shërbimeve mediale. Duke pasur parasysh 
nenin 20 të Rregullores për mbrojtjen e të drejtave të njeriut në ofrimin e shërbimeve mediale, 
ofruesit e shërbimeve mediale janë të obliguar të ofrojnë shërbime në mënyrën që respekton 
dinjitetin e personalitetit të përdoruesve të shërbimeve të medias, pjesëmarrësve në program dhe 
personave të cilëve u referohen informacionet e transmetimit. Emisioni që u transmetua gjatë 
ditës dhe që përmbante një varg fragmentesh që mund të dëmtonin zhvillimin fizik, moral apo 
mendor të të miturve, duhej të transmetohej në kohën kur ishte e arsyeshme të pritej që të miturit 
nuk do ta shikonin. Meqenëse përmbajtja ishte jofiktive, ajo mund të kishte ndikim të fortë te të 
miturit. Gjatë shikimit të programit, ata janë të vetëdijshëm se personat dhe ngjarjet nuk janë të 
imagjinuara, por reale dhe në disa raste ekziston mundësi e konsiderueshme e identifikimit me 
këta persona. 
 

28) Happy TV, 2016, fyerjet dhe gjuha e vrazhdë 
 
Në reality show Snajke (Nuset) më 25 tetor 2016, HAPPY TV transmetoi përmbajtje që mund të 
dëmtonte zhvillimin fizik, moral apo mendor të të miturve. Në intervalin mes orës 16:03 - 19:34 
ata transmetuan përmbajtje që përfshinte pirje të duhanit dhe gjuhë të vrazhdë me qëllim të 
shkaktimit të fyerjeve. Më 27 tetor 2016, në intervalin mes orës 11:22 dhe 22:55, në të njëjtin 
emision (Snajke) ata transmetuan përmbajtje që përfshinte edhe pirje të duhanit, e cila u pasua 
nga dhuna dhe gjuhë e vrazhdë e përdorur si akt agresioni dhe fyerjeje.  
 
Veprimi i REM  
 
Rregullatori shqiptoi masën e paralajmërimit ndaj HAPPY TV sepse kishin shkelur Nenin 47, 
paragrafin 1, pikën 4, nenin 50, paragrafi 3, Nenin 68, paragrafët 2 dhe 6 të Ligjit për Media 
Elektronike si dhe nenin 17, paragrafët 1 dhe 2 të Rregullores për mbrojtjen e të miturve në 
ofrimin e shërbimeve mediale. Në të njëjtën kohë, u nxor një raport i kundërvajtjes kundër 
ofruesit të shërbimeve mediale për shkak se kishin shkelur nenet 50 dhe 68 të Ligjit për Media 
Elektronike (Sipas nenit 111 të Ligjit për Mediat Elektronike, rregullatori mund të fillojë 
procedurën kundërvajtës pas së cilës gjykata mund t’i shqiptojë gjobë ofruesit të shërbimit të 
medias në shumë prej 500 000 deri në 1 000 000 dinarë ose një gjobë prej 10 000 deri 500 000 
dinarë). 
 
Arsyetimi i vendimit vendimit përmbante argumentin se disa herë në të dy ditët pjesëmarrësit në 
program përdorën cigare dhe produkte duhani; se përmbajtja ishte e etiketuar vetëm herë pas here 

me etiketën e moshës 12 ose 16. Gjatë shqiptimit të masës së paralajmërimit, Këshilli i REM 
mori parasysh se emisioni Snajke ishte padyshim një reality show dhe se si i tillë binte nën një 
regjim të veçantë ligjor të përcaktuar në nenin 17 të Rregullores për mbrojtjen e të drejtave të të 
miturve në sigurimin e shërbimeve të mediave. Kjo nënkuptonte detyrimin e transmetuesit për të 
kategorizuar shfaqjet e realitetit në mënyrë më kufizuese sesa programet e tjera, nëse ato 
përmbanin përmbajtje jo të përshtatshme për të miturit. Për shkak të natyrës së përmbajtjes që u 
transmetua (pjesëmarrësit duke pirë duhan dhe përdorur gjuhë të vrazhdë me qëllim që të 
shkaktojnë fyerje dhe si akt agresioni), transmetuesi ishte i detyruar ta kategorizonte emisionin si 
përmbajtje e papërshtatshme për të miturit nën moshën 18 vjeçare dhe për ta transmetuar atë në 
periudhën nga ora 22:00 deri në orën 06:00. Për dy ditë, në periudhën prej orës 06:00 deri në 
23:00, HAPPY TV transmetoi përmbajtje jo të përshtatshme për personat nën moshën 18 vjeçare, 
gjë që tregon për faktin se ata nuk vepruan me kujdes të duhur profesional kur ata po redaktonin 
programin. 
 

29) TV Pink, 2018, lodra të seksit në programin e mëngjesit 
 
Në programin "New Morning” (Mëngjes i ri), që u transmetua më 21 janar 2018, në intervalin 
mes orës 09:29 dhe 9:51, TV Pink transmetoi përmbajtje që nuk kishte etiketë moshe, ndërsa 
mysafirë ishin striperja Branka Blek Rous, seksologu Aleksandar Milosheviq dhe psikiatrja 
Danijela Tiosavljević. Tema ishte përdorimi i lodrave seksuale. Gjatë programit, një nga 
mysafirët tregoi se si përdoren lodrat seksuale dhe ftoi mysafirët të merrnin pjesë në mbrëmjet 
tematike ku, mes tjerash, do të mund ta shihnin zonjën domino dhe të përdornin lodra seksi.  
 
Veprimi i REM 
 
Rregullatori shqiptoi një masë paralajmërimi për TV Pink sepse kishin transmetuar përmbajtje që 
mund të dëmtonte zhvillimin fizik, mendor dhe moral të të miturit. Do të thotë se në programin e 
mëngjesit ata transmetuan përmbajtje, e cila për shkak të kontekstit në të cilin u transmetua, nuk 
ishte e përshtatshme për të mitur nën moshën 12 vjeçare. Në këtë mënyrë, TV Pink kishte shkelur 
obligimet sipas nenit 50, paragrafi 3 të Ligjit për Media Elektronike dhe nenit 6, paragrafit 1 dhe 
nenit 8, paragrafit 1 të Rregullores për mbrojtjen e të miturve në ofrimin e shërbimeve mediale. 
 
KOSOVA: 
 
Shkeljet më të shpeshta ndërlidheshin me kufizimet dhe detyrimet e përgjithshme të shërbimeve 
mediatike audiovizive siç janë: mungesa e paralajmërimit akustik apo tekstual para fillimit dhe 
pas çdo ndërprerjeje të programeve me përmbajtje të dëmshme për fëmijët dhe të miturit, 
transmetimi i programeve të kategorive të veçanta jashtë intervaleve të caktuara, mospërdorimi i 
simboleve përkatëse vizuale dhe përdorimi i ngjyrave të paralajmërimeve/simboleve të caktuara 
të cilat ishin të ndryshme nga ato të specifikuara në Rregulloren IMC-2013/01: 
 

69. TV MOST, 2017, Neni 6, paragrafët 2 dhe 3  
70. TV MIR, 2017, Neni 6, paragrafët 2 dhe 3 dhe Neni 7.1  
71. RTK 2, 2017, Neni 7.1 
72. TV 21, 2017, Neni 6.2 dhe 7.3 
73. RROKUM TV, 2017, Neni 7, paragrafët 1, 2 dhe 3 dhe Neni 3.1 
74. KTV, 2017, Neni 7.1 dhe 3 
75. TV PRIZRENI, 2017, Neni 3.3, 5.2 dhe 5.3 

76. KTV, 2018, Neni 7.1 dhe 7,2 
77. TV VALI, 2018, Neni 7.1 dhe 7.2  
78. TV PULS, 2018, Neni 7.1 dhe 7.2 
79. TV MIR, 2018, Neni 6.3 dhe 7.1 
80. TV PRIZRENI, 2018, Neni 3.3 dhe Neni 7.1 dhe 7.2 
81. TV SYRI VISION, 2018, Neni 3,3 Neni 5,2 dhe 5,3 dhe Neni 6.4 
82. RROKUM TV, 2018, Neni 7.3, Neni 6.4   
83. TRIBUNA CHANNEL, 2018, Neni 7.3 dhe Neni 6.3 

 
2.  Rastet që lidhen me mbrojtjen e dinjitetit, privatësisë dhe identitetit të të miturve  
 
SHQIPËRI: 
 

30) Televizioni News24, 2016   
 
Pa miratimin e prindërve, stacioni televiziv transmetoi intervistë të drejtpërdrejtë me 5 fëmijë 
(nxënës të shkollave). Gjatë intervistës, fëmijët ankoheshin kundër mësuesit të tyre. 
 
Veprimi nga AMA 
 
Tërheqje e vërejtjes për shkeljen e të drejtave të fëmijëve në edicione të lajmeve 
 

31) Televizioni Klan dhe televizioni Ora News, 2016   
 

Stacionet televizive publikuan informacione të ndjeshme për një fëmijë në qytetin e Shkodrës, në 
programin e quajtur "Zonë e Lirë" dhe në edicionet e lajmeve. Fëmija ishte trajtuar në Qendrën 
Rezidenciale dhe letra e tij u lexua gjatë programit; duke bërë kështu identifikimin e fëmijës.   
 
Veprimi nga AMA 
 
Tërheqje e vërejtjes për shkeljen e të drejtave fëmijëve. 
 

32) Televizioni Klan, 2016   
 
Stacioni televiziv transmetoi një program satirik të quajtur "Stop", me një lajm që shkeli etikën 
dhe privatësinë duke rezultuar në identifikimin e një fëmije. 
 
Veprimi nga AMA 
 
Tërheqje e vërejtjes për shkeljen e të drejtave të fëmijëve’ 
 

33) Televizioni News24 dhe "Focus Media News", 2017  
 
Gjatë programit të quajtur "Zemra e Hapur", u trajtuan marrëdhëniet intime të një nëne, duke 
deklaruar, siç shpjegohej me titra të qarta, "se kishte kryer veprime të turpshme në sy të 
fëmijëve". Incizime amatore dhe të paqarta, të brenda brenda një mjedisi familjar, u përdorën si 
ilustrim. 

Veprimi nga AMA 
 
Tërheqje e vërejtjes për shkeljen e të drejtave të fëmijëve ndaj News24. 
 
AMA, me propozimin e Këshillit të Ankesave, shqiptoi një ndëshkim me gjobë prej rreth 800 
eurosh ndaj "Focus Media News" për të njëjtin program, pas pranimit të një ankese. 
 

34) Televizionet "Top Channel" dhe "Klan", 2018   
 
Gjatë lajmeve, stacionet televizive transmetuan një storie rreth dy motrave të reja ku u publikuan 
informacione të ndjeshme rreth tyre.  
 
Veprimi nga AMA 
 
Tërheqje e vërejtjes për shkeljen e të drejtave të të miturve në edicione të lajmeve. 
 
BOSNJE DHE HERCEGOVINË: 
 

35) BHT 1, 2013, shkelja e të drejtave të fëmijëve’   
 
CRA pranoi një ankesë nga Shërbimet Sociale të Mostarit në lidhje me programin e titulluar "Në 
emër të popullit", transmetuar nga BHT1. Ankesa deklaronte se programi në fjalë shkelte të 
drejtat e fëmijëve dhe se puna e qendrës së tyre dhe e punonjësve të saj dobësohej dhe 
nënvlerësohej. Përveç kësaj, CRA mori një ankesë nga një shikues për shkak të shkeljeve të 
mundshme të të drejtave të fëmijëve.  
 
Analiza e incizimeve të dorëzuara nga stacioni ka vërtetuar se në programin e lartpërmendur 
është transmetuar një storie në lidhje me një vendim të Shërbimit Social të Mostarit për të 
ndërprerë çështjen e strehimit për tre të mitur nga dy gra. Gjatë kësaj storie u bë identifikimi i 
tërthortë i të miturve, duke identifikuar nënën e tyre biologjike, ndërsa më pas në program u 
zbuluan edhe emrat e tyre, pasuar nga një intervistë me një pedagog shkollor, kur përmendet emri 
i plotë i njërit prej të miturve . Veç kësaj, ofruesit e deriatëhershëm të përkujdesjes tregojnë 
fotografi të fëmijëve, njëra prej të cilave është zmadhuar dhe imazhet e fëmijëve janë plotësisht të 
dukshme. Përveç kësaj, në pjesën e stories që ka të bëjë me nënën biologjike, një nga ish ofruesit 
e përkujdesjes deklaron se baballarët e fëmijëve janë të panjohur dhe se nëna e tyre biologjike: 
“ishte e përfshirë në punë të dyshimta", qartazi duke vënë në dyshim vlerat morale të saj.  
 
Veprimi i CRA-së 
 
Të drejtat dhe detyrimet e mediave, në veçanti të Shërbimeve të Transmetimit Publik, janë 
informimi i qytetarëve për të gjitha çështjet që janë me interes publik, në mënyrë që të përkrahin 
proceset demokratike. Stacioni televiziv, në letrën drejtuar CRA-së në lidhje me shkeljet e 
pretenduara të rregullave, deklaronte se ankesa e Shërbimit Social të Mostarit është një lloj 
presioni mbi punën e tyre nuk është e bazuar, pasi përmbajtja e këtij programi ishte analizuar 
vetëm nga perspektiva e shkelje e mundshme të rregullave dhe rregulloreve përkatëse. Përveç 
kësaj, është marrë në konsideratë edhe fakti se personat fizikë dhe juridikë, të cilët mund të ishin 
vënë në pozitë të padëshirueshme, kanë pasur të drejtën e përgjigjes në përputhje me rregullat 
përkatëse, dhe u vërtetua se Shërbimi Social i Mostarit ishin informuar për këtë mundësi.  

Ajo që ishte e diskutueshme dhe çoi në përfundimin se rregullat relevante në lidhje me 
privatësinë ishin shkelur është fakti se programi në fjalë kishte identifikuar dhe shfaqur fotografi 
të të miturve. Kjo i referohet shkeljes së privatësisë dhe mosveprimit nga ana e stacionit për të 
siguruar mbrojtjen e identitetit të të miturve, duke marrë parasysh gjithashtu se vlerat morale të 
nënës së tyre biologjike janë portretizuar negativisht, gjë që mund të çojë në rrezikimin e 
dinjitetit dhe mirëqenies së të miturve. Duke mos kundërshtuar zgjedhjen e temës së prezantuar, 
madje duke e vlerësuar edhe pozitivisht qëllimin e stacionit për të paraqitur parregullsi të 
mundshme në punën e institucioneve publike, u arrit në përfundim se ky synim mund të ishte 
arritur lehtë edhe pa informacione rreth identitetit të të miturve. Shmangia e transmetimit të 
informacionit në lidhje me identitetin e të miturve nuk do ta  zbehte rëndësinë e temës dhe vlerën 
e programit. CRA erdhi në përfundim se transmetimi i këtij programi ka shkelur dispozitat që 
kanë të bëjnë me mbrojtjen e privatësisë dhe i bëri një paralajmërim verbal stacionit. 
 

36) ATV, 2017, lajmet qendrore, reportazhe për të miturit duke rrahur një shok nga 
shkolla  

 
CRA pranoi një ankesë rreth një reportazhi të transmetuar gjatë lajmeve qendrore të ATV më 18 
tetor 2017. Ankesa është parashtruar nga nëna e një të mituri të rrahur e cila deklaronte se të 
drejtat e të miturit ishin shkelur dhe se ishte dhënë informacion i rremë në lidhje me 
bashkëpunimin e nënës me policinë lokale rreth këtij rasti.   
 
Analizat e incizimeve të këtij programi, të cilat u dorëzuan me kërkesë të CRA-së, vërtetuan se 
reportazhi ishte transmetuar, i cili i referohej një rasti dhune mes të miturve, duke përfshirë katër 
vajza adoleshente 14 vjeçare të cilët fizikisht e kishin sulmuar shoqen e tyre. Një deklaratë nga 
zyrtari për informim i policisë lokale të Banja Llukës u transmetua në lidhje me normat ligjore 
dhe në bazë të të cilave ky rast do të trajtohej, krahas deklaratës së një psikologu në lidhje me 
sulmin dhe dhunën mes bashkëmoshatarëve në përgjithësi. Gjatë këtij transmetimi kishte 4 pamje 
të 2 skenave të dhunës në kohëzgjatje prej 18 sekondash, nga të cilat identiteti i pjesëmarrësve 
nuk mund të përcaktohej, nuk u përmend ndonjë emër apo të afërmit e tyre, as nuk kishte ndonjë 
informacion tjetër që mund të çonte për zbulimin e identitetit të të miturve të përfshirë.  
 
Veprimi i CRA-së 
 
Analizat treguan se ATV i ishte qasur temës në bazë të parimeve të mbrojtjes së privatësisë, në 
përputhje me rregullat përkatëse. Siç përcaktohet nga rregullat, çdo ndërhyrje në privatësi duhet 
të justifikohet me interes të dëshmuar publik, duke përfshirë ngacmimet dhe dhunën e 
bashkëmoshatarëve si një fenomen serioz social, i diskutuar edhe nga këndvështrimi psikologjik. 
Stacioni televiziv deklaroi, në letrën e tyre për CRA-në, se ata e kishin trajtuar incidentin, i cili 
ishte mbuluar gjerësisht nga të gjitha mediat, me qëllim për ta theksuar problemin e ngacmimit 
dhe dhunës mes bashkëmoshatarëve, në mënyrë që të kontribuojë në përpjekjet e parandalimit të 
tyre. CRA ka konstatuar se ky stacion televiziv gjatë trajtimit të kësaj teme e kishte kufizuar 
raportimin brenda detajeve që ishin të rëndësishme për qëllime informative, dhe se çështja ishte 
kombinuar edhe me informata lidhur me një ngacmim të caktuar vetëm me një interes publik 
shumë legjitim, pa shkelje të parimeve bazë të mbrojtjes së privatësisë. CRA nuk gjeti elemente 
të shkeljes së rregullave përkatëse.  
 
KROACIA: 

37) dubrovackidnevnik.rtl.hr (publikim elektronik), 2016, zbulimi i identitetit të të 

miturit 
 

Agjencia për Media Elektronike mori letër zyrtare nga Avokatja e Popullit për Fëmijët, në të cilin 
ajo ngriti shqetësim rreth publikimit të detajeve dhe pamjeve nga mediat të procedurës 
përmbarimore që përfshinte një të mitur në Zhupa Dubrovačka. Ofruesi i publikimit elektronik 
zbuloi informacione në tekst në bazë të të cilave ishte e mundur të zbulohej identiteti i fëmijës që 
ishte palë në procedurën e përmbarimit. Përveç artikullit mbi temën e zbatimit të ligjit, u publikua 
edhe një galeri fotosh, në të cilën ishte e mundur të njihej shtëpia ku jetonte i mituri dhe u 
publikuan edhe dy incizime në YouTube.  
 
Veprimi i AEM 
 
Paralajmërimi. Pas kryerjes së analizës dhe marrjes së deklaratës nga publikuesi, Këshilli për 
Media Elektronike konkludoi se ishin shkelur Neni 3 paragrafët 1, 2 dhe 3 të Rregullores për 
Mbrojtjen e të Miturve dhe i bëri një paralajmërim publikuesit. Në fakt, edhe pse artikulli 
VIDEO/FOTO: DRAMA NË ŽUPË Dështimi i gjashtë i procedurës përmbarimore ku është i 
përfshirë një i mitur nuk e zbuloi identitetin e të miturit dhe prindërve të tij, publikimi i 
fotografive dhe pamjeve të shtëpisë së familjes ku jetonte i mituri ka rezultuar me zbulimin e 
informatave të tjera që mund të kenë çuar në njohjen e të miturit dhe rrezikimin e mirëqenies së 
tij, siç përcaktohet në nenin 3 paragrafi 1. Dispozita e nenit 12 paragrafi 3 i Ligjit për median 
elektronike parashikon ndalimin e publikimit të çfarëdo informacioni që zbulon identitetin e një 
fëmije deri në moshën 18 vjeçare të përfshirë në raste të çfarëdo lloji të dhunës, pa marrë 
parasysh statusin e fëmijës si dëshmitar, viktimë ose kryerës, ose në rastet e vetëvrasjes në 
tentativë ose vetëvrasjes së kryer, ndërkohë që është gjithashtu e ndaluar të prezantohen detaje të 
çështjeve familjare dhe jetës private të fëmijës.  
 

38) 24sata.hr (publikim elektronik), 2017, zbulimi i identitetit të të miturit 
 

Një lexues dërgoi një ankesë lidhur me artikujt e botuar në portalin 24sata.hr nën titujt Një vajzë 
po shpëtonte një qen kur u godit nga një veturë e drejtuar nga veterineri i dehur dhe nëna e 
Mahirit: Vetëm dua të vërtetën, jo mëshirë. Artikulli për vajzën nga Serbia e cili vdiq në një 
aksident me makinë përmbante informacione të cilat ishin marrë nga portali Blic.rs dhe postimi i 
tyre në portalin 24sata.hr përbënte shkelje të nenit 12 paragrafi 3 të Ligjit për media elektronike 
dhe nenit 3 paragrafi 1 i Rregullores për mbrojtjen e të miturve në mediat elektronike. Artikulli i 
postuar në portalin 24sata.hr përmendi emrin e plotë dhe mbiemrin e vajzës që u mbyt. Artikulli 
rreth të të miturit nga Bosnja dhe Hercegovina që kishte bërë vetëvrasje për shkak se ka qenë 
viktimë e dhunës dhe dhunimit nga bashkëmoshatarët përbënte shkelje të nenit 12 paragrafi 3 të 
Ligjit për media elektronike dhe nenit 3 paragrafi 1 të Rregullores për mbrojtjen e të miturve në 
mediat elektronike. Artikulli është marrë nga portali Klix.ba, dhe aty flet nëna e të miturit për 
rastin dhe përveç zbulimit të identitetit të të miturit zbulohen edhe detaje mbi abuzimin dhe 
përdhunimin. 
 
Veprimi i AEM  
 
Paralajmërimi. Pas marrjes së deklaratës nga publikuesi, Këshilli theksoi në vendimin për 
shqiptimin e një paralajmërimi se ndonëse ishte e vërtetë që mediat në Serbi dhe Bosnjë e 

Hercegovinë ishin të parat që zbuluan identitetin e fëmijëve që ishin viktima të dhunës, ende ishte 
fakt se dispozitat e Ligjit për Mediat Elektronike nuk vlenin për ta, por vlenin për 24sata.d.o.o. 
Në fakt, 24sata d.o.o ishte e obliguar, ashtu si të gjithë ofruesit e tjerë të shërbimeve të medias që 
bien në kompetencë të Republikës së Kroacisë, të raportonte në përputhje me legjislacionin në 
fuqi të Republikës së Kroacisë, në këtë rast në përputhje me nenin 12 paragrafi 3 të Ligjit për 
Media Elektronike dhe nenit 3 paragrafi 1 të Rregullores për Mbrojtjen e të Miturve në Mediat 
Elektronike. 
 
MAQEDONIA E VERIUT 
 

39) Stacioni televiziv 24 Vesti, 2018, raportimi në lajme i dhunës mes të miturve në 
një shkollë fillore 

 
Bazuar në një ankesë anonime në të cilën ankuesi akuzoi stacionin televiziv për "raportim joetik" 
dhe "mosrespektim elementar të standardeve gazetareske", e si pasojë edhe për shkelje të të 
drejtave të fëmijëve për shkak të prezantimit të një varg raportimeve rreth një incidenti që 
përfshinte përleshjen mes mes dy nxënëseve në oborrin e një shkolle fillore në Negotinë, 
Agjencia shqyrtoi programet e lajmeve të stacionit televiziv 24 Vesti të datave 13, 14, 15, 16 dhe 
17 prill 2018.  
Ata vendosën që:  
- Stacioni televiziv e kishte mbuluar incidentin në vazhdimësi dhe çdo ditë ata e riaktualizonin 
nga aspekti gazetaresk atë duke paraqitur reagimet dhe pozicionet e palëve ndryshme relevante 
(Ambasada e Parë e Fëmijëve në Botë "Megjashi", Ministria e Punëve të Brendshme dhe Stacioni 
Policor i Negotinit, Ministri i Arsimit Renata Treneska-Deskoska, Inspektorati Shtetëror i 
Arsimit, Qendra e Mirëqenies Sociale, drejtori dhe psikologu i Shkollës Fillore Komunale "Goce 
Dellçev" dhe Avokati i Popullit);  
- Raportet nuk paraqitën ndonjë informacion të bujshëm apo të paverifikuar; 
- gjatë prezantimit të raporteve të lajmeve ata përdorën një incizim të marrë ndoshta nga 
YouTube ku fytyrat e studentëve të përfshirë ishin të mjegulluara dhe identitetet e tyre nuk u 
zbuluan; 
- raportimi ishte në përputhje me Rregulloren për Mbrojtjen e të Miturve40 të miratuar nga 
Këshilli i Agjencisë në vitin 2014, e cili përcaktonte se kur stacionet televizive transmetojnë akte 
të dhunës, ato duhet të veprojnë në mënyrë të përgjegjshme në përpjekje për "të arritur 
baraspeshën mes të drejtës së publikut për t'u informuar me kohë dhe me saktësi dhe kritereve për 
të mbrojtur të miturit". 
 
Veprimi nga AVMU 
 
Agjencia vendosi që ankesa ishte e pabazuar dhe se Stacioni TV 24 Vesti kishte trajtuar në 
mënyrë profesionale shkallën e dhunës mes të miturve në një shkollë fillore, duke kryer një nga 
rolet themelore të gazetarisë - për të ofruar informata relevante për publikun në lidhje me një 
çështje me interes më të gjerë publik - parandalimin e dhunës te të miturit pa zbuluar identitetin e 
nxënësve. Si ankuesi dhe transmetuesi u informuan për gjetjet nga monitorimi. 
 
MALI I ZI 
 

40) TVCG1, 2017, zbulimi i identitetit të të miturit 
 

40 Shih në: http://avmu.mk/wp-content/uploads/2017/06/Pravillnik_za_zastita_na_malloletnite_lica.pdf  

Gjatë analizës së programit të transmetuar, sipas detyrës zyrtare, AEM vuri në dukje se më 18 
nëntor 2017, transmetuesi publik "TVCG - Kanali 1" transmetoi brenda edicionit qendror të 
lajmeve, duke filluar nga ora 19:30, një njoftim lidhur me një thirrje për ndihmë për një vajzë nga 
Mali i Zi. 
Informata të përgjithshme: Në nëntor të vitit 2017, kërkesa për ndihmë një vajze të re, e cila u 
postua nga organizata humanitare "Food Bank" në faqen e saj në Facebook, tërhoqi vëmendjen e 
publikut malazez. Kërkesa pohon se vetë ekzistenca e kësaj vajze dhe vëllait të saj janë në rrezik, 
duke pasur parasysh se ata nuk kanë të ardhura dhe jetojnë në kushte shumë të vështira me babain 
e tyre i cili është shumë i sëmurë. Pas përpjekjeve fillestare të organizatave të ndryshme 
humanitare dhe komunitetit më të gjerë për të ndihmuar fëmijët, informacioni ka dalë në publik 
se jetesa dhe rrethanat financiare të familjes në fjalë nuk ishin ashtu si ishin publikuar fillimisht 
dhe se kishte dyshime në vërtetësinë e informacionit të dhënë. Në raport ishin të shënuar emrat 
dhe mbiemrat e personave të përfshirë. Për të mbrojtur të miturit, AEM ka përmendur vetëm 
inicialet e tyre në këtë shqyrtim.  
 
Raporti fillon me njoftimin e gazetarit kryesor në lajmet kryesore: “Qendrat për punë sociale nga 
Bijelo Polje dhe Mojkovac i kushtojnë vëmendje të veçantë gjendjes së familjes së VM, vajza e 
mitur e të cilëve ka kërkuar ndihmë humanitare nëpërmjet rrjeteve sociale. Ata pretendojnë se 
dokumentacioni që kanë këto institucione tregon të kundërtën e pohimeve se ato janë harruar dhe 
se atyre u është mohuar e drejta për përfitime sociale ".  
 
Raporti vazhdon me një lexim (voiceover): “Shkalla e ngjarjeve që kanë tërhequr vëmendjen e 
publikut këto ditë sigurisht përfshin storien e familjes M. E tëra filloi me thirrjen për ndihmë të 
dërguar nga VM 14 vjeçare përmes rrjeteve sociale, duke theksuar problemin e rëndë 
shëndetësor të babait të saj dhe varfërinë në të cilën jetonin ajo dhe vëllai i saj. Në letrën e saj, 
vajza shkroi se babai i saj mbahej gjallë me ndihmën e pajisjeve në një spital në Beograd, ndërsa 
ajo dhe vëllai mezi mbijetojnë, pa energji elektrike, ujë dhe ushqim. Qendrat për Punë Sociale 
nga Bijelo Polje dhe Mojkovac reaguan dhe storia mori drejtim krejt tjetër." 
 
Kjo pjesë e raportit mbështetet nga pamje të fragmenteve të artikujve nga portale të ndryshme të 
internetit të cilat mes tjerash përmbanin edhe fotografinë e vajzës në fjalë: “Një vajzë nga Bijelo 
Polje ka nevojë urgjente për ndihmë - AM (14) nga Bijelo Polje ka nevojë urgjente për ndihmë", 
si dhe tekstit " A. kërkon nga të gjithë ne ta ndihmojmë: Organet e babait po dështojnë, unë po 
vdes nga uria, nuk kam para për ngrohje, as nuk mund të shkoj në shkollë "(FOTO), me foton e 
vajzës nën të. Në fotot e përdorura të vajzës sytë janë të mjegulluar.  
 
Pas video deklaratës së Drejtorit të Qendrës për Punë Sociale në komunat Bijelo Polje dhe 
Mojkovac, raportimi vazhdon: “Publiku malazez tani është në dyshim; në fillim, ishte i gatshëm 
t’i ndihmonte fëmijët e mitur. Në vend të veprimit humanitar, lindi problemi nëse fëmijët ishin 
abuzuar në këtë rast?".  
 
Raporti përfundon me deklaratën e gazetarit (në këmbë) përpara ndërtesës ku jeton familja M. 
dhe duke bërë me gisht drejt saj gjatë raportimit: “Aktorja kryesore e kësaj historie, VM jeton në 
një ndërtesë prapa nesh në Mojkovac (duke treguar ndërtesën), dhe nuk ka pranuar të takohet me 
ekipin e RTCG. Në thirrjen telefonike ai na tha se mediat i kanë shkaktuar shumë dëm. Siç tha, 
pasojat për shëndetin e tij janë të mëdha, pasi njerëzit që ishin të gatshëm për të mbështetur 
financiarisht trajtimin e tij mjekësor tash kanë hequr dorë nga ky qëllim. Dhe kjo situatë është e 

papranueshme për V., bashkëshorten e tij, i cila e kishte braktisur atë disa vite më parë. Ajo 
kontaktoi Qendrën për Punë Sociale në Bijelo Polje, duke kërkuar ndihmë për marrjen e 
kujdestarisë për fëmijët e saj, gjë që tregon se fundi i stories rreth M. nuk është as afër".   
 
Pjesa përmbyllëse e raportit mbështetet me pamjet e fragmenteve të artikujve (screenshot) të 
përshkruar më herët nga portale të ndryshme ku janë deklaruar emri dhe mbiemri, mosha dhe 
emri i qytetit ku jeton vajza.   
 
Veprimi i AEM 
 
Në përputhje me kompetencat e përcaktuara me Ligjin për Media Elektronike, nga TVCG1 u 
kërkua të dorëzonte një deklaratë me shkrim. Në deklaratën e dorëzuar në AEM nga Këshilli i 
Transmetuesit Publik, u tha se Komisioni për ankesa që bëhen nga dëgjuesit dhe shikuesit e ka 
shqyrtuar raportin e përmendur dhe i ka sugjeruar drejtorit të TVCG të krijonte kontroll më të 
mirë të cilësisë në zinxhirin redaktues për të shmangur probleme të ngjashme në të ardhmen.  
 
Deklarata gjithashtu përmban një shpjegim të ekipit redaktues të programit të lajmeve, sipas të 
cilit "duke transmetuar raportin për vajzën nga Bijelo Polje, thirrja e së cilës për ndihmë kishte 
dridhur rrjetet sociale, ata donin të theksonin mundësinë e abuzimit të një të miture” dhe se "në 
ilustrimin e stories ata përdorën copa të prera nga gazetat dhe portalet e internetit ku u 
publikuan fotografia e vajzës dhe emri i saj” dhe se "ata mbrojtën/mjegulluan imazhin e saj gjatë 
redaktimit të materialit".  Megjithatë, siç u tha, "për fat të keq, siç ishte vërejtur më vonë, në një 
nga imazhet e përdorura, që ishte përsëritur (në fillim dhe në fund të raportit), mund të 
lexoheshin emri dhe mbiemri", duke treguar se ishte " një gabim i paqëllimtë ".  
 
Gjatë marrjes së vendimit, AEM mori parasysh se Ligji për Mediat Elektronike e ndalonte 
publikimin e informatave që zbulonin identitetin e të miturve deri në moshën 18 vjeçare të 
përfshirë në raste të çfarëdo forme të dhunës, pavarësisht nëse ata janë dëshmitarë, viktima apo 
kryerës të veprave penale dhe ofrimin e detajeve të marrëdhënieve familjare dhe jetës private të 
një fëmije. Po ashtu, Rregullorja për Standardet e Programeve në Mediat Elektronike ndalon 
transmetimin e përmbajtjes së programit që qartazi mund të dëmtojë zhvillimin fizik, mendor, 
moral, ose mirëqenien e të miturve ose personave të tjerë të prekshëm.  
 
Pas kryerjes së procedurës dhe shqyrtimit të të gjitha fakteve relevante, u vendos që duke 
transmetuar raportin në fjalë me fotografi të një vajze katërmbëdhjetëvjeçare dhe duke zbuluar 
identitetin e të miturve, por edhe rrethanat e jetës familjare dhe private, transmetuesi mund të ketë 
dëmtuar zhvillimin mendor të të miturit, duke shkelur kështu dispozitat e Ligjit për media 
elektronike (neni 48) dhe Rregulloren për standardet e programeve në media elektronike (neni 6).  
 
Në bazë të kësaj, një paralajmërim iu shqiptua transmetuesit publik me obligimin për ta publikuar 
këtë paralajmërim në lajmet e tij. 
 
KOSOVA: 
 

41) TV DUKAGJINI, 2017, mbrojtja e identitetit dhe respektimi i dinjitetit të 
fëmijëve dhe të miturve në programe 

 
Shkelja e nenit 4.3. të Rregullores KPM-2013/01; KPM lëshoi një njoftim për shkelje. 

SERBIA: 
 

42) TV Pink, 2014, ngacmimi i të miturve 
 
TV Pink shkeli të drejtat e njeriut dhe në veçanti dinjitetin e pjesëmarrësve në reality show DNK 
(ADN) të transmetuar më 11 shkurt, 8 prill, 22 prill, 27 maj dhe 2 shtator 2014. 
Në emisionin e 11 shkurtit 2014 ata publikuan të dhëna personale për dy djem të mitur, njëri 
kishte katër vjet e gjysmë e tjetri nëntë vjet. Në praninë e fëmijës së mitur, nëna zbuloi detaje 
(kohë pas kohe shumë të errëta) të martesës dhe divorcit të saj nga babai i djemve të saj Markos 
dhe Mladenit. Djali ishte i pranishëm gjatë gjithë kohës së intervistës dhe autori i emisionit 
gjithashtu i bëri atij disa pyetje të përgjithshme. Më pas, ajo shpjegoi se metoda për marrjen e 
mostrës për analiza nuk ishte e dhimbshme dhe me ndihmën e nënës së tij ia mori mostrën e 
pështymës. Kjo u pasua nga ati që shprehte mendimin e tij për ish gruan e tij, fëmijët, martesën 
dhe partneren aktuale të tij, duke përmendur të dhëna që lidhen me jetën private të këtyre 
personave. 
Prezantuesi këmbëngulte të ndërhynte në privatësinë e pjesëmarrësve sa më shumë që të ishte e 
mundur. Emisioni përfundoi me prezantimin e rezultateve që dëshmojnë se Radovan Vojnić është 
babai i fëmijës Marko. Në atë moment djali i madh Mladeni (9 vjeçar) ishte në atë fragment dhe 
pas insistimit nga ana e prezantuesit ai dha komentet e tij rreth situatës. Inserti i fundit tregon 
Markon duke fjetur .  
Emisioni i transmetuar më 8 prill paraqiti dy vajza të mitura (Jovanka dhe Katarina). Me dëshirën 
që t’u vinte fund thashethemeve në fshat që e identifikonin atë si babanë e vajzave, gjyshi i tyre 
kërkoi ekspertizë të mostrave të tyre të ADN-së dhe kjo u bë brenda emisionit. Vajzat e mitura 
ishin të përfshira gjatë gjithë kohës në rast, gjatë deklaratave të dhëna nga babai dhe gjyshi, dhe 
gjatë shqyrtimit të arsyeve për divorcin e prindërve të tyre. Duke iu përgjigjur pyetjeve të 
prezantuesit, vajzat dhanë detaje nga jeta e tyre familjare. Ato gjithashtu komentuan lidhjen e tyre 
me bashkëshortin e tanishëm të nënës së tyre. 
Emisioni DNK(ADN) i datës 22 prill paraqiste Monika Mihajloviq - një vajzë gjashtë vjeçare, 
nëna e së cilës donte të vërtetonte se burri i saj i mëparshëm nuk ishte babai i vajzës. Vajza ishte 
e pranishme gjatë diskutimeve rreth atësisë. 
Në emisionin e transmetuar më 27 maj, ekipi po përcaktonte atësinë për një djalë të mitur 11 
vjeçar, i cili kishte lindur nga marrëdhënia që kishte një burrë me motrën e gruas së tij. Djali ishte 
padyshim i shqetësuar dhe i zënë ngushtë nga kjo situatë. Ai ishte herë pas here i pranishëm gjatë 
intervistave, dhe në një pjesë të emisionit mund të shihej qartë se ishte i pikëlluar dhe se po qante. 
Ai qau prapë në fund të emisionit kur u shpallen rezultatet.  
 
Në emisionin DNK (ADN) të transmetuar më 2 shtator 2014, ekipi doli për të vërtetuar se kush 
ishte babai i fëmijës së mitur Milica. Ajo u duk disa herë në program dhe ishte e pranishme gjatë 
gjatë disa intervistave. Intervista me nënën e fëmijës u bë pasi fëmija u ftua nga prezantuesi dhe 
pastaj u nxit ta bindte nënën që të merrte pjesë në emision. Kjo u pasua nga një argument 
shqetësues mes nënës dhe prezantuesit i cili i tregoi nënës se rezultatet arritën dhe se ajo e dinte 
se çka tregonin. Në bazë të qëndrimit të nënës mund të supozohej se intervista ishte bërë pa 
pëlqimin e saj.  
 
Veprimi i REM  

Në mbledhjen e tij të 30 tetorit 2014, rregullatori vendosi masën e paralajmërimit për ofruesin e 
shërbimeve mediatike TV Pink për shkak të shkeljes së detyrimeve të parashikuara në nenin 50 të 
Ligjit për media elektronike dhe nenit 3.3 të Udhëzimit të  përgjithshëm obligues për sjelljen e 
transmetuesve.41 
Gjatë procedurës, përfaqësuesit e ofruesve të shërbimeve të medias u pyetën nga Këshilli nëse ata 
ishin të vetëdijshëm se çfarë lloj situatash dhe pasojash mund të zhvilloheshin për të miturit për 
shkak të asaj që ata bënë. Përfaqësuesit deklaruan se pikërisht për shkak të kësaj ata ishin në 
kontakt me Qendrat për Punë Sociale dhe se në shumicën e rasteve gjendja familjare ishte 
përmirësuar pas transmetimit të emisioneve. Pas shikimit të shfaqjeve të kundërshtuara, Këshilli 
konstatoi se koncepti ishte sensacionalist, që këmbëngulte në zbulimin e detajeve më intime nga 
jeta familjare e pjesëmarrësve dhe raportet e çrregulluara, që nganjëherë ishte në kufi të sjelljes së 
pranueshme shoqërore. Në bazë të kësaj, Këshilli vendosi masën dhe urdhëroi ofruesin që të 
mbrojë identitetin e të miturve në emisionin DNK (ADN) dhe të lëvizë kohën e transmetimit për 
pas orës 23:00. 
 

43) TV Pink, 2015, vërtetimi i identitetit të prindërve të të miturit  
 
Nga maji deri në korrik 2015 përmbajtja e shfaqjes DNK (ADN) vazhdimisht ka shkelur 
dinjitetin e të miturve. Emisioni fokusohej në procesin e përcaktimit të identitetit të prindërve të 
të miturve, ndërsa dinjiteti i të miturve që morën pjesë nuk u respektua dhe u publikuan 
informacione nga jeta private dhe familjare e të miturve edhe pse ato mund të dëmtojnë interesat 
dhe të drejtat e tyre.  
Emisioni i parë kundërthënës u transmetua më 19 maj 2015 në periudhën prej 21:00 deri më 
22:00. Në atë emision të caktuar, një baba kërkoi mendimin e ekspertit pasi kishte dyshime se ai 
nuk ishte babai biologjik i djalit të tij 10-12 vjeçar. Fytyra e fëmijës ishte mjegulluar, por kur u 
xhirua nga anash dhe nga prapa nuk u ndërmorën ndërhyrje teknike. Emrat e prindërve dhe 
mbiemri i babait u zbuluan. 
Në emisionin që u transmetua më 2 qershor 2015 në intervalin nga ora 21:00 deri 22:00, nëna 
dëshironte të vërtetonte atësinë për fëmijën e saj, pasi ajo ishte në martesën e saj të dytë dhe 
donte të kthehej te bashkëshorti i saj i parë dhe mendonte se do të ndihmonte shumë nëse 
vërtetohej se ai ishte babai biologjik. Një fëmijë i mitur, një foshnje, u shfaqën në emision, me 
fytyra të mjegulluara. Nëna dukej qartë dhe u zbulua emri i saj Aleksandra, si dhe ndërtesa, rruga 
dhe qyteti ku fëmija jetonte me nënën. 
Më 7 korrik 2015, në intervalin mes orës 21:15 dhe 22:15 emisioni u fokusua në procesin e 
vërtetimit të identitetit të babait të fëmijës (vajzë, 5 vjeçare). Babai i fëmijës dukej qartë - 
Miodrag Nikoliq, ndërsa nënës i ishte mjegulluar fytyra. Vajza u filmua nga prapa në çastin kur 
prezantuesi mori një shtupë.  
Më 21 korrik 2015 në intervalin mes orës 21:45 dhe 22:45 u përcaktua identiteti i babait të 
djemve 6 dhe 7 vjeçarë. U prezantuan babai Zoran Vještica dhe nëna Maja. U zbulua edhe 
vendbanimi dhe lagja ku jetonin fëmijët (shtëpi, kopsht). Djemtë nuk pranuan të filmoheshin, por 
babai i tyre i bindi dhe i solli ta para kamerave në fund. Emrat e fëmijëve nuk u zbuluan, fytyrat e 
tyre ishin të mjegulluar, por jo si duhet, pasi që në një moment fytyra e djalit të madh mund të 
shihej. 
 
Veprimi i REM  

 
41 Udhëzimi i përgjithshëm obligues për sjelljen e transmetuesve, neni 3.3 lexon - I mituri mund të paraqitet në 
program vetëm me pëlqimin e tij saj dhe pëlqimin e prindit ose kujdestarit. Edhe në situata të tilla, transmetuesi i 
kushton vëmendje të veçantë mbrojtjes së dinjitetit dhe shëndetit fizik dhe mendor të personit në fjalë. 

Në takimin e datës 21 tetor 2015, Rregullatori shqiptoi masën e paralajmërimit për TV Pink, 
sepse TV Pink kishte shkelur nenin 50, paragrafi 1 të ligjit për media elektronike, nenin 22, 
paragrafi 2, neni 24, paragrafët 1 e 2, neni 26, paragrafët 1, 3, dhe 5 të Rregullores për mbrojtjen 
e të miturve në ofrimin e shërbimeve mediale. 
 
TV Pink nuk e kishte respektuar dinjitetin e të miturve të përfshirë në emisionin që transmetojnë. 
Ata nuk e përshtatën pjesëmarrjen e tyre me moshën e tyre, pjekurinë apo ndjeshmërinë e temës 
që u diskutua. Pyetjet që iu shtruan rreth problemeve të ndjeshme familjare, vetëm sa i ekspozuan 
ata edhe më shumë ndaj frikës, turpit, ankthit apo mllefit. Informacionet nëse babai ose nëna 
dyshonin se kush ishte babai biologjik i fëmijës së tyre bie në sferën intime të një personi dhe 
mund të publikohet vetëm me pëlqimin e tij/saj. Në arsyetimin e vendimit, Rregullatori në 
mënyrë të veçantë këmbënguli për faktin se nuk ishte e mjaftueshme të sigurohej vetëm 
anonimiteti i të miturit në publik, por edhe në lagjen e afërt ku jetonte i mituri. Në të gjitha 
emisionet që u transmetuan identitetet e prindërve nuk janë fshehur, të cilat në kombinim me të 
dhëna të tjera të disponueshme mund të shërbejnë si bazë për zbulimin e identitetit të të miturve. 
Në njërën nga shfaqjet ishte e qartë nga qëndrimi i të miturit se ai nuk donte të merrte pjesë në 
program. Shpjegimi i ofruesit se ai ishte një dokumentar nuk u pranua, pasi emisioni kishte një 
format argëtimi. Sipas mendimit të Këshillit, emisioni DNK (DNA) është një program argëtimi 
me elementë të shfaqjes së realitetit. Mund të konfirmohet nga mënyra si prezantuesi iu drejtua 
pjesëmarrësve dhe mënyra se si u prezantuan problemet familjare të pjesëmarrësve, si dhe nga 
komunikimi i rezultateve të analizës. Kështu, në këto emisione, konfliktet familjare u përdorën 
për të kënaqur kuriozitetin e audiencës dhe për të ofruar argëtim.  
 

44) TV Happy, 2016, mosrespektimi i personalitetit të të miturit 
 
Dinjiteti i një të mituri nuk është respektuar në shfaqjen e realitetit Matchmaker (mblesi) të 
transmetuar më 9 shkurt 2016, sepse ata transmetoi një intervistë me një të mitur që nuk ishte e 
përshtatshme për moshën dhe pjekurinë e tij, pasi që gjatë intervistës ai ishte pyetur për tema të 
ndjeshme familjare. Më 9 shkurt 2016, në intervalin nga ora 9:29:51 deri 9:32:00 TV Happy 
transmetoi një intervistë me një të mitur 3 ose 4 vjeçar, babai i të cilit ishte i vetëm dhe ekipi i 
televizionit angazhoheshin t’ia gjenin një grua. Prezantuesi i televizorit e pyeti djalin se si ndjehej 
për këtë dhe për qëndrimin e tij ndaj nënës që e kishte braktisur. 
 
Veprimi i REM 
 
Në takimin e mbajtur më 17 qershor 2016, Rregullatori shqiptoi masën e tërheqjes së vërejtjes 
ndaj HAPPY TV sepse kishte shkelur nenin 50 paragrafi 1 të Ligjit për Media Elektronike dhe 
nenin 24 paragrafët 1 dhe 2 të Rregullores për mbrojtjen e të miturve në ofrimin e shërbimeve 
mediale.  
 
Përveç masave të shqiptuara për shkeljen e obligimeve që kanë të bëjnë me mbrojtjen e të 
drejtave dhe interesave të të miturve, Këshilli i Rregullatorit veçanërisht ka pasur parasysh 
ekzistencën e qëllimit për të rritur përshtypjen e dramës familjare nëpërmjet përmbajtjes së 
kundërshtuar, pa kurrfarë konsiderate për pasojat e mundshme. Pyetjet që i janë bërë fëmijës u 
referohen vetëm problemeve të ndjeshme familjare, domethënë faktit që nëna e kishte braktisur 
familjen. Fakti që një i mitur po rritet pa nënën e tij mund të ketë efekt shkatërrues në zhvillimin 
e tij emocional. Pyetjet e shtruara preknin kështu sferën shumë të ndjeshme të jetës familjare, të 

cilat e dëmtonin dinjitetin e fëmijës dhe nuk çanin kokën për mbulimin e realitetit dhe ngjarjeve 
rreth tij, pavarësisht nga fakti se babai i të miturit kishte dhënë pëlqimin për pjesëmarrjen e 
fëmijës në atë program të veçantë. Kështu, natyra e përmbajtjes së transmetimit dhe informacioni 
i publikuar kishin si pasojë shkeljen e vlerave të mbrojtura të të miturve, kryesisht dinjitetit dhe 
zhvillimit të lirë të personalitetit, ndërsa qëllimi i transmetimit ishte të provokonte ndjesi, që 
dëshmon qëndrimin e papërgjegjshëm të ekipit redaktues dhe arsye të mjaftueshme për 
Rregullatorin që të imponojë masën. 
 

45) TV Pink, 2017, një i mitur si një pjesëmarrës i drejtpërdrejtë në konflikt 
familjar 

 
Më 30 nëntor 2016 në intervalin mes orës 22:04 dhe 23:20 TV Pink transmetoi emisionin DNK42 
(ADN). Ekipi i emisionit u ftua nga një baba që kishte dyshime se gruaja e tij po e mashtronte 
dhe donte të vërtetonte nëse ai ishte babai biologjik i fëmijëve të tij të mitur. Autori i programit 
së pari vizitoi nënën. Nëna dhe fëmijët (tetë fëmijë të mitur) jetonin me bashkëshortin e saj të ri. 
Autori i programit bisedoi me nënën, bashkëshortin e saj të ri, nënën e tij (identitetet e 
bashkëshortit dhe nënës së tij u konfirmuan me nënshkrimet e tyre), por edhe me vajzën më të 
madhe nga martesa e parë e nënës. Fytyra e vajzës ishte u mjegullua në ekran, por zëri i saj nuk u 
ndryshua. Gjatë intervistës, nëna pretendonte se nuk kishte asnjë dyshim se kush ishte babai i 
fëmijëve të saj dhe se e vetmja arsye për të gjithë procesin e vërtetimit të atësisë ishte fakti se 
babai nuk ishte i gatshëm të paguante për alimentacion. Autori pastaj intervistoi fëmijët e tjerë 
dhe ata thanë se ata e shikonin rregullisht programin e ADN-së ?! Fytyrat e fëmijëve të mitur 
ishin mjegulluar në ekran, por zërat e tyre nuk u ndryshuan.  
Autori i programit pastaj bisedoi me babain dhe djalin e tij shtatëvjeçar (zëri i tij nuk u 
shtrembërua, por fytyra ishte e mjegulluar), i cili ishte një nxënës i klasës së parë dhe i vetmi 
fëmijë që kishte mbetur të jetonte me babain. Ai konfirmoi se ishte dëshmitar i skenave të dhunës 
në familje.  
 
Duke vendosur në këtë rast, Këshilli i Rregullatorit për Mediat Elektronike kishte parasysh se TV 
Pink nuk kishte marrë në konsideratë nevojën për të mbrojtur djemtë dhe vajzat e mitura. 
Ndonëse emrat e tyre të plotë nuk u publikuan (u përmend vetëm mbiemri i tyre) dhe megjithëse 
fytyrat e tyre nuk mund të njiheshin (por zëri i tyre mund të dëgjohej qartë), ishte e mundur të 
përcaktohej identiteti i fëmijëve në bazë të pjesëmarrjes së nënës dhe babait të tyre në program, 
dhe në bazë të vendit ku jetonin. Në këtë mënyrë ata u dëmtuan dhe u shkelën të drejtat e tyre 
themelore të njeriut, dinjiteti personal, zhvillimi shëndetësor, moral dhe shoqëror. 
 
Veprimi i REM  
 
Më 26 prill 2017, Rregullatori shqiptoi masën e qortimit ndaj TV Pink për transmetimin e 
përmbajtjes që në mënyrë të tërthortë zbulonte identitetin e të miturve, duke dëmtuar të drejtat 
dhe interesat e tyre (përmbajtja e emisionit DNK (ADN)). Ishin shkelur neni 50 paragrafi 1 dhe 
neni 68 paragrafi 11 i Ligjit për Media Elektronike, si dhe neni 24 paragrafët 1 dhe 2 dhe neni 26 
paragrafi 3 i Rregullores për mbrojtjen e të miturve në ofrimin e shërbimeve të mediave. TV Pink 

 
42 Shfaqja e realitetit dokumentar DNK, siç sugjeron emri i tij, merret me personat që kanë dyshime në origjinën 
biologjike të tyre ose të fëmijës së tyre dhe duan të analizojnë materialin gjenetik për të identifikuar prindërit 
biologjikë. Pjesëmarrësit e programit janë persona të vërtetë të cilëve autorët e programit, sipas fjalëve të tyre, u 
ndihmojnë për të gjetur të vërtetën. Autorët pohojnë se të gjitha tregimet janë të vërteta dhe se ato janë incizuar 
vetëm me iniciativë të pjesëmarrësve. 

nuk kishte respektuar obligimin për të mbrojtur jetën private dhe familjare të paraparë në nenin 
28 paragrafët 1 dhe 3 të Rregullores për mbrojtjen e të miturve në ofrimin e shërbimeve mediale. 
 
3. Rastet që lidhen me raportimin për veprat penale që përfshijnë të miturit 
 
SHQIPËRI: 
 

46) Televizioni Ora News dhe televizioni ABC News, 2016  
 
Gjatë lajmeve, stacionet televizive transmetuan detaje të ndjeshme për një fëmijë që dyshohej të 
ishte viktimë e abuzimit seksual në familje. 
 
Veprimi nga AMA 
 
Tërheqje e vërejtjes rreth shkeljes së të drejtave të fëmijëve në edicionet e lajmeve. 
 

47) Televizioni News24, 2016  
 
Gjatë lajmeve, stacioni televiziv transmetoi një intervistë me një nënë, vajza e së cilës dyshohej 
se ishte dhunuar.  Identiteti i plotë i nënës me detaje të tjera, si adresa, në mënyrë të tërthortë 
zbuluan identitetin e fëmijës që dyshohej se ishte abuzuar. 
 
Veprimi nga AMA 
 
Tërheqje e vërejtjes rreth shkeljes së të drejtave të fëmijëve. 
 

48) Televizioni Top Channel, televizioni News24 dhe televizioni Ora News, 2017  
 

Gjatë lajmeve, stacionet televizive transmetuan kronika të cilat në mënyrë të tërthortë çuan në 
identifikimin e një vajze të vogël, që dyshohej se ishte abuzuar nga babai i saj.  
 
Veprimi nga AMA 
 
Tërheqje e vërejtjes rreth shkeljes së të drejtave të fëmijëve. 
 

49) Televizioni News24, televizioni Ora News dhe Report-TV, 2017  
 
Gjatë lajmeve, stacionet televizive transmetuan një storie që përmbanin akuza rreth një fqinji i 
cili e kishte abuzuar seksualisht një vajzë 15 vjeçare, duke shkelur parimet e mbrojtjes së 
fëmijëve. Identifikimi i vajzës u publikua në mënyrë të tërthortë, me publikimin e pamjeve të 
shtëpisë së saj dhe detajeve të tjera rreth fshatit dhe qarkut.  
 
Veprimi nga AMA 
 
Tërheqje e vërejtjes rreth shkeljes së të drejtave të fëmijëve. 
 
 
BOSNJE DHE HERCEGOVINË: 

50) OBN, 2010, lajme qendrore, reportazh për abuzimin seksual të një të mituri  

 
CRA kreu një analizë ex officio të programeve të një numri të caktuar të stacioneve televizive, 
mes tjerash edhe OBN-së, që kishin raportuar për rastin e abuzimit seksual të një femre të mitur 
nga rrethina e Bratunac43.  
 
Analiza e programit tregoi se në edicionin qendror të lajmeve "Vijesti", në kuadër të 
informacionit në lidhje me abuzimin seksual të një femre të mitur dhe veprimin policor në zonën 
e komunës së Srebrenicës dhe Bratunacit, thuhej se: “në mesin e të arrestuarve është edhe gjyshja 
e një të miture MM", me pamje të shtëpisë së kësaj familjeje. Po ashtu, programi përmbante 
deklaratën e tezes së të miturës, e cila u prezantua me emër të plotë.  
 
Veprimi i CRA-së 
 
Programi në fjalë nuk e zbuloi emrin dhe mbiemrin e viktimës së mitur, e as nuk e tregoi fytyrën 
e saj, por vërtet u transmetuan informacione të cilat lehtë mund ta zbulonin identitetin e saj gjë që 
do ta rrezikonte edhe më tepër pozicionin e saj që veçse ishte dëmtuar shumë. Stacioni, në letrën 
e dërguar për CRA, deklaronin se nuk e kishin kontrolluar nëse incizimet tregonin shtëpinë e saj, 
gjë që shihet si krejtësisht e papërgjegjshme dhe joprofesionale. Vajza jeton në një vend të vogël 
dhe banorët e vendit mund ta dallonin lehtë se e kujt ishte shtëpia e paraqitur në program. Gjatë 
prezantimit të informacioneve që mund të kenë pasoja të dëmshme për një të mitur, është 
jashtëzakonisht e rëndësishme të sigurohet mbrojtja e të miturit së pari brenda komunitetit, vendit 
ku jeton dhe shoqërisë së gjerë dhe të sigurohet parandalimi i situatave të tjera të pakëndshme. 
Stacionet duhet t'i kushtojnë vëmendje të duhur publikimit të informatave të këtij lloji për të 
mbrojtur statusin potencialisht të cenueshëm të një të mituri të përfshirë në rast, pavarësisht nga 
burimet e informacionit. CRA nuk e pranoi qëndrimin e stacionit të cilët argumentonin se vetë të 
intervistuarit janë përgjegjës për deklaratat e tyre, gjë që në thelb është e vërtetë, por që e 
harronin faktin se përgjegjësia për të gjitha programet e transmetimit bie mbi vetë stacionin. Në 
këtë rast u konstatua se stacioni nuk i kishte ndërmarrë të gjitha masat për të parandaluar 
zbulimin e identitetit të të miturit. CRA vlerësoi se gjatë raportimit mbi viktimën e abuzimit 
seksual, stacioni kishte publikuar informacione që mund të zbulonin në mënyrë të tërthortë 
identitetin e saj dhe të rrezikonin gjendjen e saj. CRA arriti në përfundimin se stacioni kishte 
shkelur dispozitat që rregullojnë raportimin e veprave penale që përfshijnë të mitur dhe ua bëri 
një paralajmërim me shkrim.44 
 
4. Rastet në lidhje me pjesëmarrjen e të miturve në programe 
 
BOSNJE DHE HERCEGOVINË: 
 

51) TV Canton Sarajevë, 2009, lajmet qendrore, reportazh rreth një të mituri me një 
sëmundje të rëndë  

 
Brenda programit të lajmeve në orën 18:30, TV Canton Sarajevë transmetoi një reportazh për 
rastin e një të mituri që vuante nga një sëmundje e rrallë dhe e rëndë e lëkurës. 

 
43 Qyteti i vogël në BH lindore. 
44 Një numër i caktuar i stacioneve televizive transmetuan raportime të ngjashme, dhe CRA lëshoi paralajmërime me 
shkrim për të gjithë. 

CRA filloi hetimin sipas detyrës zyrtare dhe kërkoi incizimet e programit. Analiza e incizimeve 
të programeve tregoi një reportazh të transmetuar për një vajzë të mitur me një sëmundje të rrallë 
të lëkurës. Në pjesën hyrëse u dhanë informata rreth sëmundjes së të miturit, me komentim nga 
moderatori, i cili me fjalë dhe me gjeste, e paraqiti atë në atë mënyrë që të vinte te një përfundim 
apriori për arsyet e sëmundjes së të miturit: “Për shkak të neglizhencës së mjekëve në spitalin 
Foča në fillim të luftës, një vajzë u sëmur nga një sëmundje e rrallë e lëkurës. Një nga viktimat e 
para të gjenocidit në Foča, kjo vajzë jeton sot me sëmundjen e saj, vetëm për shkak se emri i saj 
ishte ...45", duke vazhduar: “E lindur para kohe, ajo pa tmerre të luftës ndërsa ishte në spital, ku 
shumica e mjekëve ishin të angazhuar në gjenocid mbi boshnjakët". 
 
Veprimi i CRA-së 
 
Stacioni, në përgjigjen e vet ndaj shkeljeve të pretenduara të rregullave, tha se qëllimi i stories 
ishte të ndihmohej e mitura. Megjithatë, CRA erdhi në përfundim se mënyra e prezantimit, 
posaçërisht duke pasur parasysh komentet personale dhe me theks politik, nuk ishte në përputhje 
me qëllimin e deklaruar të programit por ishte në kundërshtim me standardet e caktuara për 
prezantimin e lajmeve nga moderatori. Ky përfundim u arrit duke pasur parasysh qëllimin 
themelor të prezantimit të informacionit objektiv dhe të ekuilibruar te publiku, kur prezantimi i 
lajmeve duhet të kufizohet në deklarata të paanshme të fakteve pa shprehur bindjet personale 
nëpërmjet komunikimit verbal ose joverbal. Pa u futur në përzgjedhjen e temave, brenda 
fushëveprimit të politikës editoriale, CRA gjeti se asnjë pjesë e reportazheve të transmetuara nuk 
dha asnjë informacion në lidhje me ofrimin e ndihmës për këtë të mitur. Fokusi kryesor i tregimit 
mori një kthesë krejtësisht të ndryshme, me konotacion politik dhe komente me ngjyrime 
ideologjike nga moderatori dhe reporteri. Kështu, pa marrë parasysh qëllimin fillestar, stacioni 
lejoi dominimin e një opinioni që çoi në prezantimin joreal dhe të njëanshëm të stories. Përzierja 
e komenteve dhe vetë temës në mënyrën e prezantuar në këtë rast shpie në përfundimin se 
stacioni keqpërdori hapësirën e medias dhe e politizoi një histori tragjike, e cila kishte për qëllim, 
siç u tha, karakterin humanitar. Në këtë rast u arrit përfundimi se ishte keqpërdorur prania e 
vajzës, jo në favor të mirëqenies dhe dinjitetit të saj, duke marrë parasysh përmbajtjen e 
përgjithshme. Shkelja e dispozitave që lidhen me portretizimin e grupeve të prekshme dhe 
pjesëmarrjen e të miturve në programe u vërtetua dhe stacioni u dënua me gjobë financiare prej 
500 eurosh. 
 

52) TV Vogošća, 2009, transmetimi i një videoje muzikore - shkelje e dispozitave 
lidhur me respektimin e normave profesionale dhe mbrojtjen e të miturve 

 
CRA nisi një rast ex-officio të shkeljes së mundshme të rregullave relevante në lidhje me 
transmetimin e një videoje muzikore nga këngëtarja popullore Selma Bajrami në programin e TV 
Vogošća në orën 19:10.  
  
Videoja muzikore e portretizon këngëtaren në rolin e një mësueseje të shkollës fillore në një klasë 
të mbushur me të mitur. Pas dështimit për t’i angazhuar nxënësit në aktivitete në klasë, 
"mësuesja" përpiqet t’ua tërheqë vëmendjen në një mënyrë tjetër, duke kërcyer e veshur me pak 
rroba dhe duke bërë lëvizje tepër erotike.  
 
Veprimi i CRA-së 

 
45 Informacion i dhënë me emrin e plotë të vajzës, e cila ishte me prejardhje etnike boshnjake. 

Pas fillimit të procedurës duke u bazuar në dispozitat përkatëse në lidhje me pjesëmarrjen e të 
miturve në përmbajtje të programeve, stacioni, në letrën e dërguar për CRA në lidhje me shkeljet 
e supozuara të rregullave, u përgjigj se përmbajtja e videos muzikore nuk përfaqësonte kurrfarë 
abuzimi, e as që mund të shkaktonte ankth ose frikë te fëmijët që shfaqen në video. Ata më tej 
deklaruan se ishte çështje e shprehjes artistike, ku ishte e vështirë të caktohej kufiri i saktë nëse 
diçka ishte apo nuk ishte e përshtatshme. Stacioni megjithatë besonte se autorët e videove 
muzikore dhe formave të tjera të shprehjes përmes videove, si dhe mediat, kishin detyrimin për të 
mbrojtur fëmijët dhe për të parandaluar çdo abuzim, duke përmendur shembuj negativë në 
programet e mediave të tjera. Në fund të fundit, stacioni vendosi të ndalonte transmetimin e 
mëtejmë të videos në fjalë. 
 
Pa u përpjekur për të interpretuar shprehjen artistike të programit në fjalë, CRA u përqendrua më 
shumë në përmbajtjen e videos muzikore, në të cilën mësuesja përpiqet të tërheqë vëmendjen e 
nxënësve duke hequr rrobat dhe duke kryer lëvizje të vallëzimit erotik. Ushtrimi i së drejtës për 
liri të shprehjes artistike nënkupton një respekt të caktuar për marrëdhëniet specifike të medias 
me shoqërinë, jo vetëm në aspektin e të qenit në shërbim të saj, por edhe në aspektin e 
përgjegjësisë që mediat duhet të tregojnë me sjelljen e tyre profesionale, që përfshin parimet 
themelore të mbrojtjes së fëmijëve dhe të miturve. 
 
Vetë koncepti i spotit muzikor të kësaj këngëtareje në të cilin ajo shfaqet si edukatore, metoda e 
së cilës përfshin lëvizje erotike, heqje të rrobave dhe shpërndarje të karameleve, si dhe mesazhi 
që ai përcjell, u konsiderua si i dëmshëm për mirëqenien dhe dinjitetin e fëmijëve dhe te miturve. 
Përmbajtja e programit që përshkruan këtë kategori të ndjeshme ose që është në dispozicion të 
tyre duhet të komunikojë vlera pozitive dhe mediat duhet të tregojnë vetëdije për ndikimin që ato 
kanë në këtë kategori. Duke transmetuar videon muzikore në fjalë, stacioni nuk respektoi parimet 
bazë të gazetarisë profesionale në kuptim të përgjegjësisë së tij ndaj publikut, e sidomos ndaj 
fëmijëve dhe të miturve. Në bazë të kësaj, stacioni ka shkelur dispozitat që kanë të bëjnë me 
respektimin e normave profesionale dhe mbrojtjen e të miturve dhe CRA bëri një paralajmërim 
me shkrim. 
   
SERBIA: 
 

53) TV Happy, 2016, pjesëmarrja e të miturve në kohë të papërshtatshme 
  
Më 16 shkurt, në orën 12:00 deri 13:00, në reality show "Parovi - Kućni savet" (Çiftet - Këshilla 
familjare), TV HAPPY transmetoi një argument të ashpër me disa pjesëmarrës dhe gjuhë, fyerje 
dhe mallkime jashtëzakonisht të papërshtatshme. Pjesëmarrësit përmendën edhe përdorimin e 
drogës në vilë. Sipas skemës së caktuar dhe të përsëritur të programit, gjysmë ore pas argumentit 
verbal, të miturit u shfaqën në program. 
Më 23 dhe 24 shkurt në intervalin nga 21:03 deri më 02:32 shfaqja Parovi - Goli život (Çiftet - 
Jeta lakuriqe) përfshiu një vizitë të familjes me nëntë fëmijë. Me atë rast njëra nga pjesëmarrësit 
femra bëri komente të papërshtatshme me prezantuesin në prani të një vajze të mitur.  
  
Veprimi i REM 
 
Rregullatori shqiptoi një masë paralajmërimi për HAPPY TV, sepse në reality show ata kishin 
transmetuar përmbajtje të kontestueshme nga aspekti i kërkesave ligjore që kanë të bëjnë me 

mbrojtjen e të miturve dhe mbrojtjen e të drejtave të njeriut. Ata kanë shkelur nenin 47 paragrafi 
1 pika 4; nenin 50 paragrafët 1, 2, 3; nenin 68 paragrafët 2 dhe 3 të Ligjit për Media Elektronike, 
si dhe nenin 17 paragrafi 1; nenin 22 paragrafi 5 dhe nenin 24 paragrafi 1 të Rregullores për 
mbrojtjen e të miturve në ofrimin e shërbimeve të mediave. Ata po ashtu kanë shkelur nenet 20 
dhe 27 paragrafët 1, 2 dhe 4 të Rregullores për mbrojtjen e të drejtave të njeriut në ofrimin e 
shërbimeve mediatike. 
 
Këshilli i Rregullatorit nxori masën e paralajmërimit për shkak të faktit se përmbajtja që mund të 
dëmtonte shëndetin fizik, moral apo mendor të të miturve u transmetua në kohën kur ishte 
arsyeshëm e pritshme që të miturit do ta shihnin programin televiziv. Ishte shfaqja me të mitur në 
të cilën pjesëmarrësit shfaqën dhunë, sjellje kriminale dhe të tjera të palejueshme. Happy TV nuk 
kishte treguar kujdes të duhur në transmetimin e përmbajtjes që përfshinte informacione në lidhje 
me diskriminimin, urrejtjen dhe dhunën në bazë të racës ose kombësisë, besimeve fetare ose 
politike ose specifikave gjenetike.  
 
5. Rastet që lidhen me komunikimet komerciale dhe të miturit 
 
SHQIPËRI: 
 

54) “Digitalb", 2017   
 
Platforma televizive transmetoi një reklamë komerciale me imazhe pa siguruar mbrojtje të të 
miturve me qasje të kushtëzuar dhe kontroll prindëror. 
 
Veprimi nga AMA 
 
Tërheqje e vërejtjes për platformën për shkelje të të drejtave të fëmijëve. 
 
MAQEDONIA E VERIUT 
 

55) Reklama për "Pizzeti 7 Days", 2016, transmetuar nga një numër stacionesh të 
ndryshme televizive  

 
Ankuesi në lidhje me reklamën televizive për produktin "Pizzeti 7 Days", e cila u transmetua nga 
shumë stacione televizive, kërkoi që të ndalohej transmetimi sepse përmbajtja nuk ishte e 
përshtatshme për moshën e fëmijëve që ishin në shënjestër; reklama ishte negative dhe 
shkaktonte frikë dhe shqetësim; dhe se ajo tashmë ishte ndaluar në Bullgarinë fqinje.  
 
Agjencia shqyrtoi përmbajtjen e reklamës dhe sa herë ishte transmetuar nga shumica e stacioneve 
televizive në nivel kombëtar, si dhe kontekstin e rregullave për transmetimin e komunikimeve 
komerciale audiovizuale, si dhe rregullat në lidhje me mbrojtjen e të drejtave të të miturve. Veç 
kësaj, u verifikua edhe informacioni i dhënë në ankesë që reklamimi ishte ndaluar të transmetohej 
në Republikën e Bullgarisë. 
 
Monitorimi përcaktoi se përbërësit kryesorë të reklamës televizive për "Pizzeti snack" ishin 
humori dhe sarkazmi. Reklamuesit përdorën klishe/stereotipe rreth mafisë italiane të paraqitura 
në filma. Edhe në qoftë se dikush nuk është shumë i njohur me filmografinë, në këtë rast klisheja 
dallohej menjëherë menjëherë si parodi e drejtpërdrejtë e formatit/rolit të "kumbarës së mafisë": 

për nga përzgjedhja e qëllimshme e muzikës, skenografisë - ambientit të përgjithshëm të studios 
dhe sidomos për shkak të karikaturës/veprimit sarkastik: shprehjeve të fytyrës dhe 
idiolektit/sociolektit italiano-amerikan.  
 
Në reklamë nuk kishte të mitur dhe pas kontrollit të kohës së transmetimit dhe programit gjatë të 
cilit është shfaqur kjo reklamë, nuk mund të konkludohej se ai ajo targetonte të miturit. 
 
Sipas informatave të siguruara nga mediat, është konstatuar se në Republikën e Bullgarisë 
transmetimi i reklamës ishte i kufizuar, por për shkak të shkeljes së dispozitave ligjore lidhur me 
konkurrencën. 
 
Veprimi nga AVMU 
 
Duke pasur parasysh se reklamimi është i mbrojtur me të drejtën e lirisë së shprehjes të garantuar 
me Konventën Evropiane për të Drejtat e Njeriut dhe Kushtetutën e Republikës së Maqedonisë 
Veriore dhe mund të kufizohet vetëm në lidhje me nenin 10 paragrafin 2 të Konventës, Agjencia 
erdhi në përfundim se transmetimi televiziv i reklamës nuk kishte shkelur Ligjin për shërbime 
mediatike audio dhe audiovizuele, d.m.th. se nuk kishte kërkesa ligjore për kufizimin e 
transmetimit të tyre dhe ankuesi ishte njoftuar me shkrim për këtë.          
 
MALI I ZI 
 

56) TV Pink M, 2018 
 
Duke analizuar programin e transmetimit, sipas detyrës zyrtare, Agjencia për Media Elektronike 
vuri në dukje se më 25 qershor 2018, TV Pink M transmetoi emisionin "City M", dhe në të një 
reklamë për një produkt mjekësor "GE kids - International health" dedikuar të miturve dhe 
përgatitur nga sponsori i kësaj shfaqjeje.  
 
Gjatë shfaqjes së emisionit "City M", TV Pink M transmetoi një mesazh promovues në orën 
12:14, në formën e një videoklipi që promovonte produktin "GE kids - International health", në 
kohëzgjatje prej 31 sekondash. Gjatë transmetimit të videos/reklamës, u theksua se ky është 
sponsori i shfaqjes së City M.  
 
Veprimi i spotit televiziv zhvillohet në një sallë sportive ku fëmijët (të veshur me pajisje 
sportive) ngrehin dolli me gota që përmbajnë pije të verdhë duke biseduar si në vazhdim:  

Djali 1: “A e dini se nuk kam munguar në asnjë ushtrim këtë vit ?"  
Djali 2: “As unë. Kjo është arsyeja pse kemi rezultate të shkëlqyeshme ".  
Vajza e vogël: “A e dini pse është kështu? Sepse nuk ishit të sëmurë ".  
Djali 3: “Nuk mund të jemi të sëmurë, sepse marrim GE kids ."  
Pas kësaj, një grua e shoqëruar nga dy fëmijë i drejtohet audiencës: “Prindërit, mos lejoni 
që historia e sëmundjeve të fëmijëve t'ju trembë. Bëni atë që mundeni. Investoni në 
shëndetin e fëmijës suaj ". 

 
Veprimi i AEM 
 
Në përputhje me kompetencat e përcaktuara me Ligjin për Media Elektronike, Agjencia për 
Media Elektronike kërkoi një deklaratë me shkrim nga TV Pink M. Në deklaratën e dorëzuar, 

transmetuesi deklaron se "pasi që videoja e lartpërmendur është transmetuar më parë në 
stacionet televizive në Mal të Zi, si dhe në rajon, ata mendonin se ishte në përputhje me rregullat 
për komunikimet audiovizive ". Transmetuesi deklaroi se "ata e kanë informuar klientin 
(reklamuesin) për përmbajtjen e debatueshme " dhe se "ata do të jenë shumë të kujdesshëm për 
problemin në fjalë dhe do të ndalojnë çdo formë të shkeljes së detyrimeve në të ardhmen". 
 
Gjatë marrjes së vendimit, AEM vlerësoi se reklama përmbante një mesazh me anë të së cilit një i 
mitur rekomandoi një produkt mjekësor "GE kids" si një produkt që nëse konsumohet do të 
parandalonte sëmundjen dhe do të kontribuonte në arritjen e "rezultateve të shkëlqyera" ("Ne nuk 
mund sëmuremi sepse marrim Fëmijët GE ".). Të lartpërmendurat nuk janë në përputhje me 
dispozitat e Rregullores për komunikimet audiovizive komerciale, të cilat përcaktojnë se reklamat 
që synojnë të miturit nuk duhet të rekomandojnë medikamente dhe pajisje medicinale, përfshirë 
vitaminat, përveç pastës së dhëmbëve, dhe që këto reklama nuk mund të përmbajnë mesazhe që 
sugjerojnë se përdorimi i këtyre e produkteve ose shërbimeve të caktuara do të rezultojë në 
përparësi fizike, intelektuale ose të tjera sociale ndaj të miturve të tjerë të cilët nuk i përdorin këto 
produkte dhe shërbime.  
 
Përveç kësaj, reklamimi nuk dallohej dhe nuk ishte i ndarë audiovizualisht nga përmbajtjet e tjera 
të programit dhe gjatë kohëzgjatjes së reklamës u theksua se "City M" ishte sponsor i shfaqjes. 
Në këtë mënyrë, është shkelur obligimi në bazë të të cilit programet e sponsorizuara nuk duhet të 
inkurajojnë drejtpërsëdrejti blerjen ose marrjen me qira të mallrave ose shërbimeve të sponsorit 
ose të një pale të tretë, veçanërisht nëpërmjet referencave speciale promocionale për ato produkte 
dhe shërbime në ato programe. Kjo përbënte shkelje të dispozitave të Ligjit për Media 
Elektronike (nenet 89 dhe 95) dhe të Rregullores për komunikimet audiovizive komerciale (nenet 
21, 37, 61 dhe 68).  
 
Pas kryerjes së procedurës dhe pas marrjes në konsideratë të të gjitha fakteve relevante, 
transmetuesit iu shqiptua një paralajmërim me detyrimin për të publikuar këtë paralajmërim në 
programin e vet. 
 
6. Rastet që lidhen me zgjedhje dhe të mitur 
 
 
KOSOVA: 
 

57) E ndryshme 
 
Gjatë monitorimit të zgjedhjeve të përgjithshme, nga 31 maji deri më 11 qershor 2017, ndër të 
tjera u identifikuan spote politike që përfshinin fëmijë në kundërshtim me nenin 9.7 (përfshirja e 
fëmijëve në spote) të Kodit të Etikës për Ofruesit e Shërbimeve të Medias Audiovizive në 
Republikën e Kosovës. Transmetuesit e mëposhtëm janë gjetur të kenë shkelur rregullat dhe atyre 
u është bërë nga një paralajmërim: TV SYRI VISION, KLAN KOSOVA, TV 21, TIBUNA 
Channel, TV KIM, TV MIR, RROKUM TV, TV BESA, TV HERC, TV P ULS, TV MOST, TV 
ILIRIA, RTK 1. 
 
Gjatë periudhës së zgjedhjeve lokale, të cilat u mbajtën nga 21 shtatori deri më 22 tetor 2017 
(rrethi i parë) dhe nga 13 deri më 19 nëntor 2017 (rrethi i dytë), janë gjetur situatat e mëposhtme 
në shkelje të rregullave përkatëse për përdorimin dhe praninë e fëmijëve në spote të ndryshme 

promocionale të partive politike: Klan Kosova (është sanksionuar me gjobë prej 5,000 eurosh), 
TV DUKAGJINI, TV 21 dhe TV MOST. 
 
SERBIA: 
 

58) Prva TV, 2016, shfrytëzimi i fëmijëve për qëllime të fushatës zgjedhore  
 
Në emisionin Veče sa Ivanom Ivanovićem (Mbrëmja me Ivan Ivanoviqin) Prva TV transmetoi 
përmbajtje që nuk respektonte dinjitetin dhe zhvillimin e personalitetit të lirë të të miturve (në 
formë ankete, fëmijët iu përgjigjën pyetjes "Çfarë mendoni për zgjedhjet?") . Kjo pjesë e shfaqjes 
përmbante deklarata të fëmijëve të moshës 10-12 vjeçare, të cilët u sollën në situatë për të folur 
për tema shumë të ndjeshme si politika. Me fjalë të tyre, fëmijët komentuan pyetjet se pse po 
mbahen zgjedhjet, kush mund të fitonte dhe kush do të duhej ta udhëhiqte Serbinë. Pyetjet rreth 
politikës nuk ishin përshtatur me moshën e të miturve.  
 
Veprimi i REM  
 
Rregullatori ndërmori masën e tërheqjes së vërejtjes TV Prva sepse kishte shkelur nenin 68 
paragrafi 11 të Ligjit për Media Elektronike dhe nenin 24 paragrafët 1 dhe 2 të Rregullores për 
mbrojtjen e të miturve në ofrimin e shërbimeve mediale.  
Në këtë rast, përveç marrjes së pëlqimit prindëror, transmetuesi duhet të kishte qenë veçanërisht i 
kujdesshëm kur përfshinte të mitur në program dhe ishte përgjegjës për përmbajtjen që kishte 
transmetuar. Në përmbajtjen e transmetimit nuk u respektuan dinjiteti dhe zhvillimi i lirë i 
personalitetit të të miturve, d.m.th pjesëmarrja në shfaqje nuk ishte përshtatur me moshën e tyre, 
duke pasur parasysh ndjeshmërinë dhe kompleksitetin e temës së politikës që pyetjet i 
referoheshin. Transmetuesi ishte i obliguar t'i përshtaste pyetjet me moshën e të miturve dhe jo t'i 
vendoste të miturit në situata kontestuese. 

Shtojca 3: Aktivitetet edukative në media dhe informim rreth pjesëmarrjes së NRA-ve 
 
Janë prezantuar disa nga shembujt e praktikave më të mira në lidhje me edukimin medial dhe 
mbrojtjen e të miturve, duke filluar me shembullin kroat, si një nga më proaktivët në rajon. Në 
këtë drejtim, dhe për të theksuar faktin se Këshilli i Evropës i vë këto çështje në krye të agjendës, 
mirënjohje e veçantë i takon publikimit të Autoriteteve Rregullative për Mediat Elektronike dhe 
Edukim Medial - Analiza Krahasuese e Praktikave më të Mirë Evropiane përgatitur nga projekti 
JUFREX me kërkesë të Autoritetit Rregullator të Serbisë për Mediat Elektronike (REM). Për 
qëllime të këtij publikimi, dhe në përpjekje për të njohur praktikat më të mira që NRA-të mund të 
ndërmarrin për të trajtuar këtë aspekt shumë të rëndësishëm që lidhet me mbrojtjen e të miturve, 
theksohen disa aspekte të botimit të lartpërmendur.  
 
 
KROACIA 
 
Aktivitetet rreth edukimit medial në Kroaci rrjedhin nga përfshirja personale e anëtarëve të 
Këshillit të AEM të Kroacisë dhe njohja e zyrës së UNICEF-it në Kroaci, si dhe nga kryerja e 
aktiviteteve të rregullta kërkimore. Disa nga aktivitetet përfshijnë: 
 
 
Bashkëfinancimin e projekteve të edukimit medial (2015 - 2018) 
 
Pavarësisht nga puna me UNICEF-in, AEM në Kroaci filloi në vitin 2015 një lloj fondi për 
projekte të edukimit medial, një tender publik të rregullt vjetor për të bashkëfinancuar projekte të 
edukimit medial. Të gjitha universitetet, institutet, institucionet arsimore, shoqatat dhe personat e 
tjerë juridikë të cilët zhvillonin dhe zbatonin projekte të lidhura me edukimin medial (p.sh., 
seminare, punëtori, konferenca, ligjërata ose sondazhe) kishin të drejtë të merrnin pjesë. Në vitet 
e para, me një interesim të lartë në fillim, janë dhënë mbi 20,000 euro. Interesimi ra në periudhën 
pasardhëse prej dy vitesh dhe u rrit jashtëzakonisht shumë në vitin 2018, gjatë së cilit vit shuma e 
fondeve të dhëna u rrit deri në 40,000 euro46. Kjo mund të konsiderohet si burim i përkushtimit të 
AEM-it ndaj aktiviteteve që kanë të bëjnë me vetëdijesimin rreth edukimit medial. 
 
 
Fushata mediale “Le të zgjedhim çfarë shikojmë" (2015, 2016, 2017) 
 
Kjo fushatë mediale përbëhej nga tri spote televizive47, me qëllimin e ngritjes së vetëdijes për 
rëndësinë e edukimit medial midis prindërve, kujdestarëve dhe fëmijëve, rëndësinë e përzgjedhjes 
së kujdesshme të përmbajtjes së medias për fëmijët dhe rëndësinë e përdorimit të sistemit të 
kategorizimit të programeve televizive sipas moshës.  

 
 
Rekomandime për mbrojtjen e fëmijëve dhe përdorimin e sigurt të medias elektronike (2016)48 
 
Rekomandimet janë përgatitur nga Këshilli i AEM i Kroacisë, kryesisht për të lehtësuar zbatimin 
e Urdhëresës për Mbrojtjen e të Miturve në Mediat Elektronike dhe për të përmbushur kërkesat 

 
46Një projekt individual mund të marrë një shumë maksimale prej 5,400 eurosh në një vit. 
47Pamjet televizive mund të gjenden në: https://www.youtube.com/playlist?list=PLBEF5D3iSy2JCLlXxLpQgx0tYcc_7Ii6Q. 
48 Në dispozicion në: https://www.e-mediji.hr/en/news/recommendations-for-the-protection-of-children-and-the-
safe-use-of-electronic-media/ 

për televizionet, radiot, shërbimet me porosi dhe publikimet elektronike. Ndonëse Rekomandimet 
janë në thelb një akt nënligjor me të cilin AEM e Kroacisë i ka specifikuar detajet e Aktit të 
Medias Elektronike dhe Urdhëresës për Mbrojtjen e të Miturve në Mediat Elektronike dhe 
legjislacionit përkatës, megjithatë ato shërbyen për të përforcuar nevojën e edukimit medial midis 
fëmijëve dhe prindërve. Në këtë mënyrë, ato janë pjesë e projektit të përgjithshëm për edukim 
medial të zbatuar nga AEM HR dhe UNICEF.  
 
Uebsajti i Internetit medijskapismenost.hr(2016) 
 
Një nga hapat e mëtejshëm të promovimit të edukimit medial përfshinin futjen në përdorim të një 
uebsajti të dedikuar për edukim medial, medijskapismenot.hr.  
 
Në këtë mënyrë, AEM HR dhe UNICEF zgjeruan grupin e partnerëve të tyre duke e përfshirë 
Akademinë e Arteve Dramatike, Fakultetin e Shkencave Politike të Zagrebit, Qendrën 
Audiovizuale Kroate dhe Shoqatën Kroate të Filmit. Ata nënshkruan një marrëveshje 
bashkëpunimi me partnerët dhe kjo u bë një gur themeli për një rrjet të edukimit medial. Duke 
zgjeruar rrethin e partnerëve për projektin e uebportalit te palët e interesuara që fokusohen në 
edukim dhe krijojnë, përkrahin ose financojnë përmbajtje të ndryshme, projekti krijoi një efekt 
sinergjie dhe lehtësoi krijimin e përmbajtjes për uebportalin. Portali ka vetëm një punonjës - 
kryeredaktorin, paga e të cilit financohet nga AEM HR. Ka plane për zgjerimin e rrethit të 
partnerëve, duke e çuar numrin e partnerëve të uebportalit në dymbëdhjetë. 
 
Ditët e Edukimit Medial (2018) 
 
Agjencia për Media Elektronike dhe UNICEF përgatitën dhe filluan në prill të vitit 2018 Ditët e 
Edukimit Medial, projekti më i madh i edukimit medial i organizuar në Kroaci. Ditët e Edukimit 
Medial u nisën me qëllim të krijimit të një platforme që do të lehtësonte mbledhjen dhe 
bashkëpunimin ndërmjet aktorëve të ndryshëm shoqërorë për të promovuar dhe organizuar 
projekte të qëndrueshme të edukimit medial dhe për të rritur vetëdijesimin e publikut për 
rëndësinë e edukimit në media. Që nga fillimi, Agjencia dhe UNICEF gjetën sponsorë për 
projektin në Ministrinë e Kulturës dhe Ministrinë e Shkencës dhe të Arsimit; Carnet (rrjeti i 
kërkimit akademik), i cili ofron shërbime elektronike dhe digjitale për të gjitha shkollat në 
Kroaci; Shoqata Kroate e Filmit me rrjetin e gjerë të klubeve të filmit dhe projekteve filmike; 
Shoqata për Komunikim dhe Kulturë Mediale, organizata civile më aktive në edukimin medial; 
dhe mediat kryesore kombëtare. Në bashkëpunim me bibliotekat komunale në 15 qytete kroate, 
Agjencia për Mediat Elektronike organizoi ligjërata dhe punëtori për edukimin medial, duke 
përcaktuar temat me bibliotekat dhe pastaj duke ofruar ligjërues dhe burime të tjera të nevojshme. 
Kjo, nga ana tjetër, inkurajoi bibliotekat (si dhe shoqatat dhe fakultetet e tjera) në qytete të tjera 
për t'iu bashkuar projektit, ndërsa foshnjoret dhe shkollat e kryen nëpërmjet punëtorive, duke 
përdorur materiale edukative të zhvilluara për Ditët e Edukimit Medial. 
 
Ditët e Edukimit Medial u organizuan mes të 18 dhe 21 prillit, por aktivitete të ndryshme u 
zhvilluan gjatë gjithë gjysmës së dytë të prillit. Në fund, 61 qytete dhe qyteza mbajtën 130 
punëtori, ligjërata dhe diskutime në temën e edukimit medial, të menduara kryesisht për fëmijë 
dhe të rinj, si dhe mësuesit dhe në një farë mase për të gjitha gjeneratat. Është vlerësuar se më 
shumë se 6.500 fëmijë dhe rreth 660 të rritur nga e gjithë Kroacia morën pjesë në projekt. 

Projekti përbëhej nga disa segmente - ligjërata publike dhe punëtori, zhvillimi i materialeve 
edukative digjitale, shtypja e broshurave për prindërit dhe librave për fëmijë, dhe punëtori për 
shkolla të përzgjedhura në mediat kryesore. Në bashkëpunim me ekspertët u përgatitën materiale 
mësimore për mbajtjen e ligjëratave rreth edukimit medial për fëmijë dhe të rinj në foshnjore, 
shkolla fillore dhe të mesme dhe këto materiale u shkarkuan nga 
www.medijskapismenost.hr(15,000 shkarkime në prill). Për foshnjoret, ato zhvilluan materiale 
për Punëtoria për lodra optike, ndërsa mësuesit morën materiale që mbulonin temat e mëposhtme: 
Përmbajtja pozitive dhe negative e mediave (klasat 1 deri 4 të shkollës fillore), Siguria e fëmijëve 
në internet dhe dhuna elektronike(klasat 5 deri në 8 të shkollës fillore), dhe Si të vërehen 
dezinformimi dhe lajmet e rreme(shkolla të mesme).  
 
Ata gjithashtu shtypën një libër me fotografi për fëmijë, prindër, kujdestarë dhe tutorë . Prindërit 
dhe kujdestarët morën broshurën me titull "Fëmijët dhe Mediat" , të përkthyera dhe të përshtatura 
nga botimi i origjinalit me të njëjtin emër, botuar nga Instituti Kombëtar Audiovizual i Finlandës 
(KAVI), i cili i huazonte të drejta Agjencisë për Media Elektronike.  
 
Me titullin Fëmijët njoftohen me media, në media janë organizuar punëtori interaktive për 
studentët midis klasës së pestë fillore dhe 4 të katërt në gjimnaz.  
 
Ekziston një varg projektesh shumë interesante dhe shumë të zbatueshme nën ombrellën e 
edukimit medial në Kroaci, të cilat shërbejnë si një nocion frymëzues në gjithë rajonin dhe më 
gjerë. Për më shumë detaje, shih botimin e Këshillit të Evropës: “Autoritetet Rregullatore për 
Mediat Elektronike dhe Edukim Medial- Analizë krahasuese e praktikave më të mira 
evropiane.49"  
 
 
SHQIPËRIA 
 
Në Shqipëri, autoriteti rregullator është përfshirë në organizimin e disa aktiviteteve, seminareve 
dhe konferencave për këtë qëllim. Ngjarja më e fundit u organizua më 21 maj 2018, ku ekspertët 
e medias diskutuan për edukimin mediatik me grupin e ekspertëve. 
 
Gjatë viteve 2015 dhe 2016, rregullatori ka kryer, në bashkëpunim me Institutin Shqiptar të 
Medias në Tiranë, trajnime/kualifikime në disa rrethe të vendit, me qëllim të përmirësimit të 
raportimit mbi të drejtat e fëmijëve. 
 
Në vitin 2017 dhe 2018, agjencia rregullatore, në bashkëpunim me Qendrën Shqiptare për 
Komunikim me Publikun, është angazhuar në trajnime “në vend të punës” të radiove dhe 
televizioneve kombëtare dhe lokale, në lidhje me promovimin e Kodit të Transmetimit, 
veçanërisht në lidhje me çështje të gjuhës së urrejtjes dhe mbrojtjes së të miturve. 
 
BOSNJA DHE HERCEGOVINA 
 

 
49 Shih në: 
https://www.coe.int/en/web/freedom-expression/home/-/asset_publisher/RAupmF2S6voG/content/presentation-of-
the-study-regulatory-authorities-for-electronic-media-and-media-literacy-comparative-analysis-of-the-best-european-
practices-?inheritRedirect=false, qasur më 15 shkurt 2019. 

Me gjithë zhvillimin në rritje të teknologjive të reja dhe mediave të reja në shoqëri, nuk ka 
diskutime të mjaftueshme publike për çështjet që kanë të bëjnë me edukimin medial.  
 
Duke ndjekur praktikën aktuale rregullatore në Evropë, CRA ka marrë përsipër detyrën e 
promovimit të njohurive mediatike dhe rritjen e vetëdijes për përdorimin e përgjegjshëm dhe të 
sigurt të të gjitha shërbimeve mediatike. Në vitin 2009, fokus i veçantë është vënë në mbrojtjen e 
fëmijëve. Në lidhje me këtë, CRA, së bashku me UNICEF dhe Save the Children Norway, 
organizuan një konferencë mbi "Mbrojtjen e fëmijëve nga përmbajtja e papërshtatshme 
televizive", mu në javën kur u shënua 20 vjetori i Konventës për të Drejtat e Fëmijës. Pedagogë, 
psikologë, përfaqësues të stacioneve televizive dhe mediave të tjera që morën pjesë në 
konferencë diskutuan shumë çështje relevante, me objektivin kryesor për të rritur vetëdijesimin 
për rëndësinë e udhëzimit prindëror dhe për të nisur diskutimin për mbrojtjen e fëmijëve në 
mjedisin e ri të mediave mes palëve të ndryshme të interesit në fushën e mbrojtjes dhe edukimit 
të fëmijëve.  
 
Një nga rezultatet e kësaj konference ishte nxjerrja e studimit mbi Ndikimin e Televizionit te 
Fëmijët dhe në ndikimin e përmbajtjes televizive te fëmijët. Ky studim jep të dhëna si të miturit i 
interpretojnë programet programet televizive, me faza të ndryshme të moshës në zhvillimin e 
fëmijëve dhe aftësisë së tyre për të interpretuar përmbajtjen audiovizive.  
 
CRA mori pjesë, së bashku me Ministrinë e Sigurisë, Zyrën e koordinatorit shtetëror kundër 
trafikimit me njerëz, në krijimin e Planit të Veprimit për përmirësimin e sistemit për luftimin e 
pornografisë së fëmijëve dhe formave të tjera të abuzimit seksual dhe shfrytëzimit të fëmijëve 
përmes informacionit dhe teknologjisë së komunikimit, pasi CRA, një rregullator i konvergjuar i 
komunikimeve, është përgjegjës edhe për licencimin e ofruesve të shërbimeve të internetit. 
  
Për aktivitetet aktuale dhe ato të ardhshme në këtë fushë, roli aktiv i CRA-së në promovimin e 
edukimit medial, para së gjithash, parasheh rolin parësor të rregullatorit në këtë fushë në drejtim 
të kryerjes së hulumtimeve dhe bashkëpunimit me sa më shumë palë të mundshme të interesit. Ka 
shumë hapësirë për hulumtime në tema të ndryshme. Ndonëse Bosnja dhe Hercegovina nuk është 
anëtare e BE-së dhe nuk është e obliguar të raportojë për nivelin e edukimit medial, ajo duhet të 
shqyrtojë se si do të mund ta vlerësonte nivelin e edukimit medial brenda situatës aktuale 
shoqërore e politike.  
 
Aktualisht, CRA po kryen një hulumtim për analizë cilësore dhe sasiore të programeve të 
caktuara në shërbimet e mediave audiovizive dhe shërbimet e radios. Këto programe përfshijnë 
programe për fëmijë dhe programe arsimore që synojnë minoritetet dhe grupet e cenueshme të 
popullsisë dhe duhet të publikohen në fillim të vitit 2019. 
 
Gjithashtu, CRA është duke nisur një fushatë vetëdijesimi, e cila do të përfshijë një spot televiziv 
dhe materiale informimi me shkrim. Qëllimi kryesor i kësaj fushate është të rrisë vetëdijesimin 
për një ndikim të mundshëm të përmbajtjes televizive te fëmijët dhe për të siguruar që prindërit 
mbikëqyrin fëmijët e tyre kur shikojnë TV. Spoti do të shfaqet në fillim të vitit 2019, së bashku 
me broshurën, e cila do të shpërndahet gjerësisht. 
 
Për më tepër, CRA po planifikon të krijojë aktivitete të rregullta kërkimore në lidhje me 
përdorimin e medias dhe shprehitë mediatike të grupmoshave të ndryshme, veçanërisht të 
miturve. 

CRA filloi bashkëpunimin me Mediacenter në lidhje me krijimin dhe funksionimin e një uebsajti 
të dedikuar për edukim medial. Në periudhën e ardhshme do të mbahen shumë takime 
bashkërenduese në këtë drejtim, me përpjekje për të angazhuar sa më shumë palë të interesit. 
 
CRA bashkëpunon dhe planifikon të vazhdojë të bashkëpunimin me institucione arsimore për 
promovimin e njohurive mediatike, me qëllim përfundimtar të krijimit të një kurrikule për 
edukim medial. 
 
MAQEDONIA E VERIUT 

  
Mbrojtja e të miturve nga programet që mund të dëmtojnë zhvillimin e tyre është një proces i 
ndërlikuar që përfshin në mënyrë të drejtpërdrejtë tre faktorë kryesorë - mediat, prindërit dhe 
organin rregullator. Duke pasur parasysh rolin e medias, AVMU, përveç hartimit të një akti 
nënligjor (Rregullores) që përshkruan sistemin e klasifikimit për lloje të ndryshme të programeve 
dhe ndarjes së intervaleve, ka organizuar edhe një varg takimesh, punëtorish dhe konsultimesh 
me mediat. Qëllimi i këtyre ngjarjeve është të ndihmohen stacionet televizive të kuptojnë 
udhëzimet nga aktet nënligjore se si të kategorizojnë programet, si dhe të rrisin vetëdijen e tyre 
për nevojën e mbrojtjes së të miturve dhe përgjegjësinë e tyre brenda këtij konteksti. Kjo në 
veçanti është theksuar pasi që praktika ka treguar se kur ka një interes të fortë komercial nga 
mediat, nuk ndihmojnë as masat ligjore e as sanksionet në sigurimin e mbrojtjes për të miturit 
nga përmbajtjet që mund të jenë të dëmshme për zhvillimin e tyre. 
 
Në vitin 2012, AVMU shkoi një hap më tej dhe ia kushtoi një sesion publik veçantive të 
shfaqjeve televizive për fëmijët. Me ndihmën e Ambasadës Amerikane, Sandra Calvert, PhD, 
profesoreshë e psikologjisë në Universitetin Georgetown, SHBA dhe bashkëthemeluese dhe 
drejtoreshë e Qendrës për media digjitale për fëmijë, mbajti një seminar për anëtarët e organit 
rregullator dhe mediat. Ajo prezantoi gjetjet nga hulumtimi i saj që u përqendrua në ndikimin e 
mediave në zhvillimin dhe mësimin e fëmijëve nga mosha më e re, si dhe ndikimin e mediave 
dhe veçanërisht të reklamave ushqimore në shëndetin e fëmijëve. Ajo tregoi, duke përdorur 
shembuj konkretë, se si përmbajtja dhe personazhet në emisionet televizive për fëmijë duhet të 
përshtaten me moshën e fëmijëve, përndryshe fëmijët do të kishin vështirësi në njohjen e 
përmbajtjes dhe linjën e tregimit; sa të rëndësishme janë teknikat që përdoren në këto programe 
dhe në çfarë mënyre (p.sh. evoluimi i shpejtë i tregimit, efektet audio dhe vizuale me ndërprerje 
të shpeshta, zmadhimi, copëtimi i përmbajtjes në më shumë pjesë, etj.); përdorimi dhe përsëritja e 
këngëve për të mbajtur mend më mirë komunikime të caktuara verbale; rëndësia e harmonizimit 
të lëvizjes së trupit me këndimin për qëllim të kuptimit më të mirë, etj.  
 
Veç kësaj, AVMU ndërmerr disa aktivitete që synojnë rritjen e vetëdijesimit të publikut, 
veçanërisht të prindërve, për rolin e tyre në mbrojtjen e të miturve. Në vitin 2015, rregullatori bëri 
një version të përshtatur maqedonas të videoklipit "Wo ist Klaus?", prodhuar nga organizata 
gjermane klicksafe.de ose në Maqedoni "Kade e Goran?" Ky aktivitet ishte gjithashtu një shans 
për të theksuar softuerin e përgatitur paraprakisht falas për kontrollin e prindërve në dispozicion 
në http://surfajbezbedno.mk.  Siguruar nga Ministria e Shoqërisë së Informacionit dhe 
Administratës. 

Duke u nisur nga fakti që rezultati kryesor i edukimit medial është të zhvillojë aftësi për lexim 
kritik të përmbajtjes së medias, një sërë videosh janë përdorur për mësimin e fëmijëve si të 
dallojnë përmbajtjet që mund të jenë të dëmshme për ta. Në këtë kontekst, është shumë e 
rëndësishme të bëhet përshtatja në gjuhën maqedonase të serisë së tre videove të animuara të 
Shoqatës Evropiane për Interesat e Shikuesve - EAVI në lidhje me udhëtimin e djalit Jack (në 
gjuhën maqedonase) në edukimin medial. Gjatë periudhës 2015-2017, publikut maqedonas iu 
prezantua fillimisht "Një udhëtim në edukimin medial", që pasohet nga "Vetëdijesimi: Çfarë po 
bëj” dhe më në fund filmi i animuar “Privatësia dhe Ndjekja”50. 
 
 
 
 
 
 
 

 
50 Duke pasur parasysh kompleksitetin e çështjes së mbrojtjes së të miturve, është e rëndësishme të theksohet se të 
gjitha katër videot janë zhvilluar nga AVMU (që ka bërë edhe përkthimin) në bashkëpunim me mediat (që sigurojnë 
dublimin, redaktimin, titrimin dhe transmetimin e videos pa pagesë). Të katër videot janë në dispozicion në: 
http://mediumskapismenost.mk/avmu-mediumska-pismenost/, si dhe në kanalin e Agjencisë në YouTube:  
https://www.youtube.com/channel/UCEYyMdFonG29RzsAjeRt-rQ/videos, qasur më 26 dhjetor 2018. 

Në prill 2017, me iniciativë dhe me mbështetje nga AVMU, u themelua rrjeti i edukimit medial 
në Maqedoni i përbërë nga 40 anëtarë51 (institucione publike dhe ministritë, organizatat e 
shoqërisë civile, organizatat arsimore dhe mediat). Disa nga aktivitetet e tyre përqendrohen edhe 
te të miturit. Në fillim të vitit 2018, si pjesë e projektit të parë të përbashkët të Rrjetit u 
shpërndanë kopjet e një DVD të titulluar "Informacion, video dhe dokumente të tjera në lidhje me 
edukimin medial"52 në të gjitha shkollat fillore në vend. Ajo përmban materiale didaktike që 
mësuesit mund t'i përdorin për planifikim dhe mësimdhënie në edukimin medial. Ai përmban 
edhe një Doracak për mësimdhënien e medias si pjesë e kurrikulës së gjuhës amtare53 dhe 
informacionet rreth analizës kritike, leximit dhe kuptimit të përmbajtjes së medias organizohen në 
pesë module, të shoqëruara me shembuj dhe ide të dobishme. Doracaku është në dispozicion në 
gjuhën maqedonase, shqipe, turke dhe serbe. 
 
Duke pasur parasysh faktin se videot janë mjete jashtëzakonisht të dobishme për bartjen e 
njohurive, DVD përmban video të shumta (të krijuara/përshtatura) për tema të ndryshme të cilat 
janë të klasifikuara me të njëjtat simbole që përdorin stacionet televizive për programet e tyre. Të 
tri videot në lidhje me udhëtimin e Joves në këtë DVD janë plotësuar edhe me dy prej tyre të bëra 
në gjuhën shqipe54. Veç kësaj, ka pesë video të destinuara për adoleshentët në të cilët 
maqedonasja e re në YouTube, Izabela Pan, në rolin e Medianës paraqet në mënyrë mjaft të 

 
51Në tetor 2018. 
52Kjo ishte gjithashtu një përpjekje e përbashkët në të cilën një numër organizatash kontribuuan me materialet e tyre. 
AVMU mblodhi dhe redaktoi përmbajtjen dhe e bëri DVD-në, ndërsa Ministria e Arsimit dhe Shkencës i shpërndau 
ato në shkollat fillore. 
53 Zhvilluar nga Instituti Maqedonas për Media në bashkëpunim me Institutin për Demokraci dhe Byronë për 
Zhvillimin e Arsimit, si pjesë e projektit "Avancimi i arsimimit medial në sistemin arsimor në Maqedoni". 
54 Versione në gjuhën shqipe të "Udhëtimit deri në edukim medial", si dhe "Vetëdijësimit: Çfarë po bëj?” u prodhuan 
nga organizata “Konedu Global"dhe Fondacioni Metamorfozis për Shoqërinë e Internetit me mbështetjen financiare 
të Ambasadës Britanike. 

bukur informacionin më të rëndësishëm në lidhje me: “Edukimin medial"; "Jetën elektronike"; 
"Informacione të sakta dhe të verifikuara", "Lajme" dhe "Audiencë të angazhuar"55. Videoja e 
fundit quhet "AVMS nën xhamin zmadhues" dhe shtjellon punën e AVMU dhe llogaridhënien e 
saj ndaj qytetarëve56.   
 
Avokati i Popullit i Republikës së Maqedonisë Veriore kontribuoi në DVD me një kopje të 
Konventës për të Drejtat e Fëmijës, një fletëpalosje për ankesat dhe në një video lojë për të drejtat 
e fëmijëve.  Të gjitha këto materiale bëhen në një gjuhë që është e kuptueshme për fëmijët dhe 
qëllimi i tyre është që të miturit t’i njohin të drejtat e tyre, të mësohen si t'i ushtrojnë këto të 
drejta, si dhe si t'i paraqesin një ankesë Avokatit të Popullit. Këto materiale mund të gjenden në 
gjuhët maqedonase, shqipe, serbe, turke, rome, boshnjake dhe vllahe57. 
 
Së bashku me fletëpalosjet, u dërguan nëpër shkolla fillore edhe DVD me titull "Rreth edukimit 
medial", të përgatitura nga AVMU. Kjo fletushkë përmban përgjigje në një gjuhë shumë të 
thjeshtë për pyetjet e mëposhtme: Çfarë është edukimi medial?; Për kë është i rëndësishëm? Cilat 
media i referohen?; Pse është i rëndësishëm? dhe Si të bëhet vlerësimi kritik i përmbajtjes së 
medias?58. 
 
Rregullisht ka aktivitete në fushën e edukimit medial që synojnë fëmijët, por AVMU dhe anëtarët 
e tjerë të Rrjetit të Edukimit Medial janë përpjekur të përqendrojnë përpjekjet e tyre në 
grupmosha dhe aspekte të ndryshme që në fund kanë për qëllim të mësojnë fëmijët si të mbrohen, 
dhe të rriturit dhe mediat të jenë të vetëdijshëm për rolin e tyre në gjithë procesin. 
 
MALI I ZI 
 

Megjithëse edukimi medial konsiderohet të jetë parakusht kyç për një pjesëmarrje aktive të 
qytetarëve në shoqërinë bashkëkohore të informacionit, kuptimi i idesë dhe konceptit të edukimit 
medial është në nivel shumë të ulët në Mal të Zi. Nevoja e zhvillimit të politikave të medias që 
përqendrohen në rritjen e shkathtësive mediale duket si një zgjidhje logjike për këtë problem. 
Komisioni Evropian rekomandon që rregullatorët e medias audiovizive të marrin një rol 
udhëheqës në zhvillimin e edukimit medial në mjedisin e tyre.  

Të vetëdijshëm për domosdoshmërinë e një qasjeje më proaktive në zhvillimin e edukimit 
medial, duke pasur parasysh se mbrojtja e të miturve është një nga aktivitetet e saj kryesore, 
Agjencia për Mediat Elektronike dhe UNICEF nënshkruan Memorandumin e Mirëkuptimit në 
procesin e përmirësimit, realizimit dhe mbrojtjen e të drejtave të fëmijëve në mediat elektronike, 
në fillim të vitit 2018. Ajo zbatohet në përputhje me kornizën ligjore brenda së cilës veprojnë të 
dy palët dhe dokumentet e programimit, siç janë planet vjetore të punës së AEM dhe Dokumenti i 
Programit të Vendit për UNICEF-in në Mal të Zi 2017-2021. 

 
55Shkolla e Gazetarisë dhe Marrëdhënieve me Publikun në kuadër të Projektit "Koalicioni për Edukim Medial", i cili 
u zbatua në bashkëpunim me Institutin e Diversitetit të Medias nga Londra dhe gazeta "Nova Makedonija" dhe me 
mbështetjen e Bashkimit Evropian. 
56 Videoja është prodhuar në kuadër të projektit "Efikasiteti, Efektiviteti dhe Monitorimi i Transparencës dhe 
Përgjegjshmëria e Organeve Rregullatore të Medias - Watch PROformance", i cili u mbështet financiarisht nga 
Ambasada Britanike dhe u zbatua nga Eurothink - Qendra për Strategjitë Evropiane, OJQ Info-center, Transparency 
Macedonia dhe Komiteti i Helsinkit për të Drejtat e Njeriut. 
57 Në gjuhët origjinale ato mund të shkarkohen në: http://mediumskapismenost.mk/drugi-materijali/. 
58 Të gjitha materialet nga DVD mund të gjenden në: http://mediumskapismenost.mk/proekti-mp-mreza/. 

Qëllimet kryesore të këtij bashkëpunimi janë promovimi i edukimit medial mes prindërve dhe 
fëmijëve; përmirësimi i cilësisë dhe forcimi i kapaciteteve të mediave për të raportuar në mënyrë 
etike për gjendjen e fëmijëve dhe të drejtave të fëmijëve, dhe për të përhapur informimin si 
përmes lajmeve ashtu edhe përmes programeve të tjera në radio dhe televizion; inkurajimi i 
autoriteteve relevante, prindërve, ekspertëve dhe palëve të tjera të interesit për të qenë partnerë 
aktivë në procesin e zhvillimit dhe zbatimit të politikave të reja për respektim më të mirë të të 
drejtave të fëmijëve në mediat elektronike; përmirësimi i cilësisë së programeve të medias për 
fëmijë dhe të bëra nga fëmijët përmes ngritjes së kapaciteteve dhe avokimit për sigurimin e 
fondeve për këtë qëllim; përmirësimi i sistemit që rregullon mediat elektronike me qëllim të 
përmirësimit të raportimit etik mbi çështjet e të drejtave të fëmijëve në mediat elektronike; 
promovimi i vetërregullimit dhe bashkërregullimit në përgatitjen e programeve cilësore dhe 
gjithëpërfshirëse për fëmijë dhe aktivitete të tjera që synojnë përmirësimin, realizimin dhe 
mbrojtjen e të drejtave të fëmijëve në mediat elektronike. 

Aktivitetet e parashikuara që synojnë arritjen e qëllimeve të këtij bashkëpunimi janë: hulumtimi 
që kontribuon në zhvillimin e politikave të AEM dhe rekomandimet për raportimin etik  për 
fëmijët në mediat elektronike; organizimi i konsultimeve publike; promovimi i edukimit medial 
mes prindërve dhe fëmijëve; mbështetja e përmirësimit të cilësisë së raportimit të medias mbi 
çështje që kanë të bëjnë me të drejtat e fëmijës; duke mbështetur përmirësimin e cilësisë së 
programeve mediatike për fëmijët dhe të bëra nga fëmijët në Mal të Zi. 

Agjencia dhe UNICEF kanë nisur një fushatë për edukim medial "Le të zgjedhim çfarë të 
shikojmë".  

 
Fushata filloi me tri reklama në radio dhe televizion, të cilat synonin prindërit me mesazhin 
kryesor: “Le të zgjedhim çfarë të shikojmë". Videot televizive janë zhvilluar dhe përdorur me 
sukses në një fushatë të suksesshme me të njëjtin emër, të realizuar nga UNICEF dhe Agjencia 
për Mediat Elektronike të Kroacisë. Transmetimi i reklamave në radio dhe televizione është 
mbështetur nga të gjitha mediat elektronike, shumë publikime elektronike dhe kinemaja 
"Cineplexx" në Podgoricë.  
Videot u prodhuan me idenë për të provokuar reagim të prindërve dhe për të tërhequr vëmendjen 
ndaj pasojave të mundshme mbi sjelljen dhe mendimin e fëmijëve nën ndikimin e mediave. 
Qëllimi i videos ishte të inkurajonte prindërit të flisnin me fëmijët e tyre dhe t'u shpjegonte atyre 
se cilat përmbajtje të mediave janë të papërshtatshme dhe si t'i interpretojnë ato.  
 

Të vetëdijshëm për rëndësinë e edukimit medial dhe ndikimin e saj në zhvillimin e të rinjve, 
artisti i mirënjohur Vučić Ćetković i është bashkuar fushatës. Një punëtori triditore e artit për 
fëmijë u organizua së bashku me të në Shkollën Fillore "Vlado Milić".  

Në ditën e parë të punëtorisë, reklamat e 
fushatës "Le të zgjedhim çfarë të 
shikojmë" u shfaqën së bashku me disa 
reklama televizive. Me ndihmën e 
Ćetković, fëmijët analizuan reklamat, 
duke iu përgjigjur pyetjeve kryesore rreth 
edukimit medial: kush e krijoi mesazhin; 
për kë ishte krijuar - kush është shënjestër 
e mesazhit; cilin sistem të 

vlerave/ideve/sjelljeve promovon ky mesazh, çfarë teknikash kreative janë përdorur për të 
tërhequr vëmendjen e shikuesve, përse është dërguar ky mesazh - cili është qëllimi i tij dhe çfarë 
është lënë jashtë mesazhi mediatik?     

Në bazë të pyetjeve të përdorura për të 
analizuar reklamat, fëmijët u ndanë në 
grupe për të vizatuar/pikturuar reklamat 
me qëllim që të dërgonin mesazhin e 
fushatës "Le të zgjedhim çfarë shikojmë" 
për të dy prindërit dhe fëmijët e tjerë. 

Pikturat e fëmijëve u ekspozuan në hollin 
e shkollës, të cilat u pasuan nga një 
ngjarje publike e ndjekur nga mediat, 
duke prezantuar punimet artistike të 
fëmijëve.  
Fëmijët diskutuan pikturat me vizitorët, 
duke u përqendruar se cilat porosi ua 
dërgojnë bashkëmoshatarëve dhe 

prindërve - si përzgjidhet përmbajtja e medias, cilat çështje merren në konsideratë, cilat janë 
konsideratat e prindërve dhe si flasin me fëmijët e tyre për përmbajtjet që ata konsumojnë, si t'u 
ndihmojmë atyre qa t’i analizojnë në mënyrë kritike mesazhet e mediave dhe të mos bien nën 
ndikimin e tyre?  

REPORTERËT E RINJ  
Grupet e synuara të fushatës "Le të zgjedhim çfarë shikojmë" janë prindërit, të rinjtë dhe mediat.  

Meqenëse një pjesë e fushatës që fokusohet tek të rinjtë do të prodhonte rezultatet më të mira 
vetëm nëse rinia janë të përfshirë si partnerë aktivë në fushatë, është nisur projekti "Reporter i ri". 
Ideja pas këtij projekti është të mblidhen së bashku fëmijët dhe të rinjtë, duke përfshirë ata nga 
grupet e margjinalizuara, dhe të zhvillojnë aftësitë e tyre që u mundësojnë të jenë 
reporterë/korrespondentë për mediat ose bashkëbiseduesit e mundshëm në prodhimin e 
programeve që fokusohen në të drejtat e fëmijëve.  

Është organizuar një trajnim që fokusohet në nevojat e të rinjve dhe do të mbahet gjatë 
fundjavave për një periudhe prej dymbëdhjetë muajsh. Pjesa praktike e trajnimit përqendrohet në 
zhvillimin e shkathtësive teknike të të rinjve të nevojshme për edukimin e tyre medial. Kjo 
përfshin aftësinë për të krijuar porosi mediatike. Pjesa teorike u mundëson atyre të mësojnë bazat 
e edukimit medial dhe shkathtësive që u duhen për të analizuar, kuptuar dhe vlerësuar në mënyrë 
kritike përmbajtjen, informacionin dhe ndikimin e medias dhe mesazhet e tyre në shoqëri.  

Temat e diskutuara në punëtori përfshijnë 
përmbajtjen potencialisht të dëmshme (dhunën, 
reklamat, stereotipet ose pornografinë), 
ndikimin e mediave dhe përmbajtjen e 
dëmshme, rregullimin dhe vetërregullimin, 
teknologjitë e reja dhe rolin e tyre social. Kjo 
përfshin industrializimin e informacionit, 
argëtimin dhe kulturën, komunikimin 
interaktiv, platformat e mediave të reja si blog, 

foto ese, infografikë, vlog, animacion dhe prodhim videosh.        

Gazetarët e rinj kishin mundësi të shprehnin mendimet e tyre duke krijuar ose prodhuar 
përmbajtjet e tyre të mediave dhe përmes pjesëmarrjes së tyre në programet e medias.   

Shkolla e muzikës "Andre Navarra" dhe Shkolla e Arteve të Muzikës dhe Baletit "Vasa Paviç" 
janë bashkuar me fushatën e edukimit medial të nisur nga Agjencia me mbështetjen e UNICEF-it. 
Nxënësit e Shkollës së Muzikës "Andre Navarra" performuan në vende të ndryshme në 
Podgoricë, ndërsa studentët e Shkollës së Arteve të Muzikës dhe Baletit "Vasa Pavic" dëgjonin 
dhe vallëzonin me muzikën e tyre. Incizimet e kësaj ngjarje arti u përdorën për të bërë një video 
të re të fushatës së edukimit medial me mesazhin "Le të zgjedhim çfarë dëgjojmë". Videoja e 
kësaj fushate u transmetua pa pagesë nga transmetuesit televizivë, duke rritur vetëdijesimin se si 
zgjedhja e mirë e përmbajtjes të medias mund të ketë efekt pozitiv në zhvillimin e fëmijëve.  

Së bashku me reporterët e rinj të kësaj fushate, Ambasadori i Vullnetit të Mirë të UNICEF-it, 
Antonije Pušić, aka Rambo Amadeus regjistroi këngën "Le të zgjedhim çfarë shikojmë". 
Reporterët e rinj morën pjesë aktive në shkrimin e teksteve, incizimin dhe prodhimin e një 
videoje. Qëllimi i këtij aktiviteti është përforcimi i mesazheve të fushatës përmes teksteve dhe 
muzikës. 
Kënga hapet me mesazhin: “ Gjithkush ka telefon të mençur, por ne duhet të jemi më të zgjuar se 
ai, duhet ta hap vetëm kur vërtet më duhet, përndryshe nuk e shfrytëzoj shumë teknologjinë".  
ANKETA “FËMIJËT, PRINDËRIT DHE MEDIAT”  

Në kuadër të fushatës për edukim medial "Le të zgjedhim atë që shikojmë", agjencia "IPSOS" ka 
kryer një studim të konsumit të mediave nga fëmijët dhe prindërit "Fëmijët, Prindërit dhe Mediat" 
për Agjencinë për Media Elektronike dhe UNICEF. 
Anketa "Fëmijët, Prindërit dhe Mediat" u krye në gusht të vitit 2018 me një mostër përfaqësuese 
kombëtare prej 1050 prindërve të fëmijëve të moshës 4 deri 17 vjeçare dhe 655 fëmijëve të 
moshës nga 9 deri në 17 vjeçare, në bazë të një pyetësori të plotësuar në shtëpi në gjithë Malin e 
Zi gjatë gushtit të vitit 2018.  
Sipas rezultateve të anketës, 9 nga 10 fëmijë, pavarësisht nga mosha e tyre janë të rrethuar nga të 
gjitha pajisjet bashkëkohore të komunikimit dhe informacionit, kryesisht nga pajisjet e ekranit. 
Disponueshmëria e teknologjisë rritet me moshën e fëmijëve. Është krejtësisht e qartë se një 
shoqëri moderne nuk mund të imagjinohet pa një televizor, pa telefona të mençur, tastiera të 
video lojërave, kompjuterë dhe tabela që i përdorim për punë, argëtim, edukim dhe forma të tjera 
të komunikimit. 
Fëmijët dhe të rinjtë janë pjesë e pashmangshme e këtij procesi, sepse jo vetëm që janë të rrethuar 
nga teknologjia moderne e informacionit dhe komunikimit, por shumë prej tyre në fakt i 
posedojnë këto pajisje. Respektivisht, 90% e fëmijëve të moshës 12-17 vjeçare kanë telefona të 
mençur, ndërsa kjo përqindje është dukshëm më e ulët për fëmijët ndërmjet moshës 9 dhe 11 
vjeçare (63%) dhe fëmijëve ndërmjet moshës katër dhe tetë vjeçare (21%).  

Për këtë arsye, është e domosdoshme të fillohet me zhvillimin e shkathtësive për edukim medial 
në një moshë shumë të re. Përkatësisht, shumë sondazhe tregojnë se është e rëndësishme të kihet 
kujdes se çfarë përmbajtjeje konsumojnë fëmijët e asaj moshe dhe si. Roli i familjes është i 
rëndësisë kyçe në këtë proces. Për t’i zhvilluar aftësitë që u duhen për të analizuar dhe vlerësuar 
në mënyrë kritike të gjitha përmbajtjet në dispozicion të fëmijëve të tyre, prindërit kanë nevojë 
për një mbështetje institucionale. Sondazhi "Fëmijët, Prindërit dhe Mediat" tregon se 40% e 
prindërve besojnë se prindërit janë përgjegjës për zhvillimin e edukimit medial të fëmijëve të 

tyre, ndërsa 58% e prindërve besojnë se ata kanë nevojë për mbështetjen e shkollave në këtë 
proces.  
Duke pasur parasysh kudondodhjen e "ekranit" në jetën e fëmijëve, nuk është befasi që fëmijët e 
moshës 12-17 vjeçare kalojnë mesatarisht tre orë e gjysmë në ditë duke përdorur telefonat e tyre 
mobilë, rreth dy orë në ditë duke shikuar televizion, rreth një dhe një orë e gjysmë para një 
kompjuteri ose laptopi, pak më pak se një orë në ditë duke luajtur lojëra, dhe rreth njëzet minuta 
në ditë duke përdorur tabletet e tyre. Shumica e fëmijëve (43%) të moshës nga 9 deri në 17 vjeç 
nuk mund ta imagjinonin jetën e tyre të përditshme pa telefon celular. Megjithatë, ka dallime të 
konsiderueshme mes grupmoshave të ndryshme: fëmijëve më të vegjël do t’u mungonte më 

shumë televizori, ndërsa ata më të rritur e çmojnë 
më shumë kohën që kalojnë duke përdorur 
telefonat e tyre celularë.  
Megjithatë, ajo që është e papritur, është se 
shumica e prindërve nuk janë të shqetësuar për 
këtë, duke besuar se fëmijët e tyre kanë gjetur një 
ekuilibër të mirë mes kohës që shpenzojnë para 
ekranit dhe kohës që kalojnë në aktivitete të tjera. 
Gati gjysma e prindërve besojnë se koha e kaluar 
duke konsumuar mediat nuk ka efekt as pozitiv as 

negativ në cilësinë e marrëdhënies së tyre me fëmijët e tyre dhe dinamikën e tyre sociale dhe 
bashkëveprimin. Megjithatë, rreth një e treta e prindërve besojnë se koha që fëmijët e kalojnë 
para ekranit ka efekte negative dhe se koha e shpenzuar në këtë mënyrë ka ndikim negativ në 
marrëdhëniet me fëmijët e tyre.  

Sa për prindërit, 86% e tyre shikojnë televizor çdo ditë, ndërsa 20% e tyre lexojnë libra në format 
të shtypur ose elektronike. Në ditët e shkollës, 76% e fëmijëve shikojnë çdo ditë televizionin, 
ndërsa 30% e tyre lexojnë libra në format të shtypur ose elektronik. Nga ana tjetër, anketa tregon 
se 43 përqind e prindërve nuk kanë lexuar asnjë libër në dymbëdhjetë muajt e fundit. Në të 
njëjtën periudhë, 22% e fëmijëve nuk kanë lexuar asnjë libër të vetëm (përveç detyrave të 
shkollës). 

Shprehitë e konsumit televiziv të fëmijëve janë të ndryshme sipas moshës së tyre. Siç pritet, 
fëmijët më të vegjël (4 - 11) preferojnë programet e fëmijëve. Më shumë se gjysma e tyre i 
shikojnë programet e fëmijëve në kanalet e huaja televizive për fëmijë. Përqindja është pak më e 
lartë (57%) për fëmijët më të vegjël. Vetëm 27% e fëmijëve ndërmjet 9 dhe 11 vjeç dhe 48% e 
fëmijëve nga 4 deri në 8 vjeç, i shikojnë programet e fëmijëve në familje.  
Fëmijët më të mëdhenj kryesisht shikojnë kanale televizive, ku dominojnë sporti, filmat dhe 
programet argëtuese dhe dokumentare. Ata shikojnë shumicën e këtyre programeve në internet 
ose në kanalet televizive të huaja të transmetuara nga operatorët. Kjo tregon se mediat e huaja 
kanë më shumë kapacitet për të përmbushur kërkesën e fëmijëve dhe të rinjve, gjë që paraqet një 
sfidë të re për produksionet e mediave vendore.  

Perceptimi i prindërve kryesisht korrespondon me përgjigjet e dhëna nga fëmijët e kësaj moshe, 
gjë që tregon se ata përcjellin me kujdes konsumin e tyre mediatik. Për më tepër, prindërit 
pajtohen me mendimin e fëmijëve se përmbajtje të cilësisë më të mirë dhe të përshtatshme për 
moshën mund të gjenden më parë në internet sesa në kanalet e huaja televizive.  

Sondazhi tregon se ndikimi i televizionit tek fëmijët ulet me moshën e tyre, ndërsa rritet ndikimi i 
internetit dhe i rrjeteve sociale, gjë që është e njohur si për fëmijët ashtu edhe për prindërit. Kjo 

do të thotë që prindërit janë të vetëdijshëm për trendët e konsumit të mediave nga fëmijët e tyre. 
Megjithatë, ekziston një numër i madh i mesazheve të dërguara përmes programeve televizive, 
filmave, imazheve, teksteve, video lojërave, madje edhe tingujve. Është shumë e vështirë, madje 
edhe për prindërit, të përballen me detin e informacionit në dispozicion, që është shumë i vështirë 
për t'u analizuar dhe vlerësuar në mënyrë kritike.  

Një pasojë tjetër e një konsumimi të tillë mediatik dhe qasjes ndaj mesazheve mediatike është 
apatia e qytetarëve dhe pamundësia e tyre për të njohur propagandën dhe për të vendosur nëse një 
informacion i caktuar është i rremë apo jo. Lajmi i rremë, dezinformimi dhe propaganda kanë 
qenë gjithmonë të pranishme, por sot përhapen përmes rrjeteve shoqërore me shpejtësinë e dritës, 
duke u bërë globale. Ato gjithashtu ndikojnë shumë shpejt në opinionin publik. Sipas fjalorit të 
Kembrixhit, lajmet e rreme janë tregime të rreme që duken si lajme, të përhapura në internet ose 
duke shfrytëzuar media të tjera, zakonisht të krijuara për të ndikuar në pikëpamjet politike apo si 
shaka.  

Sondazhi "Fëmijët, Prindërit dhe Mediat" tregon se 34% e fëmijëve të moshës 12-17 vjeçare dhe 
49% e prindërve kanë dëgjuar termin LAJM I RREMË, (FAKE NEWS), por shumica e tyre nuk 
e dinë se çfarë do të thotë. Qëndrimi i shumicës së prindërve, si dhe i fëmijëve më të mëdhenj, 
lidhur me saktësinë e informacionit që marrin përmes mediave është i matur dhe i kujdesshëm.  

Ndonëse televizioni gëzon besimin më të madh në krahasim me të gjitha mediat e tjera, prindërit 
dhe fëmijët e gjejnë më të vështirë të vlerësojnë saktësinë e informacionit që vjen nga ky burim. 
Prindërit kanë pak më shumë besim në aftësinë e tyre për të vlerësuar saktësinë e informacionit, 
ndërsa gati 40 përqind e fëmijëve besojnë se është e vështirë të identifikosh një informacion të 
rremë në televizion.  
Sa i përket besueshmërisë së informacionit të marrë nga një rrjet social, prindërit kanë shumë më 
tepër rezerva se sa fëmijët e tyre.  
Anketa u fokusua në identifikimin e shqetësimit më të madh në lidhje me përdorimin e mediave 
nga fëmijët. U konstatua se prindërit janë kryesisht të shqetësuar për përmbajtjen e medias ndaj 
së cilës mund të ekspozohen fëmijët e tyre. Kjo vlen kryesisht për përdorimin e internetit, 
shikimin e televizionit dhe telefonat celularë. Prindërit nuk janë aq të shqetësuar rreth përmbajtjes 
ndaj së cilës janë të ekspozuar fëmijët e tyre kur lexojnë gazetat ditore, revistat ose kur dëgjojnë 
radion. Për më tepër, prindërit nuk janë shumë të shqetësuar për sasinë e kohës që shpenzojnë 
fëmijët e tyre në konsumin e medias, vetëm 25% e prindërve janë të shqetësuar për kohën e 
kaluar para televizorit dhe 17% për kohën e shpenzuar në internet.  
Megjithatë, shumica e prindërve japin këshilla dhe flasin me fëmijët e tyre për përmbajtjen 
joadekuate në internet, në televizion dhe në video lojëra, ndërsa çdo i dyti prind flet për 
përmbajtje joadekuate në mediat e shkruara dhe në radio në baza të rregullta. Si pasojë, 63% e 
prindërve besojnë se fëmijët e tyre do t'u drejtohen atyre nëse janë të ekspozuar ndaj përmbajtjes 
së papërshtatshme të mediave. Një përqindje pak më e lartë e fëmijëve (68%) thonë se do t'i 
drejtohen dikujt, ndërkohë që çdo i pesti fëmijë nuk do të fliste me prindërit për këtë.  

Në rregullat dhe kufizimet e tyre, prindërit 
kryesisht fokusohen në përzgjedhjen e 
mediave dhe përmbajtjeve mediatike. Fokusi 
i tyre është vendosur kryesisht se në çfarë 
përmbajtje mund të kenë qasje fëmijët e tyre  
në televizion dhe në internet. Ata gjithashtu u 
kushtojnë vëmendje të veçantë faqeve të 

internetit dhe kanaleve televizive në të cilat mund të kenë qasje fëmijët e tyre dhe video lojërat që 
u lejohen t’i luajnë. Rregullat dhe kufizimet bëhen më fleksibile dhe më pak të shpeshta me 
moshën e fëmijëve të tyre.  

Është absurd fakti që një disponueshmëri më e madhe e përmbajtjes së medias nuk ka rezultuar 
në një audiencë më të informuar. Konsumuesit e medias janë gjithnjë e më shumë të ekspozuar 
ndaj medias dhe mesazheve të tyre pa asnjë kontroll dhe pothuajse automatikisht. Andaj është e 
habitshme se sa besim kanë prindërit në aftësinë e fëmijëve të tyre për të vlerësuar se cilat 
përmbajtje në internet janë të përshtatshme për moshën e tyre (59%). Pak më pak prindër (53%) 
besojnë se fëmijët e tyre janë në gjendje të vlerësojnë se cilat përmbajtje televizive janë të 
përshtatshme për moshën e tyre. Statistikat e mëposhtme sugjerojnë se niveli i besimit të tyre 
duhet të rishqyrtohet 

 Studimi tregon se shumica e fëmijëve 
dhe prindërve nuk kanë shkuar në 
teatër, kinema, muze, ekspozitë arti, 
koncert ose ngjarje sportive gjatë 
dymbëdhjetë muajve të fundit.  
Duke qenë të vetëdijshëm për 
rëndësinë e këtij sondazhi, e kemi 
ndarë me të gjitha institucionet 
relevante dhe OJQ-të.  
Rezultatet e sondazhit në nivel 
kombëtar të konsumit të mediave nga 
fëmijët dhe prindërit "Fëmijët, 

Prindërit dhe Media", i pari i këtij lloji në Mal të Zi, janë shumë të rëndësishme për përkufizimin 
e aktiviteteve të ardhshme të AEM dhe UNICEF që synojnë ngritjen e edukimit medial në Mal të 
Zi. Ato qartazi tregojnë domosdoshmërinë dhe rëndësinë e ngritjes së vetëdijes për rëndësinë e 
edukimit medial dhe hapin rrugën për aktivitetet e ardhshme, jo vetëm brenda kornizës së 
fushatës "Le të zgjedhim atë që shikojmë", por edhe për aktivitetet e institucioneve të tjera. 
TRAJNIMI NË RAPORTIM ETIK   

Në kuadër të fushatës për edukim medial "Le të zgjedhim çfarë të shikojmë", Agjencia dhe 
UNICEF organizuan një trajnim treditor për raportimin etik nga mediat, duke u fokusuar në 
zhvillimin e kapaciteteve të mediave për prodhimin e përmbajtjeve të cilësisë së lartë për dhe nga 
fëmijët dhe të rinjtë dhe për raportimin e të gjitha çështjeve që lidhen me të drejtat e fëmijëve në 
Malin e Zi në mënyrë etike.  
Trajnimi ishte dizajnuar kryesisht për gazetarët që merreshin me tema të ndjeshme si dhuna ndaj 
fëmijëve dhe u mbajt nga dy gazetarë të Reuters me përvojë të madhe në trajnimin e gazetarëve të 
rinj dhe përvojë profesionale në raportimin e këtyre dhe çështjeve të ngjashme. Trajnimi u 
fokusua në temat që kanë të bëjnë me raportimin e mirë dhe parimet kryesore të gazetarisë, 
kornizat ligjore ndërkombëtare dhe kombëtare që kanë të bëjnë me të drejtat e fëmijëve, ndërsa 
pjesa praktike e trajnimit kishte të bënte me zhvillimin e aftësive të gazetarisë.  
Një komunikim interaktiv ndërmjet trajnerëve dhe të trajnuarve i përqendruar në fushat që lidhen 
me gjetjen e temave për raportim, hulumtim dhe përdorim të burimeve të hapura, raportim etik 
dhe objektivitet. Në pjesën e trajnimit kushtuar përdorimit të mediave sociale u diskutuan sfidat 
dhe përfitimet nga përdorimi i këtyre burimeve në bazë të shembujve konkretë nga praktika.  



                                                                                                                                                                                                                                 
 

180 

Pas trajnimit, pesë gazetarë kanë vazhduar të marrin mbështetjen e trajnerëve të Reuters për të 
shkruar storie mbi çështje urgjente që kanë të bëjnë me të drejtat e fëmijëve në Malin e Zi në 
përputhje me standardet që ishin në fokus gjatë trajnimit. Storiet do të publikohen në fillim të 
vitit 2019.  
 

Pas përfundimit të trajnimit, gazetarët incizuan një video promocionale duke folur për standarde 
etike në gazetari dhe duke ftuar kolegët e tyre për t'i respektuar ato, si dhe për të përmirësuar dhe 
nxitur raportimin etik për fëmijët në Mal të Zi. E njëjta video u përdor për t’i bërë tri reklama në 
radio. Mediat po transmetojnë reklama si në televizion ashtu edhe në radio. Për më tepër, video 
është promovuar edhe përmes rrjeteve sociale. 
DITËT E DYERVE TË HAPURA 

Në kuadër të fushatës për edukim medial "Le të zgjedhim atë që shikojmë", Agjencia po e kryen 
aktivitetin e "Ditëve të dyerve të hapura" për nxënësit e shkollave fillore. Qëllimi është t’i 
kontribuohet të kuptuarit më të mirë të rolit të Agjencisë përmes përfshirjes aktive në 
bashkëveprim me fëmijët, duke i informuar ata për aktivitetet dhe kompetencat e autoritetit 
rregullator të medias, ndonëse të përqendruar në shkathtësi mediatike. 
Si pjesë e këtij aktiviteti, përfaqësuesit e Agjencisë u përgjigjën në pyetje dhe kanë biseduar me 
më shumë se pesëdhjetë nxënës të shkollave fillore. Ata biseduan për mënyrën se si mediat, 
platformat mediatike dhe produktet mund të ndikojnë në zhvillimin e fëmijëve. Temat e 
diskutuara gjithashtu përfshinin të drejtat e fëmijëve për informacion dhe mbrojtje nga ndikimi i 
dëmshëm i mediave, dhuna në media, siguria në internet dhe platformat për shpërndarjen e 
videove. 
 
SERBIA 
 
Studimi "Autoritetet Rregullatore për Mediat Elektronike dhe Edukimin Medial - Analiza 
krahasuese e praktikave më të mira evropiane" është shkruar dhe publikuar me kërkesë të REM, 
në kuadër të projektit JUFREX. Studimi u promovua te të gjitha palët e interesit në Serbi dhe u 
organizua nga Zyra e Këshillit të Evropës në Beograd, Programi JUFREXdhe Ambasadën e 
Finlandës në Serbi, më 20 dhjetor 2018. 
 
Studimi analizon dhe tregon sfida dhe çështje që dalin nga jetesa në një botë të digjitalizuar, me 
teknologji të avancuar mediatike, në të cilën ballafaqohemi me informacione të panumërta, me 
çështje të dezinformimit dhe lajme të rreme, ndarje algoritmike në mentalitetet e izoluara 
ideologjike, gjuhë të urrejtjes, gazetari klikimesh dhe zvogëlim të besimit në mediat kryesore dhe 
në nivelin e profesionalizmit gazetaresk. Me një ekosistem të tillë mediatik, është jetike të 
përcaktohet pozicioni i një autoriteti rregullator për mediat elektronike, si dhe përgjegjësitë dhe 
detyrimet e tij, si dhe të theksohet roli i rregullatorit në promovimin dhe zhvillimin e edukimit 
medial, një nga aftësitë kryesore për të jetuar në shekullin 21 dhe përgjigja në shumë pyetje dhe 
sfida që vijnë me epokën moderne. 
 
Studimi thekson se është parakusht që qytetari të jetë mirë i informuar për çdo proces 
demokratik. Ai paraqet disa shembuj të praktikave më të mira evropiane dhe si të angazhohen 
organet rregullatore si dhe të gjitha palët e interesuara për ta përmirësuar edukimin medial, me 
fokus të veçantë në modelin finlandez në këtë fushë. Edukimi mediatik aplikohet në Finlandë 

kudo që ka fëmijë dhe të rinj, jo vetëm në kopshte dhe shkolla, por edhe në biblioteka, salla 
lodrash, qendra rinore, madje edhe në komunitetet virtuale dhe lojëra digjitale. 
 
Në vitin 2016, REM Serbia bëri hapat e parë në promovimin e klasifikimit të përmbajtjes së 
programit. Me qëllim që ky sistem të qartësohet dhe të miratohet më tej nga konsumatorët e 
programit, REM, UNICEF dhe Shoqata e gazetarëve të Serbisë filluan një fushatë "Programi i 
duhur për moshën e duhur59", duke pasur parasysh se bashkëveprimi është parakusht i 
domosdoshëm për konsumimin e sigurt të përmbajtjes së TV. Kjo fushatë është parashikuar si një 
udhëzues dhe orientim për zbatimin e sistemit të klasifikimit të moshës në kornizën aktuale 
ligjore, si dhe treguesit për mediat që t'i kushtojnë vëmendje zgjidhjeve ligjore, që nuk janë aq të 
dukshme, por që janë shumë të rëndësishme në fushën e mbrojtjes së të miturve. Fushata u pasua 
nga spote televizive të cilat ishin të detyrueshme për transmetuesit e shërbimeve të medias. Kjo 
fushatë u promovua në gjuhët e pakicave kombëtare (hungareze, shqipe, rome, sllovake dhe 
rumune), përmes fushatës së reklamave nëpër billborde dhe uebfaqes informuese, në alfabetin 
latin dhe cirilik.  
 
 
KOSOVË 
 
Programet për fëmijë  
 
Me qëllim të vlerësimit të pajtueshmërisë me Pjesën 3 të Licencës, Departamenti i Monitorimit 
dhe Analizës (DMA) ka monitoruar përmbajtjen programuese të transmetimit të AMSP-së gjatë 
një jave në periudhën janar-qershor 2018. Vërehet qartë mungesa e programit për fëmijë në oraret 
e programeve televizive. 
 
Raporti mbulon njëzet e pesë (25) AMSP:  
 

- Tri (3) televizione me mbulim kombëtar tokësor, njëri prej tyre është transmetuesi publik 
(RTK1) dhe 2 komercialë (KTV dhe TV21).  

- Gjashtëmbëdhjetë (16) televizione me mbulim tokësor rajonal/lokal, TV DUKAGJINI, 
VIZIONI TV SYRI, OPINION TV, TV BALLKAN, TV PRIZRENI, TV BESA, TV 
PULS, TV VALI, TV TEMA, TV LIRIA, TV FESTINA, TV ILIRIA, TV HERC, TV 
MITROVICA, TV MIR dhe TV MOST.  

- Gjashtë (6) AMSP që veprojnë përmes DO-së: KLAN KOSOVA, RROKUM TV, 
TRIBUNA CHANNEL, KANALI 1, RTK2 dhe TV KIM. 

- Organizimi i takimeve rajonale me media 
 
 

Pas identifikimit të shkeljeve gjatë monitorimit të përputhshmërisë me rregulloret e KPM-së, për 
periudhën nga 6 deri më 19 shtator 2017, KPM ka organizuar takime me AMSP në 6 rajone të 
Republikës së Kosovës, me qëllim të sigurimit të pajtueshmërisë dhe profesionalizmit nga 
ofruesit e shërbimeve të medias audiovizuale.  
 
Temat e diskutuara nga KPM-ja ishin kryesisht të përqendruara në punën e mediave gjatë 
fushatave zgjedhore, përkatësisht në lidhje me shkeljet e mediave dhe probleme të tjera gjatë 
fushatës së fundit zgjedhore, zhvillimet në rregullimin ligjor të KPM-së, përfshirë miratimin e 
rregulloreve të reja të KPM-së lidhur me digjitalizimin dhe respektimin e legjislacionit të KPM-

 
59 Shih www.tvoznake.rs. 

së nga mediat, duke theksuar shkeljet specifike të rregulloreve që janë më të zakonshme në mesin 
e Ofruesve të Shërbimeve të Medias Audiovizuale.  
 
 

Takimet me të licencuarit nga KPM do të mbahen edhe këtë vit nga 15 deri më 19 tetor 2018 në 
pesë qendra në vend, ku ndër të tjera do të diskutohet mbrojtja e fëmijëve dhe të miturve nga 
përmbajtja audiovizuale.   
 


